
РОЊ БА СЎИ КАМОЛ

Перомуни тањќиќи иљтимоии шеъри муосири тољик

Муаллифи китоби «Дар шинохти шеър» Сурайё Ња-
кимова дастпарвари њавзаи илмии Хуљанд аст, ки бо ќоби-
лият ва малакаи ба худ хос ба тањќиќи вежагињои шеъри 
муосир камар баста,бо шеваи дилпазир имкони табъу ќа-
лам паймудааст. Мањсули тањќиќ ва баррасии ў дар шинохти 
љанбаи иљтимоии шеъри охири асри ХХ ва ибтидои асри 
ХХI дар матбуоти тољик фаровон ба табъ мерасад. Аз му-
толиаи њамаљонибаи онњо бармеояд, ки бо завќи равону 
парваришёфта ба сабз шудани ормонњояш мекўшад. 

Ин пажўњанда аз байни теъдоде аз њамнаслонаш, ки 
дар боби адабиёти муосир рисола дифоъ карда, маќолањо 
ба табъ мерасонанд, ва онњое, ки дар арзёбии назму насри 
муосир каму беш ќалам мепаймоянд, бо диди нисбатан ва-
сеъ ба умќи тањќиќ рафта, густурдатар андеша ба миён гу-
зошта, бо дониш ва нигоњу сабки хос ба муќаррар кардани 
љойи шеър ва шоирони муосир кўшиш менамояд. Аз ин рў, 
муњаќќиќи фаъол дар байни насли нави ноќидон аст, ки 
навиштањояш баёнгари таъсирпазирї аз љараёни адабиёт 
ва наќди адабии муосир мебошанд ва мањсулаш таъсиргу-
зортар ба равандњои љории адабї. 

Аз ин рањгузар, тањия ва ба нашр расидани маљмўаи 
маќолањои ин љавони соњибдид ва соњиби ќалам яке аз да-
стовардњои илмии солњои ахир мебошад. Ба назари мо, наќд-
навиштањои соњиби маљмўа дар баробари чанд китоби 
наќќодии чењрањои тобноки наќди адабии мо – мањсули фи-
крии муњаќќиќони соњибтаљриба ва соњибном дар шинохти 
шеъри имрўз арзиши хуб дошта, њамчун мадраки муњими 
фикру назар хидмат мекунад. Муаллиф аз равишњои сун-
натї ва модернии тањќиќи шеър бањраманд буда, аз бархе 

устодони шеършиноси њавзаи Хуљанд пайгирї дорад. Дар 
шеваи наќду нигориши ин маљмўа ва китобњои «Адабиёти 
миллї ва муколамаи фарњангњо»-и профессор Матлубаи 
Мирзоюнус, «Парниёни сабзи андеша»-и Нуралии Нурзод 
ва ѓайра, ки ба шинохти шеъри муосир ихтисос ёфта ва ба 
пешбурди наќди солњои охир такон бахшидаанд, шабоњат 
ба назар мерасанд. Муаллиф сирфан шуѓлашро ба њаёту ма-
моти шеъри муосир пайвастааст. Шоире бо зарфияти хос 
аст ва, фикр мекунам, яке аз авомили дастоварди ў дар наќ-
ди шеър марбут ба шоирии ўст. Шоир будан дар наќди шеър 
барои шинохти ѓаризањои дарунии шеър, ба ќавле организ-
ми шеър мусоидат мекунад. Тавфиќи иддаи касире аз ноќи-
дони эронї, аз љумла Ризо Бароњанї, Муњаммади Њуќуќї, 
Сируси Шамисо, Муњаммадризо Шафеии Кадканї, теъдо-
ди каме аз  ноќидони тољик, аз љумла Аскар Њаким дар наќ-
ди шеър далели ин њарф аст. Табиати шеъргўии чанд ноќи-
ди шеър аз байни насли љавон низ ба дарки амиќи моњияти 
шеъри муосир ва ба њам оварда тавонистани имкони эљоди 
шеър ва тањќиќ заминаи мусоид фароњам меоварад. 

Навиштањои ин ноќиди боњавсала ва хушкор то њол 
маљмўа нашудааст. Чунин ба назар мерасад, ки бархе аз 
ќаламкашон дар нашри мањсули фикр ва китоб кардани 
осори таълифашон чандон шитобзада нестанд. Шояд, аз 
ин рў, онњо дар муќобили нафарони завќманди нашри 
китоб ба адами дилбастагї ба ташвиќу тарѓиби корашон 
чандон шинохта нашуданд, дар њоле ки муњаќќиќони дои-
рањои марказ ба истеъдоду табъи сухансанљиашон бањои 
муносиб додаанд. Муњаќќиќи љавон дар заминаи шеъри 
муосир беш аз 30 маќолаву мусоњиба таълиф кардааст, ки 
њамагї дар матбуоти тољик ва хориљ аз он, аз љумла дар 
нашрияњои Љумњурии исломии Эрон ба нашр расида, бо 
фарогирии матолиб ва сатњи расои баррасї љолибанд. 
Аммо, матлаб дар миќдори таълиф нест, балки мутолиаву 
дарки арзиши мўњтавоии ин навиштањо дар роњи фањмиши 
моњияти љадалњои паёпаи наќди адабї дар як гўшаи ада-

биёти тољик – њавзаи илмиву адабии Хуљанд ва мавќеи он 
дар рушди адабиёти умумитољикї наќши муњим доранд.

Навиштањои маљмўа дар солњои гуногун эљод шуда, 
дар онњо андешањои назаррас оид ба равандњои љории 
шеъри муосир ва муаммоњои он, шеъри кишварњои фор-
сизабон, чењрањои эљодии шоирони имрўзи Тољикистон 
ва хориљ аз он нисбатан равишмандона ва равшану возењ 
баён ёфтаанд. Баррасињо дар заминаи шеъри иљтимоии 
охири асри ХХ ва ибтидои асри ХХI, наќдњое ба шеъри 
муосири тољику эронї, маќолањои марбут ба шеъри зулол 
ва сабки зулолсарої дар адаби муосири форсї-тољикї, 
наќдњо ба ашъори шоирони эронї ва тољик – Парвини Эъ-
тисомї, Аминљон Шукўњї, Фарзонаи Хуљандї, Неъмати 
Оташ, Ањмадљони Рањматзод, Озарахш,  Аъзами Хуљаста, 
Озар, Адиба, Гулноз, Нуралї Нурзод, Фирдавси Аъзам, 
Эњсон Раљабї, таќризњо ба осори илмї мўњтавои китобро 
пурарзиш ва рангин гардонидаанд.

Мусоњибањои хонданї бо шоир, адабиётшинос ва 
рўзноманигори афѓонї Њумайро Накњат Дастгирзода «Об 
агар садпора гардад, боз њам ошност», муаллифи ин сатрњо 
«Дар чигунагии наќди адабї ва шеваи кори мунаќќид», 
муњаќќиќ Фахриддин Насриддинов «Моро љодаи беин-
тињои бозёфту дастовардњо интизор»,  коргардон Муњид-
дини Музаффар «Театр бояд ба зиндагї такон дињад» низ 
назари таснифгарро дар боби масоили умдаи адабиёт, наќ-
ди адабї ва њунару фарњанг такмил медињанд. Дар мусоњи-
бањои аввал масоили мењварї ва калидии адабї, сирати 
наќди адабї, мушкилоту муаммои равобити илмиву адабї 
бо кишварњои форсизабонон хеле равшан бозгў шудаанд. 
Кўшишњо дар кашфи ойини наќд ва сурату сирати аслии 
он бобароранд, њарчанд бархе аз нуктањо бањсангез ва тав-
зењталаб њам ба назар расанд. Аз њама муњим, рў овардан 
ба умќу пањнои матлаб ва ошкор кардани ќазияњои нињон 
вежагии намоёни нигоштањост. 

Дар рисолае, ки ба љанбаи иљтимоии шеъри муо-



– 6 –

сир ихтисос дорад, шеъри имрўз аз лињози сохторгарої, 
мўњтаво, њунари шеърнависї ва тасвирофаринї мавриди 
пажўњиш ќарор гирифта, моњият ва асолати шеър аз диди 
фарогири шеършиносии суннатї ва бо такя ба таљрибаву 
шевањои корсози шеърфањмии модернї муайян шудааст. 
Чењраи мунаќќид дар ин љабња на суннатии аз њад гузарои 
суннатгаро, на навпарасти ашадии мухолифи суннат ва 
суннатпарастї пеши назар меояд. Албатта, диду арзёбии 
модернї ва доираи имкони навандешї дар дарки шеър беш-
тар пайгирї шуда, аммо ин пайгирї асосан дар њадди огоњї 
ва нигањдошти меъёри ќазовати нукоти «кўњнаву нав» ќа-
рор дорад. Аз ин рў, гоњо аз норасоии диди наву тоза ба 
шинохти шеър дар байни навпарастон ва адами набудани 
диќќати кофии суннатгароён ба шеъри муосир изњор назар 
мекунад, гоње дигар муаррифигарони шеъри куњан ва навро 
баќазовати нокомил аз равандњои имрўз мавриди интиќод 
ќарор медињад. Њадафи аслиаш бештар он аст, ки вежа-
гињои як давраи муњими адабиёти тољик аз диди тањаввули 
шеъри иљтимої баррасї гардад. Аз ин рў, масоили муњим 
шинохти шеър ва падидањои иљтимоии он бо меъёру мизо-
ни сарењ тадќиќ шуда, сабабу омилњои нерўмандии љанбаи 
иљтимоии шеър амиќ ба мушоњида омадааст.

Яке аз нукоти муњим таъйини падидањои њунарї дар 
шеъри иљтимої аст. Албатта то замони истиќлол љилваи 
њунар дар фазои шеъри иљтимої мазмуну моњияти замонї 
дошт. Дар марњалаи баъд бо густариши чашмандози нави 
сиёсї ва фарњангї таваљљўњ ба љанбаи иљтимоии шеъри 
муосир низ таќвият пайдо кард. Ба бардошти муаллиф 
вусъати камназири худшиносиву худнигарии давраи нави 
љусторњои сиёсї ва иљтимої, густариши арзишњои миллї, 
маънавї, мазњабї, ирфонї, фарњангї, ахлоќї дар муњити 
тољикон омили муњим ва муассири нуфузи љанбаи њунарї 
дар шеъри иљтимої бознамо шудаанд. Ба назари муал-
лифањли тањќиќ дар ин давра бештар саргарми мавзўъ ва  
мундариљаи шеъри иљтимоии муосиранд ва ба бадеият 

ва сохтори њунарии шеър – сабк, ќонунияти жанрї, зар-
бу оњанг, тасвиргарї камбинанд,љанбањои њунарии шеъри 
иљтимої ковишњои амиќу даќиќро таќозо дорад, зеро дар 
чанд дањсола рушди шеъри иљтимої ба нерўманд шудани 
љанбањои њунарии шеър тавъам буд. Аз ин рў, ангезиши 
муњаќќиќ ба ин холигоњи шинохти шеър безамина нест. 

Маќолоти марбут ба наќди шеъри шуаро чењрањои 
воќеии њунарии ононро равшан бозгў мекунанд. Ба њарфи 
дигар, дар ойинаи наќдномањо симоњои ростини эљодии 
шоирон таљаллї доранд. Ин наќдкомилан ситоишї ва тањ-
сингар нест, балки дар зимни бозрасии ашъор нукоти ин-
тиќодї низ бозгў шудаанд. Ин љанба дар арзёбии баъзе шо-
ирони соњибтаљриба ва бознамоии хасоиси шеъри шуарои 
љавон ба кор рафтааст. Масалан, дар боби Адиба ин нукта 
љолиб аст, ки «забони баъзе аз шеърњои шоира аз њад зиёд 
академї» шудааст. Аз сўйи дигар ба шоирони љавон Фир-
давси Аъзам аз боби «омада» ва ё «оварда» будани шеър 
ва ба Эњсон Раљабї дар заминаи носозиш будани эњсосу 
андеша эрод мекунад. Дар њоле ки ноќид ќоил аст, ки ин 
ду дар баёни андешаву нигоњи шоирона ва тасвирпардозии 
шеърї ќадами устувор доранд, ислоњи эродњо барои устувор 
шудани шеър ва равнаќи мактаби онон наќши муњим хоњад 
гузошт. Ба ин маънї, наќди шеър љавобгўи наќди гузашта 
дар шинохти мањосин ва маойиби шеър – њусну ќубњи он 
аст. Мунаќќид ба ќади расои эљодии шоирон дар ойинаи 
њусну ќубњи шеър нек назар карда, њусни матлуб, дар айни 
замон, бархе нољої ва ношинамии шеърашонро бо камоли 
завќи наќќодї пай бурда, ба натиљањои љолиб расидааст.

Хати асосие, ки маќолањоро ба њам мепайвандад, тавъам 
будани љанбаи иљтимої ва њунари шоирї дар шеър аст. Дар 
бархе маврид зарфияти соњибкитоб ба таъйини заъфи мала-
каи ањли тањќиќ равона шудааст, ки ин гуна тарзи ошкор кар-
дани нуќсу заъф ва ноњамворињо дар тањќиќ муњиманд.

Албатта наметавон гуфт, ки ин пажўњиш батамом ва 
комилан бенуќсону расост, аз ин дид, дар баъзе маворид 

ноњамворї низ дорад. Дар ин росто, баъзан ба муаллифи 
хушсалиќаи китоб низ эрод метавон гирифт, ки дар наќду 
тањлил ба умќ нарафта ё мавод барои чунин жарфнигарї 
басанда набудааст. Масалан, дар боби таъйини љойгоњи ис-
тилоњи «шеъри сиёсї» ва таърихи тањаввули он ба назарияи 
муаллифони эронї, аз љумла Зиёи Мувањњид такя дорад, ки 
аслан дуруст аст. Бо ин њама, дар бозгўи сайри тањаввули ин 
навъ шеър хазинаи адабиётшиносї ва наќди адабии тољик 
маводи муњим дорад. Дар баробари истилоњоти «шеъри 
гражданї», «шеъри иљтимої», «рўњи гражданї», ки аз осори 
шеърпажўњон берун омадаанд, истилоњи «шеъри сиёсї» низ 
ќобили таваљљўњи ноќидон, аз љумла Садриддин Айнї буда-
аст. Аз диди ин ноќид Абулќосим Лоњутї «шеърњои полити-
киро лирикона» мегуфт ва бунёдгузори «лирикаи политикї» 
дар забони тољикї ба шумор мерафт (Куллиёт, љ. 11, с. 217). 

Аз тарафи дигар, пажўњанда дар шеваи бозљустњои 
илмиаш аз назариёти пешрафтаи ноќидони номии эронї 
Ризо Бароњанї, Муњаммади Њуќуќї ва дигарон бањра 
мељўяд, ки аз муносибати хуби ў ба сатњу савия ва сифати 
пажўњишњои шеършиносии олимони эронї дарак дорад. 
Ин албатта манбаи муњими бањрамандист. Дар бароба-
ри ин, шеваи бозљустњои чанд пажўњишгари шеъри муо-
сири тољик аз кишвари мо низ дар чигунагии шаклгирии 
аслу дарунмояи тањќиќ ва тафаккури соњибимтиёзи китоб 
хеле муассир ба љилва омадааст. Аммо боз њам хуб мебуд, 
агар афзун ба ин назариёти ноќидини тирози аввали ру-
сиву урупої низ ба доираи хидмати ноќиди љавон биёянд, 
ки дар вусъати назарии ин љусторњо чашмгир хоњанд буд. 
Имрўз яке аз омилњои умдаи пешбурди наќд ба њам созиш 
додани таљрибаи адабшиносону ноќидони русиву урупої 
ва кишварњои шарќї, аз љумла Эрон ва суду бањраи усулї 
бардоштан аз љамеъи онњост. Наќди эронї албатта аз њи-
соби ба њам овардани таљрибањои умдаи наќдњои љањон 
пеш меравад. Бояд аз ин усул ба кор гирифт ва сари сар-
чашмањои аслї бояд рафт. 



– 9 –

Бо ин њама, пажўњише, ки дар ихтиёри мост, то љое ба 
њифзи асолат ва бедор сохтани њисси ангезаи тањќиќ бана-
сли нави ноќид мусоидат мекунад. Ин маљмўа бо фаро ги-
рифтани масоили муњими шеъри муосир, корбурд ва тањли-
ли маводи хубу боарзиш, диди хосу мумтоз, тарзи муносиби 
ворид шудан ба наќду тањлили умќї, завќи хос ва ќобили 
таваљљўњи арзёбии даруну беруни шеър, ошкор кардани ња-
вою њол ва шевоии забони шеър, сабку баёни рангини ан-
деша, натиљагирии хубу матлуб аз бардошти шеърї, истиќ-
боли хуби љўшиши шоирона, ба љуз ин њама, вуруди жарф 
ба маѓз-маѓзи устухони шеър, эњсоси рагњои дарунии хун-
гузари шоирона, сайри дарун-даруни андеша ва нињонхо-
наи фикри расои шоир, равуои дарунї ва тањбатањ ба олами 
мазмун ва маъниофаринї, маърифати сириштии эњсоси но-
такрори шоирона ва ѓайра ба назар љолиб мерасад. 

Аз он ки маљмўа мањсули назари шоир ва ноќид аст, 
дар нигориши маќолот шеваи хуб ва дилчаспи шоиронаи 
тафсир шеър ба кор рафтааст, ки дар он завќу салиќаи му-
носиб ба кор рафтааст.

Муњаќќиќ љараёншиноси наѓзи шеър, мунодии хуби 
аќидаи пайванди шеър ва иљтимоъ, эњтимомгари ашадии 
пойдор ёфтани шеър дар сањнаи иљтимої аст. Ў монанди 
ноќидони аслљў ва сарабин хоњон аст, ки падидаи шеъри 
иљтимоиро њамчун њунар пеши назари хонанда оварад. Аз 
диди вай «шеър наметавонад њавзаи маъниро ба куллї пушти 
сар гузорад ва худро аз њар гуна мўњтавои хабарї тињї кунад, 
то ба сурати мањз ва ё тасвири мањз табдил дињад».

Навиштањои муаллиф ва бархе аз назарияпардозони 
дигари шеъри муосир моро ба ин фикр мерасонанд: Бисёр 
нуктањое дар замонаш гуфта шудаанд, дар замоне дигар мав-
риди инкор ќарор гирифтаанд, боз њам гузашти ваќт дуру-
стии онњоро иќрор кардааст. Дар ин зуњуроти инкор ё иќрор 
ё њарду ба хушсалиќагї ё бесалиќагии мухталифи замонњо 
таъсир гузоштаанд. 

Аз мутолиаи мўњтавои шеъри давраи ошўбзадагии 

Тољикистон хонанда ба ин натиља метавонад расад, ки 
шоирро љанг ба њоли танг меорад, ки ў дар он њол «шеър»-
ба маънои томи вожа намеофарад, танњо дар шеърнависї 
њарфи рўзро манзум месозад. Дар чанд пораи шеър, ки ба 
сифати намунаи хуб баррасї шудаанд, дар бархе маврид, аз 
љумла, дар чанд пораи ашъори бузургони адабиёти мо низ 
ранги шеърият халал пазируфтааст!

Аммо ин нуктаро набояд интиќоди шадид кард. Ин 
нуктаро дар замонаш мунаќќиди номвари тољик Рањими  
Мусулмониёни Ќубодиёнї хеле хуб дарк ва арз карда буд: 
Давраи љанг давраи баёни дард ва ислоњи кори љомеа аст, 
дар чунин њолат шоир чандон пайи зебоии зоњир, ороиш 
ва пероиши шеър нахоњад буд. Ба ошкор кардани дарди 
иљтимої ва харобиоварии љанг ороишу пероиши њусни 
шеър зарур нест, муњим дармони дард аст. Бо паси сар шу-
дани замони љанг ва ошўбзадагї шоир аз нав имкони рўй 
овардан ба њусни перостаю оростаи шеърро хоњад ёфт...

Як фазилати китоб бањсњои муфассал ва мухтасар бо 
донишмандоне аст, ки бархе ќолабњои арўзи озодро дар 
роњи инъикоси андешањои иљтимоиву сиёсї созгортар ме-
донанд, бархе ба инкори ин кор пардохтаанд ва, дар баро-
бари ин, онњое наќд шудаанд, ки љойгоњи ќолабњои сунна-
тиро дар баёни андешањои иљтимої танг донистаанд, аз ин 
рў, аз сурудани ѓазалу дубайтї ва рубоии иљтимої даст ка-
шидаанд. Дар ин нуктањо огоњї аз равандњои он замон ба 
назар мерасад. Муаллиф бо тањлилњои умќиаш кўшидааст 
бар пояи радди андешањои мухолиф чора љўяд ва, аз њама 
муњим, наќши даврони дигаргунињои сиёсиву иљтимоиро 
дар нуру сафову нузњати хос ёфтани шеър ва ё камрангу 
берангу урён шудани он бозгў кунад…

Субњони Аъзамзод – 
номзади илмњои филологї

ПЕРОМУНИ
ЉАНБАИ ИЉТИМОИИ

ШЕЪРИ МУОСИР

САЙРИ МУХТАСАРИ
ИЉТИМОЪГАРОЇ ДАР ШЕЪР

Љанбаи иљтимої дар шеър аз масъалањои муњими су-
ханшиносии муосири тољикї буда, дар ин замина бањсу му-
нозираи доманадор сурат гирифтааст, мањфумњои шеър ва 
иљтимоъ аз рўи хусусияташон муќобили њам ќарор доранд. 
Агар публитсистика рўй намудани њаќоиќи зиндагї ва 
воќеоти замон бо фарогирии асноду далелњои мухталиф бо-
шад, шеър тимсоли зебої, тахайюл ва тасвирњои њайратангез 
аст ва ба ќавле «дурўѓи зебо»-ст. Ба ќавли Шамси Ќайси 
Розї дар «ал-Мўъљам» «шеър дар асли луѓат дониш аст 
ва идроки маониву њадиси соиб ва андешаю истилои рост 
ва аз рўи истилоњ суханест андешида, мураттаби маънавии 
мавзун, мутакаррири (такрорёбандаи) мутасовї (ба њам ба-
робар), њуруфи охирини он ба якдигар монанд» (9, 4).

Оё имкон дорад, ки ин мафњумњои мухолиф ба њам 
оянд ва созиш кунанд? Ва ин омезиш дар раванди кунунии 
шеъри муосир оё ба шоирон даст додааст?

Ваќте аз иљтимоиёт ва унсурњои он дар шеър њарф ме-
занем, суолњои зерин ба миён меоянд:

Аввалан, ба њам омадани шеър ва љанбаи иљтимої чї 
гуна сурат гирифт, чї омилњо дошт, ин раванд ба шеъри 
муосир чї дод? Оѓози ин омезиш аз куљост?

Сониян, љанбаи иљтимоии шеъри суннатї кадом ху-
сусиятњоро дар бар дошт ва «шеъри нав» аз он ба кадом 
шевањо бањра бардоштааст. Умумият ва тафовути љанбаи 
иљтимоии шеъри куњан ва нав дар чї зоњир мешавад?

Солисан, вуруди љанбаи публитсистї ба шеър – шакл, 
мавзўъ, маънї, тасвир, сабку услуби он чї таъсире гузошт?

Дар посух ба ин суолњо бањсу мунозирањое сурат ги-
рифта ва то имрўз идома доранд (М. Турсунзода, М. Шу-

куров, F.Мирзо, А.Сайфуллоев, А.Шукўњї, Ш.Рањмонов, 
М.Ќаноат, А.Њаким, Г.Келдї, Д.Наљот ва дигарон). Агар 
гурўње вуруди љанбаи иљтимої ба шеърро напазиранд, ид-
дае љонибдори ин тамоюланд. Ба андешаи Иржи Бечка «ба 
сиришти шеър низ имкон дода шуда, ки нисбат ба вазъия-
ти сиёсї ба суръат вокуниш нишон дињад» (1, 280). 

Бо вуљуди он ки публитсистика ва шеър дар муќоби-
ли њам ќарор доранд, шеъри тољикї аз оѓоз бо иљтимоиёт 
пайванд дорад ва ин пайвастагї аз сарчашмаи пурбори 
адабиёти тоисломї ва классикии форсии тољикї маншаъ 
ва реша мегирад. Шеъри тољикї аз давраи бостон бо зин-
дагии иљтимої ва сиёсї дар бархўрд ва пайвастагии комил 
ќарор дошт. Ибни Сино ба ин маънї гуфтааст, ки «шеърро 
гоњ барои тааљљуби танњо месароянд ва гоње барои ѓараз-
њои иљтимої мегўянд, чунонки ашъори юнониён њамин 
тавр будааст. Fаразњои иљтимої яке аз љинсњои сегона 
хоњанд буд, яъне умури сиёсї ё мушовириёт (муњокимањои 
сиёсї) ва ќазої ё мушољириёт (мунозирањо) ва ситоишњову 
накўишњо ё мунофириёт» (2, 74).

Робитаи бевоситаи шеър ва љањони иљтимоъ аз оѓоз 
амри маъруф будааст, аммо аксари муњаќќиќон бар он ан-
дешаанд, ки вуруди иљтимоиёт шеърро хушк, берўњ ва аз 
љињати маънї ва тасвир заиф месозад. Аз љумла, љониб-
дорони мактаби «њунар барои њунар» ба шеър ба унвони 
шеър таваљљўњ доштанд ва онро орї аз њама њадаф медо-
нистанд. Онњо мўътаќиданд, ки њунар офариниш аст ва њу-
нари шеър офариниш бо забон ва дар ин радиф муќобили 
ба њам омадани шеър ва иљтимоиёт мебошанд. Метавон 
гуфт, ки бо вуљуди ин ќадар мухолифат пайванди шеър ва 
иљтимоиёт њаргиз гусаста нагашта ва ин њол рўз аз рўз ќув-
ват мегирад. 

Шеър њамеша дар робита бо иљтимоиёт пойдор буда, 
ин пайванд вобаста ба вазъи замон гоње бештар, гоњи ди-
гар камтар њис мешавад. Аксари мунаќќидон мўътаќид 

њастанд, ки адабиёт њамин вазъи иљтимоии мост.
Зиёи Мувањњид – муаллифи китоби «Шеър ва шинохт» 

дар натиљаи омўзиши шеъри сиёсии Эрон ба ин натиља 
расидааст, ки оѓози шеъри иљтимоии форсї аз ќарнњои 
куњан ибтидо гирифта ва «аз ќарни савуми њиљрї ва ба 
китобат даромадани забони дарї дар ќарни чањорум то 
имрўз анвои шеъри сиёсиро аз мадњу зам ва сарзанишу 
панд то мухолифат доштаем» (3, 37). 

То оѓози асри ХХ дар адабиёти форсї-тољикї шеъре 
ба унвони шеъри иљтимої ё шеъри сиёсї шинохта набуд, 
дар фарњангњои адабї низ истилоњи шеъри сиёсї вуљуд на-
дошт. Зиёи Мувањњид мўътаќид аст, ки дар вожаномањо 
«шеъри ѓиної», «шеъри њамосї» ва бисёр истилоњоти ди-
гар дида мешаванд, аммо «шеъри сиёсї» дар ин миён ба 
назар намерасад (3, 38). 

Дар адабиёти тољикї баъд аз инќилоби соли 1917 ва 
зуњури адабиёти навини шўравї иљтимоиёт дар шеър ба 
сифати як мухтасоти шеърї шинохта шуд. 

Аз диди адабиётшинос Абдунабї Сатторов шеъре, 
ки ба мавзўъ ва масоили муњими њаёти иљтимоию сиёсї 
бахшида шудааст, шеъри иљтимої аст, ки ин навъ шеър-
ро маъмулан дар танќиди адабии мо «шеъри гражданї» 
меноманд (5, 217). Дар оѓози асри ХХ истилоњњои «шеъри 
гражданї», «шеъри иљтимої» ва «рўњияи гражданї» падид 
омаданд, ки тадриљан ба сифати љанбаи иљтимої шинохта 
шуданд. Вуруди љанбаи иљтимої ба шеъритољикї баъд аз 
инќилоби шўравї барои ба миён омадани раванди шеър 
ба унвони «шеъри иљтимої-сиёсї» боис гардид, «шеъри 
тољикї саросар сиёсї шуд»(8,107). Аммо ин нуктаро набо-
яд ба ин маънї ќабул кард, ки шеъри иљтимоии тољикї аз 
асри ХХ ва баъд аз инќилоби шўравї оѓоз ёфтааст, зеро 
вусъати пайванди шеър ва иљтимоъ дар осори ниёгони мо: 
Абўабдуллоњи Рўдакї, Абулќосими Фирдавсї, Носири 
Хусрав, Саъдии Шерозї, Њофизи Шерозї, Камоли Хуљан-

дї, Бедил ва дигарон ба амал омадааст. Ин шоирон кўшиш 
доштанд, ки њамнафаси халќ бошанд ва дар ашъорашон 
масоили марбут ба зиндагии мардумро инъикос намоянд. 
Маълум аст, ки мероси классикї асосан хусусияти тарби-
явї дошт, мавзўъњои фалсафию ирфонї, панду њикмат, эњ-
соси баланди инсонї, ситоиши зебої, караму мардонагї ва 
далерии одамонро тараннум мекард, дар баробари ин, дар 
ашъори ниёгон шоњиди мављудии аносири иљтимої мегар-
дем. Гарчанд сухангустарони назми форсу тољик ашъори 
сирф иљтимої камтар сурудаанд, дар нигоштањояшон ба 
муаммои зиндагї, аз љумла беадолатии иљтимої, золимии 
шоњону амалдорон, зиндагии сангини мардуми бечорањол 
дахолат кардаанд.

Шеъри классикии тољик аз асри Х бо воќеоти зинда-
гї пайванде пайдо карда, расму оин ва равиши зиндагии 
табаќањои љамъиятиро инъикос намудааст. Саршор буда-
ни љанбаи иљтимої дар эљодиёти Рўдакї ин хулосаи моро 
таќвият мебахшад. Њарчанд ў рољеъ ба сиёсат асари алоњи-
дае эљод накардааст, дар рубоиву ѓазал ва ќитъаву ќаси-
дањояш афкори пурќимате дар бораи давлатдорї, њифзи 
њокимияти сиёсї, зулм накардан ба раиятро дар пероњани 
зебои бадеї баён намудааст (4, 6). 

Баъдан дар асрњои сонї, ба миён омадани асарњое, 
мисли «Мушу гурба»-и Убайди Зоконї ва ѓазалу мухам-
масњои иљтимоъгароёна ба вусъат ёфтани вуруди иљтимо-
иёт ба шеър мусоидат кард.

Fазали машњури Њофизи Шерозї «Ин чї шўрест, ки 
дар даври ќамар мебинам» намунаи бењтарин барои исбо-
ти гуфтањои мост. Ѓазали мазкур фарогири масоили иљти-
моиёт аст, зеро матолиби муњими љомеаро бо сўзу гудоз 
инъикос мекунад:

Ин чї шўрест, ки дар даври ќамар мебинам, 
Њама офоќ пур аз фитнаву шар мебинам?
Мардумон рўзи бењї металабанд аз айём, 

Иллат он аст, ки њар рўз батар мебинам (6, 440).
Дар нимаи аввали ќарни ХVI мактаби тозае бо номи 

«мактаби вуќўъ» ба вуљуд омад, ки шеъри форсиро аз «су-
рати хушку берўњ»-и ќарни XV берун овард ва дар нимаи 
дувуми ќарни XVI ба ављи камоли худ расид. Ин раванди 
тоза баёни њолати ишќу ошиќї аз рўи воќеиятро таќозо ме-
кард. Пайравони ин мактаб шеъри содаи бепироя ва холї 
аз њар гуна саноеи лафзї ва иѓроќи шоирона месуруданд.

Аз он боис, ки шеъри вуќўъгароён дур аз санъатњои 
лафзї ва маънавї – ирсоли масал, кинояву истиора ва ињо-
му ибњом, балки софу сарењ ва забони њол буд, ба вусъати 
рушди шеъри иљтимої мусоидат кард.

Ин омил далели он аст, ки адабиёт ва иљтимоиёт бо 
њам пайванди њамешагї доранд ва тазоњури тањаввули то-
заи адабї бар авомили сиёсї ва фикрии љамъият марбут 
аст, зеро шоири њаќиќї аз халќ ва шеъри воќеї аз њодисоти 
зиндагї људо буда наметавонанд. Ба гуфтаи Расул Њоди-
зода «мутафаккирони форсу тољик барои ифодаи афкору 
аќидањои фалсафию иљтимої њамеша аз воситањои ада-
биёти бадеї истифода менамуданд. Ќиссаи Абўалї Сино 
«Њай ибни Яќзон», ќиссањои манзуми Искандари Маќду-
нї дар эљодиёти Низомї, Хусрави Дењлавї, Љомї, њико-
яти машњури «Саломон ва Абсол» дар танзим ва тавзењи 
Љомї ва монанди ин бисёр образ ва мазмунњои бадеї њам 
дар фаъолияти мутафаккирони мо барои ифода намудани 
афкори пешќадами илмию фалсафї ва аќоиди сўфиёна аз 
воситањои муњиме буданд» (7, 60). 

Њамин тавр, аз оѓоз таваљљўњи шоирони мо ба бар-
расии масоили марбут ба зиндагї ва мушкилоти мардум 
зиёд буд ва онњо барои инъикоси љанбаи иљтимої тамоми 
њунару истеъдоди шоириашонро истифода менамуданд.

Баррасии иљмолии бањсњо рољеъ ба шеъри иљтимої 
ба натиљањои зерин мерасонад:

1. Пайдоиш ва зуњури љанбаи иљтимої дар шеъри фор-

сии тољикї собиќаи тўлонии таърихї дорад ва иљтимоъгарої 
аз адабиёти бостон то имрўз дар шаклу намудњои гуногун 
арзи вуљуд кардааст.

2. Бо вуљуди зиёд будани бањс дар мавриди вуруди 
љанбаи иљтимої ва сиёсї ба шеъри тољикї пайванди шеър 
ва иљтимоиёт њаргиз гусаста нашуда ва иљтимоиёт, ки фа-
рогири пањлўњои мухталифи рўзгори љомеа аст, дар адаби-
ёт, бахусус, дар шеъри тољикї торафт вусъат пайдо карда-
аст.

МАРЊАЛАЊОИ РУШДИ 
ШЕЪРИ ИЉТИМОЇ

Шеъри иљтимоии муосири тољикї дар чањоряки охи-
ри асри ХХ чанд марњалаи инкишофро аз сар гузаронида, 
дар сохтор, дарунмоя, шакли зењниву зоњирї тањаввули 
зиёд падид овардааст. Бешубња, чунин таѓйирпазирї ба 
вазъи иљтимоиву сиёсии љомеа робита дорад.

Чањоряки охири ќарни ХХ солњои пуртуѓёни таъри-
хии кишвар мањсуб мешавад. Дар ин солњо миллати тољик 
бо аз сар гузаронидани гирудорњои куллии сиёсиву иљти-
мої, аз љумла бозсозиву ошкорбаёнї ба истиќлоли миллї 
ва давлатї ворид гардид. Рухдоди дигар дар ин марњала 
љанги бародаркуш буд, ки чанд сол давом кард. Пайдост, 
ки ин њама воќеоти зиндагї ба адабиёт бетаъсир намонд. 
Ба мушоњидаи адабиётшинос Матлубаи Мирзоюнус 
(Хољаева) «адабиёти асил њамвора рўњи замони худро ифода 
мекунад ва, аз ин рў, тањаввулоти азими рўзгор ногузир 
дар љањонбинињо, дидгоњњо, равишњо, мактабњо, љараёнњо 
ва сабкњои њунариву адабї мунъакис мешавад» (27, 143). 
Ба мушоњидаи адабиётшинос Умар Сафар «агар дар ада-
биёт тањаввулу дигаргуние рух дода, он њам натиља ва зо-
даи авзоъ ва ањволи иљтимої аст» (35, 157). 

Ба ин тариќ, њар масъалаи сиёсиву иљтимої мавзўи 
шеъри иљтимоии дањсолањои охири ќарни гузаштаро ба 
миён меоварданд. Муњаќќиќон вожаи «мавзўъ»-ро ба си-
фати воњид ё категорияи мундариља, яъне «дар бораи чї 
будани асар» шинохтаанд. Ба мушоњидаи донишмандони 
гузаштаву имрўза Шамси Ќайси Розї, Атоулло Мањмуди 
Њусайнї, Рањими Мусулмониён, Худої Шарифов, Абду-
набї Сатторзода, Маликушшуарои Бањор, Мањмуди Ка-
ёнуш ва дигарон «мазмуни асар на танњо предмети тасвир, 
балки фањмишу идроки муаллиф ва бањои ў ба объективи-

яти тасвир аст...» (36, 58) ва мазмуну шакли асари бадеї ба 
њам марбутанд. 

Баррасии мазмуну мўњтавои шеъри иљтимої бояд 
хеле љиддї сурат гирад, зеро, мусалламан,он дигаргунињои 
куллии љомеа ва сифатмандии онро бештару бењтар тасвир 
менамояд. 

Мавзўъ ва мазомини ашъори иљтимоии ду дањсолаи 
охири ќарни гузашта таѓйирёбандатар аз мавзўъ ва мазо-
мини шеъри солњои пеш ба назар мерасад. 

Баъзе муњаќќиќон, аз љумла Абдурањмони Абдуман-
нон, Юсуф Акбаров шеъри иљтимоии ибтидои солњои 90-
уми асри ХХ-ро аз лињози баёни мавзўъ ва нигориши шо-
ирона ба ду гурўњ људо намуда, эљодиёти гурўњи калони 
шоиронро ба пастии сатњи мавзўъ, арзиши дарунмоя ва 
ороишу пероиши каломи шоирона айбдор кардаанд. Ба 
аќидаи мунаќќидон, агар ба ин мањсул аз рўи меъёри аслии 
шеърнависї назар афканем, ба шеър иртиботе надоранд, 
сатњи шеърро поён бурданд, шеърро ба майдони сиёсат-
задагї ва савдогарї кашиданд. Ин андеша нодуруст нест, 
аммо гунањкор кардани шоирон бояд тибќи кадом меъёр 
сурат бигирад? Ба назари мо ин равиш тибќи авомили си-
ёсиву иљтимої сурат гирифта ва сиёсат муайянгари назару 
аќидаи шуаро гаштааст.

Метавон гуфт, ки пастии сатњи мавзўъ аз каммоягии 
гўянда аст. Пастии дарунмояро аз махсусияти замона ме-
тавон шинохт. Пастии ороишу пероиши каломи шоирона-
ро аз камзарфии њунари шоир донистан мумкин аст.

Албатта, љанбаи иљтимої ва истифодаи нодурусти он 
метавонад шеърро аз нигоњи бадеияти кул ва мўњтавои олї 
ба сатњи паст фарорад, аммо, бояд таъкид кард, чунин њо-
лат танњо дар сурате рўй медињад, ки шоир шеър ва иљтимо-
иётро бо њам созиш дода натавонад ва љанбаи иљтимоиро 
ба хитобаву даъватњои бемаврид бадал намояд.

Омўзиши дарунмоя, мавзўъ ва мазомини шеърњои 

охири асри ХХ ва ибтидои асри ХХI имкон медињад, ки 
аз рўи баёни мавзўъ ва мўњтаво се марњалаи рушди шеъ-
ри иљтимоиро мушоњида намоем. Омили асосии ин тасни-
фот дар фурсати кўтоњи таърихи кишвар ба амал омадани 
воќеоте мебошанд, ки вазъи сиёсии љомеа, њамзамон мав-
зўъ ва мундариљаи адабиёт, пеш аз њама шеъри иљтимоиро 
ба куллї дигар карданд. Ин дигаргунињо боиси дигар шу-
дани мавзўъњои шеър дар чанд сол гардиданд ва њатто дар 
муќобили њам ќарор гирифтанд.

Марњалаи аввал – аз оѓози солњои 80-уми асри ХХ то 
давраи бозсозї ва ошкорбаёнии горбачёвї (1980-1985);

Марњалаи дувум – аз оѓози ошкорбаёнї ва бозсозии 
горбачёвї то фаро расидани Истиќлоли миллии Тољикистон 
(1985-1991);

Марњалаи севум – пас аз ба истиќлол расидани кишва-
ри Тољикистон то имрўз.

Дар њар се марњала мўњтавои шеър гуногун буда, 
мавзўъњо ба куллї аз њам тафовут доранд, ки ин таъсир-
пазирї аз вазъи љомеа аст, зеро шеъри иљтимої оина ва  
таљассумгари замон мебошад.

Марњалаи аввал (1980-1985). Дар ин солњо асосан 
мадњу ситоиши њизби яккатози коммунист, васфи ња-
ёти осоишта, саодати халќ, мењнати њалол, сулњу осоиши 
кишвар муњимтарин мавзўоти шеъри иљтимої буданд. 
дар шеърњои ин давра оњанги эътироз ва норизогї ба му-
шоњида мерасад. Шеъри ин марњала ба андозае махсусия-
ти васфиро касб карда, давоми мантиќии шеъри иљтимоии 
солњои 60-70-уми асри гузашта будааст, чунончи:

Матлаи фардост, њар љое, ки бошад комунист!
Дасти њалќ болост њар љое, ки бошад комунист!
Эй ки мељўї зи њикмат мењвари дунё куљост?
Мењвари дунёст њар љое, ки бошад комунист.

(17, 399)
Шоир дар ин шеър њизби коммунистиро тараннум 

карда, коммунистонро созандагони љамъияти озод медо-
над, зиндагиро саршор аз сарсабзињо менигорад, ки ба ња-
мин маънї ашъори иљтимої хеле зиёд суруда шудааст.

Мавзўоти шеъри ин давра ба ин шарњ ќобили му-
лоњиза аст:

а) Васфи зани мењнаткаш ва пахтакор аз мавзўъњои 
аввалиндараљаи шеъри иљтимої ба шумор мерафт. Шои-
рон бањри тавсифи пахта ва пахтачиндухтар тамоми мањо-
рати нигорандагиашонро ба кор бурдаанд:

Замин тахти равони туст,
Тахти љовидони туст.
Ба рўи он мисоли шоњдухтар менишинї ту,
Чу ў аз бозии ќисмат камиеро набинї ту.
Ту, эй дасти заминпарвар,
Ту, эй њусни заминоро,
Ту, эй ќадди хами шањдухтари мењнаткаши тољик!
Ба ман омўз расми бар замин таъзим бинмудан,
Ки ин шеъри «сафеди» ман шавад бар пахтаат монанд,
Ва ё монанди ту бошад њамеша бо замин пайванд.

(17, 370)
Тараннуми пахтачиндухтар, тавсифи мењнати њалоли 

ў мавзўе буд, ки тамоми шоирон бар он таваљљўњ доштанд. 
Пахтачиндухтарро ба сифати «шоњдухтари майдони кор», 
пахтаро њамчун «тиллои сафед» тасвир мекарданд. Ќурбо-
ни ёри пахтачин будан, аз мењнату зањматаш ифтихор на-
мудан, дар ситоишаш сухан гуфтан асоси шеъри иљтимої 
гашта буд.

Ситоиши зани пахтакор, мењнати љоннисоронаи ў 
бањри ободии Ватан дар аксари шеъри иљтимої ба назар 
мерасад. Чунончи: 

Љањду љадали туро Ватан мехоњад,
Гулкории обро чаман мехоњад.
Хоњад зи ту кўњ-кўњ тиллои сафед,
Бањри сифатат зи ман сухан мехоњад (19, 19-20).

Дар ин шеър созиш ва ба њам омадани мўњтавову 
њис ва андеша мушоњида намешавад. Аносири шеърї низ 
чандон пурбор нест, диду тахайюли шоирона аслан њузур 
надорад, унсурњои тасвирсоз низ дар офариниши тасвир 
наќши бориз надоранд.

Маќсади шоир тавсифи пахтачиндухтар аст. Ў барои 
расидан ба маќсад мўњтаворо равшан тасвир накарда, ме-
бинем, ки тасвир чандон шоирона нест. Шабењљўии пах-
тачиндухтар ба об, Ватан ба чаман, мењнату зањмати пах-
тачинон ба гулкорї матлаби аслии шоир – ёри пахтчинро 
равшан накардааст. Тасвир нопурра аст ва хотирмон нест. 
Ибораи «љањду љадал» низ ба тасвири шеър ва мўњтавои 
он халал расонидааст. Маъмулан, љадал кардан амали си-
тезиданро мефањмонад, ки дар баробари љањд њаммаъно 
шуда наметавонад. Маънии шеъри мазкур бошад, мўњта-
вои тавсифиро ифода мекунад. Љањду љадал ва кўшишу 
ѓайрати пахтачинон чандон сањењ ифода нашудааст. Санъ-
атњои лафзї низ мушоњида нашуд.

Њамин тавр, яке аз хусусиятњои шеъри ин давра «хуш-
ку берўњ» ворид шудани андешаи иљтимої ба фазои шеър 
аст, ки намунањои он дар ибтидои солњои њаштодум хеле 
зиёд ба назар мерасанд. 

б) Тараннуми пахта ва пахтакорї мазмуну мўњтавои 
аксари шеърњои иљтимоии ин марњала ба шумор меравад:

Пок чун номуси дењќони асил,
Чун дили кўдак ту беолоишї.
То ту осої, надорад рўзу шаб
Марди дењќон роњату осоише (17, 383). 

Дар ин давра ситоиши пахта ва зањмати дењќон барои 
ба даст овардани ганљи Ватан, ќудрати душманшикан, об-
рўву эътибори Ватан, сарбаландии халќ донистани пахта 
дар ашъори иљтимої маъмул гардидааст:

Пахтаро дењќон чу тифли хештан парво кунад,
Баски дар покиву нармї пахта мисли кўдак аст.

Дар васфи «тиллои сафед» Гулрухсор гуфтааст:
Пахта гуфтам, зањмати хорошикан омад ба ёд
Пахта гуфтам,
Хонаам,
Мулкам,
Дилам
Обод шуд.
Ќудрати душманшикан,
Фатњи ватан омад ба ёд (2, 80).

Ин гуна мазмун дар ашъори М.Ќаноат, А.Њаким, 
Ќ.Киром, Лоиќ, Гулрухсор, Гулназар ва шоирони дигар ба 
касрат дучор меояд. Дар васфи дењќони хокпош ва мењна-
ти пуршарафи ў аз њама бештар Лоиќ сурудааст. Шеърњои 
«Дењќони хокпош», «Суруди мењнат», «Пахта», «Достони 
дастњо» ва ѓайра њамин гуна мавзўъро баррасї мекунанд.

в) Бештари ашъор мазмуни тарѓибу ташвиќи комму-
низми шўравиро дошта, шукргузорї аз њаёти босаодати 
халќ, рушди бемонанди кишвари шўравї, инкишофи илму 
техника ва ѓайра дар мадди назари шоирони иљтимогарои 
давр ќарор доштанд. Шоирон кўшиш намуданд, ки идео-
логияи шўравиро ба дараљаи олї тарѓиб намоянд:

Ин љањон бедор шуд аз љунбуљўши Комунист,
Рози дунё мерасад аввал ба гўши Комунист.
Як замон бори замин будаст бар дўши самак,
Ин замон афтода бори ў ба дўши Комунист (Лоиќ).

Дар ин марњала шеъри иљтимоъгаро аз лињози дарун-
моя баёнгари мазмунњои муњими њаёти љомеа, комёбиву 
дастовардњои мардум ва сиёсати пешгирифтаи њукумати 
шўравї буда, шеъри иљтимої бештар хусусияти таблиѓї 
касб кардааст. Шоирон дар зиндагї ба воќеоти рўзгор оп-
тимистона назар дошта, аз норасоии мављудаи љомеа сар-
фи назар менамуданд. Иллати ин падида ба чунин омилњо 
алоќаманд аст:

а) Дар ин марњала чун пештара давлат дар мавриди 

адабиёт дар назди шоир ва шеър дастурњои расмї ва вази-
фањои мушаххас мегузошт. 

б) Шоирон дар интихоби мавзўъ ва бандубасти 
мўњтаво истќилоли комил надоштанд.

в) Дар ин марњала мазмунњои фалсафї, ирфонї, таъ-
рихї ва асотирї дар  шеъри тољикї љойгоњи  мушаххасе 
надоштанд.

г) Бо њама ситоиши идеологияи њизби яккатоз ва 
њукмравои коммунистї дар ин давра ашъори иљтимоие 
низ ба назар мерасанд, ки мазомини танќидї ва эътирозї 
доранд. Эътирози иљтимої бештар дар ашъори шоирони 
љавон Бозор Собир ва Гулрухсор ќобили мушоњида аст:

Эътирозу танќид масъалањои нисбатан хурди иљти-
моиро дар бар гирифта, аксар, шоирон дар ашъори ѓайри-
иљтимої мисраъ ё байти эътирозиро вориди шеър месохтанд.

Дар шеърњои «Прометей», «Алла барои бузургон», 
«Тарс дорї», «Хати ботил»-и Гулрухсор оњанги ноаёни 
эътироз эњсос мешавад. Масалан, дар шеъри «Прометей» 
гарчанде њадафи аслии шоир баёни мўњтавои иљтимоист, 
ў ин мўњтаворо фаќат дар мисраъњои охири шеър љой до-
дааст:

Њамедуздї оташро,
Ба љонат љабр бинмуда,
Агар донї танўри хонадоне сарду 
бенон аст?
Прометей?! ( 2, 119).

Шоир бо Прометей ба гуфтугў меояд. Бо тамсили 
ќиссаи Прометей андешаи иљтимої баён шудааст. Аз ин 
љињат хонанда мўњтавои иљтимої ва маќсади шоирро ба 
осонї дарк карда наметавонад. Ба назар чунин мерасад, 
ки шоир аз иљтимоиёт аслан чизе гуфтанї нест. Ин љо дар 
баёни андеша шеваи ифодаи самбулї ба хидмат расидааст. 
Њамзамон, мисраъњои «Аё, парвардигор, љони оташпар-
варам нагзор!», «Шарори охирини эътиќоди ман, биё!», 

«Ман аз ту сахт домангир» хонандаро маљбур месозад, ки 
андеша кунад, чаро шоир чунин гуфтааст ва мисраи «Агар 
донї, танўри хонадоне сарду бенон аст» то андозае маќса-
ди иљтимоиро равшан менамояд. Бо вуљуди ин, табиист, 
ки дар шеърњои иљтимоии ин марњала заифии эътирозу но-
ризогї ва баён нагардидани роњи њалли масоили мавриди 
баррасишаванда эњсос мешавад. Заъфи андешањои иљти-
моии эътирозї пеш аз њама ба вазъи сиёсии љомеа иртибот 
дорад. Усули эљоди адабии шўравї имкон намедод, ки ба-
ёни воќеият ба таври равшан сурат бигирад.

Маълум аст, ки сурат ва шакли шеър ба мўњтавои 
шеър марбут аст. Алиасѓари Шеърдўст мўњтаворо «яке аз 
аносири аљзои ташкилкунандаи шеър» медонад ва мегўяд: 
«Бо таваљљўњ ва такассури (бисёрии) мавзўоте, ки мета-
вонад андаруни шеър бошад, мўњтаво метавонад таѓйири 
љузъ дар сохтмони шеър ба њисоб равад» (41, 75).

Бозгардонидани асолати воќеии шеър њам дар шакли 
зоњирї, њам дар шакли зењниву мўњтавои шеъри иљтимої 
зарур буд ва ин матлабро шоирон ба расму шеваи мухта-
лифе дарк намуданд.

 Дар ин марњала падид омадани шеърњои эътирозї 
(бо вуљуди заъфи эътироз) нахустин ќадамњо дар љодаи бе-
дорї буданд:

Як парча замин дорем, рўяш пури захм,
(Эй зиндаи асри бист, љонат аз санг!)
Дар кўдакї гањвора љањони мо буд,
Имрўз бузургему љањон моро танг (2, 127).

Аз мисраи «Эй зиндаи асри ХХ, љонат аз санг» маъ-
лум мешавад, ки шоир аз њодисот ва воќеоти иљтимои-
ву сиёсии љамъият норозї аст. Аммо шоир эътирозашро 
ошкор иброз намедорад. Ў ба баёни он ки мардум мисли 
санг љонсахтанду ин њама нољўриро тањаммул мекунанд, 
ќаноат кардааст. Њатто њамин андеша низ далерона баён 
нашудааст, зеро агар мутаваљљењ шавем, оњанги духўраро 

дар ин мисраъ пайдо мекунем.
Њамин тариќ, дар ин марњала (1980-1985) тараннуми 

њизби яккатози коммунист, васфи пахта – боигарии дав-
лат, мењнати суботкори ќањрамонони љодаи мењнат, баху-
сус, занони пахтачин, зиндагии босаодати мардум, сулњу 
суботи њамешагиро дарунмоя ва мўњтавои шеъри иљтимої 
донистан мумкин аст.

Марњалаи дувум (1985-1990). Дар ин марњала шоирон 
Мўъмин Ќаноат, Ќутбї Киром, Гулназар, Аскар Њаким, 
Озод Аминзода, Лоиќ Шералї, Бозор Собир, Гулрухсор, 
Низом Ќосим, Рањмат Назрї, Зулфия Атої, Њаќназар 
Fоиб, Доро Наљот, Муњаммад Fоиб, Камол Насрулло, 
Саидалї Маъмур эљодиёташонро ба сифати гўяндаи му-
ваффаќ дар заминањои мухталифи сароиши шеър идома 
доданд ва дар канори онњо шоирони нисбатан љавоне чун 
Сиёвуш, Фарзона, Салими Зарафшонї ба майдони адаби-
ёт омада, дар љодаи шеъру шоирї ќадами шогирдона гу-
зоштанд. 

Аз нимаи дувуми солњои 80-уми асри ХХ тарзу ше-
вањои зиндагї, савияи шууру тафаккури сиёсию иљтимої 
ба таљдиди назар ниёз пайдо намуд. Зуњури бозсозї, ри-
вољи афкори демократї ва ошкорбаёнї иртиботи воќеият 
шеърро боз њам пурќувват гардонид. Шеърњои иљтимоии 
ин марњала аз лињози дарунмоя ба куллї аз мавзўъ ва ма-
зомини шеърњои марњалаи аввали дањаи 80-ум тафовут 
доранд. Пеш аз њама, шеъри ин давраро оњанги эътироз 
ва норизої фаро гирифт. Агар дар оѓози солњои 70-80-ум 
њизби коммунист мањаки сарсабзї шинохта шуда мавзўи 
асосии шеъри иљтимої гардида бошад, дар марњалаи сонї 
– давраи ошкорбаёниву бозсозї акси ин андеша дар шеър 
љойгоњ пайдо кард. Беадолатии иљтимої, норизої аз њизби 
коммунист, душвории рўзгор, танќиди амалдорон, нафрат 
бар машаќќати занон, даъват ба бедорї, рўй овардан ба 
асолати миллиро мавзўъњои муњими шеъри иљтимоии 

марњалаи бозсозї шинохтан мумкин аст: 
Эътироз ва нафрат ба гузаштаи наздик бештар дар 

ашъори Бозор Собир, Гулрухсор ва Лоиќ ба назар мераси-
данд. Бахусус, Бозор Собир ин тамоюл – норизої аз њизби 
коммунистро дар ашъораш ба нуќтаи ављ расонид. Дар ин 
гуна ашъор ошкоро норизої ва эътироз ба авзои сиёсиву 
иљтимоии љомеа ба шевањои мухталиф ироа гардид ва ги-
рифтории мардум ба чунин рўзњои сангин аз беадолатии 
сарварону амалдорони њукмрон ва њизби яккатози ком-
мунист дониста шуд. Бозор Собир бењтарин намунањои 
шеъри эътирозиро дар ин марњала ба вуљуд овардааст. 
«Депутат», «Соли 1990», «Одамњои мошин», «Дар бунёди 
растохез», «Девори Бухоро» бо лањни ошўбомезе эљод шу-
даанд. Масалан, дар шеъри «Депутат» дар њар банд як му-
аммову душвории зиндагї фошофош гуфта мешавад:

…Як тан аз халќи кабиру
Дањ тан аз як хонаи мо.
Хизмати њарбї гирифтанд,
Ин нагуфтї ту ба шўро.
Кї ба дастат дод мандат,
Депутат? (6, 11).

Дар шеърњои иљтимоии ин давра на танњо муаммои 
рўз, балки моњияти онњо баррасї шудаанд. Шоирон кўши-
даанд, ки сабабњои ба миён омадани мушкилот ва гунањко-
рони онро пайдо созанд. Ба ин маънї, љустуљўи роњњои 
њалли муаммоњо низ аз муњимтарин падидањои тозаи шеъ-
ри иљтимоии ин марњала ба шумор меравад:

Пахта Шарќи сурхро хурд.
Ту нишин дар гўш пахта.
Халќ оби пахта нўшид,
Шуд шикамњо пахтахалта,
Фош бинмо ин фаљиат,
Депутат! (6, 12).

Гирудори замон Лоиќ Шералиро низ ба сифати са-

рояндаи ашъори эътирозї дар шеъри тољикї водор кар-
да, ки кўшише дар роњи падид овардани њалли як силсила 
мушкилоти љомеа ба харљ дињад. Ин нукта аз ин љињат њам 
љолиб аст, ки Лоиќ дар марњалаи аввали дањаи 80-уми асри 
ХХ вассофи њизби коммунист мањсуб меёфт ва чунин ид-
дао ба миён гузошта буд:

Эй ки мељўї зи њикмат мењвари дунё куљост?
Мењвари дунёст њар љое, ки бошад комунист!

(18, 399)
Дар марњалаи дувум, ки барои ироаи назар имкони 

бештар дошт, шоир акси ин маъниро сурудааст:
Ман намедонам чї дашномат дињам,
Гўямат ин нуктаи борикро?
Беш аз ин нокардї коре дар љањон,
Хор кардї миллати тољикро (17, 454).

Дар марњалаи аввал (1980-1985) васфи мењнати за-
нони пахтачин яке аз унсурњои бунёди шеъри иљтимоиро 
ташкил медод, дар солњои охири 80-ум бошад, масоили 
марбут ба пахтаву мењнати сангини занон дар майдони 
пахта чунин манзум шудаанд:

Миёни пунбазороне,
Ба дастат тўрба мегардї ба сони хонабардўшон.
Вале дарди миёнатро,
Куљо њис мекунанд он пунбабаргўшон (17, 157).

Њамин маъниро Бозор Собир низ матрањ кардааст:
Фидои тори мўят, эй зани тољик,
Ки тори пахтаро чун тори мўят кардаї борик.
Сафедињои ту кам шуд,
Сафедињои ту дар пахтањо зам шуд (6, 9). 

Намунаи бењтарини ин мазмун дар шеъри «Зани 
тољик ва пахта»-и Бозор Собир тарњрезї шудааст:

Агарчи феъли ранљидан надорам, лек меранљам,
Агарчи, эй зани тољик, нагўяд њарки хушрўят,
Агарчанде сафедї мекунад аз пахта хирманњо,

Ба љои хирмани рўят.
Мабодо хирмане сўзад, мабодо,
Валекин хирмани рўи ту месўзад.
Валекин хирмани мўи ту месўзад.
Њубоби мушти ангушти ту месўзад.
Миёни банди зонуи ту месўзад (6, 10).

Шоир аз мењнати сангини занони тољик бо дард су-
хан мекунад, ба майдони пахта, ки хирмани мўю рўи за-
нонро «месўзад», нафрат дорад, ки акси мўњтавои шеъри 
марњалаи аввал аст.

Шеъри «Ту озодї магар, эй зан?» ба ќалами Лоиќ 
Шералї низ ба ин мавзўъ бахшида шудааст, ки зиндагино-
маи тамоми занони тољик аст. Шоир кўшидааст, ки њаёти 
воќеии занонро тасвир кунад. Оњанги эътироз нисбат ба 
муносибати ањли љомеа ба зан-модар дар ин шеър равшан 
эњсос мешавад. Шоир ќариб ба тамоми муаммои мављудаи 
занони тољик дахл карда, озодии занонро, ки аз минбарњо 
амалдорон љор мезананд, аслан озодї намешиносад. Ў ин 
озодии занонро бадтар аз асорат медонад. Ин андешаро 
шоир бо сўзу гудоз чунин нигоштааст:

Ту озодї магар, эй зан?
Зи худ шодї магар, эй зан?
Туро озод кард Уктабр
Зи банди љањлу зулму љабр.
Вале аз зулм вораста,
Шудї озоди вобаста (17, 156).

Шеъри «Ту озодї магар, эй зан?» шонздањ бандро дар 
бар гирифта, дар њар банд як ё чанд мушкили марбут ба за-
нон баррасї шудааст. Тарзи нигориши шеър далолат бар 
он мекунад, ки шоир тавонистааст на танњо њаќиќати зин-
дагиро ба ќалам дињад, балки љанбаи иљтимої ва асолати 
шеърро ба њам созиш дињад ва, дар баробари ин, муаммои 
муњими љомеаро баррасї намояд. Дар миёни пахтазорон, 
дар ќатори тамоку бар зарари саломатиаш мењнат намуда-

ни зан аз нигоњи Лоиќ фољиаи миллат аст.
Лоиќ Шералї барои дар чунин њол ќарор гирифтани 

занон дар навбати аввал мардонро гунањкор ба шумор ме-
оварад (Гуноњи мост, медонам!). Гулрухсор низ дар муш-
кили занон айби мардонро таъкид мекунад:

Зи санги мардњо афканда сўям,
Барои хеш њайкал мегузорам… (3, 82).

«Фидои тори мўи зан» будан, дар њасрати «ѓунчаи 
ночидаи зан», ба хотири «оби дидаи зан», «хандањои ашк-
бор», бо «њасрату дарду хумораш» сўхтан, дар маљмўъ бо 
дард сухан кардани Гулрухсор гувоњї медињад, ки озодии 
занон дар ин марњала поймол мегардид. 

Ба ин тариќ, бозтоби ин норасої аз вазифањои авва-
линдараљаи шеъри иљтимоии ин марњала ба шумор омада, 
мавзўи зиндагии зан ва инъикоси он дар адабиёт ба гунаи 
дигар сурат гирифт. Агар дар ибтидои солњои 90-уми ќар-
ни ХХ шоирон аз мењнати пурмашаќќати зан дар пахтазор 
ва майдони тамоку шикоят намуда, барои њимояи њуќуќи 
онњо сухан гуфта бошанд, дар аввалњои солњои 80-ум аз 
душворї натарсидан, баробари мардон зањмат кашидан, 
аз офтоби сўзон нањаросидани занонро тараннум мекар-
данд, ки бешак, идомаи мавзўъ ва мўњтавои шеъри иљтимо-
ии солњои пешин буданд. Дар солњои 30-юм Њабиб Юсуфї 
ба ин шева сурудааст:

Эй дилбари номдори мењнат,
Рўи ту мањи диёри мењнат!
Гардида, хушо, ту шоду масрур,
Чашмони ту гашта софу пурнур… (13, 7).

Дар интињои аср шоирон ин маъниро сурудаанд:
Пилони кори ту њаррўз афзояд
Чї сон зањдони ту «фахри замон» зояд?
Чї гуна ќањрамон зояд?
Нишони ќањрамонмодар ба рўи сина дорї ту
Љањони ќањрамонмодар надорї ту! (17, 156).

Пас, омили дар оѓози солњои 90-уми ќарни гузашта 
куллан дигар шудани мўњтавои шеъри иљтимої дар чист?

Дигаргунї дар мавзўъ ва мундариљаи шеъри иљтимої 
ба таъсири вазъи сиёсии љомеа, њамзамон рушди љањон-
бинї ва ошної бо зиндагонии мардуми кишварњои хориљ, 
шиносоии бештар бо тамаддуни љањон дар ин радиф ирти-
боти бевосита дорад. «Ѓояи асари бадеї зодаи андешаву 
афкор ва љањонбинии адиб аст» навиштани муњаќќиќон 
безамина нест (36, 70). Куллан ранги дигар гирифтани бар-
расии мавзўи занон дар ин марњаларо низ ба њамин омил 
метавон вобаста донист.

Ин њолат дар навиштањои иљтимоии шоирони дањаи 
охири садаи ХХ, аввалан, ба таѓйири сиёсии љомеа ва, со-
ниян, ба имконоти ошкорбаёнии ин давра вобаста аст.

Дар ин давра љанбаи иљтимої ва унсурњои пуршид-
дати публитсистии шеър – зарбу задаву оњанг пурќувват 
гардид. Шеъри иљтимоии ин солњо њам аз лињози дарун-
моя ва њам аз љињати сохтори шаклї лоиќи таваљљуњ аст:

…Аз ин лињоз
Њар љо агар боз
бинам ва ё бишнавам,
ки љоњиле
ё ѓофиле бонг занад:
Халќи тољик 
дар гузашта саросар…
ўро мехонам
ба љанги рўёрў,
аз пушти сар
забонашро
мекашам,
мекушам! (16, 116 ).

Мўњтавои тозаи ин шеър ифтихор аз миллат, худо-
гоњї ва хештаншиносї буда, њамљоя бо шакли зоњирї ва 
зењнї шеърро хонданї намудааст. Истифодаи бамавќеи 

унсурњои публитсистї ба динамикаи шеър таъсири мусбат 
дорад.

Бояд ќайд кард, ки шакли зењнии шеър мўњтавои 
шеър нест, балки њаракати мўњтавост, ин аст, ки таъсири 
мазомини шеър ба шакли зењнии сурудањо аст. 

Агар ба мўњтавои шеър вазъи сиёсиву иљтимоии љо-
меа таъсиргузор бошад, чигунагии шакли зењнии шеър ба 
мањорати офарандагии шоир алоќаманд аст. Ба њам созиш 
додани шакли зењнии шеър – њис, андеша, тахайюл аз диди 
шоиронаву љањонбинии шоир сарчашма мегирад. Аз ин 
рў, њамон як мўњтавое, ки аз љониби ду нафар офарида ме-
шавад, аз љониби хонанда бањои гуногун мегирад. Маса-
лан, Лоиќ мазмуни шиква аз роњбарияту њукуматро чунин 
шакли зењнї додааст:

Мулк сангистону мо бесангарем,
Сар ба сар сардору мо бесарварем.
Пунба бар гўшем мову сарварон,
Чунки мо халќони пунбапарварем (18, 389).

Њамин маъниро Бозор Собир ба ин тарз пешкаш ме-
кунад:

Як њамин дасти ту дорад,
Тоќати бардору парто,
Озахи барљаста љаста,
Дар кафат аз кафзаданњо
Њуљљати сурхат чї њољат,
Депутат! (6, 11).

 Њамзамон дар ин марњала гиромидошти забони мо-
дарї, нигаронї аз вазъи забони тољикї, даъват ба њифзи 
он низ аз мавзўъњои асосии шеъри иљтимої ба шумор ме-
оянд. Дар ин самт њам намунањои бењтарин дар эљодиёти 
Мўъмин Ќаноат, Лоиќ Шералї, Гулрухсор, Гулназар ба 
дид меоянд.

Шеърњои иљтимоии марњалаи бозсозиву ошкорбаёнї 
ва дигаргунињои сиёсї аз лињози дарунмоя ин гуна дасто-

вардњоро комёб шуд:
Аввалан, тозагии андеша ва баён, дувум, бозгашти 

нисбї ба асли шеър, роњ ба сўи самимият ва бадеияти асил, 
савум, амиќрафти мўњтаво ва тасвир, чањорум, ба завќи љо-
меа созгор овардани љанбаи иљтимої ба шеър ва, ахиран, 
бартарї ёфтани забони шеър.

Ба њамин тариќ, мавзўъњои зер дар ашъори иљтимої 
бештар љойгоњи хос пайдо карданд:

а) эътироз ба њукмронии њизби коммунист;
б) норизої аз ањволи иљтимої ва шароити зиндагии 

мардуми мењнаткаш, бахусус, занони тољик;
в) шинохти њувияти миллї ва хештаншиносї;
г) ташвиш ва нигаронї аз воќеоти сиёсиву иљтимоии 

љањони муосир;
ѓ) тараннуми озодї, ифтихор аз гузашта ва миллати 

сарбаланд, дўстиву рафоќат миёни халќњои љањон ва…
Марњалаи савум (аз соли 1991-то имрўз). Рўйдодњои 

солњои 90-уми асри ХХ - расидан ба Истиќлоли миллї 
ва воќеањои марбут ба фарорасии истиќлолият, фољиаи 
баъди соли 1991, оѓози љанги бародаркуш ва идомаи он 
то соли 1997 бе њељ гумон ба осори шоирон таъсири амиќ 
гузошт. Ашъори ин давра саршор аз дарду њасрат, хорию 
рўњафтодагии мардум, бечорагии миллат буд, шоирон аз 
љанги бемаънї ва оќибатњои он, парокандагї, масоили 
хештаншиносї, якпорчагї, њувияти миллї ва вањдату сулњ 
њарф мезаданд.

Љанги бародаркуш ва оќибатњои он, саргардонии 
гурезагон, гуруснагиву бехонумонї, паст шудани ќимати 
инсон муњимтарин мазомини шеъри иљтимоии ин давра ба 
шумор мераванд. 

Мавзўи љанги њаммиллатон хеле сердомана аст. Њар 
шоир кўшидааст, то хурдтарин љузъиёти љанг ва оќи-
батњои харобиовари он аз мадди назар дур намонад. Вай-
рониву ноободии кишвар, ба кушторгоњ табдил ёфтани 

киштзорњо, мањалгарої, ќисмат гардидани диёр, худхоњї, 
њасрати гузаштаву умеди ояндаи нек аз љумлаи мавзўоти 
ин марњала ба шумор мераванд.

Шоирон аз кори шайтонии бародарони њамхун дар 
шигифт буданд. Аз шеъри онњо оњанги дарду њасрат мео-
мад. Њасрати рўзњои нек, алами оќибатњои љанг дар шеъри 
њар шоир ба таври хос инъикос меёфт. 

Адабиётшиносон аќида доранд, ки дар ашъори иљти-
моии солњои 90-уми асри ХХ хитоба нисбатан мавќеи асо-
сиро ишѓол намудааст. Омили нахустини ин зуњуротро дар 
баёни ошкоро ва воќеияти талхи давр медонанд.

Иллати ин зуњурот дар он аст, ки шоирон дар оѓози 
дањаи навадум барои инъикоси љанбаи иљтимої ва тасвири 
њаќиќати зиндагї аз унсурњои публитсистї бештар исти-
фода мебурданд, зеро њадафи аслии офарандагон таъкиди 
бемаънї будани љанг ва даъват ба сулњ буд. Маълум аст, 
ки бањри таъкид ва даъват хитоба бештар ба кор меравад 
ва дар шеъри иљтимоии ин дања низ хитоба њамин вазифа-
ро дорад:

Камондорон!
Камон аз дўш бигзоред!
Ба ёди куштагони хештан хомўш бигзоред!
Ки аз тири заминиву њавоитон
Зи бањри тиратон шабњо 
Сафои зиндагимон нест! (17, 470).

Бешак, вусъати хитоба ба мўњтавои шеър вобаста аст. 
Мазмуни шеър ва њадафи шоир таќозо дошт, ки аксари 
ашъори марњалаи аввали дањаи навадуми асри гузашта ба 
вусъати маънї созгор шаванд. Бинобар ин, барои амалї 
шудани њадаф аз хитоба зиёд истифода шудаанд.

Унсурњои публитсистии марњалаи аввал (солњои 20-
40 ва 50-70-уми асри ХХ) ба куллї аз аносири публитсистии 
солњои охири аср фарќ доранд. Дар солњои 90-ум хитоба 
барои инъикоси норизої ва таъкиди эътироз ба кор ме-

рафт. Хусусияти таблиѓие, ки тавассути зарбу задаву хи-
тоба ба шеър ворид мегардид, дар марњалаи сонї аз байн 
рафт. Њадафи ташвиќиву тараннумї аз миён бардошта 
шуд. Касби ин хасоиси тоза ба шеъри иљтимої имкон дод, 
ки шоирон аз ин аносири шеърї фарохтар истифода ба-
ранд.

 Дарунмояи шеъри иљтимоии солњои 90-умро мазо-
мини зерин ташкил додааст:

1. Истиќлолияти кишвар ва таваљљуњ ба бедор наму-
дани њисси хештаншиносї ва њуввияти миллї;

2. Љанги бародаркуш ва оќибатњои он;
3. Расидан ба Вањдати миллї.
1. Истиќлолияти кишвар ва таваљљўњ ба бедор на-

мудани њисси хештаншиносї ва њувияти миллї. Шукри 
расидан ба истиќлоли давлатї, васфу тараннуми соњиби 
истиќлол гаштани кишвар, шукри давлатдории тољикон, 
њувияти миллї, худогоњї, худљўї, хештаншиносї, ифти-
хор аз гузаштаву тараннуми фардои босаодат дарунмояи 
шеъри солњои 90-уми асри гузашта буданд, ки шеъри иљти-
моиро ба андозае хонданї карданд. Бозтоби андешаи мил-
лї ва худогоњї дар шеъри иљтимоии муосир падидаи тоза 
мебошад. Ин падида бо касрати истифодааш имтиёз дошт. 
Академик Муњаммадљони Шакурї дар шеъри форсии 
тољикї мавќеи босазо ёфтани мавзўи худшиносии миллї, 
аз љумла, худшиносии таърихиро падидаи маънавиятљў ба 
шумор овардааст, ки «пайваста аз пањлўњои нав баррасї 
шуда, солњои навад, дар даврони истиќлол дар шеър мав-
зўи асосї шуд» (44, 15). Фољиаи хештаншиносии миллї 
дар солњои навадум асоси шеъри форсї гардид. «Шеъри 
солњои навад фиѓони дили миллатест, ки ба фољиаи таърих 
дучор омадааст» (44, 15). Дар шеъри ватанхоњонаву хеш-
таншиносї ва миллатгароёнаи ин давра оњанги дард ва на-
вмедї бештар эњсос мешавад. Шоирон дар шигифтанд, ки 

чаро ворисони ин мардуми сарбаланд ба ин ќадар хориву 
зорї ва пастї уфтодаанд:

Љамъ кун худро зи сутхонњои торихи бузург,
То чунин сарзинда бо уммеди фардо мондаї.
Миллати садпораи ман, њамчу оњанпорањо
Љўш хур бо њам, ки андар вартае вомондаї…

(16, 81)
Лоиќ Шералї шикоят аз бемењрии мардум намуда, 

њасрати якпорчагии ватанро дорад. Дар шеъри зер оњанги 
навмедиву дилшикастагї зиёд эњсос мешавад:

Дареѓу дард, ки ёрон зи мо ба дур шуданд,
Чунин зи кўрии хешу зи бахти шўр шуданд.
Чу иттињод набуда миёнашон чун мушт,
Ба сухра дастхуши чанд муштзўр шуданд.
Ситорасўхтагони диёри хуршедї
Ба њукми чанд камондори бешуур шуданд.

(16, 103)
Бо баробари расидан ба истиќлолият ва сар задани 

љанги шањрвандї оњанги ноумедї ва оњу нолаву нобоварї 
дар шеъри иљтимої нерўмандтар гашт. Дар ин марњала 
шеърњои зиндагидўстонаву ватанхоњона, тараннуми сао-
дати ватандорї низ роиљ гардид. 

2. Љанги бародаркуш ва оќибатњои он. Афсўсу њасрат 
аз љанги бемаънї, дарду доѓњои рўзгори талхи солњои љанг, 
ашки ятимон, дили садпораи модарон, љавонони ѓўра-
марг, халќи ѓарибу дур аз ватан, хонањои сўхтаву ба хок 
яксон гашта, вазъи душвори иљтимоиву иќтисодии љомеа, 
зиндагии мардуми гурезаи бегуноњ, яъсу ноумедї ва, дар 
маљмўъ, фољиаи миллат, ки њама оќибатњои нангини љанги 
њаммиллатон буданд, муњтавои ашъори шуарои ин даврро 
фаро гирифтааст. Нуктаи муњиме, ки њангоми тањќиќи чу-
нин ашъор равшан гашт, он аст, ки шуаро дар баёни маз-
муну мўњтавои шеърњои сиёсї-иљтимої асосан ба ду тарзи 
баён такя намудаанд.

Аввалан, барои инъикоси мавзўи љанги бародаркуш, 
сабаб ва оќибатњои он аз баёни ошкоро ва урёни андеша 
истифода гардид.

Дувум, мавридњое низ њастанд, ки шуаро барои инъи-
коси њамин мавзўъ аз баёни самбулї мадад љустаанд. Њар 
ду тарзи баёни мавзўъву муњтаво дар ибтидои солњои 90-
уми асри ХХ зиёд ба чашм расида, њар кадом дорои хасо-
иси хос мебошанд.

Аз љумла, дар эљодиёти Лоиќ Шералї баёни мавзўи 
љанги бародаркуш ошкоро сурат гирифтааст:

Нашъаи суре намонда, шамъаи нуре намонда,
Дар замину осмонам, роњи ободї куљої?
Мурдањо бегўр монда, зиндањо бешўр монда, 
Хокдон шуд хонадонам, роњи ободї куљої? 

(18, 506)
Шоир љангљуёнро ба сулњу салоњ даъват мекунад, ил-

тиљо дорад, ки камон аз дўш бигзоранд:
Камондорон!
Худо дар синањотон рањм андозад,
Камон аз дўш бигзоред!
Ба ёди куштагони дўш бигзоред,
Њама тиру камон бинњед,
Ба мо тири амон бидњед!
Њама тиру камон бинњед,
Ба мо давру замон бидњед! (18, 470).

Шоир бо таљассуми вазъи иљтимої-сиёсии љомеа 
ошкоро исрор менамояд, ки камондорон камонњояшонро 
аз даст бигзоранд. Танњо баёни ошкоро таъсири ин шеър-
ро афзуда метавонад. 

Љасорат ва шиддати фикр дар шеърњои иљтимоии 
саршор аз дарду андешањои ошкор дар эљодиёти Лоиќ 
Шералї оњанги тезу тунди хоса дорад:

Маро, тољикро тољикон 
шукри Худо накуштаанд њанўз,

Ба тири таппончањо ва мусалсал ва хуморандоз
Мисли Осимї, Исњоќї, Fуломї ва Олимпур 

(даст маёзед!)
(17, 487)

Љабру дарду алами бемаънї будани љанги бародар-
куш гўяндаро ба танг меоварад:

Зи тољике ба тољике намеояд паёми мењр,
Фаќат тавњин, фаќат нафрин, фаќат тањќир меояд.
Фишанги пўк мерўяд зи хоки ин ватан, бешак,
Агар аз тир њалли мушкили тадбир меояд. 

(18, 258)
Шоир аз ѓарибиву ватангадоии мардум чунин гуфта:

Мазњабе љуз талоши мансаб нест,
Магар ин дарди бедаво гузарад?
Дар гадої тавон ба сахтї сохт,
Кай азоби ватангадо гузарад? (18, 180).

Ба ин шева мавзўи љанги бародаркуш ашъори солњои 
90-уми асри ХХ тољикро дар бар гирифта, матолиби мар-
бут ба нољўрии зиндагї ошкоро баён ва мардум ба сулњу 
салоњ даъват шудаанд. Дар ин ашъор њамзамон аз гузаштаи 
пурифтихор ёд шудааст. Шоирон аз гирифтори њамватанон 
ба рафторњои шайтонї њасрат хўрдаанд ва боз њам љолиб аст, 
ки онњо ба ояндаи нек умед ва бовар доранд. Албатта, дар 
њоле ки сарзамин гирифтори љангу хунрезист, њељ шоир дар 
бораи мавзўоти дигар андеша карда наметавонист. 

Яке аз шоирони иљтимоъгаро Гулназар Келдї зуњу-
роти љанги бародаркушро ба рангњои мухталиф тасвир 
намудааст, ки шеърњое аз ќабили «Дар ёлаву пуштањо вањ-
мида», «Навњаи модар», «Фирор», «Замини тољик аз њай-
бати яздонї меларзад» намунањои бењтарини ин навъи су-
рудањои шоиранд:

Бињишти наќди ман, Ватан!
Агарчи тифли Одамам,
Ба ду љават намедињам,
Ѓами туро ба шодрўзи оламе намедињам.

Рољеъ ба истифодаи шоирон аз тарзи баёни самбулї 
ќаблан њам ишора шуд, ки эљодиёти Гулрухсор намунаи 
бењтарин дар ин замина мањсуб мешавад. Вай дар бозтоби 
њаводису паёмадњои љанги бародаркуш ва барои ифодаи 
мушаххаси дардњои љомеа, ки бар асари гирудори бемаъ-
нии ибтидои солњои 90-уми асри ХХ ба миён омадаанд, 
бештар аз њамаи њамќаламони дигар аз баёни самбулї суд 
љустааст:

Ман зи сангар омадам, –
Аз сангаре, ки деви вањшат,
Миллати хуршедро дар чашми зулмат гўр мекард

(4, 34).
Дар шеъри ин давраи Гулрухсор љанги бародаркуш 

мењвари мавзўї аст, ки диќќати хонандаро амиќ ба худ ме-
кашад:

Сабз хоњад гашт боѓи сумми аспи љањлхурда,
Боз хоњад кард чашми мењр – 
Хуршеди намурда,
Хешро њамчун кулоњи куњнаи дарвеш,
Бардоранд аз хоки њаќирї,
Ворисони сарсупурда!.. (4, 76).

Умед ба ояндаи нек, бовар ба фазилати мардум ва 
поёни љангро шоир бо чунин хаёлангезї ифода кардааст: 
«њамчун кулоњи кўњнаи дарвеш, бардорад хешро аз зами-
ни њаќири ворисони сарсупурда». Дар ин шеър муаллиф 
дар баробари инъикоси вазъи сиёсиву иљтимоии љомеа ба 
бењбудии зиндагї бовар дорад, ки ин андеша ба хонанда 
низ бетаъсир намемонад. Ў худ ва хонандаро бовар меку-
нонад, ки:

Тољикистон сўхт агар аз љањли тољик
Фазли тољик –
Тољикистонро биафрўзад (4, 76).

Шоир бовар дорад, ки бо њама оќибатњои ѓамбор 
миллати тољикро ояндаи нек дар пеш аст. «Фазли тољик» 

мардуми оташпарастро дубора эњё месозад. Љанги кўлоби-
ву ѓармї хотима хоњад ёфт ва дубора набзи зиндагии мар-
дум ба сони чашмасорон поку ором хоњад гашт. Дарди Ва-
тан кўдакони сарсони ин диёрро марди майдон мекунад:

Мард хоњад гашт бо дарди Ватан,
Кўдаки сарсону бехованду гирён.
«Ќатли рўњи љавњари тољик, –
Љанги кўлобиву ѓармї».
Ќатъ хоњад гашт охир,
Дар баландии мазори ѓўрамаргон –
Дар куњистон!
Баъди сели вањшату дањшат,
Зи набзи рўдборон,
Чашм бикшоянд поку зиндагизо –
Чашмасорон!.. (4, 73)

Бар асари нодониву љањолату зулмат сар задани љан-
ги бародаркуш ва роњ сўи фано рафтани миллати хуршедї 
– тољиконро шоир пардапўшона, бо самбулњо тасвир кардааст. 
Яъне, шоирон дар ин марњала бо истифода аз тасвиру самбулњо 
аносири созандаи иљтимоиро ташхис медињанд. Навиштањои 
Гулрухсор дар маљмўаи «Дар паноњи сояи худ» бењтарин на-
въи бардоштњои иљтимої дар баёни самбулї мебошанд:

Парастуњо ба сўи ошёни хеш баргаштанд,
Вале дар боѓи њиљрон 
Лонаи ободу барљо нест
Fарибе рў ба рўи бори дарди хеш биншаста
Таманнои Ватан дорад… (4, 93).

Дар шеърњои иљтимоие, ки дарбаргирандаи масоили 
љанги дохилї буданд, оњанги оњу нолаву эътирозу дард эњ-
сос мешавад, зеро дар ин марњала ба дигар оњанг сурудани 
масоили доѓи рўз ѓайриимкон буд:

Эй халќи ман, эй халќи ман, умре ту њокимпарварї,
Хуш нест њокимпарварї, хуш нест ин худбоварї!
Фарќе надорад њокимат, аз зархариду навкаре,
Аз дур мебинад туро бо дурбини аскарї (6, 56).

Шоирон мардумро ба њамдигарфањмї даъват наму-
да, аз сари баланду ѓурури тољикона ёд мекарданд, мардумро 
аз хоби гарон «бедор карданї» буданд.

… «Ќањ-ќањи» дузди куњан омад ба ёд
Тозї нею тољдорї, ку ѓурур?
Кист ќавми њайкалафкан? Бешуур!
Халќи ман, бедор шав, бедор шав!
Бўалї аз љањли ту омад ба дод,
Миллате ку, к-ин чунин фарзанд зод? (1, 14).

Ин мавзўъ дар эљодиёти шоирон зиёд ва ба тарзњои 
гуногун инъикос ёфта, дар њар шеър андеша ва тасвирњои 
махсус мушоњида мешаванд.

3. Расидан ба вањдати миллї. Дар ин солњо шоирон 
ба вожаи вањдат зиёд таваљљўњ доштанд, зеро роњи наљот 
ва халосии миллатро танњо дар вањдати комили мардум 
медиданд, бинобар он, дар шеърњои ин давр даъват ба 
вањдат, сулњу салоњ, ноил шудан ба њамдигарфањмї, ги-
ромї доштани ќадру ќимати инсон аз љумлаи мавзўъњои 
муњим ба шумор мерафтанд. Шуаро хонандаро ба вањдат 
даъват карда, таъкид менамуданд, ки роњи наљоти миллат 
фаќат дар якдилии њамватанон аст.

Шоирон аз вањдат сухан карда, гузаштаи пурифти-
хорро ба хотир меоварданд, њаммиллатонро аз он огоњ ме-
намуданд ва аз зулмати аќлњо роњи гурез мељустанд:

Ќавме зи барќ дар кафи урён чароѓ дошт,
Аз нури фитраташ ба љуз зулмат намондааст. 

(4, 41)
Аз набудани вањдати милливу њамдигарфањмї шико-

ят намудаанд:
Дар њељ одам ояте з-Одам намондааст,
Дар ќавли мард њуљљате мањкам намондааст.
Чун тир рост мезанад бар синањои халќ,
Чуз марг бар љароњате марњам намондааст. 

(17, 102) 

Роњи рањої аз зулматро љустуљў менамуданд ва 
наљотро дар њамдигарфањмї ва оќилии њар фарди ватан-
хоњ, вањдат ва ягонагї медиданд: 

Сад бало омадааст бар сари халќ,
Як бало кун, ки сад бало гузарад (17, 83).

Гоње аз ин бесару сомонињо ба танг омада нола ме-
карданд:

Fарќи дунёи ѓамонам, роњи ободї, куљої?
Як ќадам шакку гумонам, роњи ободї, куљої?…

(17,101) 
Дарди миллати овора бо сўзу гудоз тасвир мешуд:

Махзани мо – миллати мо, вањдати мо, асли мост,
Лек з-он махзан, ки бошад моли сад рањзан, чї суд? 
Пушти сангарњо зи бањри тахт – ин тахти саќат,
Аз ду сў тољик мирад, аз чунин будан чї суд? 

(17, 92)
Шоирон барои расидан ба вањдати деринтизор басо 

кўшиш карда, хушбахтона, сухани эшон бетаъсир намонд ва 
миллати тољик хатояшро сари ваќт дарк намуда, даст аз си-
лоњ бардошт, сўи вањдат роњ пеш гирифт ва соли 1997 ба он 
ноил шуд, ки дар Тољикистон сулњу салоњ барќарор гардад.

Љанбаи иљтимої ва анвои шеър
Љанбаи иљтимої њам дар ќолабњои суннатї ва њам 

дар шаклњои тозаи шеъри муосир ба мушоњида мерасад. 
Адабиётшиносон, аз љумла Ш.Рањмонов фарќи асосии 
воњидњои ашъори суннатї ва муосирро дар «мазмун, вазну 
ќофия, жанрњо, образ, сохту конструксия ва дигар хусуси-
ятњои шеърї» донистаанд (32, 133).

Сабабњои пайдоиши навъњои нав ба таѓйир ёфтани 
мундариљаи назм иртибот дошт, ки мазмуни нави љамъи-
ятї-сиёсї, шакли нав, ќофиябандї ва сохту композитсияи 
навро талаб мекард.

Гурўње бар он аќидаанд, ки дар ќолаби жанрњои сун-

натї сухани тоза гуфтан имконнопазир аст ва даъво до-
ранд, ки дар ин ќолабњо шоирон њазор сол сурудаанд ва 
адабиёти муосирро зарурате нест, ки дубора дар ин ќолаб 
эљод кунад. Ин нукта аз љониби Гулназар – шоир ва шеър-
шиноси маъруфи тољик чунин ифода шудааст: «Њама, хоњ 
љавон, хоњ соњибтаљриба, ба маънии ѓайриирфонї ба худ 
фурў рафтаем, ба гуфтани ѓазалу рубоиву дубайтї сар кар-
даем. Ќофия ва радифњо, мањфумњо ва мазмунњо гаштаю 
баргашта такрор мешаванд, шеърро заиф ва нофорам ме-
кунанд, намудњои номбурда хоњ нохоњ ба умумигўї меба-
ранд. Яъне, мувофиќи таќозои ќофияву радиф маъниофа-
ринї мекунем, аз гуфтани шеъре, ки замону макони му-
шаххас дорад, даст мекашем» (24). 

Пас, суоле сар мезанад, ки дар ќолаби суннатї офа-
ридани мазомини рўз, воќеоти муњим ва ворид намудани 
љанбаи иљтимої оё имкон дорад ё ѓайриимкон аст?

Ба ин гуна аќида бо камоли эътимодмуќобил метавон 
баромад, зеро омўзиш, тањлил ва тањќиќи шеъри муосири 
тољикї нишон медињад, ки дар ќолаби рубоиву дубайтї, 
ѓазалу маснавї, мусаммат, мусаллас, мухаммас, мураббаъ 
низ метавон мўњтавои замонро љойгир намуда, дар чањор-
чўбаи ќолабњои жанрњои њазорсола низ љанбаи иљтимоии 
замониро суруд:

Раќќосаи дарбор шуда рањбари ман,
Маъшуќаи сардор шуда сарвари ман,
Дузди сари бозор шуда довари ман,
Войи ману войи ману войи сари ман (15, 241). 

Чунин андешањои иљтимоиро дар ќолаби мураббаъ 
инъикос намудани шоир далели андешаи мо хоњад буд:

Мурда буд дар хоб, гўё бахти хоби тољикон,
Ношумурда мухтасар мешуд њисоби тољикон.
Бахшу бобе, њарчи буд дар бахшу боби тољикон,
Бекитобон канда бурданд аз китоби тољикон (8). 

М.Мирзоюнус навиштааст, ки «дар њудуди авоили 

солњои сивум то дањаи панљоњ носозгориву тазод байни 
љараёни шеъри нав бо ќолабњои суннатии ќасида, ѓазал, 
рубої ва дубайтї пайдо шуд ва муддате низ ин анвои шеърї 
дар њошияи адабиёт љой гирифтанд ва њатто кор ба љое расид, 
ки миёни ањли адаб сару садоњое перомуни фаро расидани за-
мони марги ин ќолабњои шеърї (ќолабњои суннатї дар назар 
аст- С. Њ.) баланд шуд. Аммо замони нав бо тамоми рушд ва 
суръати технологї, иртиботи электронї ва интернетї, пар-
вози инсон ба кайњон, бомбањои атомї ва… натавонист, ки 
љараёни суннатии шеъри њазорсоларо нобуд кунад» (27,144).

Ин аст, ки дар ќолабњои аљдодї шоирони муосири 
тољик зиёд аз иљтимоъ ва матолиби иљтимої сухан гуф-
таанд. Дар тањлили масоили доѓи рўз ва њаллу баррасии 
мазомини иљтимої шаклњои суннатї низ фаровон ба кор 
рафтаанд. Ба шоирон муяссар гаштааст, ки дар ќолабњои 
суннатї суруди инсони садаи ХХ-ро сароянд. Инсонеро, ки 
шоњиди гардишњои сиёсиву бозёфтњои техникї гардидааст, 
инсонеро, ки аз худогоњиву хештаншиносї њарф мезанад. 
Бењтарин комёбии ќолаби суннатї дар он аст, ки шоирон 
тавонистанд дар заминаи шеъри гузашта ба туфайли ис-
теъдоди фитрї, тањќиќи амиќ ва тањаммули шоирї мавзўъ 
ва маънињои замони худ эњсосу андешаи инсони имрўзро 
инъикос намоянд. Ин аќидаро Абдунабї Сатторзода дар 
тањлили эљодиёти Лоиќ Шералї бо чунин маънї баён на-
мудааст: «Ќисмати умдаи сурудањои Лоиќро дар солњои 80-
90-ум шеърњое ташкил медињанд, ки дар ќолабњои анъана-
вии шеъри форсии тољикї – ѓазал, рубої, дубайтї, фард ва 
катибањо гуфта шудаанд. Иллати барори фавќулодаи гўян-
да дар сурудани ин навъњои шеърї дар он аст, ки ў ба ту-
файли истеъдоди фитрї, тањќиќи амиќ ва тањаммули ранљи 
якумраи шоирї тавонистааст, табиати аслии он ќолабњои 
маъмул ва имконоти ѓунљоиши онро ба дурустї дарк наму-
да, онњоро барои ифодаи мавзўъ ва маънињои замони худ 
мувофиќ гардонад. Онњоро аз нав зинда гардонад, ба тани 

ниммурда ва фалаљгардидаашон аз дасти муташоирон ва 
тањќиќгарон љони тоза бахшад» (34, 77).

Чун Лоиќ аз шоирони пешгоми адабиёти муосир 
ба шумор рафта, ашъораш ба раванди адабиёт бетаъсир 
нест, метавон гуфт, ки дар солњои 80-90-уми асри гузашта 
ќисмате аз эљодиёти шоирро ѓазалу рубоиву дубайтињо таш-
кил медоданд, ки дар ќатори онњо ѓазалњои иљтимої, рубо-
ињои саршори љанбаи иљтимої дошта хеле зиёд мебошанд:

На зи ранљу азоб метарсам,
На зи њоли хароб метарсам.
Бими тўфони мављњоям нест,
Аз хаси рўи об метарсам.
Бо замона њисоби ман пок аст,
Аз ду се каљњисоб метарсам.
Аз сиёсат набошадам боке,
Аз сиёсатмаоб метарсам… (18, 347).

Дар ќолаби ѓазал ѓунљоиш ёфтани чунин матлаби 
иљтимоии тезу тунд нишон медињад, ки ќолабњои суннатї 
барои баёни он имкони фаровон доранд.

Аксари шоирон дар охири ќарни гузашта анъанањои 
њазорсолаи гузаштаро идома дода, ба дифои ќолабњои 
арўзї сухан гуфтаанд. Аз љумла, Мўъмин Ќаноат таъкид 
мекунад, ки «баъзе шаклњои шеъри классикиро аз ќаби-
ли мухаммас, ѓазал, рубої кўњна эълон кардан раво нест. 
Онњоро имдоди маънињои нав, оњанги тоза тањвил ва таљ-
дид кардан лозим аст. Шакли ѓазал барои офариниши пор-
трети зоњирї ва њолати ботинии ќањрамон, тасвири манза-
рањои реалистона имконияти фаровон дорад. Имконият ва 
ѓунљоиши рубої бошад, њадду њудуд надорад» (33, 67). 

Ваќте «Ѓазал андар фироќи собун», ки дар ќолаби 
маснавї эљод шудааст (аа; бб; вв), «Ранљ андар фироќи 
виљдон», «Нома ба зиндон, ба Маќсуди Икром», «Забо-
ни тир – забони њаќиќат», «Эй шањри бештари дунё на-
дидањо», «Fазали тўлонї», «Ман он дунёи нофармон, ки 

аз дунё наметарсам» ва беш аз њафтод ѓазали иљтимоии 
Л. Шералиро аз маљмўаи «Фарёди бефарёдрас» мутолиа 
мекунем, њељ гуна умумигўї ва суханпардозиро ба эњсос 
намегирем, њамин хусусият дар ашъори суннатии Мўъмин 
Ќаноат, Аскар Њаким, Гулназар, Бозор Собир, Гулрухсор, 
Фарзона, Доро Наљот, Суруш, Сиёвуш низ хеле фаровон 
ба мушоњида мерасад:

Замоно, ду-се кулча собун фирист,
Ки бо ашк рў шустанам дур нест. 
Чунон сер гаштем аз ваъдањо,
Ки ваъда кунад ќайъ њама меъдањо (17, 451).

Намунаи дигар:
Бинозам туро, бозсозї, бигў,
Чї сон зиндагонї шавад тозарў?! (17, 451).

Зимнан бояд гуфт, ки њамаи шоирон дар ќолабњои 
суннатї дар як поя эљод накардаанд ва њастанд шоироне, 
ки њаќиќатан њам дар ашъори иљтимоиашон ба умумигўї 
роњ дода, паи суханпардозї рафтаанд ва мазмуну мавзўи ин 
гуна нигоштањо ќариб яксонанд ва ё гурўњи дигар ончунон 
љанбаи иљтимоиро хушк ва берўњ ба ќолаби суннатї овар-
даанд, ки њељ дархури дарди хонанда шуда наметавонад:

Бо паёми гарму ќудсона
Зиндагї пуршўру исён шуд.
Тољикистон! Тифли ту имрўз
Шукри дунё,
Тољикидон шуд (15, 5).

Дар ин мисраъњо вазъи иљтимоии љомеа дар солњои 
љанги бародаркуш инъикос ёфтааст. Мебинем, ки тарзи баён 
ва бадеияти шеър чандон шоирона нест. Мўњтавои иљтимої 
бе њељ тахайюли шоирона вориди шеър гардидааст. 

Намунаи чунин шеърњои иљтимої дар адабиёти му-
осир хеле зиёд ба назар мерасанд. Агар љанбаи иљтимої 
боиси хушку берўњ гардидани шеър шуда бошад, пас чаро 
инъикоси њамин мавзўъ дар порчаи зер ба поэтикаи шеър 

халал нарасонидааст:
Дар гадої тавон ба сахтї сохт.
Кай азоби ватангадо гузарад?!
Бар сари ин шикастаболон кай
Сояи шањпари њумо гузарад? (18, 180). 

Дар њар ду банди шеър баррасии як мавзўъ ба му-
шоњида мерасад. Ќолаби шеърї низ тафовут надорад.

Ба байти I мутаваљљењ мешавем:

Мавзўъ Ќолаб  Тарзи баён

Бар асари љанг бар ѓа-
рибиву уфтодагї ва бе-
сару сомонї гирифтор 
шудани мардум

 Fазал

Дар гадої тавон ба сахтї сохт, 
Кай азоби ватангадо гузарад?!

(Лоиќ)

Дар оѓўши Ватан моро Ватан нест, 
Ба чоњи зулмат уфтодам, расан нест. 

 (Мењринисо)

Лоиќ Шералї ањволи мардум ва мамлакати љангза-
даро аз њоли гадо душвортар медонад. Ватангадо будан 
аламноктар аз њама чиз аст. Вусъати тахайюл шеъри шо-
ирро бадеитар аз порчаи аввалї намудааст. Таркиби «ва-
тангадо» мўњтавои шеърро муассир ба љилва овардааст. 

Ба байти II таваљљўњ шавад:

Мавзўъ Ќолаб Тарзи баён

Ноумедї аз зиндагї.
Њасрати гузашта ва 
умед ба ояндаи нек

Ѓазал

Бар сари ин шикастаболон кай
Сояи шањпари Њумо гузарад?

(Лоиќ)

Зи навмедї пару болам шикаста,
Парастуям, њавои пар задан нест.

(Мењринисо)

Дар ин маврид низ офаридаи килки Лоиќ дилпазир-
тар аст. Шоир дар баробари таркибсозї тасвирро бо та-

ваљљўњ ба унсури асотирї – Њумо пурра намудааст. Њумо 
мурѓи асотириест, ки некбахтї меорад ва тибќи ривояти 
машњур агар сояи мурѓи Њумо бар сари касе афтад, хуш-
бахт хоњад шуд. Ин ривоят барои баёни андешаи иљтимої 
созгор буда, бадеияти шеърро афзудааст.

Дар байти нахуст шоир бидуни зањмати тахайюл бо 
тасвири «Парастуям, њавои пар задан нест» ќаноат карда-
аст. Иљтимоиёт хушку берўњ ба шеър ворид шудааст.

Љурми норасоии ѓазалу рубої ва маснавиву таркиб-
бандро дар мањорати нигорандагї ва андешаи шоирона 
бояд љуст. Ба аќидаи Хуршеда Отахонова «факти њаёти-
ро то ба дараљаи љамъбасти калони бадеї расонидан ис-
теъдоди комил ва мењнати зиёдро талаб мекунад» (31, 90). 
Воќеан, њастанд мавориде, ки адибон айнияти тасвирро 
асосан дар баёни мањзи воќеа ва њодисаи муайян медиданд 
ва дар шеъри онњо баёни шоиронаи эњсосу андеша камтар 
љой дошт ё ки ќариб набуд. Намунаи ин гуна нигоштањоро 
дар ашъори иљтимоии асри гузашта зиёд пайдо карда ме-
тавонем. 

Њар ду шакли шеърї роњи тањаввули худашонро до-
ранд ва дар робита бо њамдигар инкишоф ёфтаанд. Мањз 
њамин бањрабардорї аз дастовардњои њамдигар имкон 
дода, ки љанбаи иљтимої дар њар ду ќолаби шеърї дар шак-
ли зоњириву зењнї нерў гирад. Дар ашъори иљтимоъгарона 
нигањ доштани латофати шеър кори басо зањматталаб аст. 
Њини омўзиши ќазия бовар намудем, ки дар ќолабњои сун-
натї имкони фаровони инъикоси масоили рўз мављуд аст 
ва аќидае, ки ин ќолабњо ба назми муосир ва мазмуни нав 
кўњнагї мекунанд, воќеан њам ѓалат аст, зеро «шеър ќатъи 
назар аз он ки ба шакли нав ва ё кўњна навишта шудааст, 
агар дар мазмун, маънї, афкор, тарзи офариниш, сабку ус-
луби ифода, дар бадеият навие надошта бошад, аслан шеъ-
ри асил нест» (21, 158). 

Набояд навиву куњнагии шеърро ба шакли зоњирии 

он марбут донист, зеро асоси шеър «образи шоирона, 
афкори баланду тоза ва пешќадаму мутараќќист». Ба ин 
намунањо мутаваљљењ мешавем:

Фаввора мезанад хун аз дидагони модар, 
Эй вой љони модар, эй вой љони модар.
Бањри наљоди миллат, бањри наљоти миллат
Бе ному бенишон шуд ному нишони модар (ааба).

(17, 178)
Љабри таърих ягон ќавм надидаст, ки мо,
Зањри таърих нажоде начашидаст, ки мо. 
Миллате зери фалак бо њама фарњанги сутург
Ин ќадар зиллату хорї накашидааст, ки мо (ааба).

(18, 76)
Насли љавони мардуми ман як дарахт буд,
Аз беху бун ба ваќти шукуфтан шикасту рафт,
Насли љавони мардуми ман як сапеда буд,
Аз тирашаб баромаду дар хун нишасту рафт (абаб).

(7, 24)
Аз њавои Тољикистон мезанад њардам њавої
Жола-жола, жола-жола, жола-жола жолаи тир.
Дар миёни ќоши духтарњои тољик мешукуфад
Лола-лола, лола-лола, лола-лола лолаи тир (абвб).
						      (7, 24)

Баёни вазъи сиёсии љомеа, оќибатњои љанги њаммил-
латон дар ќолаби маснавї низ баён шудааст:

Мекашад дарёи Панљ аз банди гесўи найистон,
Мўи занњои муњољир чун рањид аз панљаи он?
Як найистон нолаам ман, як найистон печу тоб,
Як љигар дарёи хунам, як љигар дарёи обам (аабб) .

(8, 25)
Овардани камтарин намунаи шеърњо низ далели 

онанд, ки шоирон тавонистаанд масоили доѓи рўз ва маъ-
нии тозаро бо диду тахайюли нав дар ќолаби њазорсола 
резанд.

Дар шеърњои иљтимоии суннатї аз санъатњои бадеї 
фаровон истифода шуда, хасоиси жанрии он зиёд маври-
ди таваљљўњ ќарор гирифтаанд. Вазн, ќофияпардозї, ра-
дифсозї дар офаридањои мазкур риоя шудааст. Агар дар 
ѓазалу маснавї ва таркиббанду мухаммасњои классикї 
шоирон бештар аз як вазн истифода намоянд, дар шеъри 
муосири тољикї – дар офариниши ашъори суннатї, дар як 
ѓазал ё маснавї бештар аз ду ва зиёда вазнњо истифода ме-
намуданд. (Ин падида аллакай дар ибтидои асри мозї дар 
ашъори С.Айнї ва А.Лоњутї зиёд ба чашм мерасад). Ин 
навъи ќолабњои аљдодї, ки аз љињати сохтор тањаввул па-
зируфта буданд, дар офаридањои иљтимоии адабиёти муо-
сири тољикї, бахусус, марњалањои баъд аз љанги ватании 
дувум рушд намуда, зиёд корбаст шудаанд:

Аз зодбуми хештан бо хотири озурда рафтам,
Бо дарди дил, бо дарди сил, бо чењраи пажмурда рафтам.
Њар кас, ки рафт аз масканаш хоки табаррук бурду ман,
Аз масканам парвонаи љурми љиної бурда рафтам.
Чун устухонњои падар, чун устухони хушки модар,
Чун устухонњои бародар, чун устухони хушки хоњар,
Њар устухонамро ба пеши утсухонхоре нињода,
Дар њар ќадам бо сад алам сар то ќадам афсурда рафтам.

(8, 35). 
Тафовут миёни шеърњои суннатии муосир ва шеъри 

нав асосан дар тасвири шоирона аст. Мушоњида мешавад, 
ки тасвир дар жанрњои аљдодї хусусиятњои хешро дораду 
дар шеъри нав вазифаи комилан дигареро ба љо меорад. 

Ба андешаи мо, дар шеъри нав тасвир мустаќил ва 
пурмаънитар аст. Ин шакли шеърї тавонистааст, ки аз 
жанрњои суннатї, бахусус ѓазал, ки кашол ёфтани маънии 
як байтро дар байти сонї иљозат намедињад, бартарї пайдо 
кунад. Гарчанд имкони тасвир дар ѓазал, рубої, дубайтї, 
таркиббанд, мухаммас мисли тасвир дар шеъри нав фарох 
нест, шоирони муосир тавонистаанд, ки дар чањорчўбаи 

арўз ва ќавоиди жанрњои аљдодї тасвирњои дилпазир ва 
ѓайримунтазира офаранд:

Зулф ошуфтаву хай кардаву хандонлабу маст,
Пирањанчоку ѓазалхону суроњї дар даст,
Наргисаш арбадаљўю лабаш афсўскунон 
Нимашаб дўш ба болини ман омад, бинишаст… 

(11, 61) 
Озодона инкишоф ёфта натавонистани тасвирро дар 

ќолаби суннатї адабиётшинос Аскар Њаким чунин шарњ 
додааст: «Тасвиркорї дар ѓазал аз он сабаб мањдуд буд, 
ки ба он талаботи шакли ѓазал имконияти васеъ намедод. 
Њар байти ѓазал ба андозаи инкишофи жанр мустаќилтар 
шудан гирифт ва, аз ин рў, тасвир, ки бештар сухани да-
вомдорро талаб дорад, дар шакли ѓазал озодона ривољ 
карда наметавонист» (37, 103). 

Ќавонини шаклии жанрњои суннатї устувор аст, 
аз ин рў, дар фосилаи беш аз њазор сол он ќадар таѓйи-
роти шаклиро напазируфта, вале мўњтавою бадеияти он 
тањаввули зиёде пазируфт.

а) Љанбаи иљтимої дар ќолаби суннатї

Бо вуљуди он ки дар боби баёни матолиби иљтимої 
дар ќолабњои суннатї бањс зиёд аст, дар њоле ки бархе 
донишмандон ќолабњои арўзи озодро дар роњи инъикоси 
андешањои иљтимоиву сиёсї созгортар медонанд ва бо-
вар доранд, ки «шеъри гузаштагони мо танњо аз эњсосот 
ва санъати шеърї иборат буда, меъёрњо ва ќолабњои он 
њатто мазмунњои он низ ќобили ќабул нестанд» (39, 41), 
ба шоирони охирњои ќарни гузашта имкон даст додааст, 
ки дар чањорчўбаи арўз ва ќавонини жанрњои аљдодї љан-
баи иљтимоиро инъикос намоянд. Дар мўњтаво ва шаклњои 
шеърї пайванди замонї зананд. 

Ба ќавли академик М. Шакурї «адабиёти классикии 

форсу тољик њамеша ба муаммоњои зиндагї, таќдири ба-
шарият майлу раѓбати тамом дошт ва фалсафаписандї ва 
њикматпарварї аз муњимтарин хусусиятњои он буд» (42, 
6). Юсуф Акбаров андешаи љомеи муњаќќиќони шеъри 
суннатї ва шеъри навро хулоса карда, таъкид медорад, 
ки «шеъри асили классикї њаргиз кўњна намешавад, зеро 
дар он масъалањои муњими умумиинсонї ва умумидунявї 
бо санъати баланди шеърї ифода ёфтаанд ва ањамияти ин 
мавзўъњо то даме ки инсоният њаст, боќї хоњад монд» (21, 
175). 

Шеъри иљтимоии муосир дар ќолаби кўњна давоми 
анъанањои њазорсолаи гузашта бо пайванди зуњуроти нав 
ва дарки ќонунњои диалектикаи замони нави бозљустњои 
иљтимої аст. Метавон гуфт, ки инъикоси љанбаи иљтимої 
дар ќолабњои суннатї аз ибтидо ба воќеоти зиндагї пайва-
стагии хос дошта, ойинаи њаёти љомеа гардидааст. Комё-
бии шеъри суннатии тољикї аст, ки тавонистааст расму 
оин ва равиши зиндаи табаќањои мухталифи љомеаро то 
як андоза инъикос намояд.

Ба миён омадани шаклњои нави шеър на танњо эъти-
бори ќолаби суннатиро коста накард, балки бањрабардорї 
аз ин анвои тоза ба шаклњои аљдодї рўњу тавони тозае бах-
шид. 

Шеър новобаста аз шакли эљод дар њар марњала ху-
сусияти худро дорад. Дигаргунии вазъи љомеа ва таѓйири 
куллии љараёни андешањо дар марњалаи охири асри ХХ, 
бешубња, ба сохтор ва мўњтавои ќолабњои суннатї таъсир 
расонид.

Инъикоси матолиби иљтимої дар ќолабњои ќадимї 
кори душвор аст, зеро эљод дар ќолабњое, ки собиќаи чандња-
зорсола дорад, бахусус, шеъри иљтимої аз шоир њунари 
махсусро таќозо мекунад. Дар ќолабњои суннатии муосир 
мо вежагињои зеринро ба мушоњида гирифтем:

 Аввалан, љанбаи иљтимоии ќолабњои суннатии муо-

сир аз ќолабњои классикї бо иљтимоъгароии бештар фарќ 
дорад. Адибони гузашта барои ибрози аќоиди хеш бештар 
аз рамзу киноя истифода намуда, оњанги духўрагиро дар 
шеърашон љой медоданд:

Чаман аз рангу бў чун шуд тињї, булбул фано гардад,
Сароеро, ки људ аз вай равад, мотамсаро гардад…
Тињидастї ба ањли иззат охир оварад хорї,
Чун найшаккар шавад аз маѓз холї, бўрё гардад…

(12, 196)
Мазмунњои иљтимої дар ин порча тавассути рамзу 

киноя вориди шеър шуда, оњанги духўра пайдо кардаанд. 
Ба санъатњои лафзиву маънавї бештар таваљљўњ шудааст. 
Дар ин нигоштањо унсурњои публитсистї – хитобу нидо, 
ист, зарбу зада, баёния, таќтеъву порањое, ки маѓзи сухан 
дар онњост, кушоду равшан таъкид нашудааст. Унсурњои 
публитсистиро шоирон ноаён ва самимї истифода наму-
даанд.

Дар давраи муосир масоили иљтимої ба шеър тезу 
тунд ворид гашта, ба тахайюл ва тасвири шоирона бештар 
диќќат дода шуд:

Ин кўчиёни хокирањ, пур хоки моро бехтанд,
Аз дори мо бар хурдаву моро ба дор овехтанд.
Нахле насабзонидаву карданд моро решакан,
Бурида тору пудамон, пайвандамон бигсехтанд,
Аз хоки мо нон хурдаву кардандамон бехонумон,
Бо хуни мо омехта моро ба хун омехтанд… 

(16, 89) 
Ва ё:

Ѓарќи дунёи ѓамонам, роњи ободї куљої?
Як ќадам шакку гумонам, роњи ободї куљої?
Гўям ар сўзад забонам, варна сўзад устухонам,
Дар замона безабонам, роњи ободї куљої? (16, 101). 

Љанбаи иљтимої дар ин порањо пурќувват аст, оњанги 
духўраи мўњтаво бартараф шуда, унсурњои публитсистї ифо-

даи равшан ёфтаанд. Мўњтавои ѓазали мазкурро пурсиши 
риторикии «Роњи ободї куљої?» бештар ифода менамояд. 

Сониян, яке аз хусусиятњои шеъри суннатї мустаќил 
будани тасвир ва мўњтавои њар банд аст, яъне њар банди 
ѓазал тасвир ва мазмунеро хулоса мекунад ва људо аз мат-
ни шеър буданаш имконпазир аст:

Дил муќими кўи љонон асту тан ин љо ѓариб,
Чун кунад бечораи мискин тани танњо ѓариб?!

Аз ин байт хонанда маънии комил ва мустаќилеро 
пайдо мекунад. Вале дар ѓазалњои иљтимоии муосир шо-
ирон то андозае аз ин вежагї сарфи назар кардаанд. Дар 
бештари ѓазалњо бо вуљуди истиќлоли бандњо шоирон 
мўњтавои комили шеърро сар то сари мисраъњо љойгир на-
мудаанд. Њадаф ва маќсади шоир аз овардани байти аввал 
дар байти охири ѓазал равшан мешавад. Чунончи, мўњта-
вои ѓазали «Ин кўчиёни хоки рањ пур хоки моро бехтанд» 
дар байти охир равшан шудааст. Мўњтаво дар тасвир ва 
тасвир дар сар то сари шеър густурда мебошад.

Солисан, эњсос дар шеъри иљтимоии гузашта бартарї 
дошта, эњсоси иљтимої муќаддамтар аз андешаи иљтимої 
буд:

Хонабардўшам, парешон, ку ватан дорад маро?
Бар љунун таклиф чоки перањан дорад маро.
Ѓунчаи дил нестам, то аз насиме во шавам,
Рўзгори рафта сар дар перањан дорад маро. 

(12, 206)
Шеър он ваќт хуб аст, ки мўњтавояш њис ва андешаро 

созиш дода тавонад. Маълум аст, ки дар шеъри иљтимої 
шоир набояд ба шахсият ва эњсос дода шавад, њамзамон 
андешаи хушку холиро вориди шеър кардан низ мувофиќи 
маќсад нест. Аксари ѓазалу рубоињои иљтимоии адабиёти 
муосири тољикї, бахусус, дањсолањои охири ќарни гузашта 
дар инъикоси мазомини иљтимої аз зоњири ашё ба асли 
њаќиќат роњ љустааст:

Гар ману ту мо набошем, аз туву аз ман чї суд?
Бањмани миллат набошем, шўриши Бањман чї суд?
Ту дар он љо, ман дар ин љо њамдигарро мехурем,
Гар хирад - мон тира бошад, тири сад хирман чї суд?

(16, 92)
Ин љо андешаи иљтимої аз эњсос афзалтар аст. Ис-

тифодаи бамавќеи унсури публитсистї – хитоба низ дар 
созиши њис ва андеша таъсири мусбат гузоштааст.

Солњои 90-уми садаи гузашта шоирон ќариб аз њама 
навъњои жанрї фаровон истифода бурдаанд. Мазмуни 
иљтимої, љанбањои публитсистї ва воќеияти зиндагї дар 
њамаи анвои шеърї ба чашм мерасанд. 

Ахиран, дар шеъри иљтимоии классикии форсу тољик 
вежагии њасбињолї ва оњанги панду андарз ва њикмат беш-
тар эњсос мешуд, ки њамин хусусият аз шеъри иљтимоии 
муосири тољикї, бахусус, ќолабњои ќадимї берун гардид 
ва шоирон кўшиш карданд, ки дар баёни љанбаи иљтимої 
њузури панду андарз ва насињатњои бевоситаро камтар 
созанд. Дар ќолабњои суннатии муосир љанбаи иљтимої 
бештар сурати мушаххас дорад. Хонанда имкон дорад, 
ки тавассути мўњтаво ва натиљагирии шоир ба хулоса ояд. 
Дар шеъри иљтимоии муосири тољикї оњанги фалсафї 
ќувват гирифта, мундариљаи андарзї дар умќи мўњтавои 
шеър љой ёфт:

…Гирям аз он ки ба жарфои чунин фољиае
Нашавад хира кас аз њамнасабу њамватанам.
Гирям аз он ки ду-се бетарафе бешарафе
Ба сарам санг биборанд, ки ман дам назанам.
Гирям аз он ки ту танњоиву ман танњотар,
Ватанам, о ватанам, о ватанам, о ватанам! (16, 91).

Дар ин ѓазали Л. Шералї бо вуљуди њузури њикмат 
ва панду андарз – хештаншинос шудан ва аз содапиндорї 
дар канор будан, хонанда насињатгўии шоирро эњсос наме-
кунад, балки маќсади шоир дар мўњтавои шеър ѓунљоиш 

дорад. Шоир мехоњад ба василаи инъикоси масоили иљти-
мої – носозгории љањони муосир хонандаро ба хулосагирї 
рањнамун созад.

Дар шеъри зер њамагон ба худшиносї даъват шуда ва 
њикмати шеър – дарёфти дўстиву вањдати халќ аст:

Мерасад рўзи саиди худшиносї, эй Ватан,
Медамад шеди таманно аз нигоњи њамватан.
Тољикистонро Ањуро рањнамої мекунад,
То бисўзад аз њасад њафтод пушти Ањриман! (5, 10)

Аз ин тањлилу баррасињо натиља метавон гирифт, ки љан-
баи иљтимоии шеъри муосир бо бањрабардорї аз ком- 
ёбињои адабиёти гузашта рушди чашмгир намуда, шоирон 
дар ќолабњои рубої, ѓазал, маснавї, мухаммас, тарљеъбанд 
ва ѓ. дар муњтаво ва тасвир тозакорињо намудаанд, ки ху-
сусиятњои зоњириву зењнии баъзе аз ин жанрњо таваљљўњи 
моро ба худ кашид.

б) Масоили иљтимої дар рубоиву дубайтињо
Аз ќадим классикон барои ифодаи панду њикмат ва 

мазмунњои фалсафї аз рубоиву дубайтї истифода мекар-
данд. Дар адабиёти классикї рубоиву дубайтї ва ѓазал аз 
ќадимтарин, дўстдоштатарин ва фаъолтарин жанрњо ба 
шумор мерафтанд. Дар байни ин ќолабњои шеърї рубої 
хусусияти хосе дорад, яъне, агар дар эљоди дигар шаклњои 
шеърї шоир дар интихоби вазни шеър озод бошад ва му-
вофиќи маќсаду мўњтавои интихобшуда ѓазал, маснавї ва 
ѓайра офарад, дар эљоди рубої ин амр татбиќшаванда нест, 
ба он хотир, ки рубоисаро дар шаљараи бистучоргонаи 
ахрабу ахрами бањри њазаљ метавонад рубої эљод кунад, 
дар акси њол офаридаи ў рубої мањсуб намешавад. Рубої 
дар байни анвои назми форсї ягона жанрест, ки истиќлоли 
вазнашро то имрўз нигоњ дошта, ягон жанри дигар натаво-
нистааст ин вазнро пурра тасарруф намояд. Мусаллам аст, 
ки рубоисарої пешаи њар кас нест. Эљоди рубої љањонбинї 

ва мањорату малакаи махсусеро таќозо дорад, зеро «шоири 
рубоигў бояд дар чањор мисраъ як фикри амиќи фалсафиро 
бо санъати зебо ифода карда тавонад ва таљрибаи рубои-
нависии классикони мо ба ин нукта далолат мекунад» (21, 
59). Бахусус, эљоди рубоии иљтимої мањорати бештареро 
таќозо дорад.

Дар назми баъдиинќилобии тољик пас аз Абулќосим 
Лоњутї ва Муњаммадљони Рањимї ин жанр камтар ба на-
зар мерасид. Аксари шоирон бар он аќида буданд, ки ќо-
лаби рубої барои баёни андешањои иљтимої кўњнагї ва 
тангї мекунад, ба ин хотир аз сурудани дубайтиву рубо-
ии иљтимої даст кашиданд. Ин аќида то солњои 60-70-уми 
асри гузашта пойдор монд. Дар њамон солњо академик М.
Шакурї аз ин рухдод бо таассуф изњори нигаронї наму-
да, зикр карда буд, ки «рубої барин навъи муњими шеъри 
иљтимої дар назми имрўзаи мо рўз то рўз мавќеи худро аз 
даст дода истодааст. Њам шоирони куњансол, њам шоиро-
ни љавон онро ќариб фаромўш кардаанд. Ва њол он ки ру-
бої имконияти бадеиро дорост ва барои бисёр вазифањои 
ѓоявию бадеї хизмат карда метавонад» (43). 

Абдушукури Абдусаттор низ чунин аќида дорад, ки 
«рубої чун ќолаби шеъри классикї пас аз инќилоби шўравї 
ба адабиёти муосири тољик низ интиќол ёфт, вале дигар он 
ривољи њамагонї ва нуфузу рушди собиќи хешро аз даст 
дода буд» (20,50). «Тарѓиби њаёти сотсиалистї, тараннуми 
музаффариятњои инќилоб, даъват ба кору мењнат» боиси 
бешўру шар баромадани рубоиёт дар он овон гардид. Бояд 
тазаккур дод, ки рубої дар тўли таърихи зиёда аз њазорсо-
лаи адабиёти форсу тољик аз лињози сохтору устухонбандї 
ва шакли зоњириаш ќариб бетаѓйир мондааст:

Мо тољики тољдори пурармонем,
Савдозадаи љањони пурисёнем.
Олуда забони хешро бо хасу хок,
Бояд, ки варо ба ќолабаш гардонем! (17, 72).

Баъди ба сањнаи адабиёт ќадам гузоштани Лоиќ Ше-
ралї ва эљоди силсилаи тозаи рубоиву дубайтињои баландѓояву 
пурмазмуни шоирони љавон то андозае ин заъф аз миён 
бардошта ва хатари нобуд шудани жанр аз байн рафт. 
Лоиќ мавзўъњои «кўњна»-ро дар замони нав ба таври тоза 
дарку эњсос кард ва хулосаи шоирони пешинро бо хулосањои 
њаёти худ омезиш дода, рубоињои тозаву замонавї офарид. 

Лоиќ андешаи гузашта, ормони давомдињандаи кори 
гузаштагон буданро чунин таъкид кардааст:

Ту гуфтї: Мо замину осмонем,
Ту гуфтї: Соњиби ќавму маконем.
Вале гар мурдагонро ёд н-орем,
Яќин дон, мурдатар аз мурдагонем. (16, 168).

Мавзўъњое, ки дар рубоињои ин марњала инъикос 
гардидаанд, хеле доманадор буда, масоили гуногуни рўз-
горро дар бар доранд. Бахусус, дар эљоди рубої баррасии 
љанбаи иљтимої арзиш пайдо кард. Дар дањсолањои охи-
ри асри мозї њувияти миллї, хештаншиносиву ватанхоњї, 
эњтиром ба забони модарї аз мавзўъњои муњими рубої ба 
шумор мерафтанд, ки дар даврони шўравї ин тамоюл хеле 
кам ба назар мерасид. Матавон натиљагирї кард, ки љан-
баи иљтимоиро низ дар ќолаби рубої Лоиќ вусъат дода, 
дар љодаи офариниши рубоии иљтимої сањм гузоштааст. 
Дар рубоињои ў инъикоси мазомини иљтимої тезу тунд ва 
барљаста эњсос мешаванд:

Ободгари љањони вайрон моем, 
Дунё ба чї лозим аст, худ дунём?!
Бегона наем, гарчи дурем ба дил,
Фарзанди њамон як Одаму Њаввоем (18, 522).

Љои дигар дар мавриди гиромидошти забони мо-
дарї, ки аз зумраи мавзўъњои умдаи иљтимої ба шумор 
меояд, мегўяд: 

Њар кас, ки наёфт роњи соњибназарон,
Бояд, ки равад ба мањфили бебасарон.

Њар кас, ки забони модариро гум кард,
Бояст, ки гум шавад зи хоки падарон (18, 530).

Ин нуктаро бояд зикр кард, ки дар рубоињои иљтимоии 
ин шоир омезиши фалсафаи зиндагї эњсос мешавад, ки та-
вассути он мехоњад ба пурсишњои хеш посух биёбад:

Умри гузарон хоњї, нахоњї, гузарад,
Магзор, ки љуз ба шодмонї, гузарад.
Бар подшањон њасад мабар, эй сода,
То њар нафасат ба шодмонї гузарад (17, 531).

Масоили хештаншиносиву худогоњї, душвории за-
мони љанги бародаркуш ва ѓарибиву бечорагии мардум 
дар силсилаи рубоиву дубайтињои Бозор Собир, Гулрух-
сор, Аскар Њаким, Гулназар, Доро Наљот бо тасвирњои то-
заву ноб ва ѓайримунтазира инъикос ёфтаанд:

Девору дари Ватан шикастем, дареѓ!
Аз серї гурусна њам нишастем, дареѓ!
Майдон њама аз серии майдон пур шуд,
Дар гардани доњї сим бастем, дареѓ! (8, 140). 

Бозор Собир гуруснанишинию тазоњуроти барњадар 
шикастани њайкали доњии коммунистон – Ленинро дар Ду-
шанбе дар ќолаби рубої баён намудаст. Њузури унсурњои 
публитсистї – зарбу зада, хитоба, нидои «дареѓ» ба баде-
ияти ин ќолаби шеърї халал нарасонида, ба баёни зебои 
матолиби иљтимої мусоидат кардааст. 

Сонитар ин анъанаро насли љавон Фарзона, Сиёвуш, Са-
лими Хатлонї, Суруш, Озарахш ва дигарон идома дода, 
дар љодаи рубоисарої гомњои мустањкам нињоданд. Њуна-
ри эшон ба амиќбурди мўњтавои рубоии охири асри ХХ 
таъсири бориз гузоштааст:

Торе, ки туро Ватан нахонад, назанам, 
Он дил, ки ѓами Ватан надонад, шиканам.
Шамъе, ки бари Ватан насўзад, бикушам, 
Чашме, ки туро, Ватан, набинад, биканам (2, 364). 

Шоирон бо мањорати хос аз дардњои Ватан њарф 

зада, бо вуљуди бесарусомонињо бовар доштанд, ки мењани 
азизро мардони ватандор дубора сарбаланд хоњанд кард: 

Булбул зи фироќи гул сухан мегўяд,
Дарду ѓами хеш бар чаман мегўяд.
Аммо дили ман ба шеваи поки дарї,
Як умр таронаи Ватан мегўяд (13, 78).

Ё
Њар боѓ зи сунбулу суман холї нашуд, 
Аз нолаи булбулон чаман холї нашуд.
Њарчанд ки хуни мардњо рехт адў,
Аз љумлаи мардњо Ватан холї нашуд (12, 80).

Њамин тавр, рубоии иљтимої дар дарозои ќарни гузашта 
вусъат ёфт ва таваљљўњи дубораи шоирон ба ин жанр ба 
амиќрафти љанбаи иљтимої дар ин ќолаб мусоидат кард 
ва ин њол ба равнаќи андешаи милливу ватанхоњона зами-
на фароњам овард.

в) Ѓазалњои иљтимої
Маълум аст, ки таснифи шеъри форсї асосан дар за-

минаи ќолабњо сурат мегирад. Омўзиши тањаввули анвои 
адабї дар њамбастагї бо дарунмоя, вазн, сабк ва љанбањои 
њунарї мувофиќи маќсад аст. Чунон ки ќайд шуд, дар 
охирњои асри ХХ аз анвои шеърї – рубої ва ѓазал, мас-
навї ва тарљеъбанд бештар мавриди таваљљўњи шоирон 
ќарор дошт. Њазорсолањост, ки ѓазал њамчун маъмулта-
рин ва мањбубтарин навъи шеъри форсї-тољикї шинох-
та шуда, ин ќолаби зебо ва мафтункунанда аз гўянда ра-
вонї ва салосати баёнро таќозо дорад. Калимоти дурушту 
даѓал, ибороти ночаспон дар ѓазал набояд њузур дошта бо-
шанд. Доктор Ањмади Њотамї – адабиётшиноси эронї аз 
тањаввулу инкишофи ѓазал сухан ронда, ќайд мекунад, ки 
«сайри ѓазал дар таърихи адаби форсї њикоят аз ќобили-
яти ин ќолаби шеърї барои баёни латифтарин мазомини 
отифї ва эњсосї дорад ва њамин истеъдод сабаб шудааст, 

то ѓазал мавриди таваљљўњи шоирони бузурги форсї ќарор 
гирад ва олитарин мазомини ирфонї ва латифтарин таъ-
бири ишќиро људогона омехта, ба њам дар ѓазал тарњ ку-
нанд. Шукўњи ѓазал, ки дар давраи ироќї бо њузури Саъдї 
ва Мавлонову Њофиз ба ављ мерасад, дар даврањои баъд 
љило ва шукўњаш коста мешавад ва танњо ѓазалиёти Соиб 
ва баъзе дигар аз шоирони сабки њиндї рангу бўе доранд 
ва он њам ба ин љињат аст, ки хатти худро аз хатти Њофиз 
ва Саъдї људо карда ва роњи дигар паймуданд» (38, 254). 
Чун пайравони сабки њиндї дар эљодиёташон ба њузури 
љанбаи иљтимої эътибори махсус медоданд, метавон ба 
аќидае расид, ки дар баробари бозтоби дубораи шукўњи 
ѓазал пас аз Соиб ѓазали иљтимої низ ибтидо гирифт ва 
чун яке аз шохањои ин ќолаби аљдодї роњи тањаввул оѓоз 
кард ва то замони мо омад. То ин фурсат њузури иљтимоиёт 
дар ѓазал кам андар кам ва ё ба сурати ѓайримустаќим му-
шоњида мешавад. Иллати ин њол пеш аз њама дар нерўманд 
будани љанбаи ирфонї, фалсафї ва андарзии ѓазалњои гу-
зашта аст. 

Бо эљодиёти Сайидои Насафї ва баъдан Абдулќо-
дир-хољаи Савдо иљтимоиёт дар ѓазал њузури бевосита 
пайдо кард ва баррасии масоили мубрами љомеа ба васи-
лаи ин жанр ба анъана даромад:

Он ки дорад молу зар, асбобу сомоне ба даст,
Гарчи нодон аст, назди мардумон аќли кул аст.
Гарчи пулдорист дар олам маноти эътибор,
Ѓам махўр аз бепулї, Бепул, ки дарё бепул аст. 

(12, 312)
Шоирон дар ин марњала барои баёни вазъи иљтимоии 

љомеа ва њолу ањволи танги хеш аз ѓазал истифода намуда, 
ба инкишофи ѓазалњои иљтимої мусоидат карданд:

Сад гирењ дар кори ман афтод чун банди ќабо,
Зинњор, эй њамнишин, бигрез аз пањлўи ман.
Сайидо, шабњо надорам хоби роњат њамчу шамъ,
Болини осоишам бошад сари зонуи ман (12, 194).

Дар асри ХХ бо назардошти таѓйири сиёсиву иљти-
мої мавќеи ѓазали иљтимої мустањкамтар гардид ва дар 
роњи баёни мавзўъњои замонї аз љониби Садриддин Айнї, 
Абулќосим Лоњутї, Муњаммадљони Рањимї зиёд истифода 
шуд.

Бо вуљуди ин балоѓат ва фасоњати ин жанри куњан 
боис шуд, ки дар ибтидои солњои 80-90-уми асри ХХ исти-
фодаи он боз њам ќувват гирад. Шоирон барои инъикоси 
љанбаи иљтимої аз ин навъи жанр фаровон истифода ме-
карданд, ки бешак, идомаи анъанаи ѓазалсароии њазорсо-
лаи гузаштагон мебошад.

Мушоњидањо нишон медињанд, ки ѓазалњои иљтимо-
ии ин марњала дар тањаввули шеъри муосири тољикї наќ-
ши боризе гузоштанд, зеро дар тарзи баёни маънї, сувари 
хаёли шоир ва диду тасвирњои шоиронаи офарандагони 
ѓазалњои иљтимої тозагиву тањаввул ва оњанги замон эњ-
сос мешавад. Эљоди ѓазалњои сирф иљтимої афзуда, иљти-
моиёт њатто дар ѓазалњои ошиќонаи шоирони муосир љой-
гоњ хосе пайдо кард, ки гоње нохудогоњона ва гоњи дигар 
махсус вориди шеър гаштаанд. Бартарии ѓазалњои иљти-
мої дар ин фосилаи адабї далел бар он аст, ки инъикоси 
љанбаи иљтимої дар ќолабњои арўзї низ имконпазир аст: 

То кай бувед аз њама дур, эй бародарон,
Гурї кунед то дари гўр, эй бародарон?
Шохи љавонаи шумо нашкаста оварад 
Баргу навои шодию сур, эй бародарон.
Аз љангу љўшу зўрии нољоятон чї суд,
Чун нестед аз Худо зўр, эй бародарон? 
Захма ба захми синаи хунин чї мезанед, 
Созед торњои дил љўр, эй бародарон (16, 98).

Дар ќолаби ѓазал љой додани чунин масоили дардно-
ки љомеа аз шоир дид ва тахайюли тозаро хоњон аст.

Аз гуфтори фавќ ин гуна хулоса метавон кард:
1)	Дар интињои асри ХХ эљоди ѓазалњои иљтимої дубо-



– 63 –

ра ба њукми анъана даромад;
2)	Дар ѓазалњои иљтимоии ин давра ба бадеият та-

ваљљўњи хоса зоњир шуд;
3)	Тахайюл ва образ бар хилофи фањмиши мухолифон 

дар ѓазалњои иљтимоии ибтидои асри гузашта рушд 
намуд;

4)	Тасвир ва диди шоирона дар ќолаби ѓазалњои иљти-
мої мавќеи аввалиндараља пайдо кард ва мўњтаво 
дар тасвир омезиш ёфт.

5)	Дар баробари вуруди унсурњои публитсистї оњанги 
њасрату дард дар ѓазалњои иљтимої бештар гардид. 

г) Љанбаи иљтимої дар шаклњои нави шеърї

Шеъри нав аз падидањои муњими шеър дар олами 
форсизабон буда, дар Тољикистон низ таърихи ќобили му-
лоњизае дорад.

Шеъри нави тољикї аз ашъори С. Айнї, А.Лоњутї, 
П.Сулаймонї, М.Рањимї, Њ.Юсуфї ва дигарон, ки ба ќав-
ли М. Шакурї, бештар ба «урупогароии инќилобї такя 
карданд», рушд мекунад. Адабиётшинос А. Маниёзов дар 
иртибот бо ниёзњои замон аќида дорад, ки «шеърњои нави 
мо дар шароити љамъияти сотсиалистї дар заминаи назми 
советї пайдо шудааст» (26).

М.Мирзоюнус дар ин маврид мегўяд: «Дар љараёни 
тањаввули шеъри муосири тољик заминањои миллї, адаби-
ёти рус ва хоса шеъри нави Эрон наќши муњим доштаанд. 
Дар ќиёс бо шеъри Эрон, ки тањти таъсири модернизми 
Fарб, бавежа ашъори навгароёнаи Бодлер, Артур Рембо, 
Стефан Милерма ва… будааст, шеъри тољикї бештар му-
таассир аз таљоруби эрониён ва русњо, аз дастовардњои 
шеъри озод ва љараёни самбулизм, натурализм ва дигар 
љараёнњои адабии модерн буд» (27, 144).

Воќеан, моњияти назми тољикї баъд аз инќилоби ок-



– 64 –

тябр нав гардид. Мўњтавои шеър ба куллї дигаргун гашт. 
Шеър ба воќеият ва иљтимоиёт гароиши бештар ёфт. Ња-
мин дигаргунии сиёсиву иљтимоии љомеа ва вуруди бешта-
ри љанбаи иљтимоиро М.Шакурї омили ба миён омадани 
шеъри нав мањсуб дониста ва пайдоиши шеъри озоди бе-
вазнро «то як андоза ба моддигароии ѓарбиён, шуури эсте-
тикии моддигароёна вобаста» рабт додааст. (44, 17). Дар 
ин замина Доро Наљот мегўяд: «Таљрибаи шеър ба оѓоз аз 
ќарни ХII (аз љониби Њазини Лоњиљї ва баъдан Хоќонии 
Шервонї ва шуарои дигар) идома доштааст. Дар авоили 
ќарни бистум, яъне то њузури Нимо намунањои шеъри нави 
Эрон дар осори чанд тан аз шуаро ба назар мерасад. Ва дар 
адабиёти тољик нахустин шеъри озодро устод Айнї гуфт» 
(29). Ў илова мекунад, ки шеъри озоди Тољикистон биду-
ни таъсир аз шеъри нимойии Эрон бо равишњои вежаи худ 
дар ду љанба: илмиву фалсафї ва иљтимоиву оммавї ља-
раён кард ва сипас, бо кушуда шудани даричаи равобит 
ба Эрон аз шевањои Нодири Нодирпур ва Фурўѓи Фаррух-
зод ба таври худ ба андозае бањраёб шуд. Ба андешаи ањли 
тањќиќ ва соњибназарон шеъри озоди Тољикистон дар асри 
ХХ арзи њастї кард ва мањсули давраи муосири шеъри 
форсї-тољикї аст. 

Муњим он аст, ки баёни андешаи иљтимої дар ќолаби 
шеъри нав имконияти фарохтари нигоришро соњиб аст ва ин 
имкон бештар дар тахайюл ва тасвир ба мушоњида мерасад.

Аксари ањли тањќиќ, аз љумла Сируси Шамисо, Аб-
дурањмони Абдуманнон ба ин назаранд, ки шеъри нав аз 
шеъри суннатї бо мухтассоти забонї, фикрї ва адабиаш 
тафовут дорад. Тибќи бардоштњои Сирус Шамисо мухтас-
соти фикрии ин ду шакли шеърї чунин аст:

Шеъри суннатї – «маъшуќи осмонї, маъшуќи музак-
кир, ирфонї, тарњи мавзўъњои мањдуд ва мушаххас, адами 
зикри масоили хусусии зиндагї, адами таваљљўњ ба масои-
ли сиёсї-иљтимої, фозилона, руљўъ ва мадњ.

Шеъри нав – «маъшуќи заминї, маъшуќи муаннас, 
мухотаби мардумї маъмул аст, дунявї, танаввўи мавзўот, 
ишора ба масоили хусусии зиндагї, таваљљўњи шадид ба 
масоили сиёсї-иљтимої, самимона» (40).

Шикасти марзњои луѓавї ва боз шудани дарвозањои 
шеър барои вуруди њар навъи луѓат ва таркиб аз мушахха-
соти шеъри имрўз аст. Дар анвои мухталифи шеъри куњан 
– ќасида ва ѓазал луѓати ќасида аз луѓати ѓазал тафовут 
дорад. Муњаммади Њуќуќї муњимтарин ихтилофи миёни 
шеъри нимої ва шеъри куњанро дар кўтоњиву баландии 
мисраъњо, озодии тахайюл, шеърият ва љавњари шеър, за-
бон ва баёни он маънидод намудааст (дар ин бора ба кито-
би «Шеъри нав аз оѓоз то имрўз» мурољат шавад). 

Муњаќќиќи покистонии адабиёти муосири форсї 
Муњаммади Носир бар он бовар аст, ки «шеъри куњани 
порсї дар њудуди њазор сол ќабл дарун ва беруни худро 
аз њар навъ таѓйиру тањаввул њифз карда, бар се пояи аслї 
устувор будааст:

1. Сурат ва ќолаб ё сохтори берунии шеър, яъне ќолабњои 
махсус ва риояи авзони арўз ва ќофияву радиф.

2. Забони махсуси адабї, ки шеърро аз забони рўз-
марра ва илмї мутамойиз месохт.

3. Маънидор будан, бояд шеър маъниву мафњум дошта 
бошад. 

Ин муњаќќиќ бо назардошти ин се рукни аслии сунна-
ти шеър шеъри нимоиро ба се бахш таќсим кардааст:

– Шеъри классикї;
– Шеъри нимклассикї;
– Шеъри озод (30, 11-13).
Ба ин тариќ, хусусиятњои фарќкунандаи ин се тар-

зи баёни шеър дар чашмандози муњаќќиќон амиќу даќиќ 
баррасї ва дастабандї шудаанд. Бо назардошти ин њама 
метавон гуфт, ки љанбаи иљтимої дар шеъри тољикї дар 
интињои асри ХХ муассиртар гардид.

Сар то сари ќолаби шеъри навро тасвир фаро меги-
рад ва муњимтарин тафовути ин дастаи шеърї аз ќаволиби 
аљдодї ба љуз вежагињои шаклї дар тарзи тасвирофаринї 
ба мушоњида мерасад. Чунонки огањї дорем, дар шаклњои 
аљдодї тасвири шоирона ва мўњтавои шеър дар њар банд 
мустаќил аст, вале њамин истиќлоли абёт дар шаклњои 
нави шеърї ба мушоњида намерасад:

Ќоматат сабз,
Шоху баргат сабз.
Ѓунчаат сабз,
Аммо барои ту,
Барои сарсабзии ту
Љони сияњ мекананд дењќонон (17, 411).

Бешак, дар шеър тасвир, мўњтаво ва шакл якљоя њара-
кат мекунанд ва њаргиз яке пештар аз дигаре буда намета-
вонад. Дар шеъри нав низ тасвир зарбу оњанг ва њаракати 
шеърро ташкил медињад ва шоирон дар ин шакли шеърї 
ба тасвир таваљљўњ кардаанд.

Мусаллам аст, ки тасвир бояд расову пурра бошад, 
яъне мўњтаво, њис ва андешаро ба њам созиш дињад. Дар 
шаклњои тозаи шеърї бозёфтњои шоирона ва хаёли шоир 
асоси бадеият ва заминаи шеъри иљтимоъгароро ташкил 
медињад. Зимни омўзиши шаклњои нави шеъри иљтимої 
дарк мешавад, ки дар шеъри нав корбасти тахайюли бадеї 
нисбат ба санъатњои бадеї бештар аст. Дар ин гуна нигоштањо 
шоир барои баёни тахайюл аз воситањои тасвири бадеї ис-
тифода мебарад. Дар шаклњои нави шеърї санъати бадеї 
воситаи баёни фикр аст:

Дунё аљаб сафеду сиёњ аст,
Оњиста мечакад,
Дар ашки абр сурмаи чашмони осмон,
Оњ, эй дарахти барањна,
Ваќти намози шом шуд, бояд вузўъ гирифт,
Бо барфи аввали зимистон.

Аз кўча ѓамолуд тобут мебаранд,
Кї андаруни ќолаби чўбї хуфтааст? (9, 10).

Дар ин шеър диди бадеии шоир љолиби диќќат аст. 
Ў ба василаи тасвири ѓайримунтазира олами тахайюлро 
боз мекунад. Дунёро сиёњу сафед мебинад ва ин сафеду си-
ёњиро ба абри сиёњ нисбат медињад, ки аз он барфи сафед 
мерезад. Барфро ба сурмаи чашмони осмон ташбењ наму-
дани шоир, бо барф вузўъ гирифтани дарахтони барањна 
тасвирњои шоиронаанд. Њузури санъатњои ташхис, ташбењ 
ва рамз тасвирро хеле љолиб намудаанд. Агар мутаваљљењ 
шавем, дарк мекунем, ки тасвирњо яке дигареро пурра ме-
созанд. Дунё аљаб сафеду сиёњ аст. Мисраи аввали шеър бо 
тасвири мисраи дувуму севум пурра мешавад. Ба андешаи 
мо, тасвир дар мисраъњои «Оњиста мечакад, Дар ашки абр 
сурмаи чашмони осмон» дарбаргирандаи ду мўњтаво аст:

а) Боридани барфи аввали зимистон;
б) Таъкиди он, ки дунё воќеан сиёњу сафед аст (аз 

абри сиёњ боридани барфи сафед).
Дар мисраъњои чорум, панљум ва шашум тасвир боз 

њам пурратар шудааст:
Оњ, эй дарахти барањна (одатан дар фасли зимистон 

дарахтони барањна ранги сиёњ доранд, ки ин ишора ба си-
ёњии дунё аст).

Ваќти намози шом шуд, бояд вузўъ гирифт. Њодисаи 
одии нишастани барфњо ба шохаи дарахт ва аз вазни онњо 
сархам шудани он басо шоирона тасвир шудааст. Яъне, 
дарахт аз расидани барф пок шуда, сархам омодаи намоз 
аст. Мисраи «Бо барфи аввали зимистон» ишора ба ранги 
сафед дорад. Мўњтавои шеър аз ин лињоз низ муассир аст. 
Мисраъњои «Аз кўча ѓамолуд тобут мебаранд, кї андаруни 
ќолаби чўбї хуфтааст?» мўњтавои фалсафии шеърро нерў 
мебахшад. Дар зењни хонанда фалсафаи њастї ва марг бе-
дор мешавад. Мањз њамин тасвир андешаи фалсафї-иљти-
моии шеърро чашмгир сохтааст. Комилан равшан меша-

вад, ки њар тасвир дар ин шеър ду вазифа дорад:
а) баёни пайдарњами мўњтаво, яъне идомаи андешаи 

шоир;
б) муассир сохтани мисраъњои аввалии шеър.
Ба ин тариќ, шеъри нави охири ќарни ХХ аз шаклњои 

нави шеъри ду марњалаи аввал тафовути бештар дорад. 
Пеш аз њама ба шеъри иљтимоии солњои 90-ум андешањои 
фалсафї ва ирфонї њамроњ гашт (аввалин падидаи вуру-
ди андешаи фалсафї ба шеъри муосири тољикї дар оѓози 
солњои 60-ум асри ХХ мушоњида мешавад), ки ин имкон 
дод дар мўњтавои шеър аз лињози маънї ќадаме чанд пеш 
гузошта шавад. Њамзамон, «дар назми муосир тасвир ва 
тахайюл имкон медињад, ки барои баёни љанбаи иљти-
мої аз њар навъ шеър истифода шавад. Масалан, шеъри 
ирфонї, шеъри фалсафї ва шеъри манзара имкон дорад, 
ки андешањои иљтимоиву сиёсиро низ мунъакис намояд». 
Яъне, дар шеъри иљтимої аз љанбаи фалсафиву ирфонї ва 
андарзњо метавон истифода бурд ва њамзамон дар ашъори 
фалсафї низ андешањои иљтимоиро метавон љой дод, ки 
бевосита ба тахайюл ва диди бадеии шоир марбут аст. Дар 
порчаи зерин тасвир ва тахайюл бо њам созиш ёфта, анде-
шаи иљтимої љой гирифта, ва ба ин васила, поэтикаи шеър 
низ таъмин шудааст:

Љонамози сояашро бар замин густурда 
					     маљнунбед,
Дар суљуд истода сархам.
Ин дарахт умре намозашро
Дар њамин як љонамози сояи худ мегузорад.
Ман њам аз авлоди ин бедам,
Сояи касро накардам љонамоз умре,
Доиман бар сояи худ саљда кардам,
Доиман бар сояи худ саљда хоњам кард (7, 52). 

Ба ин тариќ, бардоштњои иљтимоиву сиёсии шоирони 
ин давра орї аз љанбањои ирфониву андешањои фалсафї 

нестанд. Вуљуди андешањои фалсафї, созиши андеша ва 
њис каломи шоирро мавзунтар месозанд.

Дар баробари ин, мўњтавои фалсафї ва андешаи ир-
фонии шеъри нав аз оњангу мазмуни иљтимої бањравар 
аст:

Шояд фурсате њам намондааст
барои аз љањолати хеш озод шудан,
барои сафед кардани девори гиландуд,
барои пероњани доѓи иљтимоъро
бо фитрати мунаввари худ шустан,
барои ба хонањои хоб ангушт задан
ва ќавми бефардоро ба самти бедорї бурдан. 

(10, 126)
Гўянда дар ин мисраъњо аз ѓуруб меандешад ва ан-

дешањояш ўро ба хулосаи фалсафї мебаранд. Меандешад, 
ки магар ѓуруб аввалин навиди рўзи дигар нест? Оё танњо 
хулосаи як рўз пиндоштани ѓуруб дуруст аст? Ин мисраъњо 
аз фалсафаи оптимистонаи муаллиф дарак доранд, зеро ў 
ѓурубро низ ба фардо, ба равшанї пайванд мезанад. Фал-
сафаи шоир аз иљтимоъ сарчашма мегирад.

Метавон натиља бардошт, ки вуруди андешањои ир-
фонї ва оњангњои фалсафї ба шеъри иљтимої хусусиятњои 
сифатан наверо ато намуд, ки аз зумраи дастоварди шеъри 
иљтимоии марњалаи охири ќарни гузашта мањсуб меша-
вад. Пас, дар солњои 80-90-уми асри гузашта љанбаи иљти-
мої дар ќолаби нави шеър, яъне дар шаклњои шеъри нав, 
шеъри озод ва ё шеъри сапед бештар эљод шудаанд. Ин 
пеш аз њама ба имкониятњои сохтори шеър алоќаманд аст, 
зеро чунон ки таъкид шуд, дар шеъри нав шоир дар љодаи 
офариниш ва љанбањои њунарї як ќадар озодтар аст. Њам-
замон, хонандагон низ ба ин навъи шеър таваљљўњ доранд, 
зеро воситањои тасвир дар шеъри муосир бар сухани бадеї 
рўњи тоза бахшида, љанбањои лирикиро вусъат дод.

Суоле ба миён меояд, ки се навъи шаклњои тозаи шеъ-

рї аз њам чї тафовут доранд? Сирус Шамисо дар китоби 
«Сабкшиносии шеър» ин се шеваи шеъри навро бад-ин 
гуна шинохтааст:

Шеъри озод – вазни арўз дорад, аммо ќофия мушах-
хас нест;

Шеъри сапед – њарчанд оњангин аст, аммо вазни арўз 
надорад ва љои ќофия њам мушаххас нест.

Шеъри мансур – на танњо арўз надорад ва ќофия њам 
нест ва фарќи он аз наср маъмулан дар ироаи матлаб ва 
навъи хоси баён мебошад, ва ба таври куллї, тахайюли 
шеърї аст. 

Муњаќќиќи номии шеъри нав В. Б. Кляшторина дар 
ин маврид аќида дорад, ки метавон шеъри навро ба гунаи 
шеъри озод, шеъри сапед ва шеъри њиљої муаррифї кард, 
яъне ў шеъри сапед ва шеъри озодро яке аз шаклњои шеъри 
нав мешиносад ва мегўяд: «По нашему мнению, не следу-
ет отождествлять «шеъри ноу» со свободным стихом, ибо 
последний является лишь разновидностью формы «новой 
поэзии»…» (25, 7).

Бо назардошти хусусиятњои шакливу сохтории шаклњои 
шеъри нав метавон гуфт, ки дар шеъри иљтимоии Тољи-
кистон дар марњалаи охири ќарни ХХ «асосан ду шеваи 
аввалї – шеъри нав, яъне шеъри озод ва шеъри сапед» 
бештар ба кор рафта, бо љасорати эљодии Мўъмин Ќано-
ат, Лоиќ Шералї, Бозор Собир, Гулрухсор Сафиева, Гул-
назар Келдї «рўњ ва љони тоза» гирифтааст. Шеъри озо-
ди Тољикистон таърихи тањаввулро аз сар гузаронидааст. 
Чунонки шоир ва мунтаќиди амиќназар Доро Наљот таъ-
кид менамояд, љанбаи иљтимої-оммавї, љанбањои публит-
систї ва сиёсат яке аз омилњои инкишофи равишњои шеъ-
ри нав мебошанд. Бинобар он, шеъри озод ва љанбањои 
сиёсиву иљтимої бо њам пайванди наздик доранд ва инъи-
коси вазъияти иљтимоии давр боиси афзудани мањбубияти 
ин навъи шеърї байни хонандагон гардидааст. Тањаввули 

шеъри нав дар адабиёти муосири тољикї аз навиштањои 
С.Айнї ва тарљумањои А.Лоњутї, ашъори П.Сулаймонї ва 
Њ.Юсуфї оѓоз гардида, дар солњои 60-уми асри ХХ дар сох-
тору таркиб таѓйири љиддиро аз сар гузаронид ва баъди 
солњои 90-ум ба ављи тањаввул расид ва дар љодаи тасвиру 
тахайюл тозакории зиёдеро соњиб шуд: 

1) Шеъри иљтимоии ин давра бо тарзи баёни мўњта-
во аз шаклњои нави шеъри ибтидои асри ХХ фарќ дорад. 
Яъне, мўњтаво бо диди шоиронаи љадид ва бадеияти олї 
пешкаши хонанда мегардид:

Суст гашта панљаи пўлодии нангам,
Дар гиребони разилу паст.
Ин Ватан –
Ин сангари сангини бўронњо,
Ин Ватан –
Ин лангари киштии тўфонњо
Маркази таљрибаи Ањриманон будаст (3, 51).

Ин гуна бадеияти олї ва тасвири тозаву хотирмон ва 
муассирро шоири охири ќарн сурудааст, яъне, дар шаклњои 
нави шеърї бар хилофи шеъри нави аввали ќарн, тасвир, 
тахайюл ва диди шоирона василаи баёни мўњтаво нест, 
балки мўњтаво дар тахайюли шоир њал мешавад. Дар ин 
навъ шеър хонандаро тахайюли озоди офаранда ва тасвир, 
ки ба василаи санъатњои бадеї ва њузури унсури асотирї 
эљод шудааст, мутаваљљењ мекунад. Тасвирњои мањзи шои-
ронаи «панљаи фўлодии нанг», «лангари киштии тўфонњо», 
«маркази таљрибаи ањриманон» мўњтавои иљтимоиро ба 
хонанда ба таври рангин пеш мекашад. 

2) Дар шеъри нави дањсолаи охири асри мозї тасвир 
ба хотири тасвир нест, балки тасвирњои тозаи шеърї бо 
њадафи муайян ба вуљуд омадаанд. Масалан, њадафи ас-
лии шоир аз тасвир дар ин шеър баёни вазъи баъдиљангии 
Тољикистон ва ѓаму андўњи мардум мебошад. Мањорати 
офарандагии шоир имкон додаст, ки вазъи воќеии љомеа 

бозгў шавад ва ба хонанда ошкор гардад, ки бар асари 
љанг Ватан ба макони таљрибаи ањриманон табдил ёфта-
аст. Шоир маъниро аз ќолаби калима берун мекашад ва бо 
мазмуни фарохтаре пешкаш мекунад, зеро «шеър растохе-
зи калима» аст, шоири асил низ њамон касе аст, ки кали-
маро аз маънии луѓавияш берун орад ва ба тасвир табдил 
дињад.

Пас аз омўзиши вуруди љанбаи иљтимої ба шеър ва 
таъсири он ба ќолабњои шеърї ба ин хулоса мерасем, ки 
љойгоњи иљтимоиёт њам дар шаклњои суннатї ва њам дар 
шаклњои нави шеърї мушаххас буда, аммо, бо вуљуди ин, 
тањлилњо нишон медињанд, ки бозтоби љанбаи иљтимої 
дар ќолабњои тозаи шеърї бештар сурат гирифта ва љой-
гоњи хосе ба даст овардааст. Ба андешаи мо, рушди шеъри 
нав ба омилњои зер пайвастагї дорад:

1. Бардошта шудани ќавонини вазнњои арўз;
2.Озод шудан аз тарзи ќофиябандии суннатї;
3.Густурда гаштани домани тасвир.
Ин омилњо барои баёни пурвусъати андешаи иљти-

мої созгор омадаанд.

ЉАНБАИ ЊУНАРИИ ШЕЪРИ ИЉТИМОЇ

Шеъри иљтимої бо далелу санад ва даъвату хитоба са-
рукор дорад ва шоирро лозим аст, ки масоили сиёсию иљти-
моиро бо муњокимањои амиќу даќиќ ва љамъбастњои воќеї 
ба хонанда пешкаш намояд. Тасвирњои тоза ва истифодаи 
њунармандона аз аносири тасвирсоз имкон медињанд, ки 
љанбаи иљтимої ва аносири шеърї ба њам оянд. Албатта, 
шеър новобаста ба навъи он (ошиќона, ирфонї, фалсафї, 
иљтимої) бояд дархури ниёзњоии хонанда бошад. То имрўз 
муњаќќиќон дар наќди адабї асосан ба мавзўъву мундариљаи 
шеъри иљтимоии муосир диќќат дода, ба бадеияти шеър ва 
сохтори њунарии он – сабки бадеї, ќонунияти жанрї, зарбу 
оњанг, тасвиргарї кам таваљљўњ намудаанд. Тањќиќу бар-
расии љанбањои њунарии шеъри иљтимої ковишњои амиќу 
даќиќро таќозо дорад, зеро дар дањсолаи охири ќарни гу-
зашта асоси рушду такомули шеъри иљтимої ба нерўманд 
шудани љанбањои њунарии шеър тавъам мебошад.

Иќтидори њунарии њар шоир дар рангину пурмўњтаво 
шудани шеъри иљтимої муассир аст. Вусъати тасвиргарии 
шоир аз чигунагии сатњу савияи њунари ўст. Таваљљўњ ба 
тасвирњои тоза, дар ќолаби таркиб ва ташбењњо ѓунљони-
дани маънињои баландарзиш имкон фарњам овард, ки шеъ-
ри иљтимої-сиёсии Тољикистон дар сатњи муайян ќарор ги-
рад. Албатта, даврони дигаргунињои сиёсиву иљтимої дар 
камрангиву урён шудани шеър беасар нест. Ин зуњуроти 
адабиро академик Муњаммадљони Шакурї чунин ба му-
шоњида гирифтааст: «Аз ибтидо, ба вежа аз нимаи дувуми 
дањаи бистум сухани одї ба пеши по афтода, вориди шеър 
шуд ва батадриљ шеърро аз асолати хеш дур кард ва мўњта-
вои маънавї, андешаи фалсафї, панду андарз, мазмунофа-
ринї ва биниши хоси шоирона аз шеър берун рафт ва би-
дуни тартиб «шеъри сармаќола» пайдо шуд, ки мўњтавои 
маќолот, таблиѓ ва тавзењи рўзномањои њизбиро ба назм 

мекашид ва низомномаашон њам тињї аз вежагињои шеърї 
ва дар сатњи бисёр паст буд».

Адабиётшиносон Худої Шарифов, Абдунабї Саттор-
зода, Шоњзамон Рањмонов, Матлубаи Мирзоюнус, Алиасѓа-
ри Шеърдўст ва дигарон низ ба ин нукта ишора кардаанд.

Дар ќарни ХХ мо шеъри фаровоне доштем, ки масо-
или муњими иљтимоиро дар бар мегирифтанд, вале шеъри 
хуби иљтимої чандон зиёд набуд. Фикр мекунем, иллати 
асосї дар он аст, ки дар шеъри иљтимоии марњалаи аввал 
асосан ба мазмун ва мўњтаво диќќат дода мешуд ва њунар-
мандї дар шеър назди шоир камтар эътибор дошт. Шоирон 
ба љои он ки замонро ба шеър биёваранд, шеъри замонї ме-
суруданд. Масалан, дар пораи зер њадафи шоир ва мавзўъ 
бартарї дорад, ки тараннум ва тарѓибу ташвиќ аст:

Эй Хуљанд, эй болшевики номдор,
Фатњи нав кардї, муборак, офарин!
Аз таги дил, аз даруни љон ба ту,
Њурмати комил, саломи оташин.
					     А.Лоњутї

			   *   *   *
Ту дар ин рањ сафар кардаї,
Ба њаќќонї ин љанг сар кардаї.
Туро аз тањи дил, мубориз рафиќ,
Ба монанди як дўст њастам шарик.

Албатта ин мисраъњо баёнгари вазъи фикрии љомеа 
аст, вале моњияти иљтимоии онњо барои њамон замон ар-
зиш дошт, яъне, метавон ин сурудањоро чун шеъри замонї 
шинохт. Чунин шакл гирифтани ашъори иљтимої саба-
бњои айниву зењнї дорад:

1. Вусъати бемонанди усули том ва ягонаи тасвир – 
реализми сотсиалистї, ки дар адабиёти шўравї расмият 
пайдо кард.

2. Ташвиќи зисту зиндагии нав, ки дар адабиёт, баху-
сус шеъри иљтимої љойгоњи умда пайдо кард ва боиси ба 

миён омадани шеъри «урён» гардид.
3.Њадафи ба мардум наздик бурдани адабиёт ва ор-

монњои адабї барои ба вуљуд омадани шеъри замонї са-
баб шуд.

Ин нукта набояд чунин пазируфта шавад, ки шеъ-
ри давраи шўравї саросар шеъри хушку берўњ ва орї аз 
санъатњои бадеиву тахайюли ѓанї аст. Шеърњои наѓзи 
иљтимоиеро метавон дарёфт, ки љанбаи њунарии пурќув-
ват доштанд. Ашъори Мирзо Турсунзода, Мирсаид Мир-
шакар, Боќї Рањимзода, Убайд Раљаб, Аминљон Шукўњї 
ва дигарон аз нигоњи маќоми њунариашон љолиб њастанд, 
мањорати нигорандагии бархе аз шоирон њам то љое шоис-
таи тањсин аст, вале боз њам дар ин љо таъсири идеологї ва 
«халќї» намудани адабиёт бадеияти шеъриро аз таваљљўњи 
хонанда ба навбати сонї мегузорад.

Бо бовар метавон гуфт, ки дар охири ќарни гузашта 
ва ибтидои ќарни кунунї шоирони иљтимоъгаро ба поэти-
каи шеъри иљтимої таваљљўњи бештар зоњир карданд. Та-
хайюл, тасвир, образ ва аносири тасвирсоз василањои баё-
ни мўњтавои иљтимої гардиданд. Тасвир мўњтавои шеърро 
муќтадир ва назаррасу муассир ба љилва овард.

Мусалламан, тасвир дар бозтоби мўњтаво ва иљтимо-
иёт бояд расову пурра бошад ва мўњтаво њиссу андешаро 
ба њам созиш дињад. Шеъре, ки дар он эњсос аз мўњтаво 
бартар аст, њељ гоњ дархури хонанда шуда наметавонад. 
Бахусус, шеъри иљтимої-сиёсї дар ин самт диќќати беш-
тарро таќозо дорад. Шоир набояд дар бозтоби љанбаи 
иљтимої ба шахсият ва эњсосот дода шавад, зеро «шеър 
шахсият нест, балки фирор аз шахсият аст». Андешањои 
хушку холиро ба шеър пайванд кардан дуруст нест. Ин 
матлабро муњаќќиќи эронї Ризо Бароњанї низ таъкид 
кардааст: «Њаргиз набояд як андешаи фалсафиро ба таври 
сарењ вориди шеър кард, балки эњсоси як андешаро гирифт 
ва нохудогоњона дар миёни ашё партофт» .

Ба офариниши шеъри наѓзи иљтимої танњо мазмуни 
олї кифоя намекунад ва, гарчанде, асоси шеъри иљтимої 
маънист, баёни зебову муассири мўњтаво комилан но-
гузир аст. Ин зарурати шеърї пеш аз њама тасвири хаёл 
ва забони шеър аст. Албатта, таваљљўњ ба бадеияти шеър 
дар адабиёти муосири тољикї бесобиќа набуд, зеро алла-
кай солњои 60-70-уми асри гузашта унсурњои мухталифи 
тасвирсоз дар эљоди шоирон ба назар мерасад. Кўшиши 
адабиёти моро ба асолати шеърї наздик бурдан аз шои-
роне мисли Мўъмин Ќаноат, Бозор Собир, Лоиќ Шералї, 
Гулрухсор Сафиева, Гулназар Келдї, Аскар Њаким, Доро 
Наљот, Фарзона, Сиёвуш, Суруш ва боз чанд тани дигар 
рух додааст. Дар авохири асри ХХ њунармандї, тасвир ва, 
бахусус, тахайюли шоирона мўњтавои шеърро фаро ги-
рифт, бадеияти шеър бартарї пайдо кард ва тасвир ба љуз 
унсури поэтикаи шеър буданаш ба сифати василаи баёни 
матлаби аслїшинохта шуд.

Бидуни шак, њама гуна шеър дар љараёни инкишофи 
хеш бурду бохти чашмгир дорад. Шеъри иљтимої низ дар 
ќатори ашъори ошиќонаву орифона ва фалсафї аз њама 
љињат дастоварди лоиќи таваљљўње дарёфт. Дар ин миён 
тањаввули њунар ва њунармандї дар шеъри иљтимої беш-
тар љолиби диќќат аст. Ба ин васила имкон фароњам омад, 
ки дубора асолат ба шеъри тољикї бозгардад.

1. Таваљљўњ ба дину мазњаб
Дар бозтоби андешаи иљтимої ва баррасии масоили 

рўз шоирон ба унсурњои диниву мазњабї эътибори махсус 
зоњир карданд. Дар шеъри иљтимоии поёни асри ХХ њу-
зури ирфон ва дин мўњтаворо муассир ва љанбаи њунарии 
шеърро ќавитар намуд:

Худовандо,
Чї мешад, гар зи рўи мењр
Дари васлам ба рўи асл бикшої?… (29, 236)

Љавњари матлаб худогоњиву хештаншиносї аст ва 

шоир хоњони он аст, ки миллати тољик ба асли хеш бира-
сад, хешрову Худоро бишносад. Њамин маънї ба василаи 
мурољиат ба Худованд пешкаши хонанда гардидааст. Бе-
гумон чунин тасвири тоза, ки дар шеъри иљтимоии ибти-
дои асри гузашта ба назар намерасид, ба поэтикаи шеър 
таъсири хуб гузоштааст:

Худоё,
паноњам дењ!
Ки чун балои охирзамон
Метарсонад
Њароси инсони муосир
аз шеър
ва имон! (29,215)
Инъикоси љанги шањрвандиро аксар шоирон тавас-

сути њамин хусусият равшану муассир сохтаанд:
Шайтон балад буду имони хешро
Бо куфр њамеомехт! (9,9)
		  *   *   *
Аљал аз хуни кирдораш пушаймон нест,
Фаришта аз сияњкории шайтон низ њайрон нест. (3,45)
		  *   *   *
Хуштар аз ин љаннати дўзах…
		  *   *   *
Тарс дорам балки аз ќањри Худоям…

2. Тавъам омадани фалсафа ва иљтимоиёт
Сабз хоњад гашт
Боѓи суми аспи љањлхурда.
Боз хоњад кард чашми мењр
Хуршеди намурда…
Хешро њамчун кулоњи куњнаи дарвеш
Бардоранд аз хоки њаќир
Ворисони сарсупурда (4,76).
Фалсафаи инкори инкор, таѓйирёбанда будани њоди-

сот бисёр шоирона ба шеъри иљтимоъ пайванд ёфтааст:
Зиндагї узр бинењам, ки зи худ менолам,
Андар-ин фосилаи байни салому падруд.

3. Мавќеи бориз касб кардани асотир ва ривоятњои халќї
Маркази таљрибаи ањриманон будааст… (4,51).

Шоирон барои инъикоси вазъи љомеа рў ба ривоя-
ту асотир оварда, тасвирњои љолиб офариданд. Аз миёни 
шоирони ин марњала ашъори Лоиќ, Гулрухсор ва Фарзона 
бо зиёд будани аносири асотирї имтиёз доранд. Шоирон 
ба василаи тимсоли асотир ёдрас мешаванд, ки мардуми 
тољик бо пои худ ба коми нестї роњ мегирад. Зардушт, 
Њурмузд, Фаришта – ќувваи некї ва Ањриман, Шайтон, 
Иблис – ќувваи бадї аз маъмултарин тимсоли асотирии 
шеъри иљтимоии ин давра мебошанд. Воќеоти замони љан-
гро ба амалњои шайтонї нисбат додани шоирон ва, ба ин 
васила, эљоди тасвирњои ѓайримунтазира ашъори ононро 
љолибу хонданї месозад, ба мисли

Шайтон ќањ-ќањи мастона мезанад,
Дар базми Ањриман.
Њурмузд лахча рўи каф арѓушт меравад,
Дар марги хештан (3,18)

Мўњтавои шеър њодисоти манфури замон, бесару-
сомонї, бењувиятї, теша бар решаи хеш задани миллати 
тољикро дар дањсолаи охири асри ХХ дар бар мегирад. 
Мебинем, ки мўњтаво хеле иљтимої аст, њатто иљтимоитар 
аз шеъри ибтидои асри ХХ. Василаи баёни мўњтаво-тасвир 
дар порчаи мазкур ѓайримунтазира аст. Мањз њузури асо-
тир бадеияти шеърро афзун ва таъсирнокии шеърро беш-
тар намудааст. Воќеан, диди шоирона аз диди иљтимої 
маљро гирифтааст. Шоир бесарусомонињои диёрро ба баз-
ми Ањриман (ќувваи бадї) нисбат медињад ва бовар дорад, 
ки шайтони зард мардумро зери тасарруф гирифтааст. 
«Шайтони зард» гуфтани шоир низ бењадаф нест. Маъму-

лан ранги зард нишони људоист ва дар зењни хонанда эњ-
соси манфї бедор мекунад. Шайтон бадкирдор аст. Пас, 
Шайтони зард боз њам бадкирдортар, ќањ-ќањи мастона 
задан њам бадкирдории Шайтонро таъкид менамояд.

Дар марги хеш лахча рўи каф арѓушт рафтани Њур-
музд (Худои некї) бо дасти хеш ба коми нестї бурдани 
миллати тољик аст. Тасвирњо шоирона, тахайюли шоир низ 
љалби таваљљўњ мекунад. Бешубња, чунин тарзи баёни мато-
либи иљтимої боиси рушди љанбаи њунарии шеър шудааст.

Намунаи чунин тасвирњои шоирона дар шеъри ин 
марњала фаровон пайдо мешавад, ки њунари нотакрори 
шоирро намоён кардааст.

Метавон гуфт, ки шоирон дар дањсолањои охири 
ќарни мозї дар эљоди шеъри иљтимої ба комёбињо ноил 
гардиданд. Бардоштњои сиёсиву иљтимої, њунар ва мањо-
рати нигорандагї, љањонбинї ва ошної бо тамаддун ва 
адабиёти љањонї ба шоирон имкон додааст, ки зимни 
эљоди тасвир ва самбулњо њаќиќати бартар аз худи шеър, 
воќеият ва љанбаи иљтимоиро ташхис дињанд ва ба сози-
ши иљтимоёт ва шеър мусоидат намоянд, ки ин нукта то 
нимаи савуми асри ХХ аз камбудињои аслии шеъри тољикї 
шинохта шуда буд. Мањз истеъдоди фитрии шоирон дар 
марњалаи нав шеъри иљтимоии муосири тољикиро аз та-
наззули «маљбурї» рањо кард. Шоирон ниёзњои аслии хо-
нандагони шеъри иљтимоиро дарк намуданд, зеро шоири 
сиёсї њангоме дар кори худ муваффаќият меёбад, ки арзу 
ниёзњои замони худро шиносад. Шеъри дањсолањои охири 
асри ХХ иљтимоитар ва инќилобитар аз шеърњои иљтимо-
ии мароњили пешини асри сипарї буд, вале шеъри хушку 
берўњ набуд аз он сабаб, ки шоирони иљтимоъгарои тољик 
тавонистанд иљтимоиёт ва шеърро созиш дињанд, мўњта-
воро бо бадеияти кул баён намуда, андешаи шоирро дар 
шеър эњсос бибахшанд. Љустуљўњои шоирон тадриљан ба 
шеъри иљтимої сабку услуб ва бофти тозатаре овард.

ТАСВИРИ ИЉТИМОЇ ВА 
ЗАВЌИ ИСТИЌБОЛИ ШЕЪР

Тањќиќи љанбаи иљтимої дар шеър аз масъалањои 
муњими суханшиносии муосири тољикї буда, дар ин замина 
бањсу мунозирањои доманадор сурат гирифтааст, зеро ин ду 
мањфум-шеър ва иљтимоъ аз рўи хусусиятњои хеш муќобили 
њам ќарор доранд. Агар иљтимоъ зиндагї ва воќеоти замон 
бо фарогирии асноду далелњои мухталиф бошад, шеър-тим-
соли зебої, тахайюл ва тасвирњои њайратангез аст ва ба ќав-
ле дурўѓи зебост. Аммо бо ин њама шеър ва иљтимоъ ба њам 
пайванд ёфтаанд ва ин омезиш марњала ба марњала ќувват 
мегирад.Чунончи дуктур Иржи Бечка мегўяд: «Ба сиришти 
шеър низ имкон дода шуда, ки нисбат ба вазъияти сиёсї ба 
суръат вокуниш нишон дињад». Воќеан, бо вуљуди он ки 
иљтимоъ ва шеър дар муќобили њам ќарор доранд, шеъри 
тољикї аз оѓоз бо иљтимоъ пайванд дорад ва ин пайвастагї аз 
сарчашмаи пурбори адабиёти классикї ва адабиёти бостонии 
тоисломии форсии тољикї маншаъ ва реша мегирад. Шеъ-
ри тољикї аз даврони бостон бо зиндагии иљтимої ва си-
ёсї дар бархўрд ва пайвастагии комиле ќарор дошт. Ва ин 
пайвастагї дар ќарни мозї хеле шиддат гирифта, боиси ба 
миён омадани шеъри иљтимої гардид. Дар интињои асри 
гузашта бошад, шоирон ба љуз тахайюл ва тасвир ба тар-
кибсозиву маъниофарї ва мусиќии шеър низ таваљљўњ на-
муданд ва мазмуни иљтимоиро дар ин ибораву таркибњои 
тоза љой доданд, ки аз љанбањои њунарии шеъри иљтимоии 
охири асри мозист. 

Бидуни шак, њама гуна шеър дар љараёни инкишо-
фи хеш бурду бохтњои чашмгире дорад. Шеъри иљтимої 
низ дар ќатори шеърњои ошиќонаву орифона ва фалсафї 
дастовардњои лоиќи таваљљўњро ноил шуд. Дар ин миён 
тањаввули љанбаи њунарии шеъри иљтимої бештар шоис-

таи диќќат аст, зеро дар ин марњала љанбаи њунарии шеъ-
ри иљтимої он ќадар пурќувват гардид, ки тавонист асолати 
ростини шеърро дубора ба шеъри иљтимоии тољикї бозгар-
донад. 

Шоирон дар эљоди шеър он ќадар ба масоили иљти-
мої таваљљўњ намуданд, ки дар аксар маврид иљтимоиёт 
њамчун воситаи тавсир барои баёни мўњтаво хизмат кард. 
Масалан:

Офтоби дерпайѓоми дами пешин
Њамчу пире, ки сањаргоњон намозашро ќазо карда,
Зери лаб худро маломат мекунад…

		  Фарзона
Эй об, эй мураккаб
Аз ду њуљайра њидрожен
Ва як њуљайра њаво,
Нигоњи зењни башар 
Туро ба њарф даровардааст: H2O
Чи сањлу сода кори зењни одамизода!
Ман аз хаќиќати зоњир паноњ љустаам, 
Эй об ба батни маъно (5,27).

Боз пойиз.
Чењраи ѓамзадаи боѓ – инъикоси дард,
Вазиши бод – таровидани мусиќии яъсангез.
Дар дилам андўње 
			   њамчу кирми себ
Аз дарун мехурадам: 
«Њайфи зебої» (5,19)

		 Суруш
Мушоњида мекунем, ки масоили иљтимої амсоли 

«дар шохи себи њамсоя печидани турнањои коѓазї», «зери 
лаб худро маломат намудани пире, ки намозашро ќазо на-
мудааст», «вазидани бод», «чењраи ѓамзадаи боѓ», «кирими 
себ» дар шеър ба сифати воситаи тасвир истифода шуда, 

бадеияти кулли онро таъмин намудаанд. Аслан дар зинда-
гї дидани тасвире, ки кирм себро мехўрад чандон дилпа-
зир нест, аммо тахайюли ѓайриодии шоир њамин тасвирро 
ба шеър чунон ворид намудааст, ки ба поэтикаи шеър ва 
таъсирнокии мўњтаво ба касрат боло рафтааст. Яъне шоир 
масоили иљтимоъро воситаи тасвири бадеї ќарор додаст:

Гўё буд момодояи ман
Момоборонаки бањоронаш.
Гўиё гањвораам биљунбондаст
Малахи гањвораљунбонаш. 

Бозор Собир
Нидои шодии зоѓон
Чу бонги вањшии авбошњои шабгарде
Сиёњу нофор аст.
Замин зи дарди људои хомўш менолад-
Даруни бистари абр офтоб бемор аст.

Фарзона 
Ба андеша мо, ба сифати воситаи тасвири бадеї инти-

хоб шудани масоили иљтимої дар шеъри муосири тољикї 
ба омилњои зер алоќамандї доранд:

1. Аз он боис ки тўли њазорсолањо шоирон шеър эљод 
мекунанд ва ќариб тамоми тасвирњо гуфта шудаанд, шои-
рони муосир ба хотири эљоди тасвири тоза сухани нав ма-
соили иљтимоиро воситаи тасвир ќарор додаанд.

2. Рушди чањонбинии њам шоирон ва њам хонандаго-
ни муосир боиси эљоди чунин тасвирњои ноб гардиданд.

3. Ошноии бештар бо адабиёти љањон ва рушди тех-
никаи муосир.

Њамзамон бояд ќайд кард, ки иљтимоиёт чун воситаи 
тасвир њам дар шеъри иљтимої ва њам дар шеъри ѓайри-
иљтимої, аз љумла ишќиву фалсафї ва ахлоќї истифода 
мешавад. Дар шеъри ѓайри иљтимої истифода шудани 
иљтимоиёт њамчун василаи тасвир далолат аз вуруди бе-
майлони љанбаи иљтимої ба шеъри муосири тољикї дорад. 

Дї рафќе пурсид
– Њой, устод Суруш!
Орзуят чист?
– Ханда кардам, ки ба љуз дорої орзуи дигарам нест.
Сахт њайрон шуд.
Шарњ додам, ки агар марди тавонгар будам,
Аз зану фарзанд
Наќди танњоии худро мехаридам.
Ў табассум кард:
Яъне, ки туро фањмидам. (5,56)

			   *   *   *
Як коса донишам буд;
аз зовияи нуљум гузар мекардам,
афлок дар сарам мечархид,
Фалсафа дар деги тафаккурам мељўшид,
њандаса арзу тўли тафаккурамро гом мезад…

Зиёданд мавридњое, ки шоирон муаммо ва мушки-
лоти аввалиндараљаи љомеаро ба таври мустаќим вориди 
шеър мекунад ва бадин васила љанбаи бадеии шеъро ѓа-
нитар месозад, ин тарзи тасвирофарини ба шоира Фарзо-
на бештар аз њама даст додаст. Дар маљмўаи «Мўњри гули 
мино» чунин тасвирњои ѓайримунтазира ва дилпазирро 
зиёд пайдо кардан мумкин аст. Чунончи:

Ишќ? Яъне чї?
 Пули манзилу об, пули чароѓу газ? (6,15)

			   *   *   *
Намунаи дигар:
Бечорае бо ќатораи кўњнаи беоина 
 ба Русиё меравад… (6,8)

			   *   *   *
Касе фикр мекунад, ки боз њам пулро аз кї
				    бояд ќарз гирад…. (6,8)

Мутаваљљењ мешавем, шоир тавонистааст дар њамин 
як мисра чанд масоили иљтимоии замонашро дар шеър љой 

кунад. Шоир дар баробари баррасии муаммои ба мусофи-
рат барои дарёфти ризќу рўзї рафтани мардум, бо мањо-
рат аз проблемаи дигар – фарсудаву љавобгўи талабот на-
будани ќаторањо низ ёдовар мешавад. Бешак, ба шеър ворид 
кардани чунин проблемањои доѓи рўз ва нигоњ доштани ла-
тофат аз шоир мањорат ва малакаи хосаро таќозо мекунад. 

Њамзамон, дар ин марњала шоирон ба љуз тахайюл ва 
тасвир ба таркибсозиву маъниофарї ва мусиќии шеър низ 
таваљљўњ намуданд ва мазмуни иљтимоиро дар ин ибораву 
таркибњои тоза љой доданд, ки яке аз љанбањои њунарии 
шеъри иљтимоии охири асри мозист. 

Таркибу иборот бо калимаи Иљтимоъ 
Ѓубори иљтимоъ, нафрини иљтимоъ, фарши иљтимоъ, 

иљтимои фосид, иљтимои золим, иљтимои олуда, иљтимои 
сияњ, пироњани доѓи иљтимоъ, дарди иљтимої…

…Бояд дар њошияи кўча гул нишонам
Бояд аз фарши иљтимоъ ѓуборро рўбам (6,69)

			   *   *   *
Бори дигар шикаст ёфтаам дар бархурд
бо иљтимои фосид (6,85).

Дар шеъри иљтимої ва њатто ѓайрииљтимої, барои 
офаридани тасвир, истифодаи касрати таркибу ибороти 
ба василаи вожаи «иљтимоъ» эљодшуда, далели вуруди бе-
майлони љанбаи иљтимої ба шеъри муосири тољикї аст. 
Таваљљўњи шоирон ба љанбаи иљтимої ба гунаест, ки њатто 
дар тасвири зебоии табиат, аз масоили иљтимої истифода 
мекунанд. Чунончи, дар порчаи зер шоир барои тасвири 
шаб ба масоиле рўовардааст, ки бо иљтимоъ робитаи му-
стаќим доранд: 

Осмон варзишгањи хеле бузург аст.
Як тараф
абрњои барќчавгон аз паси кўи ситора тундтозї мекунанд.
Сўи дигар

Моњи комил дар фазои шохсорон мечарад.
Шаб ба шаб он љо сафедорони наврастўббозї мекунанд.

(67, 207) 
Мушоњида мешавад, ки дар шеъри иљтимої вожањои 

баёнгарї иљтимоъ низ зиёд ба кор рафтаанд. Ба шеър во-
рид шудани калимањои кампутар, роёна, тайёра, магнито-
фон, телевизор, телефон, мансаб, мошин ва ѓайра далели 
иљтимоитар гаштани шеъри муосири тољикї аст. Бахусус, 
дар ин фурсат истифодаи истилоњњои њарбиву љангї ва си-
ёсї дар шеъри иљтимої бештар ба назар мерасад. Ин омил, 
бешубња, ба вазъи сиёсиву иљтимоии кишвар марбут аст. 
Сар задани љанги дохилї низ вуруди ин истилоњотро ба 
шеър зиёд намуд. Чунончи:

Калимањои марбут ба љанг:
Сипањсолор, генерал, яроќи ќатли ом, бомбаи атом, 

тайёрањои маргбор, гулўла, танк, фалакнавард, шањид, то-
бут, тиру сипар, мањбус, асир, асри атом;…

Дар кафи тифлон аљалро – тўпро
Дар намуди бомбаи атом бинам! (11а),126) 

			   *   *   *
Яроќи ќатли ом ихтироъ не,
Интињои мост (11 а)127).

Калима ва ибороти марбут ба сиёсат:
Мансаб, раиси собиќи љумњур, маљлис, депутат, дав-

лат, сарвар, њизб, њукумат, бозсозї, курсии мансаб, борка-
ши бозор, беобї, бечароѓї, бегазї…

Тифлаки даридакафше бо китфњои хамзадааш
боркаши бозор аст ( 6,23)

			   *   *   *
Калимањои марбут ба фановарї;

Кампутар, телефон, мошин, факс, тайёра, радио, маг-
нитофон, истгоњи мошинњо, сутунњои эълон, телефонњои 
љайбї, пул, моњвора, тарабхонаи шабона, наворбардор, 
симфониё, солун, одрес…:

Њой ќавми мутамаддин!
Аз сари кампутер бархезед.
Бањор шуд. Тапиши сањроро мешунавед?
Бори дигар бояд гандум кишт (6,104).

			   *   *   *
Сањаргоњи хазон аст,
Валекин чашми мошин фурўзон аст (6,28).

Мебинем, ки касрати масоили иљтимої ба бадеияти 
шеър таъсири манфї нарасонидааст. 

Шеъри маъшуќи фаннї намунаи шеъри ошиќона аст, 
ки шоир љанбаи иљтимої, масоили иљтимоии замонашро 
ба сифати воситаи тасвир интихоб кардааст. 

Ишќро 
тасвир мекунї
бо тафаккури 
 компутерї
Љое намонда дар зењнат
Аз эњсоси санавбарї,
 кабўтарї…

			   *   *   *
Шигифто,
Мебоядам тохт
Аз паси рафтори мошинворат.
Бозињои электронии ишќатро,
Бояд акнун сими гесуятро
Бо чараёни барќ бипайвандам
То ломпи чашмонат 
			   Даргирад
 Ва рўшноие ба дилам резад.

			   *   *   *
О вањ
Њастии атомро мемонї.
Ману чанд шайдои мангуна
Парастуњои беќарору саргардонем.

Дар майдони оњанрабои васлат,
Бо насибае 
Аз шайтанати вокуниш
Ва зиндањои ларзоне
Дар эњтимоли таркиш.

Љанбаи иљтимої воситаи тасвир:
Он сўи шарёни телефун
 Шевотарин таронањои эњсос,
Муждагони медињад
Омадани бањорро 
 Дар зимистони танњої…

			   *   *   *
Нигоњи тифлонаш чароѓи аввалишабмурда

Дар мавриди омўзиши тасвирњои иљтимої дар шеъ-
ри муосири тољикї суоле сар мезанад, ки посухи он хеле 
душвор аст. Истиќболи воситаи тасвир ќарор гирифтани 
љанбаи иљтимої ва вуруди бемайлони он ба ба поэтикаи 
шеър аз љониби хонандагон муосир чи гуна аст?

Дар мавриди посухи ин суол фаќат метавон гуфт, ки 
алњол хонандагонро ба ду ќисмат дастабандї кардан ло-
зим аст, зеро пазириши тасвирњои иљтимої дар шеърњои 
иљтимої ва ѓайри иљтимої ба ду гуна аст. Гурўње вуруди 
иљтиморо ба сифати воситаи тасвири бадеї ба шеъри муо-
сир аз падидањои тоза ва василаи баланд бардоштани љан-
баи њунарии шеър дониста ба мањорат ва тасвирњои ѓайри-
мунтазираи шоирон ањсан, мехонанд. Гурўњи (хонандагон) 
дигар бошанд, ин тарзи тасвирро чандон хуш надоранд ва 
таъкид ба латифии шеър мекунанд. 

Ба андешаи мо, њамчун воситаи тасвири бадеї ќарор 
гирифтани масоили иљтимої тозакориву навпардозї ва аз 
дастоварди мусбати шеъри муосир шуда метавонад. Вале 
чигунагии тасвирњо пеш аз њама ба мањорат, тахайюл ва 
завќи шоир алоќамандии зич дорад.

ДАР НАЌДИ ШЕЪР ВА 
ШОИРОНИ МУОСИР 

АФКОРИ ИЉТИМОЇ ДАР АШЪОРИ
ПАРВИНИ ЭЪТИСОМЇ

Парвини Эътисомї аз зумраи он шоирони ширинсу-
хани эронї аст, ки ќалбаш андар вожањои каломаш мета-
пад ва њар њарф дар шеъри ў љон дорад. 

Дар Тољикистон низ Парвини Эътисомї њаводоро-
ни зиёд дорад. Хонандагони тољик андешањои ошиќонаву 
тасвирњои зебо ва афкори ирфонии ўро хуб дарк намуда, 
аксар ўро чун шоири иљтимоъгаро мешиносанд,.

Гарчанде муњити хонаводагии Парвин аз душвории 
иљтимої дар канор буд, вале, бо вуљуди ин ањли хонаво-
да, бахусус, Парвин аз иљтимоиёт ва дардњои мардуми хеш 
бисёр меандешид. Ин аст, ки «ишќ ба мардум», дифоъ аз 
њуќуќи зани эронї, ѓуссаву андўњ аз нодории мардуми зањ-
маткаш ё ба таъбири Парвин «ранљбарон», зиндагии яти-
мон, хору зории пиразанон ва умед ба ояндаи неки Эрон 
асоси мавзўоти шеъраш гардиданд:

Бар ќатраи сиришки ятимон назора кун,
То бингарї, ки равшании гавњар аз куљост?!

Аксаран Парвини Эътисомиро њамчун тасвиргару 
тарбиятгар шинохта, бар он аќидаанд, ки ў шоири мубо-
риз набуд ва инро ба табиати орому шахсият ва муњити хо-
наводааш нисбат медињанд. Ба андешаи онон, «љомеае, ки 
Парвин бар он тааллуќ дошт, аз шароити иљтимої дуруст 
ва комил бархурдор набуд». Омўзиши ашъори ў ба ин бовар 
мерасонад, ки Парвин андешањои иљтимоиро дар шеърњояш 
фаровон љой дода, тањќиќи ин љанба яке аз бењтарин шои-
рони иљтимоъгаро будани ўро собит мекунад.

Омўзиши ашъори Парвин ба чунин натиљањо расо-
нид, ки воќеан њам ў шоири мубориз будааст ва ашъори 
иљтимоиашро метавон бад-ин гуна шинохт:

1. Шеърњои сирф иљтимої (нигоштањое, ки мўњтвоя-

шон фаќат ва фаќат афкори иљтимоиро дар бар мегиранд).
2. Афкори иљтимоие, ки дар шеърњои ѓайрииљтимої 

тарсим шудаанд.
Ба далели он ки Парвини Эътисомї фаќат дар ќола-

би аљдодї шеър мегуфт ва «дар рўзгори мо ба шеъри клос-
сик тавлид ва зоди дигар бахшид ва ба љони шефтагони ин 
њунари арљманд шўру шубоби тозае њадя кард» (4), мета-
вон гуфт, ки мавзўъ ва муњтавои шеъри иљтимоъгароёна 
ва афкори сиёсии Парвин дар ќолаби суннатї аз рўи тарзи 
баёни мўњтаво ба ин навъ фарќ мекунанд:

а) Баёни ошкорои афкори иљтимої;
б) Баёни ѓайриошкорову самбулї.
Парвин дар офаридани ашъор ба аќидае содиќ буд, 

ки «шеър бояд оинаи макон ва таљассуми аср бошаду забо-
ни шоир љонибдори њаќиќат…» (4). Аз ин рў, офаридањо-
яш касро шефтаи њунари волои нигорандагиаш мегардо-
над, ў дар офариниш бештарин такяро бар саноеи бадеї ва 
авзони шеърї мекунад.

Бахусус, аз санъати тамсил ба касрат истифода кар-
дааст. Дар истифодаи ин санъати бадеї дар адабиёти муо-
сири Эрон инќилоберо рўи кор овард. Ин аст, ки дар шеъ-
ри ў «гулу шабнам, гулу хор, гулу хок, кўњу коњ, гургу саг, 
булбулу љуѓз, сару санг, дарахту об ва ѓайра ба забон мео-
янд ва бо њам гуфтугў доранд. Парвин дар шеъраш њамаро 
љон ва забон мебахшад ва аз зоњири ашё ба асли њаќиќат 
роњ мепаймояд. Аксар истифодаи санъати тамсил ба шоир 
имкон додааст, ки андешањои иљтимоиашро дар ќолаби 
самбулњои хеле олї тасвир кунад ва ба хонанда аз муам-
моњои рўзгор сухан гўяд:

Шунидаед миёни ду ќатра хун чї гузашт
Гањи мунозира як рўз бар сари гузаре!
Яке бигуфт ба он дигаре: Ту хуни киї?
Ман афтодаам ин љо зи дасти тољварї,
Бигуфт: Ман бичакидам зи дасти хоркане,
Зи ранљи кор, ки  рафта ба по чу нештаре.

Гуфтугўи ду ќатра хун дар шеъри «Мунозира» яке аз 
бењтарин сурудаи Парвин аст, ки бо истифода аз санъати 
бадеї, пеш аз њама тамсил, мўњтаво – љанбаи иљтимоиро 
ба хонанда ѓайриодї ва таъсирбахш расонидааст. Љанбаи 
иљтимої дар сар то сари шеъри мазкур љой гирифтааст, 
шоир ду ќатра хунро бо њам ошно мекунад ва аз забони 
онњо дар бораи њаёти ду табаќа – подаад ва ранљбар њарф 
мезанад ва ба воситаи суњбати онњо хонандаро ба дарки 
аслии маќсади нињоии худ мебарад:

Ба ханда гуфт: Миёни ману ту фарќ басест,
Туї зи дасти шање, ман зи пои коргаре,
Барои њамрањиву иттињод бо чу мане,
Хуш аст ашки ятимеву хуни ранљбаре. (6,261)

Маќсади нињої нишон додани њаёти мардуми зањмат-
каш ва нафрин бар њаёти осоиштаи ашроф мебошад, ки 
тавассути «оташи оњу оби чашми тар»-и мазлумон ба даст 
омадааст. Парвин дар симои ќатраи хуни мардуми хоркан 
аз дарди тамоми мењнаткашон сухан карда, намехоњад, ки 
бо ќатрахуни тољвар (табаќаи ашроф) омезиш ёбад. Дар 
ашъори шоира бо вуљуди оњанги баланди эътироз яъсу но-
умедї низ љой дорад:

Агарнабуд зи сабру сунаташ асаре (6,261),
Сипењри пир намедўхт љомаи бедор…

Њамин гуна мунозира байни «Мўру мўр», «Оинаву 
шона», «Масту њушёр», «Гуњару санг», «Гуњару ашк» сурат 
мегирад, ки њар кадом дар батни худ афкори иљтимоиро 
нуњуфта, дар жарфи њар калом љанбаи иљтимоъ ва эътироз 
ба зиндагии сангини мардум љой гирифтааст:

Бигў ин нукта бо гавњарфурўшон,
Ки хун хурду гуњар шуд санг дар кон (6,225).

Чунон ки мебинем, Парвин дар ашъори ѓайрииљти-
моиаш аз иљтимоиёт фаровон сухан кардааст. Ба назари 
аввал ин нигоштањо шеъри њакимонаву фалсафї мена-
мояд ва ин аќида дуруст њам њаст, ки бешак, Парвин дар 

ашъораш басо аќидањои фалсафиро овардаву аз маънии 
зиндагї, маргу њастї фаровон андеша кардааст. Бурди 
Парвин њам дар он аст, ки ў тавониста њамин фалсафаро 
бо љањони иљтимої пайванд занад ва танњо баъди ошної 
бо воќеияти зиндагї натиљабардорї кунад. Мањмуди Му-
родї низ ин нуктаро таъкид намуда, мегўяд, ки «шеъри ў 
хоњ ќасида бошад, хоњ маснавї, ќитъа, хоњ ташкилшуда аз 
мунозираи ду ё чанд шахсияти хаёлангез ва ё љондор, хоњ 
як ривояти сода аз таљрибањои кашфшуда дар арсаи зин-
дагии башарї, аз тасовири хос, маънињои баланди ахлоќї 
ва инсонї холї нест» (3, 214). Воќеан, шоир ба маънињои 
ахлоќиву иљтимоии шеъраш зиёд таваљљўњ дорад. Мањора-
ти нигорандагї имкон медињад, ки ин маънињо хеле воло 
тасвир шаванд.

Дар эљодиёти Парвини Эътисомї нигоштањои сирф 
иљтимої кам нестанд, ки аз шоири мубориз будани ў да-
лолат мекунанд. Сурудањои «Ашки ятим», «Тифли ятим», 
«Ќалби маљрўњ», «Зан дар Эрон», «Дузд ва ќозї», «Сапеду 
сиёњ» аз зумраи шеърњоеанд, ки аќидањои иљтимоии Пар-
винро ошкоро рўнамо намудаанд.

Имрўз устод ба дарсам нигањ накард,
Моно, ки ранљу сайъи фаќирон самар надошт. (6,182)

Парвин аз зиндагии мардум бисёр меандешид ва ха-
соиси ахлоќии хонаводаи ў ва вазъи љомеаи он рўзро мета-
вон муњимтарин омиле донист, ки бар зиндагї ва, пеш аз 
њама, ба мўњтавои ашъораш таъсир доштааст.

Ў дар шеъри «Тифли ятим» андўњи ятимон ва фаќру 
нодориро дигаргуна тасвир мекунад ва мегўяд:

Кўдаке кўзае шикасту гирист,
Ки маро пои хона рафтан нест.
Чї кунам, устод агар пурсад?
Кўзаи об аз ўст, аз ман нест…

Аз забони кўдаки ятим баён намудани нодориву бе-
чорањолии мардум ба шеъри мазкур таъсири бештар до-

дааст. Бахусус, мисраъњои зерин љанбаи иљтимоии шеърро 
дучанд намудаанд:

Лаъли ман чист? Уќдањои дилам,
Уќди хунин ба њељ махзан нест.
Ашки ман гавњари баногўшам,
Агарам гавњаре ба гардан нест.
Кўдаконро кулељ њасту маро
Нони хушк аз барои хурдан нест (6,168).

Аслан шеъри иљтимої бояд шеъри уќдакушо, шеъри 
роњнамо бошад ва дар баробари баёни вазъи иљтимоии љо-
меа роњњои њалли муаммо ва мушкилоти иброзшаванда-
ро низ нишон дињад. Яъне, шоири иљтимоъгаро на танњо 
мушкили мардумро баён мекунад, балки дар бисёр маврид 
роњи чораро бояд пайдо бикунад. Вазифаи шеъри иљти-
мої њам дар он аст, ки дарди љомеаро нишон дињад ва, дар 
баробари ин, дармонро бозгў кунад. Ва муваффаќ шоире 
аст, ки метавонад ин ду амалро дар шеъри хеш љой дињад. 
Парвин низ дар шеъраш кўшиш дорад, то дар кашокаши 
иљтимоъ рањнамої кунад, ба бовари доктор Воњиди Саб-
зиёнпур «бо воќебинї инсонро масъулу муттањид медонад, 
њама љо ўро ташвиќ ба кору талош мекунад» (2,57).

Парвин дар замони табаддулоти куллї, режими дик-
татории Ризохон зиндагї кардааст. Сохтори љомеа дарху-
ри розу ниёзи мардум шуда наметавонист ва, ба таври кул, 
дар мавќеияти иљтимоии занони замони зиндагии Парвин 
таѓйироти ќобили таваљљўњ падидор гашт. Парвин тараф-
дори њуќуќи занон ва озодии эшон буд. Ашъораш баёнга-
ри мухолифи режими Ризохон будани шоира аст. Таќозои 
Ризохон бештар ба ѓарбї намудани зоњири занон равона 
буд. Парвин дар аќлу хиради занон озодиву инќилоб ме-
хост, на дар симои эшон.

Шоира аз муаммоњои зиндагии модарони танњо ва 
кўдакони ятим бисёр дар шигифт буд ва аксар баёни ин 
мавзўъро аз забони ятимон ба хонанда расонидааст. Дар 

њар сўњбати модару фарзанд бо андешаи ятими танњо ва 
ашки эшон, бо њар тору пуди эњсос Парвин ранљу рози 
онњоро эњсос мекунад:

Атфолро ба суњбати ман аз чї майл нест,
Кўдак магар набуд, касе, к-ў падар надошт? (6,182)

Ё
Љуз ман миёни ин гилу борон касе набуд,
К-ў мўзае ба пову кулоње ба сар надошт. (6,182)

Пас аз мутолиаи чунин мисраъњои пурдарду пурэъти-
роз дар баробари вазъи иљтимої метавон ба хулосае расид, 
ки шеърњои иљтимоии Парвин пеш аз њама бозгўи шоири 
ширинсухан ва мубориз будани ў њастанд. Ў бањри ободии 
хонадони мардуми «ранљбар» ва хурсандиву шодкомии за-
нону кўдакон, пирону фаќирон, љумла шањрвандони ѓари-
бу бекасу кўи Эрон бо ќалами хеш мубориза мебурд, вале, 
мутаассифона, умри кўтоњ имкон надод, то гомњои худро 
дар ин самт мустањкамтар бардорад. Бо ин њама, дар чу-
нин фурсати кўтоњ низ Парвин нављўї карда ва ба воситаи 
тамсил ба хонандагон рў ба рў шудааст. То Парвин њељ 
кадом шоире ба ин дараља дўстдори тамсил набуд.

Хидмати бузурги Парвини Эътимсомї дар он аст, ки 
љанбаи иљтимоиро бе он ки ба сохтори ќолаби њазорсола 
осеб расонида бошад, ба шеър љой дињад ва бар аќидае, 
ки баёни љанбаи иљтимої дар ќолаби суннатї чандон им-
конпазир нест, муќобил барояд.

ОШИЌИ ШАЙДОИ ЉОНОНЕ
Дар наќди шеъри Аминљон Шукўњї

Асри ХХ аз ибтидо барои адабиёти тољик давраи дасто-
вардњои тоза ва марњалаи нав гашт, ки бешак ба таѓйиро-
ти куллии иљтимоиву сиёсии љомеа сахт марбут буд. Ба ра-
ванди ташаккули адабиёти муосир ва шеъри он рухдодњои 
сиёсии кишвар таъсири муассир гузоштанд. Замони нав 
дар њаёти адабии кишвар падидањои тоза ба тозаеро рўи 
кор овард, ки аз љониби адабиётшиносону мунаќќидони 
тољику рус муфассал баррасї шудаанд.

Адабиётшиноси номвари тољик Худої Шарифов дар 
зимни арзёбии марњалањои мухталифи густариши адаби-
ёти муосири тољик шеъри солњои сивум то ибтидои солњои 
шастумро аз назари шакл, банду баст ва тарзи махсуси 
маърифати бадеї тамиз карда, онро «шеъри њодиса ва 
воќеа» номидааст. Љанбаи иљтимої ва публитсистика ба 
тору пуди шеър љо гирифта, аксар мењнату кори одамон 
ва рўйдодњои дигари зиндагї тасвир мешуданд. Муњаќќиќ 
ба як нуќтаи љолиб диќќат додааст, ки мањорати шоирию 
ќудрати суханварї дар ин маврид муњим буд, зеро мавзўъ 
аксар барои шоирон муштарак ва, аз ин рў, тафовуту тоза-
гї ба ќудрати суханвар вобастагї дошт (3, 108). 

Худої Шарифов дар ин замина ба љойгоњи шоир 
Аминљон Шукўњї ва шеъри ў чун падидаи наву тоза, да-
стоварди нек ва дорои мањорати шоирию ќудрати сухан-
варї таваљљўњ кардааст: «Дар чашмандози адабиётшинос 
шеърњои лирикии Аминљон Шукўњї дар шакли тарона 
суруда шуда, онњо дар гўшу њуши шунаванда чизи наве-
ро ба миён оварданд» (3, 108). Бо вуљуди комёбињо вуруди 
бемайлони публитсистика ба шеър ва тарзу назари нигоњи 
иљтимої имконоти тасвир, алалхусус имконоти шеъри ли-
рикиро мањдуд мекард. Ин истеъдоди Шукўњиро Аскар 

Њаким низ таъкид кардааст: «Шукўњї бењтарин сурудањои 
худро бо суханварии тамом ва нињоятан табиї гуфтааст. 
Ба њам омехта тавонистани мањорат ва табиият кори осон 
нест. Ин хусусияти истеъдод аст» (2,14).

Аз мутолиаи як силсила маљмўаи шеърњои «Ватани 
сулњ» (1952), «Рўзњои мо» (1954), «Садои дил» (1956), «Кў-
чабоѓи ошиќон» (1962), «Нафаси гарм» (1964), «Арзи ќа-
лам» (1971) мушоњида мешавад, ки шоир чї пурмањсул ва 
њунармандона аз китоб то китоб рушд карда, истеъдоди 
фитриаш сайќал ёфтааст. Сирри муваффаќияти Шукўњї 
дар чист? Ў чун шоир, рўзноманигор, нависанда ва драмма-
тург дар дили њазорњо њаводори шеър маъво гирифтааст.

Шоир дар нигоштањояш ба тараннуми табиати зебо 
ва манзарањои дилкаши кишвар, мењнат, ишќи пок, оила ва 
оиладорї пардохтааст. Шеърњои Шукўњї дили хонандаро 
ба љўш меоранд, ѓизои маънавї мебахшанд, мардумро ба 
ватандўстию инсондўстї даъват мекунанд.

Пайдост, ки сарчашмаи илњоми шоир аз мењри Ва-
тан об мехўрад, ин аст, ки њарфу суханаш дар тараннуми 
мењри Ватан, обу хоки диёр муассир аст, чун аз дил барме-
хезад, бар дилњо менишинад:

Ман ба ин хоки Ватан дил бандам,
Ба рухи поки Ватан дил бандам.
Ба њамин рўз, ки ин дам дорам,
Сари таъзим фурў меорам.

Њамин гуна муњаббати беандоза ба Ватану диёр дар 
сурудаи «Ёди Ватан» низ њунармандона иншо шудааст:

Ба сар орам агар ёди Ватанро,
Љилои нав дињам њарфу суханро.
Агар дар сўхтан бошад муњаббат,
Зи ман омўз доим сўхтанро.

Ва:
Ватан њаргиз зи ёди ман нарафтаст,
Шукўњи шуъла аз гулхан нарафтаст.

Аксари сурудањои Аминљон Шукўњї он замон аз та-
рафи њофизон ба оњанг дароварда шуда, имрўз вирди за-
бонњо гаштаанд:

Биё, чун њофизи хушхон ба гуфтор, эй суруди ман,
Намо рози диламро аз нав изњор, эй суруди ман.

Аскар Њаким симои Аминљон Шукўњиро асосан ба 
сифати шоири эњсосот ва таассурот офаридааст ва таъкид 
менамояд, ки дар эљодиёти ў аз аввалин шеърњои ишќиаш 
муњаббат, њиссиёти самимї ва баъзан драматикї доимо аз 
нињоди шоир ба он дастаи нуре равона мешавад, ки онро 
шўълаи умедворї ва равшаної мебахшад.

Шукўњї шоири мушоњидакорест, ки дар офариниши 
тасвирњои зебои ба зењни хонанда ошно истеъдоди шоис-
таи тањсин дошт. Албатта, имрўз ин сурудањо то як андоза 
сода ба назар мерасанд, аммо ваќте воќеъбинона мебинем, 
дар њамон марњала, ки дар шеър љанбаи публитсистї беш-
тар мушоњида мешуд ва мавзўъњо мушаххас буданд, ин 
офаринишњо тасвирњои љолиб доштанд ва бо тозакорињои 
њунармандона шинохта мешуданд:

Шунидам наргиси шањлои ту бар шаб сиёњї дод,
Ситора хандае карду бар он ин гувоњї дод.
Аз он рўзе, ки аз дарёи Сир ту об нўшидї,
Булўрин соиди ту акси худ бар ширмоњї дод.

Ин мисраъњои лирикї дар баробари тараннуми зан 
ва тасвири зебоиву назокати занона унсурњои њазорсолаи 
суннатии адабиётро фаро гирифтаанд. Таносуби наргис, 
шаб, сиёхї, ситора ва булўрин соид, ширмоњї назокат ва 
латофати шеърро таъмин кардааст. Тасвир бо истифода аз 
саноеи бадеї хеле зебо баромада, рўњи хонандаро навозиш 
мекунад. Шоир аз хониши булбул, зебоии гул, суруди чаш-
масорони диёр, љилваи себаргањои канори љўйбор ба шавќ 
меомад ва ин зебоиро бо диди шоирона ва баёни нав ба 
шеър пайванд мезад.

Дидам, ки чї гуна тоз-тозон
Дарёчаи шўх меравад поён.
Вай њамчу сафири ишќбозон
Шод аст зи мављу ѓайрати хеш…

«Бањорони сарсабз», «дарахтони гулбасар», «насими 
мушкбез», «шибир-шибир розгўии баргњои шамшод», «ги-
ребон чок кардани» ѓунча ва «њусннамої» кардани «сад-
барги сурхи донаи шабнами ба рўяш нишаста», шабнами 
«чун марворид дурахшида» торњои ќалби шоири пурэњсосро 
ба љўр меоварданд. Шоир мегўяд:

Гул ба оби љўй ваќте ки хуморї мешавад,
 Барги њар як ѓунча чашми интизорї мешавад.

Ва низ зебо тасвир мекунад:
Аз куљо њаст ба ёди ту, ки дар обаки љў
Коѓази ќанд, ки партофт касе, завраќ шуд.

 Дар ашъори Аминљон Шукўњї андешаи фалсафии 
зиндагї, панду андарз ва хулосањои њакимона низ зиёд ба 
чашм мерасанд ва хонанда метавонад маънињои баланде-
ро пайдо кунад. Шоир бо истеъдоди баланд дар ситоиши 
хоксорї андешањои нобро бо шеър ба хонанда мерасонад:

Дона то дар хок н-афтад, кай ба боло ќад кашад?
Ќадри одам њам баланд аз хоксорї мешавад. 

Ва низ:
Ќадамро рост мону рост рањ рав,
Ки бадгўњою бадхўњо зиёданд. 

Аминљон Шукўњї обро муќаддас дониста, бо завќи 
зиёд ба суруди рўњбахши чашмасорон гўш медињад ва он 
суруди форам ќалби пурэњсоси шоирро ба ваљд меоварад. 
Фалсафаи шоир он аст, ки бе ишќу бе об зиндагї нест ва 
ин њар дуро муќаддас бояд дошт:

Медонам аз љавонї
Ин њикмати љањонї:
Бе ишќ дил набошад,
Бе об – зиндагонї.

Ќалби шоир саршори мењру вафо аст. Ин аст, ки њам-
вора љоришавии чашмасорро ба дарёи вафо шабењ медо-
над, ки аз он сад чаман гул мекунад:

Њамон тавр аз даруни оби љўбор
Намоён аст акси он ситора,
Ки онро ту ба ман биншаста њар бор
Чу рамзи ишќ мекардї ишора.
Ба ёдат њаст оё, як шаб ин љо
Чињо гуфтем мо њар ду нишаста?!
Ба рўям мезадї њар гоњ, љоно,
Ба шўхї шохи райњонро шикаста.

Шоир аёми шукуфоии умр – љавониро ба оби софи 
љўйборон ташбењ карда, аз гузашти рўзгор ва яклањза бу-
дани умри инсонї таассуф мехўрад ва мегўяд:

Агар рўзе љавонї чун бањорон боз меомад,
Ба мисли об андар љўйборон боз меомад.
Чу марљони гул андар шохсорон боз меомад,
Туро мељустаму меёфтам аз нав,
Ба мўят ќиссањо мебофтам аз нав.

 Шаршарањо бо шавќу таманнои шоирона ба дарёчаи 
шўхи пурталотуме табдил меёбанд. Шоир файзу баракати 
замин, боѓу чаманро аз љўши изтироби ин дарёча медонад. 
Вай бо завќи том бо ин дарёчаи гумном, ки аз њастиаш ба 
ваљд омадааст, ном мељўяд:

Дарёчаи шўхи пурталотум,
Ман номи туро намудаам гум.
Ин айби ман аст, дор маъзур,
Аммо ту зи хотирам наї дур.
Њар гоњ биёяд оби шаффоф,
Шодоб кунад тамоми атроф.
Бар боѓу чаман тароват орад,
Бар ташна њузуру роњат орад.

Шоир Нурмуњаммад Ниёзї дар пешгуфтори кито-
би Амниљон Шукўњї тањти унвони «Баргњои тиллої», 

ки соли 2003 шуъбаи суѓдии Иттифоќи нависандагони 
Тољикистон ба чоп омода сохтааст, бар ин назар аст, ки 
«ќимати њар адиб аз эљодиёти ў вобаста аст. Ќаламкаши 
ноарзандаро њар ќадар пеши чашми мардум болонишин 
гардонанд, асарњои пасташ ўро зуд ба љои мувофиќ бурда 
мешинонанд.

Шукўњиро маќом баланд аст. Ин маќомро ба ў њама 
гуна асараш – шеъру достон, њикояву ќиссаву роман, ли-
бреттову таронањо ба вуљуд овардаанд, ки он дар дили 
мардум устувор аст».

Воќеан, ин андеша дуруст аст, мањз истеъдоди фитрї ва 
донишу малака, завќи хуби шоирї метавонад ба шоир 
мањбубияти љовидонро насиб созад. Ин муњаббатро 
Аминљон Шукўњї барои њамеша соњиб гаштааст.

Навовариву тозапардозињои ин шоири ширинсухан 
дар он замон ањли адаб ва хонандагонро шефта карда буд 
ва имрўз низ њаводори зиёдеро мафтун месозад. Бештари 
таъбирњое, ки шоир эљод кардааст, дар баробари ифода 
кардани рўњи замон хеле зебо буданду аз тахайюли ѓании 
шоир дарак медоданд. Таркибњое чун «телефони хаёл», 
«замини сабзи махмалпўш», «хуршедрўи ман», «бањори 
дўстї», «љавњари мењри Ватан», «кўдаки якрав – дили ман», 
«майсаи шабнамрасида», «оби нуќравори љўйборон», 
«марљони гул», «равоќи дил», «тоќи абрў», «лаби соѓари 
мањтоб», «бањри чашми хушнигањ» хеле моњиронаанд.

Тасвирњои шоир бо истифодаи тахайюли ѓайриинти-
зору истифодаи њунармандона аз воситањои тасвирсоз дар 
ёдњо монданианд. Чунончи, шоир мегўяд:

Насим имшаб кунад дар кўчабоѓи ишќ фаррошї,
Ба ќасдаш буттањои гул кунанд оњиста гулпошї,
Мањи пур баргњои сабзи раќсанда
Зи рангубори фикри ман кунад бар сабза наќќошї.
Чї мешуд дар чунин шабњо, шабе, љоно, ба ман бошї?

Фаррошї кардани насим дар кўчабоѓи ишќ ва ба ќас-

ди насим оњиста гулбошї кардани буттаи гул-ин манзараи 
њамарўзаи шабњои зебои бањоронро шоир чї сода, вале 
зебо бо тахайюли ѓайриинтизор ба шеър ворид кардааст, 
ки бешубња, далели мањорати баланд аст. Таъбирњои «ран-
губори фикр, кўчабоѓи ишќ, баргњои сабзи раќсанда» ба 
маънии шеър рўњи тоза бахшидаанд.

Ё љои дигар боз њам мегўяд:
Сањар як зарра барфи нав ба мижгони сияњ афтод,
Аз он љо сарнагун дар бањри чашми хушнигањ афтод. 

Аминљон Шукўњї њамчун публитсист ва нависан-
даи хушбаён низ шинохта шуда буд ва аксари таълифоти 
ў марбут ба њаёти бачагон тањти унвони «Об аз куљо ме-
ояд?», «Асад ва Самад», «Боѓи шакарханд», «Завраќчаи 
шиновар», «Ил-18 омад», «Дарёи Варзоб» дар инкишофи 
публитстика ва синамои тољик наќши муњим доранд. Ин 
адиби њунарманд ва вассофи зебої имрўз дар дилу дидаи 
хонандагон ва дўсторони каломи мавзун чун шоири ши-
ринбаён, рўзноманигори оташинсухан ва нависандаи маъ-
руф маъво гирифтааст.

БАЊСЕ ДАР ЧИГУНАГИИ 
ШЕЪРИ ИЉТИМОЇ:

Љилвањои њунарї ва мазомини 
иљтимоии ашъори Фарзона

Оид ба шеъри иљтимої ва чигунагии табиати он дар 
адабиётшиносии муосир то њанўз бањсњо идома доранд. 
Аксар ба хулоса расиданд, ки шоир фарзанди иљтимоии 
замони худ аст ва чун шеър инъикоси халлоќонаву њуна-
рии зуњуроти замон мебошад, пас як љараёни иљтимої аст 
ва як иљтимои љараёндор метавонад барои шеър бошад.

Мусаллам аст, ки њама иљтимоъ фазову замони мах-
суси худро дорад, њар шоири замоне бо таваљљўњ ба фазои 
иљтимоии он давра ва дархури дарди љомеа шеър гуфтааст.

Ин аст, ки иљтимоиёт дар шеъри шоири як аср аз шои-
ри асри дигар ба куллї фарќ мекунад. Мавзўъ ва муњтавои 
иљтимоии ашъори Мирзо Турсунзода ва Фарзонаи Хуљан-
дї аз њам хеле тафовут доранд. Омили нахусти ин тафовут, 
пеш аз њама, замон ва муњити иљтимоиву сиёсии замони 
зиндагии эшон аст, ки аз њам дур аст. Њар кадом барои 
инъикоси масоили замони худ кўшиш ба харљ додаанд.

Дар боби љойгоњи шеъри иљтимої дар адабиёти му-
осири форсї муњаќќиќи эронї Монї Амин бо адабиётши-
нос Гулбаёнї – муаллифи маќолаи «Шеъри сиёсї, иљтимої 
ба ин ном аслан вуљуд надорад» (шумораи понздањумини 
маљаллаи интернетї) ихтилофи назар дошта, ба бањс меояд. 

Аз назари Гулбаёнї «сиёсї будани шеър, яъне, он чи 
ки мўљиботи тањаввулот ва бурузи нањзатњои љадиди шеъ-
риро фароњам меоварад ва низ ба хусуси он чи ки салиќа-
ву соиќаи зебоишиносии оммаро шаклбандї мекунад, дар 
робитаи мустаќим бо ќудрати иљтимої аст».

Ин хулосањои Гулбаёниро Монї Амин бад-ин гуна 
тафсир мекунад: «чунончи мўљиботи тањаввулот ва бурузи 
нањзатњои љадиди шеъриро фароњам меоварад ва салиќа-



– 107 –

ву зоиќаи зебоишиносии оммаро шаклбандї мекунад, дар 
робитаи мустаќим бо иљтимоъ аст, шеър њамвора амри си-
ёсї-иљтимої ва куниши сиёсї аст, бинобар ин, њамаи шеъ-
рњо сиёсианд ва дар натиљаи мушаххасаи сиёсї будан хи-
слати оми тамоми шеърњост ва ин хислат чунон зотї ва 
сириштии шеър аст, ки наметавон онро ба унвони сифати 
хоси баъзе аз шеърњо ба кор бурд ва шохае аз шеърро ба 
тавре иљтимої-сиёсї номид». 

Монї Амин бо эътироз ба хулосањои Гулбаёнї ѓалат 
будани натиљагирињои ўро ба исбот расониданї мешавад. 
Аз назари ў «иштибоњи фоњиши Саъди Гулбаёнї дар ин 
аст, ки решаро бо шоха як фарз кардааст ва бо ин фарзи но-
дуруст ба њукми ботил расидааст». Шеър мисли бахшњои 
дигари адабиёту њунар ва њавзањои фаъолияти назарї ва 
амалии башар дар љомеаву таъриху зиндагии иљтимої 
реша ёфтааст, вале ин дарахт шохањои мутафовит дорад ва 
яке аз шохањои аслии он шохаи шеъри ѓиної аст, ки эњсосу 
отифањои башариро баён мекунад. Ин шохаи шеър ба чор 
зершохаи аслїшинохта шудааст:

Шеъри њамосї, ки њикоятгари њамосањо ва рамзњои 
ќањрамонони њамосї аст, шеъри миллї, ки эњсоси мубори-
за бар зидди ситамгарони хориљиро бармеангезад, шеъри 
халќї, ки аз зиндагии мардум ба забони мардум сухан ме-
гўяд, шеъри инќилобї, ки шуури тањаввул, талаби сиёсиву 
иљтимоиро дар љомеа бедор мекунад.

Шеър ба унвони падидаи иљтимої њамчун дигар па-
дида ва нињодњои иљтимої аз таѓйир ва тањаввули сиёсї 
таъсир мепазирад. Ва ин таъсир робитаи мутаќобилаи 
байни ин дуро барќарор месозад ва ба рушди навъи хосе 
бо номи адабиёти сиёсї кўмак мерасонад. Ашъори си-
ёсї анвои гуногун дорад, дар баъзеи онњо сиёсатмадорон 
ё гурўњњои сиёсї њаљв карда мешаванд, Дар навъи дигар 
њодисаи муњими сиёсї ва иљтимої дар ќолаби шеър баён 
мешавад.

Муњаќќиќ Њамид Расо муътаќид аст, ки шеъри иљти-

мої-сиёсї, бояд масъулияти иљтимої-сиёсї дошта бошад. 
Ин назарияи муњаќќиќ тарафдори зиёд дорад. Шеъре, ки 
аз авзову ањволи иљтимої дур аст ва коркарди иљтимої на-
дорад, хаёлбофие беш нест. Ахавони Солис бар наќши ин-
сонї ва љойгоњи иљтимоии шеър арљ мегузорад, рисолати 
инсонї ва иљтимоиро вазифаи адабиёт медонад ва асареро 
пешрав медонад, ки ањдофи инќилобї ва инсонї дорад.

Дар адабиёти муосири тољик нигоштањои иљтимої 
дар ашъори Фарзонаи Хуљандї љойгоњи шоистаи таќдир 
дарёфтааст.

Дунёи зењнї ва фикрии Фарзона бепањност, агар му-
шахассоти фикрии шеър ва таъсирпазирии ўро аз љањони 
иљтимої ба тамом шинохтан хоњем, бояд таъсири иљтимо-
иётро дар шеъраш љустуљў кунем.

Шеърро бо иљтимоиёт омезиши зебо додан на ба њар 
кас муяссар шудааст. Баъд аз фалсафаву ирфон иљтимоиёт 
дар сохтмони шеъри Фарзона муњимтарин унсури муњта-
вову тасвир аст.

Шоир дар пазириши иљтимоие, ки дар шеъраш эњсос 
мешавад, бар он мекўшад, ки гирењњои печ дар печи рўзго-
ри мардумро дар ќаламрави андешањояш бо хулосаву бар-
доштњои њакимона боз кушояд. Шоир тавонистааст шеър 
ва, ба вежа, шеъри иљтимоиро ба асолати худаш бирасо-
над ва шарафёб ба ањдофе гардад, ки дар зимни сурудани 
ин мўњтаво бар назар гирифта буд:

Лек њоло ба љои савѓотї
ба кўдакони интизорам
На чуппа-чупсу твиксу рафаэлло,
Балки халта-халта зуѓол хоњам бурд.
Ба осмон аломати савол хоњам бурд. (3,48)

Дар ин пора андешаи њакимонаи гўянда таљассум ёф-
тааст. «Ба осмон аломати савол» бурдан баёни њунарман-
донаи вазъи иљтимоии љомеа аст. Рўњи замон дар мисраъ-
њои «Лек њоло ба љои савѓотї ба кўдакони интизорам на 

чуппа-чупсу твиксу рафаэлло, Балки халта – халта зуѓол 
хоњам бурд» ѓунљоиш ёфтааст. Вожањои «чуппа-чупс», 
«твикс» «рафаэлло» дар љомеаи имрўз корбуди зиёд до-
ранд, аммо њатто ду дањсола пештар барои љомеа ин во-
жањо чандон ошно набуданд. Ба шеър ворид намудани ин 
гуна вожањо рўњи замонро ифода мекунанд, ки аз нигоњи 
шоир ва диди тозаи ў дарак медињад. Дар зимн бояд гуфт, 
ки шоир як њаводиси хеле содаи њар рўз мушоњидашаван-
даро ѓайриинтизор ба шеър ворид мекунад ва, бад-ин ва-
сила, тасвирро дар зењни хонанда тоза ба љилва меорад.

Дар шеъри дигар њамин гуна тасвири љолиб чунин 
манзур шудааст:

Бас. Кифоя,
Баъд аз ин дар дили худ диски дигар мемонам,
Диски масрури туро ()3,10

Ин љо низ аз навоварии фаннї ва рўњи замон дар офа-
риниши тасвир бо камоли њунарварї бањраљўї шудааст.

Дар зери барфи зимистон ором ва хоб будани табиатро 
бо бањрамандї аз тасвири модернї ба таъсири «наркоз» 
(ки бешак дастоварди илмии садсолаи охир аст) ташбењ 
мекунад, ки шоистаи таваљљўњ аст:

Хок бо таъсири наркози шадиди барф мехобад,
Бењиссу беёду бехотир,
Бехабар аз аввалу охир (3,196).

Дар баробари таљассуми љанбаи иљтимої Фарзона та-
лош дорад ба рўњи замон ва иљтимоиёт таъсир гузорад, аз ин 
рў, ашъори ў аз андешањои њакимонаву андарзњо саршоранд:

Гулфурўши бехаридор
Бо таассуф сар мељунбонад:
Магар имрўз зодрўзи касе нест?
Дар сутунњои эълон
аксњои даридаи њунармандон
хабари фавти рўњ мегўянд (2,73).

Дар љои дигар мушаххасоти полиграфї ба риштаи тасвир 
омада, тахайюлро борвар кардааст

Шабнамаки нинимарг:
Чакидањои чаман
дар љаридаи гули садбарг
дар њудуди њазор нусха интишор аст (3,54).

Воќеан, тасвир тозаву љолиб аст. Тасвири ѓайриинти-
зори њангоми субњ ба рўи гулњо расидани шабнам аз тоза-
гии баён ва нигоњи нави шоир аст. Таркибњои «шабнамаки 
нинимарг», «чакидањои чаман», «љаридаи гули садбарг» 
бадеият мисраъњоро таъмин намудаанд. Ин гуна тасовир 
дар мисраъњои зер хеле љолибанд:

Чашми ту муаллифи бањор аст,
Ќалби ту сардабири даймоњ.

Дар байти:
Рањ ба рањ боз кунам љойнамози коѓаз
Ишќ бархез, ки њангоми рукўъи ќалам аст (3,173).

бо мањорати хос љанбаи иљтимої василаи баёни матлаб ќа-
рор гирифта, тахайюл ба њадди болову нињої расидааст. 
Мисраъњо дар ин байт андешаву эњсос ва отифањоеро, ки 
рўйдодњои иљтимої ба вуљуд овардаанд, бозтоб медињанд 
ва ба василаи тасвири иљтимої гўянда ба баёни матлаб наз-
дик мешавад. Аз истифодаи зиёди вожаи иљтимоъ бори ди-
гар собит мешавад, ки муаллиф дар тасвирсозї муаммои 
мардумро њаллу фасл карданист. Шоир мегўяд:

Бори дигар шикаст ёфтаам 
		  дар бархурд бо иљтимои фосид.
Дилам мутањњар нест
Дар ин ѓуруби иљтимоъ,
Дар ин фазои ѓализи тафаккуру эњсос,
Дар ин зулмати андешањои бехуршед,
Дар ин роњи ношинос 
		  дилам мутањњар нест (2,99).

Тањлилу баррасии аносири њунар ва тасвири њунар-
мандонаи масоили иљтимої ба ин натиља мерасонад, ки 
тафаккури ин шоири хушзавќ вусъати хос дорад ва та-
ваљљўњаш ба масоили иљтимої пурпањно аст. Чунончи, со-

даву самимї мегўяд:
Ман чї одї мешавам, ваќте биандешам,
				    ки фардо соати дањ
Боядам дар маљлисе ширкат намудан (2,89).

Гоње дигар аз гирудорњои зиндагї бадард мегўяд:
Њар киро дар кўча мебинї, суоле медињад:
-Манзили он фолбини номвар ку?
-Аз куљо медонам, эй мардум?
Фолбини шумо бо устухони мурда суњбат мекунад,
Ё ки бо рўњи шабу бо кавкаби думдор (2,92)

Мисраъњои фавќ оганда аз масоили иљтимої аст, ки 
пешорўи љомеи имрўз ќарор дорад. Шоири хушсалиќа ња-
мин муаммои рўзгори имрўзро одї, вале љолиб тасвир ме-
кунад. Сирри љолибии ин мисраъњо дар одї будани онњост.

Дар порчаи дигар шоир масоили рўзгори сангинро 
латиф ба шеър пайванд мекунад:

Мебинї, дар ин беобиву, бечароѓиву бегазї
Чї ќадар љомеа чиркин шудааст? (2,130)

Шоир баробари василаи тасвир ќарор додани љанбаи 
иљтимої дар боби пайдо намудани роњи њалли мушкилот, 
пеш аз њама, сарчашмаи пайдоиши ин муаммоњо меанде-
шад ва зиёд кўшиш дорад, ки ба њаллу фасли мушкилоти 
љомеа роњ пайдо шавад:

Рў ба рўям пирамарде ногањон пайдо шуд,
Як халта хокрўба бар сари дўш (3,125)

Ва гоње дигар пур аз дард менигорад:
Боѓ, эй боѓчаи хуррами сари кўча,
Фикри моро рањо кун аз шумори пулњо! (3,86)

Ва љои дигар мегўяд:
Бод чун мошини партовкашон
Меравад кўча ба кўча,
Шањр ба шањр
Тундсуръат медавад ќитъа ба ќитъа,
Дањр ба дањр

– Хоњарљон, вусмаи тар намехарї?
Ва ман нигоњ мекунам. Устодам.
Ин зани жандапўш дўш ба мо дарси кимиё медод.
– Устод , шумо њам ба бозор омадед?
– Зиндагї…

Сурудањои шоири хушзавќу хушсалиќа ба таври 
воќеї ба тозатарин тамоюлњои шакливу мавзўї ва њуна-
рии масоили иљтимоии љомеа пайванд хўрда, шоистаи 
зикр аст, ки инъикоси масоили иљтимої ба сурати тоза ва 
диди модерн дар ашъораш бознамо шудааст.

Мавзўъњои асосии шеъри иљтимоии Фарзонаро њис-
си худљўиву худшиносї, нафрат ба беадолатии иљтимої, 
андешаи имрўзу фардои мардуми кишвар фаро гирифта, 
асарпазирї аз шеъри классик ва шеъри муосири кишварњои 
њамзабон њунари шоирро љилваи хосе бахшидааст.

Дар кўтоњтарин фурсат шоири пешгоми тољик Фар-
зона барои зуњури чењраи ростини адабии худ ва гуфтани 
шеъри муассири тољикї дар њама ќолабу шакл эњтимоми 
лозим ба харљ дода, дар рушди шеъри иљтимої сањми бо-
риз гузоштаву хоњад гузошт.

БИЁ, ЭЙ ШЕЪР, ЭЙ ОВОЗИ ФАРДО!

Фурўѓи Фаррухзод мегўяд, ки «шеър аз зиндагї ба 
вуљуд меояд. Њар чизи зебо ва њар чизе, ки метавонад рушд 
кунад, натиљаи зиндагист» ва илова мекунад, ки «шоир бу-
дан, яъне, инсон будан» аст ва «касе, ки кори њунарї меку-
над, бояд аввал худашро бисозад ва комил кунад, баъд аз 
худаш берун биёяд ва ба худаш мисли як воњид аз њастї ба 
вуљуд нигоњ кунад, то битавонад, ба тамоми дарёфтњо, фикрњо 
ва њисњояш як њолати умумї бибахшад».

Ба ин натиљагирии Фурўѓ розї нашудан наметавон. 
Воќеан, шоир будан рисолати баѓоят вазнин бар дўш ги-
рифтан аст. Зањмати онро сарбаландона ба љо овардан на 
бар њар кас даст медињад. Хушбахтона, дар адабиёти му-
осири тољик аз шумори чунин шоирони воќеии замон на-
фаронеро ном метавон гирифт, ки Фарзона дар ин сархат 
љойгоњи вежа дорад.

Алиризои Ќазва зимни бањогузорї ба њунари шоир 
таъкид кардаст, ки «Фарзона ба шањодати осори хубу на-
воварињояш дар ин асл воќеият дорад ва Фарзона яке аз 
пурфурўѓтарин чењрањои адабии муосири Тољикистон аст. 
Фарзона илова бар он ки дар Тољикистон чењраи машњу-
рест ва њатто алораѓми љавонї љавоизи мўътабари кишва-
ри Тољикистонро њам ба даст овардааст, шоири мутавозеъ 
низ њаст» (2,5).

Фарзона аз зумраи нафаронест, ки мафоњимро ќур-
бони вазн намекунанд ва дар навиштањои ў маъниву ман-
тиќи калом дар ќолабњои суннатї бо мањорати хос рехта 
шуда, маънињои тозаву ѓайриинтизорро ба бор меорад:

Њазор абр гиристам, такон нахўрд, нахўрд
Ба зери шонаи чап хорасанги хомўшат (1,213).

Аз ин байти шоир хонанда маъниро осон дарк ме-

кунад. Шоир бо истифодаи унсури тасвирсоз – санъатњои 
муболиѓа, такрор, ташбењ њунармандона маънии маъмулї 
(бепарвоии ёр аз ѓаму ѓуссаи дилдор)-ро ба љилва меорад. 
Шоир маъниеро, ки њазорсола дар адабиёти классикї ба 
риштаи назм кашида шудааст, бо баёни тозаву тасвири 
љаззоб ба хонанда мерасонад, ки, албатта, аз мањорати 
шоир дарак дорад.

Масалан, шоир дар ин байт метавонист гўяд, «њазор 
бор гиристам», аммо тахайюл ва диди шоиронааш имкон 
додааст ин маъниро бо истифодаи муболиѓа ва тахайюли 
ѓайриинтизор «њазор абр гиристам» бигўяд, ки андозаи 
дарди баёншавандаро бештар нишон медињад. Њамзамон 
санъати ташбењ њунармандона эљод шудааст, мусалламан 
манзури шоир аз «хорасанг» «дил» аст, ки ин љо шоир бе-
рањмии ёрро ба «хорасанг», ки мањкамтарин навъи санг 
аст, нисбат медињад. «Зери шонаи чап» ишора ба дили ин-
сон аст, ки бо бадеияти хос, њунармандона гуфта шудааст. 
Дили инсон дар тарафи чапи ќафаси сина љойгир аст, ин 
одитарин воќеият бо диди муаллиф баёни шоирона ёфта-
аст.

Дар ин ѓазал Фарзона боз њам содатарин њаводиси 
рўзгор – аз «вазифа сабукдўш шудан»-ро дар тасвир бад-
ин зайл истифода мекунад:

Ба иштибоњ туро соњиби дилам хондам,
Аз ин вазифаи зебо кунам сабукдўшат (1,213).

Аслан вожаи «сабукдўш» ва ибораи «сабукдўш кар-
дан» маънии начандон хушояндро ифода мекунад, аммо 
маънии њамин вожаро бо василаи тасвири зебо ба ќолаби 
ѓазал рехтан ѓайриинтизор ва шоирона сурат гирифтааст.

Фурўѓ чанд дањсола пеш ќайд кардааст, ки «чизе, ки 
шеъри моро хароб кард, њамин таваљљўњи зиёд ба зарофат 
ва зебої аст». Ба андешаи ин шоири тавоно дар замони 
муосир шеър ба вожањои ѓайришоирона эњтиёљ дорад, то 
љони тоза ёбад. Фарзона ин маъниро хеле хуб дарк карда, 

њунармандонаву шоирона аз чунин вожањои «ѓайришои-
рона» истифода мекунад:

Куљо равам, ки рањо ёбам аз љањолати хасм?!
Маро бигиру ба сандуќи сина пинњон кун (1,21).

Вожаи «сандуќ» ба назар ѓайришоирона аст ва кам 
даст медињад, ки бо ин вожаи дур аз зебої маънии зебову 
шоирона эљод шавад, аммо Фарзона бо камоли њунарварї 
аз ин вожа ибораи зебои «сандуќи сина»-ро интихоб меку-
над, ки он миёни мардум ба љои «ќафаси сина» ва ё «оѓўш» 
роиљ аст. «Сандуќи сина» дар ин байт вожаи калидиест, 
ки бадеият ва тасвири ѓайриинтизорро эљод кардааст. Во-
жањои «љањолат» ва «хасм» (вожаи ѓайришоирона) маъни-
ву тасвирро пурра кардаанд.

Дар ѓазали дигаре мегўяд:
Кай маро барандозад санги лаънати душман,
Дўст мекушад моро бо кулўхе аз доман (1,53).

Дар ин байт аз вожаи «кулўх» ва ибораи «санги лаъ-
нат» њунармандона бањрамандї шудааст. Маъниву тасвир 
дар сурудањои Фарзона ба њам омезиши зебо ёфтаанд.

Дар љои дигар вожаи «таяммум» ба баёни зебои маъ-
нї ноил гардонидааст:

Љўйборам, бар таяммум карданам,
Марњамат кун, гарди поятро фирист (1,52).

Ва низ
Гунањ кардї, ки бар ман дил надодї,
Гунањњои туро парванда кардам (1,71).

Вожаи «парванда» аз диди густурдаи шоирона дарак 
медињад.

Дар байти зер вожањои «љамъ» ва «икс» (х) дар тар-
киби «Ман љамъи ман баробари икс» бо тахайюли шоирї 
љони тоза пайдо карда, ба ѓазал тасвири нав бахшидааст:

Ман љамъи ман баробари икс аст дар њисоб,
Сад файласуф хира шуд аз «зуфунуниям» (1,123).

Дар байти дигар шоир вожаи «љалољин»-ро њунар-
мандона чун калидвожаи тахайюли хеш ќарор медињад:

Ба куљо, ки по намонам, бинињад фалак тилисме,
Зи фиреби ин љалољин биравам, дигар наёям (1,41).

Љои дигар вожаи ѓайришоиронаи «собун» тобиши зе-
бои шоирона ёфтааст:

Собуни барф доѓи чаманро равондааст,
Собуни ваќт, рўњи маро беѓубор кун (1,355).

Шумори чунин ибораву таркибњое, ки ба василаи во-
жањои ѓайришоирона эљод шуда, бадеияти кулро таъмин 
кардаанд, хеле зиёд буда, ба шеър навиву тозагї бахшида-
анд. Чунончи, дар перомуни таъбиру мисраъњои «парњез 
аз истеъмоли ѓам», «одреси худ навис», «туро марзбон 
кунам», «зи љањони пуршаётин», «нур шикор мекунам», 
«атсаи ёсуман шунав», «зи ишќ намесўзад устухони наям», 
«решаи имон ба умќи шаб дорам», «чашми шаболуди 
ман», «ту чаратсаи бањорї», «зону мазан, њаќорати худро 
виќор кун», «гиребони субњ атр занад ёсуман», «љурмам 
рашки њусн аст», «мў ба мў њарфи чигил бишнав», «хуфта 
зери сандуќам орзуи тањ бар тањ» эљод намуда, тасвирњои 
оњарии ноб нуњуфтаанд.

Дар асл, шеъри њаќиќї аз омезиши њис ва аќл тавлид 
мешавад. Шоир нафарест, ки аз дигарон бештару бењтар 
њис ва андеша мекунад, њамин гуна созиши зебои њис ва 
андешаи шоирро дар мисраъњои зер мушоњида мекунем:

Њолиё, дарди тињї будан намедонї, ки чист,
Эй дил, эй гулдони пурхун, хуш ба њоли шоди ту.
Нола кам кун, бин, ки бо ноландагон гардун чї кард,
Мурдагон дар гўр механданд бар фарёди ту.
Шеър, чун мўи фаришта бар наљоти ман шитоб,
Исии ман, осии ман, садќаи имдоди ту (1,274).

Фарзона дар љузъиёти мавзўии ѓазал низ навовару то-
закор аст. Ошної бо ѓазалњояш бори дигар инро собит ме-
кунанд, ки дар баробари умри дубора бахшидани мактаби 
анъана шоири тозакору навгаро аст ва диду назар ва анде-
шањояш аз дигарон ба куллї фарќ доранд. Ў аз нафаронест, 

ки бо њунару истеъдоди хос кўњнагї надоштани ќолабњои 
суннатї, бавежа, ѓазалро исбот намуданд. Чунончи, мегўяд:

Биё ба чашми ѓизолам, набераи Маљнун,
Маро ба бар кашу хушбахт чун биёбон кун (1,21).

«Ёр», «дилдор»-ро «набераи Маљнун» гуфтани шоир 
аз камоли тахайюли шоир дарак медињад ва «хушбахт чун 
биёбон кун» бошад, тасвири ѓайриинтизор аст.

Ѓазалњои шоир ба манзури мавзўъ, мазмуну мўњта-
во ва аз лињози хаёлбофї њунармандона эљод шудаанд. Бо 
диду андешаи фалсафї баён шудани хулосањои рўзгор дар 
ѓазалњои Фарзона шоистаи омўзиш аст. Аз нигоњи мавзўъ 
ѓазалњои Фарзона арзишњои фарњангњои ќадимаро нигоњ 
доштаанд:

Ба ќалби ман, ки чун мамнўъгоњ аст,
Иљозатномаат додам, гузар кун.
Биё, эй шеър, эй овози Фардо,
Ба марги ман, ба марги ман зафар кун! (5,150)

Бояд гуфт, ки аз оѓоз то имрўз ѓазал маъруфтарин 
жанри адабї аст, ки миёни шоирон ва алоќамандони шеър 
мањбубияти хос дорад. Сабаби ин њама муњаббатро мета-
вон ба хусусиятњои жанрии ѓазал нисбат дод, ки барои ба-
ёни њиссу њаяљон ва андешаву афкори шоир хеле мувофиќ 
аст, зеро «асоси ѓазал баёни ишќ ва муњаббат аст». Про-
фессор Шарифљон Њусейнзода гўяд: «Ѓазал аз вањдати њис 
ва аќл-идрок иборат аст» (1,172). Њис ва аќл дар ѓазал њам-
дигарро такмил медињанд. Њис ва њаяљони баланд фикр 
ва андешањои баландро ба вуљуд меоваранд. Дар њаќиќат 
ѓазал жанри ба њама маќбул аст, хушоњангии авзони ѓазал 
мањбубияти жанрро бештар кардааст. Нуктаи дигар, ѓазал 
имкон медињад, ки шоир баробари њиссу тафаккур афкори 
фалсафї, иљтимої ва ахлоќиро њамљоя бо эњсос ба хонанда 
расонад. Назокати нуњуфтаи калом дар ќолаби суннатии 
шеъри Фарзона, бавежа, ѓазал дар он аст, ки дар баробари 
њиссу тафаккур тасвирњои нотакрор дорад.

Мазмуни асар на танњо предмети тасвир, балки фањ-
мишу идроки муаллиф ва бањои ў ба объективияти тасвир 
аст», ки ин нуктаро Фарзона хеле хуб дарк намудааст:

Шамими ишќ меояд зи себистони субњоѓўш,
Шафаќ дар шохи миної шакарсебест атласпўш.
Шаби дўшин нигањ кардам, ки дар гулгашти мањтобї
Фалак њам як сабад себи ситора мебарад дар дўш.
Ва низ гўяд:
Ба шукри шеър, ба њаќќи Худо, ба њурмати Ишќ,
Тапиш бикун, тапиши тоза, боз, боз, эй дил! (1,180)
Намунаи чунин тасвирњои шоиронаро дар ашъори 

Фарзона фаровон пайдо кардан мумкин аст, ки аз њунари 
нотакрори шоир дарак медињад. Латофати каломи Фарзо-
на њам дар ин аст, ки шоир эњсоси як андешаро ба шеър ме-
резад, бо њунари хеш ба андеша эњсос мебахшад ва њисро 
андеша меомўзад.

Вусъати тасвиргарии њар шоир аз чигунагии сатњу са-
вияи њунари ўст. Таваљљўњ ба тасвирњои тоза, дар ќолаби 
таркиб ва ташбењњо ѓунљонидани маънињои баландарзиш 
низ ба истеъдоди гўянда бастагї дорад. Бардоштњои сиёси-
ву иљтимоии ў, њунар ва мањорати нигорандагї, љањонбинї 
ва ошної бо тамаддун ва адабиёти љањонї имкон медињад, 
ки зимни эљоди тасвиру самбулњо њаќиќати бартар аз худи 
шеър – воќеиятро ташхис дињад. Муњаммадризо Муњам-
мадї – муњаќќиќи эронї бар он аќида аст, ки «шеьри хуб 
нишон аз як таљрибаи зистии комил дорад ва шеьри бад 
нишон аз як таљрибаи зистии нокомил ва норасо». Ба ан-
дешаи ин мунаќќид таљрибањои њаётї ва шахсият низ бар 
чигунагии шеъри шоир таъсиргузор аст.

Фарзона шоири њассос ва оинанињод аст ва хуб медо-
нем, ки авотифи дарунии шоир таьсироти хуб ба мухотаб 
мегузоранд. Ў бо њамин роњ ба ќалби хонанда роњ мекушо-
яд ва дар ин самт аз шоирони пешгоми адабиёти мост:

Воќеан, аќл, ишќ, ирфон, сиёсат, марг ва зиндагї, 

андеша, хулоса ва бардошт аз зиндагї дар шеъри Фарзона 
инъикоси зебо доранд. Пайванди дину оин љозибаи ашъорро 
бештар кардаанд. Истифодаи зиёд аз вожаи «Худо» бозгўи 
ин андеша аст. Фаќат вожаи «Худо» дар китоби «Себар-
га» 63 маротиба, дар «Садбарги ѓазал» 27 маротиба, дар 
«Мўњри гули мино» 59 маротиба љой дорад.Њамзамон, 
Худо бо чандин шева хеле зебо нидо мешавад: «Таъоло», 
«Њаќ Таъоло», «Худоё», «Худољон», «Аллоњ», «Њазрати 
Њаќ», «Худованди Карим», «Ёр», «Њазрати Дўст».

Шоир бо ин вожа ибора ва таркибњои љолиберо эљод 
мекунад, ки «Табассуми Худо», «Чашми Худо», «Навта-
рин сунъи Худо», «Сунъи мутабаррики Худованд», «Хаш-
ми Худой», «яктои худодод», «Танњо Худост он ки ба-
далношавандааст» муште аз хирвори тозакории Фарзона 
мебошанд. Шоира аз оѓоз ба офариниши тарокиби тоза 
таваљљўњ дорад. Аслан шоири воќеї њамин гуна бояд бо-
шад. Таркибњову иборот бо маънињои зебо, дар ин суру-
дањо имтиёз доранд.

Шеърњои Фарзона баёнгари андеша, эњсос, эътиќод, 
одобу русум ва љомеияти ўст ва адабиёти муосири тољикро 
дар сатњи воло ба љањониён муаррифї мекунанд.

Њунару истеъдодаш дар дилу дидаи хонандагон маъ-
во дорад. Шоир арзишмандтар аз муњаббати хонандагон 
подошеро намешиносад ва, њамзамон, аз муњаббати мух-
лисон сарфароз асту нисбат ба онон низ муњаббати беан-
доза дорад. Мутмаинем, ки тасвирњои шоирона, хулосањои 
аљиб, андешањои мондагори Фарзона мўљиби ифтихору 
шоистаи тањсини натанњо имрўзиён, балки ояндагон низ 
хоњад буд, зеро бењуда нагуфтаанд: њар он чї аз дил баро-
яд, ба дилњо нишинад!

ДАР ОЛАМИ МАЪНО ДИГАРЇ
Баррасии олами маънї ва маъниофарињои

Ањмадљони Рањматзод

Адабиётшинос Тољибой Келдиёров шеърро «бењта-
рин ва латифтарин зодаи тафаккури инсонї» медонад, ки 
«ба иттифоќи гавњаршиносони бањри маонї бо перояи 
хаёл зиннат ёфтааст». Бино ба таъкиди ў «њазорсолањост, 
ки шеър як љузви муњими њаёти мадании мардуми форсро 
ташкил додаву мењру муњаббат ва дарду дармонеро аз 
насл ба насл интиќол медињад. Бењтарин арзишњои умуми-
башарии мардуми форс мањз тавассути шеър дар њофизаи 
адабии таърих сабт шудааст» (3,40). Шеъри муосир инъи-
коси њаёти маданию фарњангї ва сиёсию иљтимоии мост, 
ки пайваста бо соњањои дигари санъат пеш меравад.

Шоирон дар ин замина нафаронеанд, ки рисолати зе-
боиофариро бар дўш доранд ва ба василаи истеъдоду њу-
нари офариниш арзишњои инсониро арљ мегузоранд. Њар 
шоире, ки ин рисолатро дарк мекунад ва мутаваљљењ ме-
шавад, ки дар шеър баёни андеша ва эљоди маънии нав аз 
мавзўъ муќаддамтар аст ва бояд мўњтаворо дар перояи то-
заи хаёл баён кард, нафароне њунарманд шинохта шуданд, 
ки барои рушди шеъри замони хеш сањмгузор будаанд. 

Тибќи бардошти Юсуфи Акбарзода «дастовард ва 
хусусияти шеъри имрўз аз он иборат аст, ки њар шоир – чї 
хурду чї бузург мекўшад, ки ба дунёи ботинию бепоёну 
мураккаб ва пурасрору пурсарвати инсон сар фурў бурда, 
ўро дар лањзаю њолатњои мухталифу мушкил ва пуршид-
дат бинад ва тасвир намояд» (1, 113). 

Шоир Ањмадљони Рањматзод, ки аз дањсолањои охири 
асри гузашта ба арсаи адабиёти тољик ворид шуд ва имрўз 
чун шоири соњибсабк эътироф гаштааст, њамин рисолати 
шеърро пайгирї кардааст. Манзумањои «Зуњури њазрати 
инсон» ва «Наврўзнома» бо андешаву тасовири зебо њар 
хонандаро ба олами маъниву зебої њидоят мекунад ва 
мањорати хуб, диди тоза ва мунири муаллифро бозгў меку-
нанд. Дар ин нигоштањо муаммоњои љањони куњан, таърих 
ва тамаддуни маънавии инсоният, тазодњои олами муосир 
мавриди андеша ќарор гирифтаанд ва бо тахайюли ноб ба 
тасвир кашида шудаанд. Ба ин васила, шеър рисолати ња-
мешагиашро ба љой оварда, «бењтарин арзишњои умуми-
башарї»-ро сутудааст.

Шинохти асолат ва њастии инсон ва тараннуми мил-
лату Ватан аз муќаддамтарин мавзўоти шеъри шоир аст. 
Њувияти миллї, мењру муњаббати поку самимї нисбат ба 
Ватан дар ашъори Ањмадљони Рањматзод бештар љой ги-
рифтаанд. Эњсос мегардад, ки ин муњаббатро шоир дар 
донистани таърихи сарзамини хеш, ошноии комил бо ќис-
саву ривоёт ва асотири аљдодї мешиносад. Худи шоир низ 
як нафари огоњ аз таъриху тамаддуни кишвар аст, ки ин 
нукта дар офариниши шеър ва тасвирњои љолиб ба ў кўмак 
кардааст. Шоир бар ин бовар аст, ки дўст доштани Ватан, 
дўст доштани таъриху тамаддуни хеш, ифтихор аз миллату 
мардуми сарбаланди худ аст:

Чист Истиќлол, донї, рўзи тавлиди Ватан!
Рўзи тавлиди умеди миллати афгори ман!
Рўзи эњёи тафаккур, балки эњёи замон,
Рўзи нусрат,
Рўзи Вањдат
Субњи бедорист дар афкори ман! (5, 6).

Тасвири ифтихори ватандорї дар шеъри шоир зиёд ба 
назар мерасад. Дар шеъри «Ватан» шоир бо ифтихор мегўяд:

Чї шараф хоки туро бўсидан,

Чї шараф оби туро нўшидан!
Сари худ монда ба рўи сангат,
Нафасе набзи туро бишнидан! (5, 4).

Афзун бар ин андешањои хештаншиносї, асолати 
таърихиву фарњангї, бозшиносии мероси ниёгон, худљўї 
ва худшиносї бо диди људогона тасвир шуда, њарчанд, 
бештари таваљчўњ ба љанбањои њунарї равона аст, аммо 
дарунмоя ва мавзўи шеър аз назари шоир дур нарафтааст. 
Воќеан, шоир дар тафаккур ва андеша истиќлоли фикрї 
дошта, навпардозии Ањмадљони Рањматзод дар шеъри 
нав ба шакли шеър-дарозу кўтоњ кардани мисраъњо мањ-
дуд намешавад. Аз марњалаи аввали эљод дар ќолаби нав 
новобаста аз мавзўи баррасишаванда падидањои тоза ва 
ниёзњои хоси шинохти асолату рисолати шеър дар батну 
матни ашъор љойгоњи хос пайдо кардаанд. Метавон гуфт, 
сапедгунањои шоир дар шаклгирии шеъри нави тољик бе-
таъсир набудааст, ки ин нуктаро намунањои ашъори сапе-
ди шоир таќвият мебахшанд. Чунончи, шоир мегўяд:

Зи ту ман боз мехоњам мадад, эй модари љонам,
Ки дар гардун намози фарз мехонї,
Ба рўи љонамози абрњои дур
Дигар маъзур дор, эй модари ѓамхор,
шоирзодаи танњотарини хушзабонатро,
ки бишкастам намози љовидонатро (4, 61).

Дар марњалае, ки аксари мунтаќидони ватаниву хо-
риљї маърифати шеъри нави тољикро ба инњисори мафку-
раи сиёсии замони Шўравї пайванд бахшида, адабиётро 
ба сурати шиор ё шеъри холї аз ќарењаи њунарї ва берўњ-
муаррифї менамуданд, ба шоироне чун Ањмадљони Рањмат-
зод, ки аз мактаби Мўъмин Ќаноату Лоиќ , Бозор Собир ва 
монанди инљо тарбият гирифтааст, муяссар шуд, то бо са-
лиќаву истеъдоди фитрияш тарњи нави андешаи шеършино-
сиро дарандозанд. Барои густариши ин раванди шеър ва 
шинохти он ба шоир чанд омил кўмак кардааст. Нахуст, 

таваљљўњ ба мероси ќадим ва асолати адабиёти гузашта. 
Баъдан, истиќлоли андеша, назар, тафаккур, сабк дар шеъ-
ри нав ва истиќлоли комил. Дигар, огоњии бештар аз ада-
биёти љањон, махсусан, ошної бо адабиёти муосири Эрону 
Афѓонистон барои тањаввули шаклу дарунмояи шеър таъ-
сир гузоштаст. Шоир мегўяд:

Миёни дашти фарохи асрњои куњан
Бируст њамчу дарахте
шањидшањри шукуфо,
Ки шохањои пур аз барги зумуррад
тавони ваянд,
ки нањрњои ба њар реша тапида
равони ваянд…
Дарахти сабз, бигў,
Зи ќарнњои куњан
Чї мевањои хирадро расонда, афшондї,
Ки аз ту дар ризо Имом Ризост?! (4, 133).

Дар эљоди достони «Зуњури њазрати инсон» дониш, 
истеъдод ва диди шоирона хеле таъсир гузоштааст. Шоир 
хеле зебо мегўяд:

Офтобам сўхта,
Шамъу фонусу чароѓам бесабаб н-афрўхта,
Сўзани килкам ба сатри ришта-ришта
Бахяи лабњои хомўши маро нодўхта…
Хилќатам бегонапарвар буд,
Тоќатам тоќи баланди лонаи холии кафтар буд.

(5, 241)
Дар бозтоби андеша ва баррасии масоили рўз шоир ба 

унсурњои диниву мазњабї эътибори махсус зоњир мекунад, 
њузури ирфон ва дин мўњтавои шеъри Рањматзодро муас-
сир ва љанбаи њунариро ќавитар намуда, барои таваљљўњи 
амиќ ба тасвирњои тоза ва дар ќолаби таркибу ташбењњои 
дастнорас гунљонидани маънињои баландарзиш имкон фа-
роњам овардааст. Ин омил шеърњоро дар сатњи боло ќарор 

додааст. Љањонбинии муаллиф дар ин самт аз љањонбинии 
ирфонї сарчашма дорад. Андешањо дар батни хеш вањда-
ти вуљудро пойдор кардааст:

Дар нойгулаш суре, дар найча навое хуш,
Дунё њама сар то сар масрури Худованд аст (5, 148).

Нигоштањои солњои охири Ањмадљони Рањматзод ин 
нуктаро равшан мекунад, ки шоир љањонбинии худро аз 
шеър то шеър густариш медињад. Дар шеърњояш ба васи-
лаи андешаи дунявиву моддї аз њастиву марг ва фалсафаи 
зиндагї роз мегўяд. Андешањои фалсафї дар шеъраш њу-
вияти тоза мегиранд:

Чу ишќи Њаќ бишуд љо дар равони ман,
Пари парвозњо дарёфтам дар љои пои хеш.
Аљаб шуд мунтањои гирудорам бо њамоќатњо,
Ки акнун бозмегардам чу ошиќњо ба пои ибтидои хеш.

(5, 45)
Ва низ:

Зиндагї субњи висолу зиндагї шоми видост,
Дўсттар дорам варо дар рўзи тўю мотамаш (5, 46).

Сабки шоир дар тасвирофарї хосу мустаќил аст ва 
нигоњи модернї зиёд дорад. Чунончи мегўяд:

Офтоб об шуду рехт зи пешонии ман,
Шафаќи таршудаи субњ гиребони ман аст (5, 76).

Љои дигар шоир ин маъниро ба тасвир мекашад:
Бари гардун нишастам, охирин парвоз кай бошад?
Зи хатти роњ мехонам ба гарди мўй мазмунро.

(5, 160)
 Ин тасвир ки аз батни тахайюли ѓайримунтазира 

тавлид шуда, хотири хонандаро навозиш мекунад:
Мушти кўракшуда бар сина бизан,
Кафи ту боз шавад пуртилло (5, 36).

 Ањмадљони Рањматзод эљоди иборот ва таркибњои 
тозаро дар рушди љанбаи њунарии шеър омили муњими 
таъмини бадеияти шеър мешиносад ва ашъораш бо афзу-

нии истифодаи тарокиб имтиёз дорад, ки «гулњои хандон-
лаб», «тугмаи бўса», «асои ќалам», «нохуни шукуфањо», 
«парраи мављ», «нигористони ёд», «ситораи изтироб», 
«хонаи чашми фаришта», «шўълаи фарёд», «асалмаст», 
«хўша-хўша мављ», «дили тиллої», «гиряхандањо», «сил-
силакокули шаб», «синаи субњи ширгун», «синамављи из-
тироб», «барги шамъ», «дафтари зулфи парешон», «сари 
дегљўши шавќ», «сари сабзи хаёл», «бўсаи хуршед», «ре-
зишгоњи зулф», «шабнамњои кўњистон», «мушти кўракшу-
да», «чашми ситора» намунае аз ин хаёлоти рангинанд. Ин 
тарокиб аз диди модернї ва тахайюли ѓании шоир ва аз 
вусъати имконоти сабки ў гувоњї медињанд.

Пур аз њавову дилтињї сарњуйшишањо,
Сарводамаст шишаи сарво шикастаам.

Дар байти мазкур бар иловаи тахайюл ва дид, ки ба 
зењни хонанда тасвири зебоеро дармеоварад, офариниши 
вожањои «сарњуйшишањо» ва «сарводамаст» хеле њунар-
мандона аст, ки инро метавон идомаи суннатњои адабиёти 
классик шинохт. Чунин вожаву таркибњоро ба вежа шуа-
рои сабки њиндї фаровон ба кор мебурданд. Бедил мегўяд:

Ба худ оташ занам то гарм созам синаи сарде,
Зи бас афсурдатабъињо танўри сардро монам.
Далели корвони ашкам оњи сардро монад,
Асарпарварди дардам, њарфи соњибдардро монам.

Вожањои «риштабапопеч», «љабинбастагирењ», «му-
раккабњавасї», «гумкардагесў» дар коргоњи тахайюли 
шоир Рањматзод ба каломи мавзун хушоњангии бештар 
зам намудаанд.

Унсури тасвирофар, аз љумла саноеи бадеиро шоир 
омили муњимтарини офариниши зебої мешиносад ва дар 
ин љода мањорати шоистаи тањсин нишон додааст. Љой-
гоњи њунармандонаи санъати ташбењ, ташхис ва такрор 
дар байти зер метавонад ба унвони далели ин гуфтањо бо-
шад:

Баъди поиз чун гадое ин дарахти даство,
Ба кафи њар шоха резад тангаборон барф-барф.

Дарахтро ба гадо ташбењ додану ба василаи ташхис 
офаридани ибороти «дарахти даство», «кафи шоха», «тан-
габорон» ва такрори вожаи «барф» тасвирро зебову дарёд-
монданї кардаанд. Бешак, ин обшори њунар аз малакаву 
истеъдод маљро гирифтааст:

Сураташ њусни њама дунёст,
Ин фаришта чун Худо зебост (5, 160).

Ба василаи санъати талмењ тасвиркории љолиб шуда-
аст, ки намунаи бењтарини он дар ѓазали «Ба нохун мека-
над љў Кўњкан дар хораи дилњо» ба назар мерасад. Дар њар 
байт аз санъати талмењ тасвир падид омадааст:

Ба нохун меканад љў Кўњкан дар хораи дилњо,
Вале дар пои хусравњо нагун шириншамоилњо. 

(5, 135)
Шоир ба калимаву ибороти рехтаи халќї зиёд та-

ваљљўњ мекунад ва ин ибороту калимот аз солњои аввали 
эљод дар шеър имтиёз пайдо кардаанд:

Ишќ, ишќ гуфтам, вањ, барфи лаклакї борид,
Ё ба шўри пешонї ба шавкату шонам. 

(5, 103)
Меноламу аз нола суде натавон бардошт,
Тагрез шуда борам, нахлам зи самар гашта. 

(5, 69)
Мо хоки сиёњро ба хун оѓуштем,
Фарёд кашида боз бар љумла љањон. 

(4, 128)
Ањмадљони Рањматзод дар эљоди шеър аз оѓоз ба ко-

мёбї ноил гардида, имрўз чун шоири соњибсабк шинохта 
шудааст. Бардоштњои сиёсиву иљтимої, њунар ва мањорати 
нигорандагї, љањонбинї ва ошної бо тамаддун ва адабиёти 
љањонї ба шоир имкон додааст, ки зимни эљоди тасвир, сам-
булу образњо њаќиќати бартар аз шеър, воќеият ва асолати 

шеърро ташхис дињад. Истеъдоди фитрии шоир мањбубия-
ти ўро миёни хонандагон афзудааст. 

Имрўз шоири мањбуб дар рушди адабиёти муосири 
мо ва тарбияи насли љавони он сањми бориз дорад.

МАН АЗ ШАЊРИ БУЗУРГИ ИШЌ МЕОЯМ

Неъмат Оташ аз љумлаи шоироне аст, ки худро озод 
ва содиќона дар ойинаи шеъраш ба хонанда ошно месо-
зад. Бино ба таъкиди Шоираи халќии Тољикистон Фарзо-
на «шоири оташзамири покрав њам, ки ба љустуљўи инсони 
комил водиву иќлимњои нињониву маљозиро месипарад, 
оќибат ойинае меёбад, ки ба ў инсони комилро муаррифї 
мекунад». Дар пешгуфтори китоби «Мусофири шањри 
борон» низ шахсият ва истеъдоди фитрии Неъмат Оташ, 
огоњии ў аз шеъри ниёгон, омўзиш аз ашъори бузургони 
Ѓарбу Шарќ бозгў шудаанд. Аз диди ноќидонаи Фарзона 
«Неъмат Оташ дар исму љисми худ оташи Њурмуздро њифз 
кардааст ва шеъраш низ чун маљмараи пуроташ фазои та-
факкури моро муанбар мекунад. Ў аз он инсонњои камна-
зирест, ки шахсият ва шеъраш арзиши баробар доранд ва 
њамдигарро комил мекунанд ин њама бардоштњо кифоят 
намекунад, ки њунарманди воќеї ба арсаи сухан ояд ва бо 
фурўѓи бемонанд симою маънои худро боз кунад». Ин љо 
ба њузури оташи ѓайб ба сифати манбаиилњоми «суханњои 
равшани пуршаъшаа» ва «каломи субњнисору мондагор» 
ишора мешавад.

Неъмати Оташ дар «кўчабоѓи шеър чун миршаб таб-
ли баланд намезанад, наќорањои тињиро намекўбад, њарфњои 
размандаву бонгњои тўфонї намезанад, балки нарму ором 
чун насими зардолузори дењаи Рўмон ба мо латифањои 
рўњонї мехонад, чакомањои боронї мавзун мекунад, ѓа-
залњое меофаринад, ки чун дарёи Сайњун маъсумияти аза-
лии худро нигоњ доштааст».

Чунин арзиш ва бањогузории шоири соњибмактаб ба  
Фарзона шахсият ва њунари ќаламкаши барнодил шоис-
таву арзанда аст ва хонандаро ба андешањои амиќ рањна-
мун месозад. Неъмат Оташ, воќеан, солњост, ки дар арсаи 

журналистика ва адабиёти муосири мо мавќеи устувору 
мондагорро соњиб аст ва ба василаи килки њунарвараш 
ба дилу дидањои мардум љой гирифта. Рўзноманигоре аст 
њаќиќатгўву оташинсухан ва шоире аст соњибсабку соњиб-
дил. Ишќ, зиндагї, иљтимоиёт, сулњ ва нафрат ба љанг дар 
њамаи марњалаи зиндагї аз љараёни шеъри шоир берун на-
рафтаанд ва ў њамеша њамдаму њамнафаси хонанда буду 
њаст.

Аз диди адабиётшинос Тољибой Келдиёров шеъри 
Оташ «фарёди бесадои дил аст рўи сафња, ки аз лобалои 
он чењраи мунаввари касеро рўнамо мекунад, ки каломаш 
зоњиран ором аст, аммо дар ботин туѓёни рўдхонаи Сирро 
нуњуфтааст». Воќеан, шеъри Оташ дар замираш туѓёнњои 
хонданиву гуфтанї дорад. Њамзамон адабиётшинос Келди-
ёров зимни ошної бо ашъори маљмўаи «Мусофири шањри 
борон» муњимтарин хасисаи шеъри Неъмат Оташро марбут 
ба забон, нигоњу тасвири шоирона ва тарзи баёни вай ме-
донад: «Забони шеъри Оташ сода, самимї ва тасвирњояш 
ба зењн наздик, заминї ва воќеї њастанд. Шоир њељ ваќт 
ба худ иљоза намедињад, ки тасвирњои аз зењн ва хаёлу ќиё-
су гумону вањм дурро ба кор бигирад» (5,4). Муњаќќиќ «аз 
љанбањои дигари шеъри Неъмат Оташ, ки њам дар ќаволиби 
шеъри суннатї ва њам дар ашколи дигари шеърии мавриди 
истифодаи шоир ба назар мерасанд, яке равонї ва малењии 
сухан»-ро ёдоварї мекунад, ки «аз онњо гоњо бўи каломи 
Саъдии ширинсухан ва гоњо роињаи сухани Мавлоно ба ма-
шом мерасанд». Байти зер далели ин мулоњиза аст:

Гањ мебарї сўи хаёл, гањ мекашї сўи висол,
Тунду малењу дилнишин чун шеъри Мавлоностї» (4,137).
Шоири ширинсухан њанўз аз нахустин маљмўаи ашъо-

раш «Шукуфа», (Адиб,1989) ба дили хонандаи нозуктабъ роњ 
пайдо кард ва сипас бо маљмўањои «Садои сабзи шукуф-
тан» (1999), «Мунтахаби ашъор» (2001) ва «Ба ишќ бовар 
кун» (2003) ин муњаббат сарсабзтар гашт. Шоир мегўяд:

Ман аз шањри бузурги ишќ меоям,
Зи даргоњи Худомарде, ки бо ишќу иродат
корвони шеъри зеборо
Ба дашту кўњу њомунњои таърих бо њавас меронд
Ва чун ќосид
аз асре ба асре
номаи пурдарди шоњонро
Ба пайвандони онон армуѓон мебурд (5).

Шеърњои Неъмат Оташ армуѓон аз он медињанд, ки 
муаллиф дар љодаи офариниш соњиби сабки вежаи хеш аст 
ва талош дорад дар офариниш навгўву навпардоз ќарор 
гирад. Ин љо суоле метавонад пеши хонанда биёяд, ки ка-
дом шоирро метавон соњибсабк унвон кард?

 Мусаллам аст, ки дар шеъри шоирон аносири му-
шаххасшудаи умумї сабаби аз сухани одї тафовут пайдо 
кардани эљоди эшон мегардад ва ин нукта низ равшан аст, 
ки истифодаи шоирон аз ин аносир яксон нест.

Масалан, хаёл яке аз унсурњои амудии баёни шоирон 
аст ва њама шоирон дар канори унсурњои забон ва мусиќї 
аз ин унсури шеърофарин истифода мекунанд. Аммо, ба 
бовар метавон гуфт, ки њар кадом шоир аз ин унсур ше-
ваи бардошти худро дорад, агар нафаре ба ташбењ зиёдтар 
таваљљўњ дошта бошад, дигаре ба такрор майл дораду се-
вумї ташхисро дар шеъраш фаровон истифода мебарад. 
Ва вежагињои сабки њар кадом шоир ба шеваи бардоштњои 
ў аз аносири шеърї алоќаманд аст. Ба бовари муњаќќиќ 
Шомили Солор «манзур аз сабки як шоир маљмўи он вежа-
гињое аст, ки шеъри ўро аз оммаи шоирони он рўз мутамо-
из созад». Ба таъкиди муњаќќиќ сабк ду шохаи умда дорад, 
яке инњироф аз њинљор ва, дигаре, басомади ин инњироф. 
Дар шањри Шомили Солор манзур аз њинљормаљмўи вежа-
гињое аст, ки ба таври табииву маъмулї дар шеъри як дав-
ра вуљуд дорад ва инњироф аз њинљор, яъне хориљ шудан аз 
ин ќавоиди куллї мебошад.

Њамзамон авотифи инсониро муњаќќиќон дарунмояи 
амудї барои шеър шинохтаанд. Воќеан, њар инсон соњиби як 
низоми фикрї аст ва, мусалламан, эњсоси њар нафар аз навъи 
нигариши ў ба атроф ва љањонбиниаш сарчашма мегирад. 
Андешаи шоир низ ба љањонбинии ў алоќаманд аст, ки бо 
диди шоирона дар шеър таљаллї меёбад ва андеша аз унсури 
созандаи сабки њар офаранда аст. Њис (отифа) дар офарини-
ши сабки шоир наќши амиќ дорад. Унсури њисси шоир чї 
хуб - шодї, тараб, умед ва чї бад - ѓаму андўњ, яъс, ноумедї, 
хашмро рўйдодњои зиндагї дар зењни шоир падид меоранд 
ва шоир ин њиссеро, ки дар худаш таљриба кардааст, ба шеъ-
раш мутааллиќ мекунад ва ба ин васила ба хонанда мерасо-
над. Пас, њис низ муњимтарин унсури созандаи шеър аст, чун 
хонанда таъсири аввалияро аз љанбаи отифии шеър мегирад 
ва њиc ба шакли зоњириву зењнии шеър таъсиргузор аст.

 Ба бовари шеършиносон, «таъсири отифї он гоњ су-
рат мегирад, ки шеър битавонад намоиши ростин ва со-
диќе аз њолати дарунии шоир бошад». Андешаи ноб њисро 
дар ин замина созиши зебо медињад.

Мутаассифона, имрўз дар адабиёти муосир шоирони 
соњибандеша кам дорем. Аммо Неъмат Оташ аз зумраи 
шоироне аст, ки ўро метавон соњибандеша унвон кард, чун 
дар ќаламрави андешаву диди шоирона ќадамњои устувор 
гузошта, дар ин раванд ба тарбияти насли љавон низ сањм 
дорад.

Мутаваљљењ мешавем, ки андеша чї ќадар дар ин 
шеър тасвири зебо офаридааст:

Нишоти омаданатро,
Ман аз насим шунидам, ки бо фарањ мегуфт:
– Варо ба боѓи муњаббат чу дилрабо дидам,
Ба ноз рафтаму гесўи мушкборашро,
Ба боѓњои гули ёсуман рањо кардам…
Њар он чї мушк биовардаам дар оѓўшам,
Зи гесувони ўст (5).

Ва ё љои дигар:

Сукут варзидем
Ва он парандаи зебо, ки вожа номаш буд
Ба мањбаси тани мо нолае заду хобид (4,28).
Ин андешањои љолиб бо тасовири дилнишин шеъри 

Оташро мутамоиз аз шеърњои шоирони дигар мекунад, ки 
аз далоили соњибсабкии шоир аст. Маљмўи дигаре аз вежа-
гињои шеъри Оташро мавриди омўзиш ќарор дода, бо як 
баррасии иљмоливу сода метавон дарёфт, ки шоир ба му-
сиќии даруниву берунї, шакли зењнии шеъраш таваљљўњи 
хос дорад.

Ормон дигар бувад доѓи таманно дигар аст,
Чашми дидан дигару завќи тамошо дигар аст (4,130).
Дар афзоиши љанбаи њунарии шеър иборот хидма-

ти шоиста доранд ва ин нуктаро шоир хуб дарк карда, 
дар эљоди шеър ба таркибу ибороти гўшнавозу пурмаъно 
диќќат медињад. Ибороте, ки зењни шоир эљод кардааст, 
хотирмону дилнишинанд. Офаридањое чун «деви бадкораи 
ин шоми сияњ», «гулдони тињимонда», «нафасњои таболу-
даи ин деви сияњ», «зулоли чашмаи хуршед», «мурѓи зебои 
муњаббат», «шањри сабзи чашмонат», «шабнами рўи гул», 
«пештоќи булўрини шањри ишќ», «гулбарги ѓам», «булўѓи 
васвасаи хуни дил», «кишвари сабзи муњаббат», «чилча-
роѓи мењр», «ќуллаи кўњи умед», «шарораборон», «ота-
ши зардуштии мазори ту», «сарманзили хубони љањон», 
«парниёни мављи Сир», «шоиронатарин дарди тољикона», 
«ашки сари мижгони дарахтон» ва ѓайра дар тасвирпардо-
зии шоирона хидмати чашмгир доранд.

Унсурњои тасвирсоз ва саноеи бадеї низ аз љониби 
шоир корбурди њунармандона пайдо кардаанд. Ташбењ, 
такрор, талмењ тазоду муќобала аз санъатњои бадеиеанд, 
ки шоир бар онњо таваљљўњи аввалия дорад.

Ташбењ:
Абри сияњ чу моми гумкарда тифли маъсум
Аз дида мефишонад пайваста ашки борон (4,110).

			   *   *   *

Аз таљаллии рўят нур дар дилам љорист,
Шамси пурзиё њастї, эй зан, эй зани тољик! (4,94)

			   *   *   *
Шамсе ба зуњур омад, чун њолаи нур омад,
Кошонаи мо пур шуд аз нуру сафо имшаб. (4,122)

Такрор:
Шукр кун, ишќи ту сабз асту хаёлоти ту сабз,
Набз дар набзи ту, хуни шараёнат сабз аст.

			   *   *   *
Ман ќатра-ќатра обаму дарё нагаштаам,
Ман зарра-зарра хокаму сањро нагаштаам (4,96).

			   *   *   *
Талмењ:

Ки рўзе биравад ин мард
Ва нўшдору бирасад пас аз марги Сўњроб (4,14).

			   *   *   *
Љањон зи хуни Сиёвуш мешавад лабрез,
Зи фитнае, ки зи Афросиёб мехезад (4,124).

Шеърњои Неъмат Оташ «Дўст», «Шиканљи фасли 
танњої», «Садои сабзи шукуфтан», «Зиндагї зебост», «Хо-
бам намебарад», ѓазалњои «Шукр кун», «Ба бод саљда мао-
вар», «Кафк аст ѓунчаи гул», « Њомии лафзи дарї», «Боли 
садоќат», « Зани тољик» аз љумлаи шеърњои хонданї мебо-
шанд, ки ба осонї ба дили хонанда маъво мегиранд.

Яке аз вежагињои сабки шоирии Неъмат Оташ та-
ваљљўњи бештар ба мавзўоти иљтимої мебошад. Дар њар 
се маљмўаи шоир ин мавзўъ бештар матрањ шуда, шоир 
дар инъикоси љанбаи иљтимої ва дарду доѓу муаммои 
љомеа истеъдоди фавќулода дорад. Ба вежа, шеърњое, ки 
солњои 90-уми асри гузашта эљод шудаанд ва масоили љан-
ги шањрвандии кишварро бозгў њастанд, хеле пурэњсос ва 
пурдард эљод шудаанд. Бешак, метавон Неъмат Оташро 
шоири иљтимоъгаро унвон кард:

Вой бар ман, ки агар мехоњам,
Ќабри бобоямро,

Дар Бухорою Самарќанд зиёрат бикунам,
Бояд аз њавлии њамсояи худ њуљљати визо бихарам.
Зеро,
Рў ба рўи ману њамсояи деринаи ман симхор аст
Аз сиёсат,
Зи диле то ба диле девор аст… (5)

Ѓолибан гумон мекунанд, ки шеьри иљтимої абзорест 
дар дасти љомеашиносон барои шинохтан, шиносондан ва 
эњтимолан ироаи роњи њалли масоил ва мушкилот ва ња-
водиси иљтимої. Њол он ки ќоидамандии дусўяии шеьр 
низ дорои арзиши мустаќил аст. Ин фоида дар њаќиќат 
расидан ба як сохтори вежаи зебошинохтии фориѓ аз мав-
зўи матрањи он аст. Агар дар фоидамандии яксўя арзиши 
шеьри иљтимої танњо дар расонагии он хулоса шавад (дар 
њаќиќат шеьрияти матн ќурбонї мегардад), дар иваз дар 
фоидамандии дусўя арзиши шеьри иљтимої дар гаронни-
гоњи мўњтаво ва шакл ќобили љустуљўст. Ин амр, ки бояд 
шеъри иљтимої дар баробари баррасии масоили иљтимоъ 
ба зебоиофаринии шеър низ таваљљўњ кунад, дар шеърњои 
иљтимоии Оташ риояти воќеї пайдо кардааст:

Оњ, эй Худои пок,
Бар модараш чї гуна расонам паёми марг,
Бар хоњараш чї гуна бигўям, ки ў бимурд?
Ман бо кадом дил,
Ман бо кадом чашм,
Ман бо кадом њастии бедард бингарам
Бар шамъи хирасўз, ки хомўш мешавад,
Бар модаре, ки зору сияњпўш мешавад (4,25)

Шеьри иљтимої дар њар њолат шеьри мардумї аст. 
Гурўње дар таќсимбандии шитобзада шеьри иљтимої бо 
фоидамандии яксўяро «шеьри иљтимоии мардумї» ва 
шеьри иљтимої бо фоидамандии дусўяро «шеьри иљтимо-
ии равшанфикрї» мехонанд. Асоси ин таќсимбандї, густар-
дагї ва умумияти мухотабони шеър аст, аммо зимнан бояд 
бигўем, ки асоси даќиќе наметавонад бошад.

Шеъри Роѓун низ шеъри хуби иљтимої аст, ки аз му-
аммои замон њикоят мекунад:

Роѓун,
Эй ќасри пурљалоли саодат,
Рўзе туро муњаббати беинтињои халќ,
Дар тангнои кўњ
Бо сад њазор мўъљиза бунёд мекунад.
Дар чор самти ту,
Бингар, ки коргар,
Ин пањлавони аср
То садди оњанин бинињад пеши пои руд,
Путки гарон ба даст,
Бо бозуи матин,
Мардонагї чу Коваи њаддод мекунад.
То обро зи синаи кўње кунад равон,
Дар корзор кор чу Фарњод мекунад (5).

Ва ё
Чу рўи тахт нишастї, зи хеш бут матарош,
Ки даври пурфарањи «Зинда бод» мегузарад.

Мавзўъњои љанги шањрвандї, тараннуми сулњу субот, 
Вањдати миллї, вазъи сиёсии замон, вазъи мухталифи љо-
меа дар нигоштањои иљтимоии шоир њаллу фасли њамаљо-
ниба пайдо карда, сурудањои «Калидсозе ку?», «Мурѓи њаќ 
оё?» «Бањори хунин», «Боѓбон намедонад»  «Шањри ѓу-
боролуд», «Киштишикастагон», «Аз ин љањон чї гўям?», 
«Хобам намебарад» бењтарин нигоштањои иљтимоии Неъ-
мат Оташ аст. Шоир дар ситоиши шахсиятњои барўманди 
миллат шеърњои хуб сурудааст, ки дар гиромидошти рўњи 
эшон, њамчунин тарбияи насли наврас дар рўњияи худши-
носиву ватандўстї бетаъсир намемонанд. Мо шахсиятњои 
маъруфро аз љониби шоир ба ду даста тавсиф кардем, 
яке тараннуми шахсиятњои шинохтаи таърихиву фарњан-
гї, мисли Рўдакї, Исмоили Сомонї, дигаре шахсиятњои 
маъруфи даврони муосир, ки шоир њамасру њамдаврони 
онњост, ба мисоли Лоиќ, Фарзона, Сайрам Исоева, Матлу-

ба Хољаева, ки ин нафаронро хонандагон хуб мешиносан-
ду дўст медоранд:

Дар сўгвории устод Лоиќ:
Њанўз панљараи чашми ман ба роњи ту боз аст,
Њанўз ин дили девона сўи ту ба намоз аст,
Њанўз љон ба гудоз аст…
Ту рафтаї, афсўс
Ва аз набудани ту,
Њанўз абри бањорї зи сўг мегиряд,
Њанўз раъди бањорї зи дард менолад…

Тараннуми зебоињои Ватан ва ифтихор аз миллату 
таъриху фарњанги тољикон аз мавзўъњои иљтимоии дигаре 
њастанд, ки дар шеъри шоир корбурди фаровон доранд.

Ба бовар метавон гуфт, ки шоир дар эљоди шеъри 
иљтимої ва тасвиру самбулњо ба комёбињо ноил гардида, 
бардоштњои сиёсиву иљтимої, њунар ва мањорати нигоран-
дагї, љањонбинї ва ошної бо тамаддун ва адабиёти љањонї 
барояш имкон додааст, ки бо ташхиси воќеият ва њаќиќати 
љанбаи иљтимої ташхис дињад ва ба созиши иљтимоёт ва 
махсусияти шеърї мусоидат намояд. Хушбахтона, Неъмат 
Оташ аз зумраи шоироне аст, ки ниёзњои аслии хонандаго-
ни шеъри иљтимоиро дарк намудаанд. Шоири сиёсї њанго-
ме дар кори худ муваффаќият меёбад, ки ниёзњои замонро 
шиносад ва шоирони иљтимоъгарои тољик тавонистанд, 
иљтимоиёт ва шеърро созиш дињанд, мўњтаворо бо баде-
ият ба њам оваранд. Љустуљўњои шоир тадриљан ба шеъри 
иљтимоияш сабку услуб ва бофти тозатаре овардаанд.

Ишќ, муњаббату садоќат ва васфи ёри бовафо низ аз 
доираи андешањои зебои шоири ошиќ дур нарафтаанд ва 
замзамањояш дар лабони ошиќон танин доранд:

Зебову дилоро буд, саршори таманно буд,
Афсунгари дилњо буд он моњлиќо имшаб (4,122).

Љои дигар ба хонанда бовари ишќро њадя мекунад:
Чаро ба банди сукутї

Ва ќитъа-ќитъа кашї рањ ба шањри хокистар…
Сукутро бишкан.
Аз он љазираи танњоият ба берун о,
Ба ишќ бовар кун… (4,48)

Љои дигар бовар бо ояндаи нек хеле самимї ва љоли-
бу хонданї ба ќолаби шеър рехта шудааст:

Чу фасли дигаре ояд,
Насимаш абри кинро аз фазои зиндагонї дур 
					     хоњад кард.
Ва боронаш
Равонњои зи хашму кина зањрогини 
				    мардумро бихоњад шуст
Ва ин фасли рањоибахш,
Рање бар сўи фардо боз хоњад кард,
Писарро бо падар дамсоз хоњад кард.
Ва инсон чун Худои сарнавишти хеш
Суруде аз барои зистан оѓоз хоњад кард (4,32).

Албатта, хулосаву натиљагирии мо аз сурудањои шо-
ири хушбаён иљмолан сурат гирифт ва, бешак, Неъмат 
Оташ аз шумори шоироне аст, ки ќаламаш арзандаи тав-
сифу ситоиш ва омўзиш аст. Барои шоире, ки дар дилу ди-
дањои хонандагон маъво дорад, арзишмандтар аз муњаб-
бати њаводорон подоше пайдо нахоњад шуд, ки шоир ин 
муњаббатро нисбат ба онон низ фаровон дорад.

Пайнавишт:
1.	 Мувањњид З. Шеър ва шинохт. – Тењрон: Марворид, 1377.–292 с.
2.	 Фарзона. Мўњри гули мино.–Хуљанд: Ношир, 2006.– 400 с.
3.	 Фарзона. Себарга.-Хуљанд: Ношир, 2011.-436 с.
4.	 Фарзона. Њама гул њама тарона. Дар ду љилд.-Хуљанд: Ху-

росон медиа, 2014
5.	 Шарифов Х. Шоир ва шеър. – Душанбе: Адиб, 1998.–218 с.
6.	 Шеърдўст А. Чашмандози шеъри имрўзи тољик. – Душанбе: 

Адиб, 1997.–272 с.
7.	 Шумораи понздањуми маљаллаи интернетии Адабиётшиносї.

МИСРАЕ ДАР ВАРАЌИ САБЗИ ХАЁЛ

Шоир Озарахш дар як сўњбат бо рўзноманигор Сали-
ми Аюбзод хотиррасон карда буд, ки «як шоир, ба фикри 
ман, бояд ба дарё монанд бошад. Дарёвор равад, то љое-
ро сарсабз кунад. Албатта, ин дарё гоњ-гоње аз соњилњои 
худ берун меравад. Шояд шоир њам ин гуна аст. Шеъраш, 
афкораш, рафтораш. Аммо дар њама њолат, шоир созанда 
аст ва паи ободии атрофиёни худ, њамсояи худ аст».

Озарахш дар бозгўи рисолати шоир андешаи воќеиро 
гуфтааст. Ва чун худ ба унвони шоири њунарманди тољик 
шинохта шудааст, паи иљрои њамин рисолат аст. Ашъо-
ри ноби ин марди њунар дар адабиёти муосири тољик, бе-
шубња, љойгоњи хосеро касб кардааст.

Навиштањояш дар њама сабк, њам сабки суннатї ва 
њам шеъри нав хеле љолибу хонданиянд ва бори шеъри му-
осирро бар дўш доранд. Дар баробари он, ки дар ќолаби 
аљдодї хеле њунарвар аст, ба шеъри нав, шаклњои шеъри 
нимої, озод ва сафед низ таваљљўњи хоса дорад. Аммо дар 
эљоди шеърњои нав ба истиќлоли эљодї расида ва анде-
шањои бикраш дар сабки нави шеърї, бахусус, дар шеъри 
сафед зоњир мешаванд.

Маълум, ки шеъри сафед аз вазну ќофия озод аст ва 
ин танњо як хусусияти содаи шаклии он ба шумор меравад. 
Муњим он аст, ки баёни андеша дар ќолаби шеъри нав им-
конияти фарохтари нигоришро соњиб аст ва ин имконият 
бештар дар тахайюл ва тасвир ба мушоњида мерасад, ки 
шоир Озарахш аз ин имконот хеле њунармандона истифо-
да кардааст.

Ба Озарахш муяассар гашта, ки ин њама вежагињои 
сабкии шакли нави шеъриро дар ашъори сапедгунааш 
инъикос намояд ва, ба ин васила, дар рушди шеъри нави 
тољикї сањм бигирад. Метавон гуфт, ки шоир дар айни ка-

моли эљодист ва андешаву тафаккураш ба парвоз расида. 
Чунончи, ў мегўяд:

Мисрае дар вараќи сабзи хаёлам рўид:
«Себзори падарам меросист».
Дар вуљудам гули эњсосу тафаккур хандид:
«Њуш дор, эй ошиќ,
ошиќи берабтсухан,
Ин сањар шеъри дигар меояд» (4,106).

Воќеан, мисраъњои шоир дар вараќњои сабзи хаёлаш 
эљод мешаванд, ки дар аксар маврид тозаанд. Њузури анде-
шањои ирфонї, фалсафаї ва иљтимої арзиши шеърро боло 
мебаранд. Њамин майли андешидан ба шеърњои нимоии ў 
рўњи тоза бахшидааст. Талоши пайваста барои баёни тоза 
ва бадеияти баланд лиризми шеърњоро њифз намудааст:

Чаманњо номи булбулро намедонанд,
ўро мешиносанд аз садояш,
			   аз навояш,
				    аз суруди ошнояш…
Ошно будан чї хушбахтист, медонї?!
Даме бе чашм мебинї,
		  ки дар як гўшае, дур аз нигоњи ѓайр
			   чашме интизори туст… (4,109)

Навиштањои шоир самимиянд ва, дар баробари ин, 
њама дар умќи њар калимот маънињои бикр нуњуфта, ки бо 
тасвир ва тахайюли ѓайриинтизор таваљљўњи хонандаро ба 
худ мекашанд. Мисраъњои «Ошно будан чї хушбахтист, 
медонї?! Даме бе чашм мебинї, ки дар як гўшае, дур аз 
нигоњи ѓайр чашме интизори туст» хеле содаанд, аммо 
маънї олї аст, фалсафаи ошно будан дар кулли мисраъ љо 
гирифтааст, «бе чашм» дидан таркиби зебои «чашме инти-
зори туст»-ро пурра мекунад. Баёни тозаи «чаманњо номи 
булбулро намедонанд» ва хулосањои хуби бадеиву воќеи-
аш «ўро мешиносанд аз садояш, аз навояш, аз суруди ош-
нояш» поэтикаи номукаррарро дар шеъри мазкур таъмин 

намудааст.
Аз он ваљњ, ки Озарахш шоири зиндадилу њассос аст, 

ба масоили зиндагї назари нек дорад, њатто бо инъико-
си пурдардтарин лањзаи зиндагї умед ба фардои босаодат 
дар шеъри ў зинда мемонад:

Мерасад атри гули себ зи Боѓи Боло
Дар бараш накњате аз олами тифлонаи ман,
Ки ба дунболи вай аз дарбачаи чашмонам
Ашки тар меояд.
Тифли дигар меояд… (4,106)

Љои дигар шоир мегўяд:
Ман чашми хешро ба бало мондам
Гуфтам, сияњнома гуноњи туст,
Ашкам давиду рехт,
Хато кардї,
Рўзи сияњ айби нигоњи туст…
Бахшой, иштибоњи маро, бахшой,
Шаб номаи сиёњ набуд, эй дўст,
Шаб шеъри нонавиштаи хуршед аст,
Шири сафеди моњ гувоњи ўст… (4,27)

Воќеан, дар тасвирњои ў нигоњи марди зиндагидўст 
эњсос мешавад ва дар љараёни баррасии масоили гуногун 
нигоњи ў ба њаёт ва маънии зистан муайян мешавад. Шоир 
дар гузориши масъалањои гуногуни њаётї аз шеър то шеър 
сабз мешавад.

Шеъри сафед «шеъри тафаккур аст, ки дар сатњи ба-
ланди завќу дониш ќарор дорад». Озарахш њамин тафак-
кури маънавї ва орифонаро бо мазмунњои моддї ва хуло-
сањои бардоштааш ба вањдат расонида, ба ќолаби шеъри 
нав мерезад. Дар баробари он ки шоири хаёлпардоз нест, 
ба тасвирпардозї зиёд таваљљўњ дорад. Тасвирњои шоир 
мазомини бикру нозук ва дар ёдњо монданиро ифода ме-
кунанд. Решаи ин тасвирњои ноб аз љањонбинии шоир об 
мехўрад, ки бо љањонбинии ирфониву модернї ба вањдат 

расидааст.
Соњибсабк будан барои њар шоир нишони њунар ва 

истеъдод аст. Пеш аз он ки рољеъ ба соњибсабк будани ин 
ё он шоир ва ё адиб бањогузорї кунем, бояд донем, ки сабк 
чист ва дар адабиётшиносии муосир он чї мањфумро ифо-
да мекунад?

Вожаи «сабк»-ро то имрўз басо муњаќќиќон таъриф 
додаанду шарњ гуфтаанд. Дар ин маврид бояд аз Маликуш-
шуаро Бањор ёд кард, ки нахустин бор дар Эрон дониши 
сабкшиносиро таъриф ва тадвин намудааст. Муњаќќиќи 
шинохтаи тољик Матлубаи Мирзоюнус муњимтарин вежа-
гињои сабкшиносиро дар алоќа бо хулосањои пажўњишга-
рони шинохтаи дунё натиљагирї мекунад.

Баррасии матни шеър дар се сатњ -забонї, адабї, фикрї 
бояд сурат бигирад ва муњаќќиќ Мањмуди Райњонї мушах-
хасоти њар сатњро ин гуна шарњ додаст:

Сатњи забонї: (ової, луѓавї, нањвї), ки дар он ано-
сири мусиќии забон - анвои мусиќии канорї, дарунї ва 
берунї баррасї мешаванд. Вожањои захираи луѓавии ка-
лидї, бегона ва мањљур (дурафтода, људомонда -Њ. С.), во-
жањои бостонї ва кўњна љузъњои ин баррасианд.

Дар сатњи адабї басомади луѓат, таркибот ва иборо-
те, ки дар маонии сонавї (маљозї) ба кор рафтаанд ва, ба 
таври куллї, њамаи инњирофњои њунарї, ки дар занљираи 
забонї рух медињад, мавриди таваљљўњ ќарор мегиранд.

Дар сатњи фикрї мушаххасоте чун аќл, ишќ, ирфон 
ва сиёсат, марг ва зиндагї, диндорї ва бединї, ќазову ќа-
дар баррасї мешаванд (5).

Аз њамин дидгоњ сабк ва услуби хоси шоири муосири 
тољик Озарахшро мавриди тањќиќу омўзиш ќарор додем.

Ба андешаи мо, шоир на танњо бо хасоиси заминањои 
забониву адабї ба соњибсабкиаш ишора мекунад, балки 
истеъдод ва мањорати халќ намудани андешањои тозаву 
ноб низ дар ин самт ба услуби нигориш бетаъсир намемо-

над.
Њамин гуна эљоди андешањои бикрро дар нигоштањои 

Озарахш зиёд фарќ кардан мумкин аст:
…Ман паси тиреза
Ин њама манзараро медидам
			   ва ба худ мегуфтам:
Бояд имсол ќаламро чу ќаламча
Ба замин биншонам
То ќалам сабз шавад.
Нахли уммеди дилам сабз шавад (4,14).

Дар ин шеър тасвир тоза нест, ин тарзи тасвир зиёд ба 
назар мерасад, аммо дар ин мисраъњо тавлиди тафаккури 
тозаро мебинем ва, бешак, андешаи «бояд имсол ќаламро 
чу ќаламча //ба замин биншонам// то ќалам сабз шавад» 
пазируфтанист. Фалсафаи ин маънї низ касро ба андеши-
дан во медорад.

Пас вежагињои сабки Озарахш кадомњоянд? 
Сатњи забонї: Шоир ба мусиќии забони шеър зиёд 

таваљљўњ дорад. Метавон гуфт, мусиќият яке аз вежагињои 
хоси ашъораш аст. Вожањои модерн шеърашро тобиши 
нав мебахшад ва истифодаи њунармандона аз калимоти 
бостониву ниёгон пайванди азалии сурудањои ўро бо гу-
заштаи пурмўњтаво бозгў мекунад. Њар шоир дар шеъраш 
ба вожањои хосе дилбастагї дорад ва пайваста онњоро дар 
сохтњои гуногуни забонї ба кор мегирад, таркибњои хосе 
ба вуљуд меорад ва ба андешаи доктор Мањмуди Райњонї 
«мутолиа дар доираи вожагонї шоирон ва нависандагони 
моро ба самту сўи зењну забон ва замирашон ошно меку-
над. Ба ин васила метавон фањмид, ки аносири ташкил-
дињандаи дунёи воќеият ва тахайюли онњо чист?»

Озарахш ба вожањои «офтоб», «субњ«, «гул», «ишќ», 
«муњаббат», «бањор», «сапеда» зиёд муњаббат дорад.

Муќоисаи истифодаи калимоти гуногун муайян ме-
кунад, ки ў ба вожањои «зинда» ишќ меварзад.

Таваљљўњ мекунем, ки шоир калимаи «гул»-ро дар 
эљодиёташ чї миќдор тасвир мебахшад. Аз гул эљод наму-
дани силсилатарокиби бесобиќа фаровон дар иншои шеър, 
чи дар ќолаби суннатї ва чи дар шаклњои нави шеърї ба 
кор рафтаанд.

ГУЛ: «гули эњсосу тафаккур», «гули лабханди дигар», 
«гули себи гулобї», «гули бодом», «гули себ», «гули рай-
њони ман», «гули нози чаман», «пушти гули шарм», «гул-
хандаи нарм», «мањфили гул», «гулхандаи зебанда», «гул-
барги бари духтари бод», «гулчароѓе зи дилфироѓе», «гулу 
булбул», «навбањори гулафшон», «нафаси сабзи гули рай-
њон», «айни нозидани гул», «пероњани гул»…

Шеъри зер гулполост:
Гули гелосу гули себу гули шафтолу
Ману занбўри асал.
Чї нишастан, чї паридан,
			   чї висолу чї фироќ,
Чї мисолу чї масал?! (4,45)

Дар шеъри дигар шоири гулпараст мегўяд:
Ки ба илњоми гули себи гулобї омад,
Коргоњи вараќи субњи саодат ин љост,
Ки ба авроќи китоби башарї
Офтобї омад (4,119).

Њамчунин менигорад:
Субњи як сешанбе,
Айни нозидани гул,
Рўзи перостани райњон буд,
Гули бодом табассум мекард.
Хандањои гули себ
Дар паси барги лабаш пинњон буд (4,13).

Вожаи «сабз» низ њунамандона ба кор рафтааст:
Калимоти «сабзбањор», «сабзидам», «сабзазор», «ќа-

ламсабз», «сабзидан», «сабзгуна», «сарсабз» зиёд шеъри 
шоирро љон мебахшанд:

Оњ, эй чанори сабз, ки њамрешаи манї,
Бигзор, то даме бинињам сар ба пои ту.
Сабз аст нахли навбари андешањои ман
Дар боѓи сабзгунаи андешањои ту! 

Љои дигар шоир менигорад:
Нам-нам биё,
		 биё, биё
дар маѓз - маѓзи ман,
Борони сабзи ман! (4,134)

Сатњи адабї: Ин сатњи шеъри Озарахш басо пурмањ-
сул аст. Шоир ба вежагињои адабї – калимаву ибора ва 
санъатњои бадеї бисёр алоќаманд аст. Истифодаи њунар-
манона аз љанбањои њунариву адабї шеъри шоирро хеле 
ноб ва дар аксар маврид шуниданї мекунанд.

Яке аз вежагињои барљастаи адабии шеъри Озарахш 
эътиќоди шоир ба иборот ва таркибњост:

Ман аз як дењи орому як шањри пури њангомаи холї
Барои хеш як манзил бино кардам,
ки љояш дар њавои дењаву шањр аст… (4,15)

Мебинем, ки хаёли шоир аз калимоти маъмул чї 
ибороти аљибу зебо меофарад, дењи орому як шањри пури 
њангомаи холї зењни хонандаро мутаваљљењи муњтаво ме-
кунад, ки дар сохтори шеър муњимтарин омил аст.

Ё дар шеъри дигар таркибњоеро мушоњида мекунем, 
ки ба тасвир ва мўњтаво таъсири мусбат доранд:

Шеърњоям
Як ќалам аз шеваи њарфи нигоњи туст 
				   дар тасвири зебої (4,121).

Ва низ
Нозанинмижгони Тењронї,
Шеърњоямро
Нашр кун дар интишороти нигоњи хеш (4,121).

Ё ин ки
Њанўз аз шабањи филмњои дањшатнок,
Зи шомњои шаробии ѓарби арбадањо,

Ба рўзгори гулобии шарќи хотирањо
Чу дискатекаву бисёртекањои дигар
Хабар наомада буд.
Њанўз хаффоше
Зи роњи санъати парвози кўр-кўрона
Ба шоми беситораи кўрони хирафарњангаш
Нагашта буд ситора! (4,136)

Маълум мегардад, ки њар мисраи шеъри боло аз як 
ибораи таркибї иборат мебошанд. Чунончи, «шомњои 
шаробии ѓарби арбадањо», «рўзгори гулобии шарќи хо-
тирањо», «шоми беситораи кўрони хирафарњанг» њамагї 
як ибораи таркибианд ва як мисраи шеър. Намунаи чунин 
тарокиби дар ашъори Озарахш бо касрати хеле имтиёз до-
ранд.

Шоири шеъри сапед бояд соњиби забони мустаќил 
бошад, бартарии зењнї ва отифї дошта бошад. Ана њамин-
гуна бартарї дар шеърњои сапедгунаи Озарахш ба чашм 
мехўрад, ки вежагињои сабкии шоир аст.

Бархўрди њунармандона бо санъатњои бадеї низ аз 
муњимтарин воситањои тасвирсоз дар шеър аст, зеро «њу-
нари шоир ќабл аз њама дар мањорати тасвиргарии ў зуњур 
мекунад, бинобар ин, љозибаи шеър низ дар тозагии тасвир 
ва зарофати эњсос ќобили таваљљуњ аст. Ва воситањое, 
ки барои тасвирсозї ба кор мераванд, саноеи бадеї низ 
њастанд».

Адабиётшиноси маъруф Абдунабї Сатторзода бо ќа-
були ин навъњои санъатњои бадеї њамзамон онњоро ба си-
фати унсури шаклофари адабиёти бадеї ба ду бахш ќисмат 
мекунад:

1. Васоили тасвири бадеї (њунарї) ё авзофи таљас-
сумї.

2. Васоили баёни сухан ё афзофи ифодаи сухан. Ба аќи-
даи муњаќќиќ, «васоили тасвири бадеї (њунарї) дар адабиёт 
бештар шомили саноеи бадеї мебошанд, ки аз онњо шоирон 

ва нависандагон ба хотири тасвирсозї ва офариниши симои 
њунарї истифода мекунанд», васоили баёни сухан бошад, 
«бештар шомили саноее мешаванд, ки аз онњо ањли ќалам 
ва адибон, пеш аз њама, ба хотири равонї, хушоњангї, лато-
фат ва аљобати сухан истифода мекунанд» (1,182). Уламо ва 
донишмандони пешин Шамси Ќайси Розї, Унсуралмаолии 
Кайковус, Рашиди Ватвот, Абўалї ибни Сино ва дигарон 
зикр намудаанд, ки њузури санъати бадеї дар шеър манфиат 
ва асолати шеърро таъмин мекунад. 

Бе њељ гумон, тасвирњое, ки ба василаи воситаи тасвир-
соз – санъати бадеї эљод шудаанд, хеле дилпазир ва хо-
тирмонанд. Чї гуна эљод шудани ин тасвирњо ба дид ва 
љањонбинии шоир алоќаманд аст. Эљод ва тарзи истифода 
аз санъатњои бадеї низ ба соњибсабкии шоир далолат ме-
кунад.

Ташбењ:
Шодиву ѓамам шому сањар буд, ки рафт,
Хуршеди гузар, абри гузар буд, ки рафт.
Бадбахттарин лањза маро мегўяд,
Хушбахтарин лањза њамон аст, ки рафт.

Кўшиши баёни њунармандонаи маънињои самимиву 
дилпазир ба василаи санъати ташбењ андешањоро тозаву 
ноб гардонидаанд. Дар порчаи зер эљоди њунармандонаи 
ташбењ тасвирро љолиб сохтааст. Тозагии тасвирро дар 
порањои зер мушоњида мекунем:

Лаълии осмон пури тармевањои нур,
Дар хонаи шом-сур,
Наздику дур-дур,
Чоши ситораќанди Самарќанд дар миён,
Оби дањони хотирањои равон-равон,
Дар домани саодати Урметани мо
Ширин чакида буд:
Мањтоб
карчи

харбузаи
ногазида буд… (4,254)

«Лаълии осмон пури тармевањои нур» аз нигоњи то-
заи шоир башорат медињад. Ташбењи мањтоб ба карчи хар-
бузаи ногазида тасвирро хотирмон месозад.

Ин санъати бадеї бо тарзу тахайюли љолибу модернї 
зиёд ба чашм мехўрад.

Истифодаи њунармандона аз санъати ташбењро ми-
сраи зер собит мекунад:

Хунам ба љўш омад чун хуни офтоб…
Такрор: Шоир барои боз њам сањењ ва равшантар 

гардонидани ифода калима, таркиб ва ё ибораеро интихоб 
менамояд, ки фикри асосї бо он бењтар зоњир мешавад. 
Ин калима ба тарзи таъкид дар як байт гаштаву баргашта 
такрор меёбад. Дар асл такрори зиёд ба самимияти сухан 
ва салосати баён халал медињад ва хонандаро дилгир ме-
кунад. Аммо такрори бамавќеъ боиси пурќувват шудани 
таъсири тасвир мегардад.

Дар аксар офаридањои Озарахш санъати такрор ла-
тофати баён ва зебоии каломро таъмин намудааст:

Эй хуш он рўз, ки дар дафтари ман
Сояи дасти дарахтон афтод,
Сояи дасти сафедори баланд,
Сояи панљаи ток,
Соядасти бодом.
Соядасти шањтут,
Зардолу,
Сояи дасти дуо,
Дасти Худо (4,8)!

Дар ин шеър санъати такрор василаи зебои тасвир ме-
бошад. Такрор тасвирро љозибаи хос бахшидааст. Муњим 
он аст, ки шоир мавќеаи истифодаи ин санъати бадеиро 
хуб дарк мекунад. Аз ин рў, метавонад, гўяд:

Соядасти шањтут,
Соядасти зардолу

Нуктаи љолиб ин аст, ки дар њамин чанд мисраъ шоир 
ба љуз такрор аз санъати ташхис низ зебо кор бурдааст, та-
свирњои «Панљаи ток», «дасти дуо», «дасти Худо» аз санъ-
ати ташхис об мехўранд.

Такрори вожаи «дўст» ба тасвир ва мусиќии шеър 
таъсири љолиб расонидааст:

Дўст буду дўст омад, дўст монду дўст рафт,
Дўстдорї кард модар пеши даргоњи Худо.

Дар шеъри дигараш шоир мегўяд:
Шеърњоям
Як ќалам аз шеваи њарфи нигоњи туст дар
					     тасвири зебої,
Як ќалам аз болњои абрўвонат,
Як ќалам аз розњои лаъли хомўшат,
Як саломи бекаломи дастњои мењрубонат… (4,121)

Дар мисраи зер такрори калимаи дона низ хеле шои-
рона сурат гирифтааст:

…В-аз кафи бозаш ба мурѓон дона-дона дона мепошид,
Аз нигоњи роздонаш дона-дона ашк…
Бояд гуфт, ки шоир дар шеърњои суннатиаш, ба вежа, 

ѓазалњояш ба санъати такрор таваљљўњи бештар дорад. Fа-
залњои шоир аз эљоди њунармандонаи такрор мусиќї ва 
тасвири хотирмон ёфтаанд.

Тирамоњи ман, ки мерезад ба роњам барг-барг,
Меканад аз дафтари шому сабоњам барг-барг. (4,276)

Тахайюли рангину њунари нигориши баёни ин байт 
низ хеле њунармандона аст. Шоир гулпўш шудани нињоли 
бодомро њамин гуна зебо ба тахайюл гирифтаву эљод кар-
дааст:

Сапеда духтари бодомро пероњани гул дод… (4,276)
Њамин як мисраъ тасвир метавонад бе њељ бањсе аз 

мањорати њунарии шоири тољикро дифоъ кунад. Ин гуна 
далоилро метавон зиёд аз ашъори шоир намуна овард, 
вале бо чанде аз онњо иктифоъ меварзем:

Чархболи офтоб
Аз Шарќ сўи Fарб хоњад рафт… (4,276)

			   *   *   *
Бишносем, ки шарёни дарахтони љањон
Набзи борони Илоњї дорад.
Моњ дар синаи дарёи равон
Ќасди њамрозии моњї дорад… (4,276)

			   *   *   *
… Ба охирин ќаторае, ки мебарад
ѓами шабонаро ба кишвари сањар,
				    савор мешавам,
вале дар истгоњи аввалини ёд
ту як чаман ситора дар баѓал нигоњ мекунї:
– Марав! (4,266)

Њамин гуна тасвирњои шоистаи таваљљўњ, ки њар ка-
дом аз завќ ва диди шоири зиндагидўст бозгў аст, мутмаин 
месозад, ки воќеан Озарахш дар ќаламрави шеъри муоси-
ри тољик пайроњаи љолибе мекашад ва бардоштњои вежа 
ва диди шоиронаи мансуб ба фардро дорад.

Њузури санъати лафзиву маънавї мавзунии оњанги 
калом ва тасвири расои шеърњои шоирро таъмин наму-
даанд. Истифода намудани чандин воситаи тасвир дар як 
байт низ аз мањорати нигорандагии шоир дарак медињад.

Ман аз номи њаво афсонањои ишќ мехондам ба гўши об
Ба побўси замин аз осмон гулдастањои нур мечидам,
Чу аз мањтоб бар моњї паёми мењр овардам,
Зи номи хокиён бо чашм бўсидам… (4,15)
Решаи тасвир дар шеър аз чанд санъати бадеї об 

мехўрад ва аз тахайюли ѓайриинтизор сабз мешавад.
Дар сатњи фикрї – бозгўи муаммои аќл, ишќ, ирфон, 

сиёсат, марг, зиндагї, диндорї, бединї, ќазову ќадар низ 
шоир хеле комёб аст. Андеша, хулоса ва бардоштњо аз зин-
дагї инъикоси зебо доранд. Тафаккури солим ва фалсафаи 
аљиб дорад, омезиши фалсафа, дину оин, ишќу ирфон ба 

шоир имкон додаанд, ки сатњи фикрии шеъраш низ дар 
сатњи аъло шинохта шавад. Озарахш фикрњои љолибро 
ба василаи шеър ва тасвири воќеан хотирмон ба хонанда 
пешкаш мекунад:

Ман аз як тобиши хуршед,
аз як резиши мањтоб,
аз акси ситора дар хаёли об,
аз тамкини кўњу шўриши дарё,
нумўи решаи гул дар бисоти хок,
ки дар андешаи абрест нопайдо.
фароњам сохтам як олами зебо.
Аљаб дунёи рўъёї,
Дунёи танњої… (4,15)

Пайванди дину оин дар шеърњои шоир љозибаи ниго-
штањояшро боло мебарад. Истифодаи моломол аз вожаи 
Худо низ бозгўи ин андешањо аст. Озарахш давоми зиндагии 
маънавї, дар паи тафаккур ва тааммули љомеашиносї, дар 
њар лањзае, ки ба пеш бардоштааст, мутаваљљењ шудааст, ки 
пайванди миёни инсонњо бояд иттињод ва самимият бошад. 
Ин андеша аз шеър то шеър бештар ва амиќтар мешавад:

«Худо… Худо… Худо,
Марову мардуми марову
			   кишвари маро
Зи рањматат макун, макун људо!»
Замон замони кист, эй азизи дил,
Замони мову туст?!
Агар замони мост, бохабар шавем,
Ки бехабар гузаштанист аз ниёзи мо
Замони рози мо! (4,144)

Тафаккури фалсафаи њастиву марг ба шоир нигоњ ва 
тасвирњои тоза додааст:

Чашмаро бањри чї мепурсед, динат чист,
Оби љўйборонро чї оинест,
Зардолу намозашро ба дунболи кї мехонад

Бо габре?
Насорое?
Мусалмоне?!
Дар замину осмон
Чун дар тафаккурњоятон сарњад насозед (4,157).

Анешањои шоир дар шеъри зер бо тасвири бесобиќа 
ѓайримунтазира бозгў шудаанд:

Аз дасти даст дод!
Дар бачагї ба тахтаи мактаб намерасид.
Дар навхатї ба домони дилдор,
Акнун ба њељ кор… (4,45)

Аз ин баррасї ба натиља мерасем, ки Озарахш новобаста 
бар он ки дар кадом ќолаб шеър мегўяд, кўшиш дорад ри-
солати шеъри форсиро ба љо оварад ва шоири соњибсабк 
ва соњибњунар бошад. 

АНДЕШАЊО ДАР ЊОШИЯИ 
«ДЕВОНИ ИШЌ»-И ОЗАРАХШ

«Девони ишќ»-и Озарахш аз шумори арзишмандта-
рин осорест, ки дар соли 2016 ба дасти хонандагон ва ња-
водорони шеъри ноб расид. «Девони ишќ» дар нашриёти 
«Ношир»-и шањри Хуљанд ба табъ расида, ки шомили 250 
ѓазали шоир аст ва бо ду хат - кирилї ва форсї мураттаб 
шудааст.

Дурвожањо суфту ѓазал гуфт
Озарахш аз шоирони соњибноми адабиёти муосири 

тољик аст, ки баъди нимаи дувуми солњои 80-уми асри ХХ 
ба майдони адабиёт ворид шуд ва аз аввалин навиштањояш 
худро чун шоири соњибзавќу соњибсабк муаррифї кард. Аз 
таъсири файзбори мактаби устод Лоиќ ва талошњои пай-
вастаи ў буд, ки имрўз яке аз шоирони саршиноси кишвар 
аст ва миёни дўстдорони адабиёти форсу тољик мањбуб.

Сурудањои Озарахш дар њама ќолаби шеърї - њам 
суннатї, њам шакли наву модерн бо вежагињои хосашон 
фарќ мекунанд ва дар њама навъ шоир дасти њунарманд 
дорад ва истеъдоди фавќулода. Баъди ошної бо ѓазалњои 
«Девони ишќ» бори дигар мутмаин гаштем, ки Озарахшро 
низ метавон яке аз устодони ѓазали муосири тољик ном 
бурд. Воќеан, ѓазал аз ќолабњои суннатиест, ки њам миёни 
шоирон ва њам хонандагон мањбубияти хосеро соњиб аст. 
Чандин садсолањост, ки ин ќолаб ќофиласолори ќаволиби 
суннатист ва бо њама кўњнагї навиву љилои тозаро аз даст 
надода. Ва шоирони њунарманде, амсоли Озарахш дар то-
бишу љилоњои рўзафзуни ин ќолаби дўстдоштанї сањми 
муниру мондагор мегузоранд.

250 ѓазале, ки дар девон гирд омадаанд, собит месо-
занд, ки созиши зебои ќолаб бо њунару истеъдод метавонад 

деворњоро миёни кўњнагиву нав бардорад ва њанўз ѓазал 
иќтидори бардошти бори замонро дорад ва дили ѓазал дар 
баробари набзи замон метапад. Фаќат њунармандї мебо-
яд, ки бишнавї ин тапиданрову бигўї навтарин суханро:

Сухан ба бод мебарад лаби суханфурўшро,
Чаман ба дор мекашад гули чаманфурўшро.
Чї њикматест, эй Худо, зи домани шању гадо,
Кафан халос мекунад кафи кафанфурўшро (3,10).

Озарахш дар ѓазалњояш дар баробари он ки аз ишќу 
зебої мегўяд ва тараннуми ёрро нотакрор ба тасвир ме-
кашад, аз маънии њастї, маргу зиндагї, шинохти асолати 
аслї, муаммои рўзгор ва иљтимоъ зиёд ва зебову муассир 
низ мегўяд:

Дар олами сангиндилу бемењру мудоро,
Шоир ба чї кор ояду шеъраш ба чї коро?!
Ку гўш, ки оњанги писанде бишиносад?
Ку шавќ, ки девона кунад синаи моро?! (3,6).

Шоир мутмаин аст, барои рафъи мушкилоти рўзгор 
бояд аввал хешрову Худоро шинохт, зеро расидан ба асли 
њастї боиси аз миён рафтани њама бўњронњои равониву за-
монї метавонад бошад:

Бўњрони самоиву заминии замонї,
Афтода, ки бишнос ту худрову Худоро (3,6).

Дар ѓазали дигар ин маъниро гуфтанист, ки њама 
бўњронњо аз ношинохтани асли худ ва бехудоињост:

Буњрони бенавої мебигзарад њамон дам,
К-аз мо гузар бисозад буњрони бехудої (3,225)!

Гоњи дигар аз ин муаммоњо ба танг меояд ва зам-зама ме-
кунад:

Озарахшо, рањи бигрехтан аз дањр куљост?!
Шањр танг аст ба фарёди мани рустої… (3,229)!

Мањбубияти Озарахш дар он аст, ки ин сурудањояш ња-
магї сабзанд, дар вожа-вожањои ѓазалњои шоир зиндагї зин-
дагонї дорад. Муњаббат ва эњсоси латифу зебои дўст доштан, 

дўстдоштанї будан дар батни њарфњо љой гирифтаанд:
Фаришта чун ќалам бизад ба номи ту, ба номи ман,
Навишта шуд ба номае паёми ту, паёми ман.
Калимањо ба њам шуданду ќиссањо раќам шуданд,
Саломи ман алайки ту, алайки ту саломи ман… 

(3,199)
Њамин шукргузорї, зиндагидўстдорї, муњаббат ба 

ишќу зебоиву шинохти хешу Худо дар ин ѓазал низ тасвирњои 
љолиберо ба вожањо рехтааст:

Шаби сияњ сапед шуд, сипос, эй сапедаљон!
Ѓами замон умед шуд, сипос, эй сапедаљон!
Нафас-нафас ба шањри ишќ, 

бидам насими бањри ишќ,
Ки кўча-кўча ид шуд, сипос, эй сапедаљон!

Агар ба андешаи адабиётшинос Матлубаи Мирзо-
юнус, ки шеърро «розномаи инсони соњибќалам тавассути 
каломи мавзун» (2, 382) унвон кардааст, такя бикунем, роз-
номањои Озарахш басо ошиќонаву содиќона аст. Равшан 
аст, ки шоир ба ишќу муњаббат имони комил дорад ва ња-
мин боварро тавассути андешаи зебову каломи мавзун ба 
хонандагон интиќол медињад. Вожањо дар коргоњи анде-
шањо ва хаёлпардозињои шоир ба сони дуррест, ки суфтаву 
ба ќолаби ѓазал рехта мешаванд.

Тасвирњои шоир дар ѓазалњо басо љолиб, нав ва ѓай-
риинтизоранд. Алоќамандї ба таркибсозиву иборапар-
дозї низ шоистаи зикру тавсиф аст. Чунончи, дар ѓазале 
Озарахш хаёлоти рангинашро чунин ба тасвир мекашад:

Боре ба шавќ дастагули хоњиши маро,
Пинњон зи чашму гўши чаманњо шамидаї (3, 227).

Дар ѓазали дигаре тахайюли шоир ин байтро ба гўши 
ќалам мерезад:

Сидќро љорї намудан мисли оби љўйбор,
Дар вуљуди боѓи имкон шарбате бигзоштан.
Як замон аз соати дасти замон берун шудан,
Ваќтро бо набзи ширинкори дил бингоштан (3, 193). 

Бетакрор аст такрораш
Љолибтарин роње, ки Озарахш дар офариниши тасвир 

ба кор мегирад, истифодаи њунармандонаи санъатњои 
бадеї, бавежа санъати такрор аст. Такрор дар ѓазалњои 
«Девони ишќ» аз серкорбурдтарин санъати бадеист, ки њу-
нармандона ба кор рафтааст. Озарахш ошиќи ин санъати 
бадеист. Шояд натавонем ѓазалеро аз «Девони ишќ» пайдо 
бикунем, ки дар офариниши он ин санъати бадеї ба кор 
наомада бошад. Такрорњое, ки шоир эљод мекунад нотакро-
ранд. Дар баробари он ки ба мавзунии калом таъсири му-
ассир доранд, ба барљастагии маънї ва мўњтаво низ асар 
мегузоранд. Медонем, ки бо вуљуди содагиаш ин санъат 
аз гўянда њунари баландро таќозо мекунад, зеро такро-
ри нољо метавонад ба тасвир ва маънињо таъсири манфї 
гузорад. Њам оњанг ва њам мазмуну мантиќи каломро ба 
такрори вожањо созгор намудан њунари баланд ва нигоњи 
љадидро мехоњад. Озарахш аз шоиронест, ки дар эљоди та-
крор дасти тавонманд дорад:

Бомњо пасту баланд афтода дидам, бом-бом,
Номњо пешу ќафо истода дидам ном-ном (3,140).

Мебинем, ки дар оѓози мисраъњои байти мазкур 
шоир вожаи «бом» ва «ном»-ро оварда, њамин вожаро дар 
охири мисраъ низ такрор мекунад. Дар баробари ин, такрор 
дар охири мисраъ боз ду маротиба такрор мешаванд, ки аз 
њунамандии шоир ва алоќамандии ў ба ин санъати бадеї 
дарк медињад.

Гуфтанист, ки ин ѓазалро аз оѓоз то интињо истифо-
даи њунармандонаи санъати такрор зебо ва хушнамо кар-
дааст. Љолибият ва вежагии дигаре, ки њангоми эљоди ин 
ѓазал ба кор гирифта шудааст, овардани ду ќофия дар њар 
кадом байт аст. Дар ѓазал вожаи «дидам» радиф аст:

Њељ кас аз сарнавишти хеш берун по намонд,
Њар сареро бар сари як љода дидам, гом-гом,

Чоњкан дар зери чоњу роњзан дар рўи роњ,
Домафканро ба дом афтода дидам дом-дом (3,140).

Дар ин мисраъњо «афтода», «истода», «љода» ќаво-
фии гурўњи аввал ва «бом», «ном», «гом», «дом» ќофияњои 
дастаи дувум мебошанд ва радифи «дидам» миёни ин ќо-
фияњо пайванди мазомину мантиќро зебо ба љилва ме-
дињад. Такрор шудани ќофияњои дастаи сонї аз њузури му-
нири санъати такрор гувоњї медињад, ки тахайюли шоир 
ба ќолаб рехтааст.

Намунаи бењтарин такрори ширинро дар байтњои зе-
рин низ дучор омадем:

Эй дўст, биё, даст бидењ, даст бидењ, даст,
Ман маст шудам, маст шудам, маст шудам, маст.
Дар пеши баландии баландии баландат
Ман паст шудам, паст шудам, паст шудам, паст (3,44).
Дар мисраи аввал вожаи «даст» се маротиба, дар ми-

сраи дувум вожаи «маст» чор маротиба, дар мисраи баъдї 
калимаи «баланд» се даъфа ва дар мисраи чањорум вожаи 
«паст» чор маротиба такрор мешаванд. Вале ин такрорњо 
дилгиркунанда нестанд, балки оњанги мавзунеро эљод ме-
кунанд, ки дар баробари пуртаъсирии муњтаво, рўњи касро 
навозиш медињад. Дар эљоди тасвири ин мисраъњо баро-
бари такрор мо санъати тазоду муќбаларо низ мебинем. 
Шоир барои баёни андешањо ва муассирии маънї «баланд»-ро 
бо «паст» муќобил мегузорад.

Њамин гуна такрорњои зеборо дар ин байтњо низ ме-
тавон пайдо кард:

Эй гули шому сањар, шому сањар ташнаи туст,
Ташнаи шамсу ќамар, шамсу ќамар ташнаи туст.
Њар куљо чашм равад, рўи туро мебинад,
Манзари нури назар нури назар ташнаи туст (3,45).

Љолибтарин падидае, ки њангоми ошної бо ѓазалњои 
«Девони ишќ» моро мутаваљљењи хеш сохт, он аст, ки шоир 
такрори калима ва ё ибораву таркибро дар оѓози њар байти 

ѓазал аз оѓоз то интињо мебарад. Яъне, агар радиф дар ин-
тињои њар байт такрор шавад, ин љо шоир радифгунаи дига-
ре эљод мекунад, ки дар оѓози њар мисраъ такрор мешавад. 
«Шоме, ки мебиёї, ойинањо љавонанд», «Ваќте ки танњо ме-
шавї, ойина ёдат мерасад», «Агар ту боз наої, хумор меми-
рад» ва чандин ѓазалњои дигар ба ин шева суруда шудаанд:

Ваќте ки танњо мешавї, ойина ёдат мерасад,
Њамсуњбати беминнату бекина ёдат мерасад.
Ваќте ки танњо мешавї, рў менињї бар хотира,
Ѓамгинтарин афсонаи дерина ёдат мерасад (3,73).

Њамин тавр, таркиби «Ваќте ки танњо мешавї» то 
охири ѓазал дар оѓози байт такрор мешавад. Њамин гуна 
офаиниши нобу ѓайриинтизори Озарахш тавассути санъ-
атњои бадеї ба ѓазалњояш рўњу равони тоза мебахшад ва 
онњоро хонданиву шуниданї месозанд. 

Њамрадифашро надидам дар радиф
Дар ѓазалњо Озарахш ба радиф эътибори хос медињад. 

Радифњое, ки шоир меофарад, бо содагиву самимияташон 
тафовут доранд. Шоир кўшиш дорад аз ибороти маъмулї 
радифњои зебо офарад ва, ба ин васила, мазмунро хубу хо-
тирмон ба хонанда расонад. Самимияти радиф хонандаро 
аз зоњир ба зењни шеър мекашад:

Гуфтиям, дар чашм љо шав, чашм, љонам, чашм, чашм,
Чашм шав в-аз чашм во шав, чашм, љонам, чашм, чашм.
Аз назар то бар назар худро бубин, моро нигар,
Аз ману ту хез, мо шав, чашм, љонам, чашм, чашм. 

(3,156)
Дар ин ѓазал «шав, чашм љонам, чашм, чашм» ради-

фе аст, ки хушоњангии калом ва баёни зебои андешаи шо-
ирро таъмин кардааст.

Дар «Девони ишќ» бисёр радифњоеро дучор омадан 
мумкин аст, ки аз соњибсабкї ва тахайюли мунњасир ба 
фарди Озарахш гувоњї медињанд. Оњно содаву самимї ва 

мардумианд. Чунончї радифњои «то омадан, то омадан», 
«миёни зиндагиву марг», «аз номи њар гул дар забон», 
«омаданат ба љони ман», «аммо надонем ишќ чист», «гуф-
то, ки салом, эй ёр», «нагунљад, айби кист», «эй ёр, ба ёдат 
њаст», «маро бо худ бибар», «боз биё, боз, боз», «паноњат 
бар Худо, модар», «бо ман гиря кард», «пур шавам, холї 
шавам», «ёрон, муборак бод ишќ», «бигзашт, мо њам ме-
равем», «сипос, эй сапедаљон», «дидам, ки дидам», «субњат 
хушу шомат ба хайр», «аз боби ишќ гуфт», «гиря-гиря, 
ашк-ашк», «як шеър, як тарона», «ман нестам, ту њастї» ва 
бисёр дигарњо дар шаклгирии зоњир ва зењни ѓазал наќши 
бориз гузоштаанд:

Чашме ба чашме боз шуд, ёрон, муборак бод ишќ,
Дил бо диле дамсоз шуд, ёрон, муборак бод ишќ! (3,133).
Њунар натиљаи кори зењни њунарманд аст. Ба чигуна-

гии њунарманд рўњи замон таъсиргузор аст. Озарахшро му-
яссар шудааст, ки њамин њунармандии зењни худро њамќа-
дами замон созад. Самимият ва оростагии ѓазалњояш буд, 
ки «Девони ишќ» дар як муддати кўтоњ миёни дўстдорони 
каломи мавзун њаводори зиёдеро пайдо кард. 

Сурудањои Озарахш ба мисли осори устод Лоиќ Ше-
ралї вежагии зуд мардумї шуданро доранд ва ба дили хо-
нандагон роњ меёбанд. Каломи Озарахш ширинии каломи 
Камол, самимияту мањбубияти сурудањои Мирзо Турсу-
зода ва мавзуниву дилрабоии шеъри Лоиќ Шералиро ба 
мерос гирифтааст. 

ДИЛ ЧУН САДАФ АЗ БАЊРИ 
МУЊАББАТ ДОРАД…

Нигоње ба љилои шеъри Љило

Шоири халќии Тољикистон Фарзона боифтихор аз 
устод Сайидамин Љило сухан карда, эшонро аз посдори 
шоистаи суннатњои ниёгон медонад. Ва, албатта, ин бањо-
гузории Фарзона ба далелњои бебањс такя дорад, зеро Сай-
идамин Љило аз хонаводаи равшанфикрон ва мутафакки-
рони бузург, амсоли шайхулмашойих Њиљрии Хуљандї, 
Туробии Хуљандї ва Сайидумари Хуљандї бархостааст. 
Њифз намудани ному насаби баланди аљдоди хешро Сай-
идамин Љило аз рисолати аввалини худ шинохта, дар идо-
маи роњи эшон боифтихор ќадам мегузорад. Мањз, шинох-
ти њамин рисолат буд, ки Љило хешро дар арсаи адабиёти 
муосир чун шоири њунарманду мондагор муаррифї карда 
тавонист. Шеъри Љило ин тавфиќро касб кардааст, ки миё-
ни дўстдорони шеъри форсї њаводорони чашмгире дошта 
бошад. Ў дар вазну мазмуни осораш хеле комёб аст. Имрўз 
яке аз донандагони хуби вазни арўз њам њаст. Ба шогир-
доннозукињои ќаволиби аљдодиро меомўзад. 

Ин огоњии устодона имкон дода, ки мусиќияти шеъри 
шоир зењни хонандаро навозиш кунад. Адабиётшинос Ата-
хон Сайфуллоев њамин нуктаро таъкид намуда, ќайд карда-
аст, ки «аз навиштањояш пайдост, ки Сайидамин Љило дар 
мактаби ѓазали анъанавии форсї-тољикї тарбия ёфта, дар 
эљодиёти худ ин жанри маълуму машњур ва ќадимаи ада-
биёти миллиро бомуваффаќият идома медињад. Шоир хусу-
сиятњои ѓазал – содагї, равонї, мусиќият, мавзунї, таносу-
би шаклу мазмун, муносибати сухан ва амсоли онњоро хуб 
риоя мекунад, санъатњои лафзию маънавиро дар мавќею 
маќоми худашон ба таври табиї моњирона корбаст мена-
мояд» (3,4). Дар идомаи ин андешањо Фарзона низ ёдрас 

мекунад, ки «ѓазалњои шоир љилову љараќаи тозае доранд, 
оинаи софљавњаре њастанд, ки зангор намепазиранд. Њар 
шеъри ў маъние андаруни маънињо дорад, чун гавњари нобе, 
ки андаруни дурљи нозанин зиндагї мекунад ё дар батни са-
даф ва ё чун зару зарњали гул, ки зери пардаи гулбарг нињон 
аст» (4,3).

Њамзамон муњимтарин мањорати шоирии Љило бо 
пањлўњо ва тобишњои гуногун љилва дода тавонистани забони 
рангину шевои тољикї мебошад. Албатта, дастёбии шоир ба 
забони содаву пероста ва мањорати истифодаи он дар суруда-
ни ѓазал ба сувари хаёл таъсир мегузорад. Худи шоир мегўяд:

Љило, наќши сухан сарбаста нанмо чун сароби дашт,
Ба мавќеъ бояд он њар дам њаќиќї ошкор ояд.

Пайдост, ки яке аз хусусиятњои шеъри суннатї мустаќил 
будани тасвир ва мўњтавои њар байт аст, яъне њар банди ѓазал 
тасвир ва мазмунеро хулоса мекунад ва људо аз матни шеър 
буданаш имконпазир аст. Эњсос мешавад, ки Сайидамин 
Љило аз ин имконот ва зарфияти забон дар тасвирофаринї 
ба хубї ошност. Аз нигоњи андеша Љило шоире аст, ки мета-
вонад, аз зоњири ашё ба асли њаќиќатњо рањ паймояд. Яъне, 
шоир таваљљўњи хос ба шакли зоњирї ва зењнии шеър дорад. 
Њам дар ќаволиби суннатї ва њам дар шаклњои нави шеърї 
њунармандона эљод мекунад. Маълум аст, ки таснифи шеъри 
форсї асосан дар заминаи ќолабњо сурат мегирад. Омўзиши 
тањаввули ќолаб дар њамбастагї бо дарунмоя, вазн, сабк ва 
љанбањои њунарї мувофиќи маќсад аст. 

Аз ќадим классикони мо барои ифодаи панду њикмат 
ва мазмунњои фалсафї аз ќасида, ѓазал, мухаммас, мусад-
дас, рубоиву дубайтї истифода мекарданд. Дар адабиёти 
муосир низ рубоиву дубайтї ва ѓазал аз дўстдоштатарин 
ва фаъолтарин жанрњо мањсуб меёбанд. Љило дар бароба-
ри эљоди шаклњои нави шеърї ба идомаи жанрњои мухам-
масу мустазод таваљљўњ дорад. Бавежа, мухаммасоти Љило 
њунармандона эљод шудаанд. Дар осори шоир мо мухам-

масњоеро бар ѓазали шоирони номвар –Саъдї, Камоли 
Хуљандї, Њофиз, Њилолї, Бедил, Љомї, Сайидо, Лоњутї, 
Рањї, Њушанги Ибтињољ мушоњида кардем, ки аз шумори 
бењтарин шоњкорњои шоир аст.

Мусаддасе ба ѓазали Љомї низ ба осонї ба дили хо-
нанда роњ пайдо мекунад:

Баски њастиро баќову нури осорам туї,
Мењрубони мењрубонон, бењтарин ёрам туї,
Дар ду олам як нигори шўху маккорамтуї,
Дилнавозу рўњбахшу зеби ашъорам туї,
«Баски дар љони фигору чашми бедорам туї,
Њар кї пайдо мешавад аз дур, пиндорам туї!»

Дар офариниши рубої низ Сайидамин Љило ќалами 
сабз ва андешаи ноб дорад. Сурудањояш дар ин ќолаб зуд 
ба дили хонанда маъво мегирад, шоир ошиќона мегўяд:

Дил чун садаф аз бањри муњаббат дорам,
Андар садафам иќди садоќат дорам.
Љуз ќатраи чоњи заќану кулчаи рўт,
Дигар талабам нест, ќаноат дорам. 

Ин љо тахайюли шоирона тасвири мондагореро па-
дид овардааст: «Љуз ќатраи чоњи заќану кулчаи рўт». Ин 
мисраи калидї дар офариниши шакли зоњирии рубої аст,  
ки мењвари тасвирро дар хеш љой дода. 

Яке аз вежагињои сабки шеъри Љило дар он аст, ки 
шоир дар баробари риояи таносуби уфуќї ба риояи таносу-
би амудии калом низ таваљљўњ дорад. Шоир дар баробари 
риояи таносуби мењвари амудї, яъне риояи таносуби байт 
ба таносуби байнињамдигарии байтњо ањамият медињад. 
Натиљаи риояи таносуби амудиву уфуќї аз љониби шоир 
аст, ки сурудањо, бавежа ѓазалњои ў дар сатњи забонї, адабї 
ва фикрї арзиши баланди њунариро соњиб мешаванд.

Сайидамин Љило аз шоирони соњибсабки замон 
аст, ки истеъдоди худодод ва салиќаи хуби шоирї дорад. 
Идроки шоир равиши хоси худро дошта, барои баёни ан-

дешањояш аз тарокиби тозаву бикр, ки зодаи тахайюли зе-
бопарасти ўст, истифода мекунад. Љањонбинї ва дониши 
мукаммал дар шинохти сухану адаб ба шоир имкон дода, 
ки сабки хоси нигорандагиро эљод кунад.

Вежагињои сабки шеъри шоир, пеш аз њама, густари-
ши љанбаи њунарї дар шеъри ўст. Љанбаи њунарии шеъри 
шоир дар истифодаи њунармандонаи унсурњои тасвирсоз 
– санъати бадеї шоистаи омўзиш ва баррасї аст. Љолиб 
он аст, ки дар тасвирњои шеъри Љило ќариб тамоми навъи 
санъатњои бадеї ба кор гирифта шудаанд. Љолиб он аст, 
тасвир ва андешаронии шоир бо риояи њамаи санъатњои 
лафзї ва маънавї, бо камоли балоѓат ва фасоњат гуфта 
шудааст. Шоир талмењро, ки аз серистеъмолтарин навъи 
санъати бадеииадабиёти форсист, ба гунаи хос истифода 
мекунад. Яъне, тасвирњое, ки ба василаи ин санъати бадеї 
эљод шудаанд, дар баробари идомаи анъанањои ниёгон бозгўи 
нигоњи наву замонавии шоир мебошанд. Диди шоирона, 
ки аз њамќадами замон будани шоир об мехўрад, ба ў им-
кон додаст, ки тасвирњои тозаеро дар заминаи талмењ халќ 
кунад. Шоир мегўяд:

Даруни шањри худ вомонда ин бемори мањзунат,
Ба сањрое равї, Лайло, ки он љо нест Маљнунат.

Аз ќиссаи «Юсуф ва Зулайхо» дар байти зерин маъ-
ниофаринии зебову тасвири љолиберо ба мушоњида ги-
рифтан мумкин аст. Шоир ба равиши ин ќисса аз дигар 
самт нигоњ мекунад ва мегўяд, ки замони давлати Юсуф 
дар кишвари ишќ ба поён расид ва кунун фармонраво Зу-
лайхост. Тасвири шоиронаи талмењи мазкур хеле љолиб 
омадааст:

Дар мулки ишќ давлати Юсуф гузашта рафт,
Фармонравои нози Зулайхо расидааст.

Чунин талмењи зебое бо ба кор гирифтани достони 
Бежан ва Манижа низ ќобили зикр аст:

Таманнои Манижа дар дили Бежан намеѓунљад,

Бисоти кўњ андар нуќтаи арзан намеѓунљад.
Таљнис низ аз љумлаи фаъолтарин навъи санъати ба-

деї дар осори Сайидамин Љило аст:
Дилёбии инсон ба њама айни савоб аст,
Инкор макун њељ, ки ин кор ѓанимат! 

«Инкор» ва «ин кор», ки аз лињози талаффуз ба њам 
монанданд, маънии гуногунро ифода карда, барои баёни 
мўњтаво хизмат кардаанд. Шакл ва талаффузи яксони ин 
ду вожа тасвири љолибу шоиронаро ба љилва овардааст. 

Дар ѓазалњои шоир таљниси том, таљниси ноќис, таљ-
ниси зоид ва мураккабро ба мушоњида гирифтем, ки барои 
офариниши тасвирњои нобу мондагор хидмат кардаанд.

Дар маќтаи яке аз ѓазалњои тозааш ў овардааст:
Чун дучори чењраи шабнам шудам,
Рўз хушкидам, вале шаб нам шудам.

Ташбењ низ аз љумлаи дўстдоштатарин санъати баде-
ист, ки дар офариниши тасвирњои шоирон корбурди фаро-
вон ва дар баёни тозаи идроки сухангў наќши бориз дорад. 
Шоир Сайидамин Љило бо дарки мавќеъ ва маќоми ин 
санъати бадеї ба ташбењ таваљљўњи вежа зоњир кардааст. 
Ў дар офариниши тасвир аз ин санъат бисёр њунарнамої 
мекунад. Шоир мегўяд:

Басо «ман-ман» бигўяд ин замон дар мањфили хубон,
Лабони миму чашмони хуморолудаи нунат.

Шоир басо латифу зебо лабони ёрро ба њарфи алиф-
бои арабиасоси «мим» ва чашмони ўро ба њарфи «нун» 
монанд мекунад. Дар мисраи аввали байт овардани «ман-
ман» низ аз тахайюли ѓайриинтизори шоир дарак медињад. 
Агар диќќат кунем, бо хати форсї «ман» бо њарфњои «мим» 
ва «нун» навишта мешавад. «Ман - ман» кардан маъмулан 
ба сифати худнамої кардан, аз худ дарак додан фањмида 
мешавад. Ин кинояро шоир бо идроки шоирона ва исти-
фодаи санъати ташбењи киноят ба тасвири ноб табдил ме-
дињад ва аз чашмону лабони дилбар ситоиш мекунад.

Дар офариниши тасвир шоир аз ташбењњои мутлаќ, 
машрут, тавсия, киноят, акс, измор, тафзил ва мулоѓата 
фаровон истифода кардааст. Истифодаи њунармандона аз 
тамоми навъњои ташбењ домани тасвироти ашъори шоир-
ро густурда сохтааст. Чунончи, ташбењ андар ташбењро дар 
мисраи зер ба мушоњида гирифтан мумкин аст, ки шоир 
чашмони ёрро мисли чашмони «њинду» медонад ва онро 
боз ба «чашма» шабоњат медињад ва бо эљоди таъбири тоза 
онро ба «доруи ишќ» монанд мекунад. Дар баробари чаш-
монро ба чашма нисбат додан санъати таљнисро ба кор ме-
гирад, ки ба хушоњангии калом мусоидат кардааст. Дар ми-
сраи баъдї бошад, шоир «мижгон»-ро ба «наштар» монанд 
мекунад: 

Доруи ишќ – чашмаи чашмони њиндуяш,
Мижгони тољиконаи ў мисли наштар аст.

Ќобили зикр аст, ки агар санъати такрор ба мавќеъва 
аз љињати мусиќии њарфњо хушоњанг бошанд, аз љузъи оро-
яњои лафзии илми бадеъ аст. Аммо, дар сурати аз љониби 
шоир ба дурустї истифода наёфтанаш ин санъат метаво-
над боиси костагии тасвиру маънї шавад. Чунончи, та-
крори нољо ва ё нохушоянди калима ё калимоте дар матн 
ё абёт аз уюбест, ки метавонад ба осонї фасоњати каломро 
аз байн барад. Бо дарки ин маънї шоирон дар истифодаи 
ин унсури тасвирсози каломи бадеъ бояд мањорати хоси 
тасвир ва маъниофаринии хешро ба кор гиранд.

Корбарии санъати ирсоли масал дар шеърњои шоир 
хушоянд аст. Шоир барои баёни андеша ва тасвири ноб аз 
зарбулмасалу маќол бомавќеъ ва бо равишу биниши хоси 
худ истифода мекунад. 

Гандум бинамояд ба туву љав бифурўшад,
То кай дињад он бўќаламун фанди харанда?

Маънї ва андешаи ин байт аз маќоли халќии «ган-
думнамои љавфурўш» об мехўрад, ки шоир онро ба гунаи 
тозатаре ба риштаи назм мекашад ва, ба ин васила, ба 

шакли зењнии байт љаззобияти хос мебахшад.
Яке аз пуртаъсиртарин воситањои тасвироти бадеї 

муќобил гузоштани ду фикр ба таври муќоиса аст. Яъне, 
шуаро ба василаи овардани лафзњои зидди якдигар таъси-
ри баёни андешаро дучанд месозанд. Њамзамон, ба кор ги-
рифтани ин санъати бадеї имкони тасвирофариниро беш-
тар мекунад. Љило бо як диди хос ин cанъатро барои баёни 
маънї истифода кардааст. Дар байти зерин шоир маънии 
баландро бо василаи тазоду муќобилгузорї бо тавсири љо-
либ ба хонанда пешкаш мекунад:

Баски бо кирдору рафтораш бувад баръакси ту,
Ѓам хурї – шодї кунад ў, шод бошї, ѓам хурад.

Шоир барои баёни маънї вожањои «шодї» ва «ѓам»-ро 
дар муќобили њам мегузорад. Агар мутаваљљењ шавем, меби-
нем, ки шоир ин вожањоро ду карат муќобили њам гузошта, ба 
василаи ин тазод таъсири андешаро бештар сохтааст. Мисраи 
дувуми байт «Ѓам хўрї – шодї кунад ў, шод бошї, ѓам хўрад» 
намунаи хуби тазод дар тазод аст, ки, албатта, аз балоѓат ва 
фасоњати каломи Сайидамин Љило башорат медињад.

Дар мисраъњои зер низ муќобил гузоштани вожањои 
зидмаънои «мушкил» ба «осон» таъсирнокии тасвирро 
бештар сохтааст:

Охир дили ман шуд банд дар њалќаи гесўят,
Ин мушкили печида осон натавонам кард.

Истифодаи њунармандона аз тамоми санъатњои лаф-
зиву маънавї аз љониби Сайидамин Љило доманадору сер-
пањлў буда, пажўњиши вежаву алоњидаро таќозо мекунад, 
биноан, ин љо бо овардани чанд намуна њамчун муште аз 
кўлвор иктифоъ мекунем.

Албатта, дар баробари тасвир мавзўъ низ дар шакл-
гирии зењну зоњири калом бетаъсир нест. Ин аст, ки до-
мани мавзўоти ашъори шоирон низ густурда аст. Њам-
замон, дар чигунагии шакли зењнии шеър таъсири замон 
ва вазъи иљтимоъ эњсосшаванда аст. Сайидамин Љило бо 

замон њамќадам аст. Дар баробари арљгузориву таќвияти 
суннатњои шеърї, шеъраш аз дастовардњои замон низ бе-
бањра нест. Навиву тозагї, пеш аз њама, дар зењни шеъри 
шоир эњсосшаванда аст ва дар аксар маврид чун унсури 
маъниофару тасвирсоз хидмат кардааст: 

Эй, ки лофи ќарни бистум мезанї, дил ёфтан,
Не ба роњи кимиёву не ба роњи ноќилї!

Ва љои дигар низ бо бањрагирї аз њаводиси иљтимоъ 
мегўяд:

Сарсону бесаропост ин сар зи нобарорї,
Тўби фасурдањоли футболи дигарон шуд!

Дар девони ѓазали устод як бањория њаст, ки он њам 
саршори санъатњои бадеист. Ба далели гуфтањои худ танњо 
як байти ин бањорияро меорем:

Холе ба тоќи чашми ту њуснат фузудааст,
Бар айн нуќта чун бинињодї, њазор шуд.

Дар ин байт ба љуз санъатњои бадеии ташбењу муќо-
била як санъати бисёр нозуке низ истифода шудааст, ки 
он санъати љумал (истифодаи абљад дар њуруф) мебошад. 
Чашм ба арабї айн мешавад. Њарфи айн ба њисоби абљад 
њафтод аст, њангоме ки ба айн як нуќта изофа мекунем, он 
ѓайн, яъне њазор мешавад. Шоир дар ин байт гуфтанист, 
ки ба соне, ки як нуќта айнро ба ѓайн табдил медињад, як 
нуќтаи хол дар болои чашм њусни туро њазор маротиба 
боло бурдааст.

Шеърњои замонавии муаллиф низ саршор аз санъ-
атњои бадеист. Масалан, як шеъри бахшида ба бофанда-
духтари комбинати абрешим «Дањумин дастгоњ» бо чунин 
байт ба поён мерасад:

Ба дастат гир, ёри хушгили ман,
Дањумин дастгоњи ту-дили ман.

Зоњиран, ин шеър ба бофандаи пешќадаме бахшида 
шудааст, ки нўњ дастгоњи бофандагї дорад, аммо њада-
фи асоси шоир, ба андешаи мо, дар дигар љост. Як шоири 

классик гуфтааст:
Нўњ фалак дар вусъатободи дили пуршўри мо,
Њамчу халхоле, ки дар пойи магас тангї кунад.

Ин шоир дар ин љо нўњ фалак гўён ба тамоми дунё 
ишора дорад. Нўњ фалакро ба ибораи дигар «дастгоњи 
сунъ» низ мегўянд. Дар ин шеър Љило ба офарандаи офа-
рандањо, ки «нўњ фалакро офаридааст», мурољиат мекунад. 
Яъне, шоир мехоњад, гўяд, «Ту, ки нўњ фалакро офаридаї 
(мурољиат ба Холиќи Якто), дањумин дастгоњ дили манро 
низ бигир. Дар ин шеър санъати ињоми пўшида корбаст шу-
дааст, ки камназир мебошад. Бо истифодаи ин санъати ба-
деї шоир муњаббати бењудуди хешро ба офаридгори олам 
тасвир месозад. Ин љо сухани шоира Фарзона ба хотир ме-
расад, ки гуфтааст: «Њар шеъри ў (Сайидамин Љило,-С.Њ) 
маъние андаруни маънињо дорад»… Зињї њунари воло!

Мусалламан њар шоир дар эљод талош дорад, то аз 
таркибу ибороти зебо, ки мањсули тахайюли зебопарастии 
ўст, истифода кунад. Ва чунон ки зикр кардем, эљоди чу-
нин тарокиби ноб аз љумлаи мушаххасоти сабкии шоир 
ба шумор меояд. Дар сурудањои Сайидамин Љило гунањои 
басо дилнишину ѓайриинтизори таркибњоро пайдо кар-
дан мумкин аст, ки «пойи дил», «пешонии гул», «дастгоњи 
умр», «шомгоњони мурод», «садбарги висол», «чашмаи ал-
фози шакарбор», «гулќанди лабон», «шамими ишќ», «бо-
рони ашк», «калиди нури чашм», «рўзи таваллуди ишќ», 
«бињишти орзу», «мулки муњаббат», «шањроњи умр», 
«сароби дашт», «гулшани хаёл», «мулки таманно», «бўи 
вафо», «маљоли сухан», «мулки ишќ», «пайки масењо», 
«панљаи ситам», «хотироти сабз», «матои ѓамза», «хазинаи 
роз», «осмони балоѓат», «китоби ниёз», «бањмани айём», 
«дастури ќазо», «рањоварди ѓазал» донањое аз хирман аст.

Дар баробари баёни маънињои гуногун дар сурудањои 
шоир панду андарз яке аз шањсутунњои асосии бинои маъни-
ву андешаи шеър аст. Агар, аз як тараф, ин падида таъсирпа-
зирии хубе аз осори классикон бошад, аз сўи дигар, натиљаи 

идрок ва маърифати шоир дар љодаи зиндагист. Шоир мегўяд:
Шукуфон бош чун гул, нест боке њар замоне гар
Њасудони хуносо хушдимоѓат дида натвонанд!

Ва њамзамон аз таљрибаи њаёт ба хулоса мерасад, ки:
Дил хун макун ба панди разилону сифлагон,
Пеши харон марез ту лўлўи шоњвор.

Аз байти зер хонанда панди хуберо барои шинохти 
худ ва дигарон пайдо мекунад:

Огањдилон мазаммати мардум намекунанд,
Обе нахўрда, таънаи њар хум намекунанд!

Албатта, панду андарз њосили таљрибаи зиндагї, до-
ниши андўхта ва љањонбинии шоир аст. Ва ин донишу би-
ниш ва таљриба бо љањони иљтимоъ сахт тавъам мебошанд. 
Ин аст, ки дар ашъори Сайидамин Љило њузури фаровони 
љанбаи иљтимої ба назар мерасад. Мо медонем, ки шеъри 
сиёсї танњо падидаи рўзгори мо нест. Ин навъи шеър ња-
меша вуљуд дошт. Шоирони равшанфикр пайваста шеъри 
сиёсї сурудаанд, ки Љило аз ин зумра истисно нест.

Тараннуми муњаббати Ватан, ободии диёр, рушди рў-
зафзуни кишвар, сулњу субот, вањдату ягонагии Тољикистон, 
тараннуми зан-модар аз љумлаи мавзўъњои ашъори шоир 
мебошанд, ки бо баён ва андешаи тозаву ноб ба хонанда 
пешкаш шудаанд.

Таљаллии Ќуръон ва њадисњо дар шеъри Љило мавзўи 
сўњбати вежаест, ки пажўњиши мўшикофонаро таќозо дорад, 
аммо ин љо овардани чанд намуна аз байтњои дилнишини 
шоирро, ки аз ин аносири тасвирсоз серобанд, љоиз медонем:

Бибояд инќилобе дар тариќи Одаму Њавво,
Зи нав эъљози гандум ё ки себе кай шавад пайдо?

				    *   *   *
Њам Саъиру њам Лазову њам Љањаннам, њам Саќар,
Њам Бињишти адну њам Хулди барин бо як сабаб.

Бо ин назари иљмолї ба ашъори Сайидамин Љило ме-
тавон гуфт, ў шоире аст тавассути њунар ва истеъдоди фитрї, 
нигоњу љањонбинии нав дар арсаи адабиёти муосири тољик 



– 169 –

мавќеъ ва маќом пайдо намуда, ба рушду нумўи назми 
муосир сањм гузоштааст. Ў аз зумраи шоирони мањбуби 
кишвар аст ва шеъраш низ њаводори зиёд дорад.

Пайнавишт:
1.	 Абдусаттор А. Асрори шеъри марѓуб. Маќолањо.- Душанбе: 

Адиб, 2004.-112 с.
2.	 Акбарзод Юсуф. Тањќиќи шеър аз дидгоњи нав. Маќолањо. - 

Душанбе: Адиб, 2004.-198 с.
3.	 Сайидамин Љило. Гулбонги ѓазал. - Хуљанд: Нашриёти дав-

латии ба номи Рањим Љалил, 1994, 1995.-60 с.
4.	 Сайидамин Љило. Дар водии боронњо (Девони ѓазал).-Хуљанд: 

Ношир, 2001.-300 с.
5.	 Сайидамин Љило. Наљвои дуродур. - Хуљанд: Ношир, 2003 
6.	 Шукурї М. Шеъри худшиносї ва худшиканї. Рўдакї, соли 

дуюм, шумораи дуюм. 2001.
7.	 Њуќуќї М. Шеър љода ва њаракат.-//Китоби субњ//, Шумораи 

шашум, бањори 1329. -С. 27-33



– 170 –

«ЊАР САТРУ ЊАРФУ ВОЖА БОЛ ШУД…»
Чанд андеша аз љозибаи њунарии 

ашъори Аъзами Хуљаста

Шоир нафаре њаст, ки бо истеъдоди фитрї, бо мутоли-
аи афзун ва таљрибаи њаёт, мушоњидањои андешаварзонаи 
амиќ метавонад дар бисёр маврид бо андешаву андўхтањо 
ва сурудањояш ба љомеа таъсир гузорад. Яъне, шоир аз на-
фарони пешгоми љамъият аст, нафаре аст, ки гузаштаро ба 
имрўз ва имрўзро ба фардо пайванди азалї медињад. Бори 
ин гуна масъулиятро ба дўш гирифтан сањлу сода нест ва 
љиддияти хос, дар баробари ин мањорати хуби гўяндагиву 
нигорандагиро таќозо дорад. Ба љо овардани ин рисолат на 
ба њама шоирон муяссар мешавад. Ва муваффаќњамон шо-
ире аст, ки гўянд, ашъори ў хонданї ва мондагор аст. Њам-
замон, шеъри шоир он ваќт хуб аст, ки мўњтавояш њис ва 
андешаро созиш дода тавонад. Хонандаи муосир дар шеър 
эњсоси зиёдро намепазирад. Маълум аст, ки дар эљоди ња-
магуна шеър шоир набояд ба шахсият ва эњсос дода шавад, 
дар баробари ин, андешањои хушку холиро вориди шеър 
кардан низ мувофиќи маќсад нест. Тасвирњои дилпазир ва 
тозаву ноб асоси бурди бадеияти шеъранд. Воќеан, тасвир 
мўњтавои њама гуна шеърро муќтадир, назаррасу муассир 
ба љилва медињад. Мусалламан, барои инъикоси мўњтаво 
тасвир бояд расову пурра бошад ва мўњтаво њис ва анде-
шаро ба њам созиши зебо дињад. Шеъре, ки дар он эњсос аз 
мўњтаво бартарї дорад ва ё мўњтаво муќаддамтар аз эњсос 
аст, њељ гоњ дархури ниёзњои хонанда шуда наметавонад. 
Бояд тазаккур дод, ки созиш додани эњсос ва андеша дар 
шеър кори сањл нест ва гоње шоирон дар эљоди шеър танњо 
ба эњсос ва ё танњо ба андешањои хеш пойбанд мегарданд 
ва, дар натиља, шеъри эњсосї ва ё шеър-андеша офарида-
анд. Албатта, шеъри хуб бидуни эњсос эљод намешавад, 

вале аз њад зиёд эњсосї будан дар шеър ба бинои мўњтаво 
осеб мерасонад. Ваќте шоир ба эњсос дода мешавад, аз паи 
суханпардозї меравад, дунболи тавсиф ва ё танќиди боло-
хонадор равона шуда, аз инъикоси воќеї дур мемонад. Та-
свир зери пардаисуханпардозї ва эњсосњои муаллиф ноаён 
мемонад, ќимати аслии хешро гум мекунад. Њар шоире, ки 
њис ва андешаро ба созиш оварда, шеър сурудааст, миёни 
хонандагон мањбубияти бештареро соњиб гаштааст.

Аъзами Хуљаста, ки имрўз дар адабиёти муосир чун 
шоири пешгом шинохта шудааст, кўшиш дорад паи иљрои 
њамин рисолат бошад. Метавон гуфт, ў низ дар шумори 
шоироне аст, ки тавониста дар шеъраш њис ва андешаи 
шоиронаро созиши зебову хуб дињад.

Дар шеъри зер созиши эњсос ва андеша баръало ме-
шавад:

Баъд аз ин манро баред бар пои дор
Ё ки зинда бифканед бар чоњи тор.
На азизон!
Ман наям Њаллољи сонї
Ё Азизи пири Канъон,
Ман фаќат ин љо гунањкорам,
Ки будам … дар хилвати шањзодањо,
Зери по бинмуда аслу суннати озодањо
Аз Худову худ буридам
В-он чї медидам, нагуфтам,
Он чї мегуфтам, надидам!

Дар ин суруд шоир хулосањои зиндагї ва љанбаи 
иљтимоии андешањояшро бо эњсоси љолиб дар андешаи 
тоза ба хонанда мерасонад. Шеърият низ риоя шудааст. 
Яъне, созиши њис ва андеша мушоњида мешавад, ки пеш 
аз њама бурди шеър аст. Мусаллам аст, ки чигунагии љан-
бањои њунарии шеър пеш аз њама ба иќтидори њунарии 
шоир алоќаманд аст. Мањорати тасвиргарии шоир муай-
янгари дараљаи њунари ўст. Таваљљўњи беш ба тасвирњои 

тоза, дар ќолаби таркиб ва ташбењњо ѓунљонидани маъ-
нињои баландарзиш, диди тозаву тахайюли љолиб омили 
муњимтарин дар таъмини бадеияти шеър аст. Чунончи:

Ало шукуфањо ва сабзањо
Дилам, ки љуз фиреби нокасон надидааст,
Зи њарфњои ину он рамидааст
Ва мурѓи эътимоди лонањои чашми ман паридааст…

Хонанда тавассути тахайюл ва тасвир дар оѓоз, ављ, 
анљом ва хулосаву натиљаи мўњтавои ашъор њузур пайдо 
мекунад. Ин аст, ки љанбаи њунарї дар њама гуна шеър аз 
аносири муњиму созанда ба њисоб меравад ва тахайюли 
шоир дар офариниши шакли зењнии шеър наќши муайян 
дорад. Агар шакли зењнии шеър хубу олї бошад, зоњири 
он низ дилпазир хоњад буд. Зебогии шакли зењниву зоњирї 
дар ѓазали мазкур эњсос мешавад:

Ба чашми нимамасти худ ба ман нигоњ мекунї,
Маро ба ѓамза мекушї, чаро гуноњ мекунї?
Дар ин замона хандаро ба дорњо кашидаанд,
Ту ханда медињї ба ман, чї иштибоњ мекунї?
Чу мерасї ба хилватам, ба лутфи бўсањои худ
Вуљуди хастаам пур аз љалолу љоњ мекунї.
Ба марзи боѓи пайкарат ба бўса гул шинондаам,
Њанўз дар хаёли ман ту «оњ – оњ» мекунї.
Маликаи ѓаюри ман, надорї бим аз касе,
Ба тахт мешинониям, маро ту шоњ мекунї.

Решаи тасвири ин ѓазал сероб аст, бавежа тасвири 
«Дар ин замона хандаро ба дорњо кашидаанд», «Ба марзи 
боѓи пайкарат ба бўса гул шинондаам», ва ѓ.

Маълум аст, ки таснифи шеъри форсї асосан дар за-
минаи ќолабњо сурат мегирад. Тањаввули ќолаб дар њам-
бастагї бо дарунмоя, вазн, сабк ва љанбањои њунарї сурат 
мегирад. Ва дар ќолабњои суннатии муосир љанбаи њунарї 
бештар ба сурати мушаххас ворид мешавад. Хонанда ме-
тавонад, ки тавассути мўњтаво ва натиљагирињои шоир ба 

хулоса ояд.
Мушоњидањо нишон медињанд, ки ѓазалњои шоир дар 

инкишофи шеъри муосири тољикї наќше гузоштаанд, зеро 
дар тарзи баёни маънї, сувари хаёл тасвирњои шоиронаи 
ѓазалњои Аъзами Хуљаста тозагиву тањаввул ва оњанги за-
мон эњсос мешавад:

Ёди ту хоби ман рабуд, имшаб чу шабњои дигар,
Бар ман дари рўъё кушуд, имшаб чу шабњои дигар…

Андешањои ирфонии шоир низ дар ќолаби ѓазал то-
биши зебо ёфтаанд ва шоир мегўяд:

Ин љо ману танњої шабњо њама шаб ё њу,
Аз њаљри рухи он дўст афсўсбалаб ё њу.
Ин мулки харобистон як пораи ин кайњон
В-ин чархи чу ман њайрон афтода аљаб ё њу…

Ба офариниши шеъри хуб танњо мазмуни олї кифоят 
намекунад ва гарчанде асоси шеър маънист, баёни зебову 
муассири мўњтаво комилан ногузир аст. Ин зарурати шеъ-
рї пеш аз њама тасвири хаёл ва забони шеър аст.

Шеъри Аъзами Хуљаста саршор аз чунин бадеият ва 
тахайюл аст. Ва худи ў низ мегўяд:

Шеър шоир мешавад
Ваќте ту бо сењри сухан
Байтњои ноб иншо мекунї.
Шеър шоир мешавад
Ваќте ту бо наљвои гул
Розњои сина ифшо мекунї.
Шеър шоир мешавад
Ваќте ки ту
Медињї бар вожањо умри абад
Њарфњоро солики дунёи мантиќ мекунї.
Менавозї пайкари эњсосњо,
Ишќро бар ошиќон шайдову ошиќ мекунї.

Дар шеъри дигар бо њамин нањв мехонем:
Ин зимистон табассум дар лабони духтарон сармо хурд

Ва эњсос дар коби чашмњо тагарг шуд
Ва шўшањои яхї дар љангалњо барг шуд,
Кош ин барфи охирин бошад,
То сабри гандида
Дар пайванди нур ва гармї об шавад
Ва дар шохањои хушкида
Гўшвора хандаи офтоб шавад.

Дар шеъри фавќ њар мисраъ намоде аз тасвир аст ва 
нигариши тоза, мўњтавои тоза, баёни тоза, њарфи тоза ба 
назар мерасад. Яъне, тобиши њунарии шоир хеле љилои 
хубу хуш дорад.

Ба вусъати љанбаи њунарии шеъри Аъзами Хуљаста 
њузури вежагињои зер низ таъсири мусбат гузоштааст:

1. Њузури фаровон ва истифодаи њунармандона аз 
санъатњои бадеї:

Тасвирњое, ки бунёдашон ташбењ аст, дар ашъори 
шоир зиёд ба чашм мехўранд.

Њузури фаровони санъати ташбењ ва эљоди њунарман-
донаи ин санъати бадеї дар ашъори шоир лоиќи таваљљўњ 
аст. Маълум аст, ташбењ навъњои гуногун дорад ва дар 
адабиёти муосири тољикї «ташбењи равшан», «ташбењи 
пўшида», «ташбењи акс», «ташбењи баробар», «ташбењи 
таркибї», «ташбењи тафзилї»-ро фарќ мекунанд. Дар осо-
ри шоир њамаи навъњои ташбењ барои офариниши тасвир 
хидмат кардаанд. Ташбењњои шоир хубу хотирмон ва хеле 
љолиб њастанд. Шоир бо мањорати хос андешањояшро ба 
хонанда расонидааст:

Маро шукуфањо ба боѓњо садо заданд
Ва сабзањо ба роѓњо садо заданд,
Вале дили шикаставу ѓамини ман,
Ки аз фиреби лолањо рамида буд,
Ба даъват эътино накард
Ва аз насими навбањор мегурехт
Зи банди кўњу даррањо

Чу обшор мегурехт.
Њамчунин шоир ба василаи ташбењ чунин тасвирро 

ба вуљуд овардааст:
Шамими ёди дилбаре чу атри ахтарон
Ба мўя – мўяњои олами сукути ман давидааст.
Дарахти бенавои пайкарам љавонањо зада, 
					     ба шоху барги тар
Навиди сабз буданам дигар зи боѓњо расидааст.

Далоил бар он бовар мерасонанд, ки шоир санъати 
ташбењро барои муассирии андешањо низ ба кор бурдааст. 
Масалан, дар мисраъњои зер санъати ташбењ дар бароба-
ри василаи тасвирсоз буданаш дар муассир сохтани маънї 
низ хидмат кардааст:

Бо бўи сифлагон шуда олуда муаттар бањори ту,
Инак, муроди ишќ маљў аз дили кавир.

Ё дар шеър (зулол)-и дигар ба василаи ташбењ муас-
сирии калом ин гуна таъмин шудааст:

Љоми Љам лабрез шуд,
Рустами достон зи љо нимхез шуд,
Ибни Сино дар Бухоро набзи беморе гирифт,
Нолаи най шуду ба по чун њалќае дар гўшњо овез шуд.
Њофизи Шеърозу Саъдї масти ашъори Камол
Лањзае ќалби замон Табрез шуд
Кафши ман Шабдез шуд.

Тасвире мондагор ва устодонаро дар шеъри Аъзами 
Хуљаста, шоири эронї Абулфазли Додо зимни бањогузо-
рии як зулоли шоир таъкид карда, мањорат ва истеъдоди 
фитрии ин эљодкори хушсалиќаро ќоил гашта, гуфтааст: 
«љаноби Хуљаста аз љумлаи зулолсароёне њастанд, ки саъй 
дар пардозиш, пероиш ва ороиши калимот дар чунин ќо-
лаби њассосро дошта ва дар зулоли арўзї шириниисуханро 
ба њадди камол мерасонанд».

 Ростї, пазироии шоир аз сабки љадид чун зулол бо-
згўи љустуљўи пайваста ва андешаву нигоњи тозаи шоир ба 

шеър ва замон аст. Варна миёни суханварони эронї лоиќи 
таваљљўњ шудан осон нест. Чунон ки мегўянд,«Бародарљон, 
Хуросон аст ин љо. Сухан гуфтан на осон аст ин љо!».

Воќеан, њузури пайвастаи рўњи замон дар шеъри 
Хуљаста зиёд эњсос мешавад. Шеъри ў њамќадами замон ва 
меросбари ниёгон аст:

Як замон гашта мункири Хайём,
Тахти Љам фурўхта бо як љом.
Карда шањри Хуљандро гумном,
Муддате шармсор гардидем.

Њузури санъатњои лафзиву маънавї мавзунии оњанги 
калом, тасвири расои байтро таъмин намудаанд. Истифо-
даи чандин воситаи тасвир дар як байт низ аз мањорати 
нигорандагии шоир дарак медињад, яъне тасвир, тахайюл 
ва диди шоирона дар сурудаи зер василаи баёни мўњтаво 
нест, балки мўњтаво дар тахайюли шоир њал мешавад. Дар 
ин шеър хонандаро тахайюли озоди офаранда ва тасвир, 
ки ба василаи санъатњои бадеї ва њузури унсурњои дигар 
эљод шудааст, мутаваљљењ мекунад:

Дар шабе, ки осмони шањри мо
Моњро гум карда буд.
Пардаи торикї бо амвољи худ
Кўчањоро холї аз њайњои мардум карда буд.
Ман тани танњо дар ин хилватсаро
Дар миёни љодањои шабнаво,
Таксавори завраќи андешањо,
Мазраи истораро пай мезадам.
Дар миёни растањои Кањкашон най мезадам.
Ногањон дар лобалои ин зуњури камназир
Аз карони хаймаи гардуни пир
Дидам ин ки моњи дар њоли сафар
Дар бари ман буду ман бехабар.

Тасвирњое, ки бунёдашон бар санъати ташхисанд, 
дар таъмини бадеияти офаридањои Аъзами Хуљаста наќши 

боризро соњибанд.
Чунон ки таъкид шуд, љозибаи шеър ба тозагии тасвир 

вобаста аст. Дар офариниши тасвирњои тоза мавќеи таш-
хис, ки сифати инсониро ба ѓайри инсонњо додан мебо-
шад, муњим аст. Шоир дар офариниши тасвирњо аксаран 
ба ибороту таркибњои хотирмон такя кардааст, ки бунёда-
шон бар санъати ташхис аст. Ин навъи санъат аз љумлаи 
фаъолтарин санъати бадеї дар ашъори Аъзами Хуљаста ба 
шумор меравад:

Дар коргоњи соат
Ваќт бо панљаи сонияњо
Бо тори рўзњо, њафта мебофад
То
Моњњо барои њар фасли сол
Либосњои ба рўз дошта бошанд.

Дар сурудаи зер бунёди тасвир дар мисраи аввал бар 
ташхис аст:

Ишќе даруни синаи ман роњ меравад,
Ѓаввоси рўди дил суи моњ меравад.

Ба байти зер мутаваљљењ мешавем:
Ин «ман»-и ман «мо» нашуд, аз худи танњо нашуд,
Чашми дилаш во нашуд, дар ќафаси ин бадан.

Љои дигар шоир санъати ташхисро чунин зебо исти-
фода мекунад ва мегўяд:

Дарахтон њамчунон бо дастони урён
Ба роњи чўљањо дар сояи сукут хуфтаанд
Ва интизор дар соќањояшон љавона задааст.
Ин зимистон таманнои гармї
Дар шохањои дарахтон ях зад
Ва насими рўидан тўфон шуд.

Њамчунин:
Ваќте ки субњ ханда мекард
Ва теѓи хуршед пардаи торикиро медарид,
Ин абри бањорї буд, ки гиря мекард

Ва зулоли дидагонаш
Гунањои заминро мешуст, ки мешуст.

Бунёди тасвири ин шеър аз ташхис сероб аст. Меби-
нем, ки дар њар мисраъ шоир санъати ташхисро тасвири 
тоза бахшидааст. Ин гуна бадеияти хотирмон дар ашъори 
шоир имтиёзи зиёд доранд.

Чунончи, дар њар мисраи шеъри «Бод меояд чї со-
кит» санъати ташхис ѓунљоиш ёфтааст. Тахайюл ва диди 
модерни шоир дар эљоди тасвир таъсири нек гузоштааст:

Бод меояд чї сокит
Бесадо, хомўши хомўш.
Аз ќадамњояш хазоне меналарзад,
Аз нафасњояш насиме менахандад,
Панљааш дарвозањоро менакўбад,
Доманаш гарду губори кўчањоро менарўбад.

Њамчунин, тасвири ѓайриодии ин мисраъњо шоиста 
ба таваљљўњ аст. Яъне, шоир ба бод хислати ѓайриќобил 
сокит буданро нисбат медињад ва мегўяд: «Бод меояд чї 
сокит». Аслан, бод табиатан ором нест, аммо онро шоир 
«бесадо, хомўши хомўш» меорад. Вожањои ѓайриинтизори 
«меналарзад», «менахандад», «менакўбад», «менарўбад» 
тасвири зењнии шеърро хеле хотирмон сохтаанд.

Баргњо чун пару боли хуршед
Бозии бод шуда сўи ба сў,
Гўй дар мотами айёми бањор
Ашки ахтар бичакад кўи ба кў.

Дар байти фавќ санъати ташбењ «Баргњо чун пару 
боли хуршед» ва ташхис-«Ашки ахтар бичакад» дар офа-
риниши тасвири ноб хидмат кардаанд.

Тасвирњое, ки бунёдашон бар санъати талмењ аст, 
хеле љолибанд:

Биё, гули бањориям
Суроѓи ман бигир, ки фурсати дубора рустан аст
Ва фасли интизори сабзро маљоли љустан аст.

Биё, ки Юсуфи умедро зи чоњ берун оварем,
Азизи Мисрро ба дашту њомун оварем
Ва хуни лоларо ба гургњо дињем,
Ки перањан зи атри ишќ лолагун шавад
Ва чоњи кина сарнагун шавад.

Шоир дар ин шеър ба василаи санъати ташбењ анде-
ша ва тасвирњои хеле љолибу шоирона ба ќалам оварда-
аст. Тарокиби «фурсати дубора рустан», «фасли интизори 
сабз», «Юсуфи умед» пањнои зебои тахайюли шоирро бозгў 
аст.

Дар шеъри дигараш ў шоирона, замзама мекунад:
Фарри Каён пар-пар шуда дар хиттаи номоварон,
Мадње намегўяд касе аз Рустаму аз Золњо,
Лайлї зи Маљнун хаста шуд, Вомиќ зи Узро дур гашт,
Њусну малоњат рафтааст, аз ин хату ин холњо…

2. Таваљљуњи вежа ба фалсафа ва ирфон
Љањонбинии Аъзами Хуљаста дар шеърњояш аз 

љањонбинии ирфонї маљро мегирад. Андешањои ў дар пањ-
нои хеш вањдати вуљудро ѓунљоиш медињад. Шоир бад -ин 
васила љањони берунї ва ботиниро густариш додааст. Дар 
шеърњояш ў ба василаи андешаи дунявиву моддї аз њасти-
ву марг ва ирфон зиёд мегўяд. Андешањои фалсафиву ир-
фонї дар шеъри Аъзами Хуљаста њувияти тоза дарёфтааст. 
Сабкаш низ хосу мустаќил аст ва нигоњи модернии зиёд 
дорад. Чунончи, шоир мегўяд:

Аз хона бадар равед,
Бошад, ки раведу бар худ оед,
Худрову худии хешро ёбед.

Дар ин пораи хеле содаву самимї фалсафаи будану 
худро шинохтан шоирона ва бо самбули хеле аљиб ба хо-
нанда пешнињод шудааст:

«Омаданам рафтан аст, рафтани ман омадан»,
Зиндагиам чист, чист? Дору гири мову ман.

Ин «ман»-и ман «мо» нашуд , аз худї танњо нашуд,
Чашми дилаш во нашуд, дар ќафаси ин бадан.
Кўшиши бањри баќо – фалсафаи буданам,
Бардагие беш нест ин њама бардору зан.

Њамин гуна андешаи фалсафї дар мисраъњои зер низ 
ба назар мерасад:

Чї сахт аст, чї сахт аст?
Барои шохањо зи баргњо људо шудан
Ва сахттар аст барои баргњо зи љамьи шохањо
људо шудан…………ба зери по шудан
Чї сахт аст, чї сахт аст?
Барои чашмањо зи кўњ сарнагун шудан,
Фурў шудан ба коми мављњои рўд
Ва гум шудан,
Њасрато,
К-андар ин оламаки бўќаламун
Гиряву ханда дурўѓ,
Мурдаву зинда дурўѓ,
Ишќу ормон дурўѓ,
Тавба, тавба,
Худи инсон дурўѓ
Ва агар хоњї бисозї бо кизб
Ту биё, ваќт бикўш,
Ту биё, ваќт фурўш,
Зиндагї кун,
Бардагї кун!

Ин нигоштањо дунёи ботиниву андешањои фаслафии 
шоирро равшан бозгў намудаанд.

3. Таваљљўњи вежа ба масоили иљтимої
Мусаллам аст, ки инсон бидуни зиндагии иљтимої 

наметавонад ниёзњои моддї ва маънавии худро бартараф 
кунад ва бидуни он аз таи њатто ибтидоитарин дараљоти 
камол ва тараќќии худ ољиз мемонад. Ин аст, ки масои-
ли иљтимоии рўзгор наметавонад ба шеър ворид нашавад. 

Балки љанбаи иљтимої аст, ки мўњтавову маъно ва њатто та-
свири шеърро ба тањрик меорад. Дар шеъри иљтимоии шо-
ири оташинсухан андешаи адолати иљтимої муќаддамтар 
аз њама чиз аст. Олами андешањои шоир тунду тез асту ху-
лосањояш ќатъї, тасвирњояш бесобиќаву монданї. Барои 
баёни аќоид ва эљоди шеър Аъзами Хуљаста дар ашъори 
суннатї ва њам дар сурудани «шеъри нав»-и ба истилоњ 
«шеъри нимої», њамзамон сабки љадиди зулол мањорати 
беандоза дорад. Хуљаста дар роњи эљод ва баррасии масо-
или иљтимої  њамеша бањри дарёфти њаќиќати зиндагї гом 
мебардорад. Воќеан, бардоштњои сиёсиву иљтимоии Аъза-
ми Хуљаста, њунар ва мањорати нигорандагї, љањонбинї 
ва ошної бо тамаддун ва адабиёти љањонї ба шоир имкон 
додааст, ки зимни эљоди тасвир ва самбулњо њаќиќати бар-
тар аз шеър, воќеият ва љанбаи иљтимоиро ташхис дињад 
ва ба созиши иљтимоёт ва хусусиятњои шеърї мусоидат на-
мояд. Чунончи, дар шеъри зер шоир мегўяд:

«Хаста шуд таърих аз такрорњо»,
Хаста шуд уштур ба зери борњо.
Корвон дар нимарањ рањгум бизад,
Сорбон мардуд шуд аз ёрњо.
Ваъдаро дигар харидоре намонд,
Холї шуд аз муштарї бозорњо.
Охирин тарфанди ин айёши пир,
Рўз бо тасбењу шаб-зуннорњо.
Ѓофил аз он мисли ин «навхољагон»,
Дида олам борњову борњо.
Мерасад акнун садои Офриќо,
Кас наметарсад зи њабсу дорњо.
Рўњи озодї чу як эњёгаре,
Ќад алам бинмуда аз оворњо.

Агар мутаваљљењ шавем, дарк мекунем, ки дар ин 
шеър љанбаи иљтимої ва тасвир яке дигареро пурра месо-
занд. Њадафи аслї дар ин шеъри иљтимої баёни мўњтаво-

ест, ки баррасии чандин масоили рўзро дар хеш љой дода-
аст. Яке аз бурдњои шеър он аст, ки ба шоир даст додааст, 
чандин мазмуни иљтимоиро дар шеър љойгир кардан аст. 
Тасвир ва тахайюли шоирона ва мањорати офарандагии 
шоир, дар нигориши мўњтавои олї мавќеи муњиму созан-
даро соњиб аст. Сувари хаёли шоир низ фалсафаи хуби зин-
дагиро инъикос мекунад. Љолиб он аст, ки сурати зењнии 
шеърро шоир бо истифода аз тасвир ва тахайюл хонданї 
намудааст, ки аз вусъат ва пањнои андешаву тафаккури ў 
дарак медињад.

Дар шеъри «Дар моварои ёс» андешањои иљтимої ва 
вазъи замон (бахусус дањаи охири ќарни ХХ) чунин тасвир 
шудааст:

Тољикистон, Тољикистон,
Кишвари афсонањо.
Њолиё, вайронањо рамзи баќоят гаштаанд,
Бехудоён нохудоят гаштаанд.
Тољикистон, Тољикистон,
Мањзари эљодњо…..
…. Эй ба ёди Оли Сомон,
Модаронат синабирён,
Кўдаконат ашкрезон,
Орифонат зору њайрон,
Сад дареѓо…

Муњтавои шеър баёни њодисоти замон, бесарусо-
монї, бењувиятї, теша бар решаи хеш задани миллати 
тољикро дар дањсолаи охири асри ХХ дарбар мегирад. Ме-
бинем, ки муњтаво хеле иљтимої аст, њатто иљтимоитар аз 
шеъри ибтидои асри бистум. Унсурњои тасвир, истифода 
аз санъатњои бадеї ба шоири нуктасанљу борикбин имкон 
додааст, ки латофати шеъри иљтимоиро нигоњ дорад ва 
шеъраш ба асолати шеър љавобгў бошад.

 Василаи баёни муњтаво – тасвир дар порчаи маз-
кур ѓайримунтазира аст. Мањз њузури тахайюл ва тасвири 

воќеї бадеияти шеърро афзун ва таъсири шеърро бештар 
намудааст. Диди шоирона аз диди иљтимої маљро ги-
рифтааст. Бадеиятро људо аз матни шеър омўхтан нашо-
яд, зеро шакли зењнии бандњои шеърї њаракати муњтаво, 
якпорчагї ва вањдати маънї алоќаманд ба њамдигаранд. 
Бо чунин тарз офаридани маъниро дар шеърњои Аъзами 
Хуљљаста зиёд дучор меоем. Дар шеъри «Дар моварои ёс» 
дарди миллату мењан бозгў шудааст.

Шоир зиёд ба масоили иљтимої таваљљўњ дорад. Та-
ваљљуњи шоир ба гунаест, ки њатто дар тасвирњо љанбаи 
иљтимоиро истифода мекунад. Масалан, дар шеъри зулоли 
мазкур чунин тасвир њаст:

Мењр
Дар ќалби мо

Љавона мезанад
Ќарордоди ишќро.

Ману ту бо нигоњи гарми худ
Таъйид карда будем

Ва бўсањои мо
Дар ин санад

Муњр
Маълум аст, ки дар зиндагї њар муносибат ва ќарор-

доде таъйид мешавад ва њастии мўњр воќеияти ќарордо-
дро таъкид мекунад. Ин њаводиси зиндагї ва иљтимоиро 
василаи тасвир дар шеъри зулол интихоб намудани шоир 
тахайюл ва маънии нигоштаро нобу шуниданї сохтааст. 
Шоир мегўяд, мо ќарордоди ишќро бо нигоњи гарми хеш 
таъйид кардем. Ва боз илова мекунад ва бўсањои мо дар ин 
санад мўњр аст. Бо вожаи «мењр» оѓоз ва калимаи «мўњр» 
(ду вожаи аз лињози оњанг наздик) анљом ёфтани тасвир 
низ ба нигоњи модернии шоир ишорат мекунад.

Дар шеъри зулоли «Чї шуд» низ њамин гуна тасвиру 
тахайюл мушоњида мешавад:

Сигор лаб гирифт

Ва хилвате бар абри шаб гирифт
Озод карда халќа - њалќа дуд дар осмон

Гўё ба њабси оњ дарафтоду зи дил сўзу таб гирифт… 
ва мисли њамин зиёданд тасовири шоирона.

Њамзамон бояд гуфт, ки шоир дар офариниши шеър 
ба љуз тахайюл ва тасвир ба таркибсозиву маъниофаринї 
ва мусиќии шеър низ таваљљўњ дорад:

Биёву аз вуљуди ман хазонро бирон,
Бањорро биёвару канори ман бимон.
Биёву накњати бањориро ба ќалби ман бирез
Ва хайли яъсро, ки њастии маро асир кардааст,
Маро даруни жолањои њарза пир кардааст,
Зи ман зудо,

Љавонањои эътимоду эътиќодро дубора
 рўњи ишќ биде(њ),

Дами масењие бизан,
Маро зи «ман» бикун људо!..

Муњимтарин омиле, ки дар шеър боиси таваљљуњи 
хонанда мешавад, мусиќии калом аст. Тарокиби аљиби 
«Бањорро биёвару канори ман бимон», «даруни жолањои 
њарза», «љавонањои эътимоду эътиќод» ва маънии содаву 
самимии онњо савтиёти каломро пурра мекунанд.

Љои дигар мусиќии калом ба тасвири мисраи зер таъ-
сир расонидааст:

Њамсояи мо шеър намехонаду лек,
Ќонуну фани зулол медонаду лек.

Ё њамчунин шоир менигорад:
Маро ту сарзаниш макун,
Ки сарнавишт сарзаниш намешавад.
Чаро ки сарнавишт дар сиришт њак шуда,
Барои њастї дар сиришт
Мањак шуда,
Ба шеърњо ишораам макун,
Зи дурњо назораам макун.

Дигар маро марон,
Маро бихон,
Ба морњои бозуят ба беди пайкарам бипеч,
Дигар њеч,
Дигар њеч,
Дигар њеч!

Дар ин шеър њузури зиёди њамсадоњои «с», «ш», «ч» 
дар хушоњангии оњанги дарунии мисраъњо таъсири мусбат 
гузоштаанд. Вожањои «сарзаниш», «сарнавишт», «си-
ришт» мусиќии шеърро таъмин кардааст. Ин њунарварї аз 
мухтассоти вежаи забонии шоир далел аст.

Шеъри «Биё, гули бањориям» низ аз лињози мусиќия-
ти калом хеле дилнишин аст:

Биё, гули бањориям,
Маро ба боли бодњо нишон,
Зи ёли ёдњо рањон,
Ки хаста шуд дилам зи хотирот,
Ки дар замирашон ба љои зиндагї мамот,
Њама пур аз дареѓу нолаанд,
Чу киштињои по ба гил,
Ки «оњ» нохудояшон
Ба њукми як зуболаанд.
Биё, гули бањориям,	
Биё, ки дер мешавад,
Биё, ки шохањои сарви интизор
Ба сина тир мешавад,
…Хуљаста пир мешавад.

Аз чунин назари иљмолї ба ашъори Аъзами Хуљаста 
метавон матлабњои зеррро натиљабардорї кард:

Аввалан, бояд эътироф кард, шеъри Аъзами Хуљаста 
тозатарин тамоюлњои шакливу мавзўї ва њунариро пази-
руфтааст. Ва ин омилро метавон аз ошноии бештари шоир 
бо адабиёти ќадиму муосир ва шиносої бо шеъри њамза-
бонон мањсуб донист.

Дувум, дар ин замина талошњои худљўиву худшиносї 
ва пазирої аз дастовардњои ашъори классикї ва шеъри 
муосир аз љониби Аъзами Хуљаста лоиќ ба таъкид аст.

Савум, омили дигари тањаввул ва бурди шеъри ўро 
метавон ба таъсири вежаи муњити адабии эронї нисбат 
дод, ки шоир зиёд аз онон бањрабардорї кардааст.

Чањорум, љустуљўњои шоир тадриљан ба шеъри ў саб-
ку услуб ва бофти тозатаре овардааст. Яъне, шоир пайваста 
дар љустуљў ва бозёфти шоирона аст.

Охиран, бо ин њама далоил метавонем бигўем, ки дар 
дарозои њунармандиаш дар љодаи шеър, ки чанд дањсола-
ро дар бар мегирад, шеъри Аъзами Хуљаста андак-андак 
шакл гирифт ва имрўз маќбули ањли завќу сухан ќарор до-
рад, њаводоронаш зиёданд ва сањмгир аст дар тањаввули 
шеъри муосири тољик.

ШОИРИ ШЎРИДА БО ТЎФОНУ 
ИСЁНИ ШЕЪР

Нигоње ба шеъри Озар

Шўру шари ќалби хешро ба ќалби њазорон нафар 
интиќол додан танњо ба касоне муяссар мешавад, ки Ху-
дованд бањрашон њунар ва истеъдоди фитриро ато карда-
аст. Бешак, шоир нафари соњибназар аст ва шеър омўзиши 
зебои эњсосу шуур ва ба ќавли шоири саршиноси тољик 
Гулрухсор, он метавонад зодаи тўфону исён, рўњи ношике-
бу саркаш бошад.

Њар шоир шеърашро барои фардо месарояд. Шоир 
Озар, ки адабиёти имрўзи тољик ўро ба сифати шоири та-
вонову хушсалиќа ва њунарманд шинохтаву пазируфтааст, 
бо тўфону исёни шеър роњ ба сўи фардо дорад.

Мусаллам аст, ки шоирон њамеша дарунмояи шеърро 
аз аносири асили сиёсат, иљтимоиёт ва фарњанги љомеаи 
худашон интихоб мекунанд ва дар эљоди як шеър аносири 
мухталиф, ба мисли хаёл, забон, мусиќї, эњсос ба кор ме-
баранд. Ин нукта низ ќобили зикр аст, ки њар шоир мета-
вонад бо дид ва шинохти худаш ба њар кадоми ин аносир 
алоќамандї дошта бошад. Мунаќќидон таъкид кардаанд, 
ки як шеъри муваффаќ шеъре аст, ки дар он њамаи аносир 
ба тарзи муносиб канори њам ќарор гирифта бошанд ва 
аѓлаб, агар яке аз онњо набошад, шеър ба як пайкараи но-
мутаносиб ва ноњамоњанг табдил мешавад.

Зимни ошної бо намунаи ашъори Озар мўътаќид шу-
дем, ки шоир ин нуктаро ба хубї дарк ва дар амал татбиќ 
кардааст. Дарунмояи шеърњои шоир хеле пурќувват буда, 
онро тараннуми зебоињои табиат, манзарањои Ватан, вас-
фи ишќ оро медињад. Мушоњида шуд, ки дарунмояи шеъри 
ошиќонаи шоирро дар аксар маврид ситоиши зебоињои ёр, 
вафодорињои саршори ошиќ, љафокории маъшуќ, дарду 

њасрати људої, шукргузорї аз њастии ишќ дар тасвир ва 
баёни нав ташкил медињад:

Чашми ман, оре, намози ишќ мехонад
Дар ќиёму саљдаи мижгон
Сўи он чашмони бефанд.

Љои дигар њасрати ошиќ ин гуна ба ќалам кашида 
шудааст:

То гўр орзу ба рањат интизор буд,
Мо сўхтему ин њавасолуда хом монд.

Шоир њасрату дардашро ба василаи тахайюли ѓай-
риинтизор – «орзу»-ро «интизор» гузоштан (дар ин љо 
тахайюли шоир орзуро ба сифати як нафар тасвир меку-
над) ва санъати бадеии тазоду муќобила-«сўхтан»-у «хом» 
монданро муассир тасвир карда, шакли зоњириву зењнии 
байтро ороиши зебо додааст, ки ин њунарварї дар тамоми 
ѓазал риоя шудааст. Мусаллам аст, ки шеър як воњиди му-
ташаккил ва ба њам пайваст аст ва ин љост, ки дар бароба-
ри ањамияти зебоии њар байт, иртиботи њар кадом байт бо 
њамдигар ва таносуби онњо ба кулли шеър (ѓазал) аз масо-
или муњиму созанда аст.

Пайдост, ки фарњанги њар миллат адабиёти онро 
ѓанї месозад ва дар ин замина, адабиёт боиси њифзу сабти 
њамин фарњанг мегардад. Ин нуктаро аз дарунмояи шеъри 
Озар дарк кардан мушкил нест.

Аз љолибияти дигари њунари шоир њам дар ин аст, ў 
њамин фарњанг, мазњаб ва тамаддуни миллатро бо латофа-
ти табъ ва зарофати каломи тоза ба шеър пайванд мезанад:

Шукўњи сабзи дарахтон љамоли ислом аст,
Ба њарфи барг дигар мусњаф интишор кунем.

Таваљљуњ ба дину ирфон шеъри Озарро дилработар 
сохтааст:

Ба шоми вањшати «ло»-ам рањо макун, эй дўст,
Бигир дастаму то субњи «ло илоњ» биёр.

Ѓолибан шоир дину мазњаб ва фалсафаи зиндагиро 

чун унсури тасвир низ ба кор бурда, василаи пуртаъсири 
баёни ѓоя интихоб кардааст:

Эй ки абрўи ту њусне зи хати Ќуръон дошт,
Дилат оё хабар аз њоли мусулмонон дошт?!

Ва низ:
Навбањорро, эй дўст, эњтиром бояд кард,
Ин ки сабз мепўшад, бешак, аз мусулмонист.

			   *   *   *
Ќуръони боз дасти дуои имом буд,
Ислом бе футуввати ў нотамом буд.

Андешањои фалсафии шоир низ идомаи тозакорињои 
шоиранд:

Салом њасрати падруд дар баѓал дорад,
Нишоти васл људо аз ѓами људої нест.

Адабиётшинос Шоњзамон Рањмонов мегўяд, ки «њар 
давраи шеър нисбат ба гузашта нав аст... Шеър дар замо-
ни муосир дар шаклу маънї як бори дигар нав шуда, си-
фатњои тозаи худро дарёфт» (3). Сифатњои тозае, ки дар 
ашъори Озар, пеш аз њама, хонандаро ба худ мутаваљљењ 
мекунад, тозагии тасвир аст, шакли нави баёни отифа ѓа-
залњои Озарро хонданї ва ёднишин сохтааст. Шоир бо му-
шоњидањои даќиќ ва диди хос дар тахайюлаш ин тасвирро 
меофарад:

Маснавии боронро нест як каломи хушк,
Гўї, абр њамоњи шоири хуросонист.

Дар назари аввал ба назар мерасад, ки шоир чизе нав-
ро ба тасвир наовардааст: аз оњу фиѓони шоирони Хуро-
сон мегўяд ва боз њамон резиши боронро. Аммо љозибаи 
љадиду шадид хонандаро ба тасвири дилпазири байт му-
таваљљењ мекунад. Дар ин байт «маснавии борон» ибора 
ва тасвири тоза аст ва каломи «хушк нест» гуфтани шоир 
андозаи нигоњи муаллифро нишон медињад, яъне шоир бо-
рони «тар»-ро бо вожаи «хушк» хушоянд кардааст. Њамза-
мон муаллиф абрро ба шоири хуросонї нисбат додааст, на 

шоирро ба абр. Ин диди нави шоир аст, ки завќи хонанда-
ро хуш меояд.

Дар байти зер Озар боз њам шоиронатар мегўяд:
Дар њељ вазн вожаи ќалбам наёфт љой,
Эй шеъри ишќ, сайри низоми ту омадам.

Дар намунањои зер низ тасвири љолибро пайдо карда 
метавонем:

Пас аз њисоби гули боѓ метавон дарёфт,
Шумори шеър, ки кардаст интишор бањор.

			   *   *   *
Чу шамъ по шуда будам ба љустуљўи сањар,
Умеди омадани офтоб гум шуда буд.

Шоир инсони соњибназар аст, нигоњи ў дар батни 
ѓазал тасвиру манозиреро эљод мекунад, ки дар бароба-
ри бозгўи воќеияти зиндагї будан, дар худ сењри суханро 
нуњуфта медорад. Ваќте байти зерро мехонем, дарк ме-
кунем, гўянда хеле нозукбину нозукандеш аст, тасвирњои 
ѓайриинтизор ва нобаш воќеан хонданї њастанд:

Талоши умри абад, Озар, сапед кард сари моро,
Сапед парчами таслим аст, дигар ба 

марг намељангам.
			   *   *   *
Адои хизмати мом аз нигањ биёмўзед,
Ки он чї њаст ба дасташ, нисори чашм кунад.

Яке аз вежагињои дигар тасвири њунармандона бо ис-
тифодаи вофир аз санъатњои бадеї аст. 

Таљнис. Эљоди њунармандонаи ин санъат - таркиби 
овозии якхелаи дорои маънии мустаќил аз љониби шоир 
дар тасвирофаринї шоистаи тањсин аст:

Агар ки ишќи маро найранг раќиб гуфт, њалолаш бод!
Ба ранги най њамагї оњам, дуруст гуфт, ки найрангам.
Калимаи «найранг» дар мисраи нахуст хислати инсо-

ниро бозгў шавад, «найранг»-и мисраи сонї ба сифат ишо-
ра мекунад.

Дар байти зер таљниси лафзии ноќис зебо ба кор раф-
тааст:

Ва ба устураи зебои ќадимї савганд,
Ки дигар бодфурўшем, на он бодафурўш.

Тазоду муќобала. Бешакку тардид тазоду муќобала аз 
љумлаи пуртаъсиртарин воситањои тасвири бадеї шинохта 
шудааст ва ќалами Озар ин санъатро ба мањорат љозибаи 
дигар мебахшад: 

Назъи равон ба хандаи љонон хулоса шуд,
Душвори ман бубин, ки чї осон хулоса шуд?!

Дар ѓазали дигар гиряву ханда ба њам муќобил ома-
да, бо тазоду муќобала маънї ба байт рехтааст:

Бепанањтарин мардам, такя бар сухан дорам,
Гиряи нињон дорад хандае, ки ман дорам.

Талмењ аз љумлаи санъатњост, ки кулли шоирон дар 
њар давру замон бар он таваљљўњи хос доранд ва љодаи 
тасвир ба василаи ин санъати бадеї аз шоир диди тозаву 
баёни навро таќозо мекунад. Озар бо назардошти он ки 
адабиёти классикиву муосири мо аз намунањои талмењњо 
шоњбайти зиёд дорад, кўшиш кардааст, ки бо ишора ба 
ќиссаву ривоёт нисбатан камтар ба талмењ мурољиат ку-
над. Чунончи: 

Сарам ба њалќаи оѓўши дор менозад,
Аналњаќиву чу Мансур дўстат дорам.

Ва низ:
Умедњои дилам куштаи љафои ту буд,
Замини синаи ман дашти Карбалои ту буд.

Ташбењ. Таваљљуњ ва мањорати офарандагии шоир ба 
василаи ташбењ низ ќобили ситоиш аст: 

Монанди мањ, ки мераваду боз мерасад,
Эй осмони ман, ба саломи ту омадам.

Ва:
Дилам дар сина мехушкид мисли ранг дар таќвим,
Ту љои фаслњои яъс фасли бовар овардї.

Чунонки таъкид шуд, љозибаи шеър ба тозагии тасвир 
алоќаманд аст. Дар офариниши тасвирњои тоза мавќеи таш-
хис, ки сифати инсониро ба ѓайри инсонњо додан мебошад, 
хеле муњим аст. Бояд гуфт, ки шоир дар офариниши тасвирњо 
аксаран ва њунармандона ба ибороту таркибњои хотирмон 
такя кардааст, ки бунёдашон бар санъати ташхис аст.

Адабиётшиноси шодравон Абдувалї Давронов зим-
ни пажўњиши вазъу равандњои адабиёти муосир ба хуло-
сањои љолиб расида, ќайд мекунад, ки «яке аз падидањои 
муњими замони нав дар њаёти адабї, алалхусус дар шеъри 
тољикї, ривољи равияи суннатии шеъргўї ва рў овардан 
ба ќолабњои суннатии тољикї» (1) аст. Ў њамзамон дар ин 
замина шикоят кардааст, ки аѓлаби шоирони љавон гириф-
тори вазну ќофия шуда, дар нигоштањояшон ба таќлиду 
умумигўї ва образофаринии кўњна роњ додаанд.

Боиси хушнудист, ки ба Озар, яке аз шоирони њунар-
манди насли имрўз, муяссар шуда, њамин мушкили аксари 
љавонони адабиёти муосирро паси сар партояд. Воќеан, 
Озар ба ќолабњои суннатї зиёд муњаббат дорад ва њам-
замон, сурудањояш бозгўи онанд, ки дар ѓазал аз љумлаи 
њунармандтарин шоирони имрўз аст. Муњимтарин омили 
дастболо будани Озарро дар сурудани ѓазал метавон ба 
дарки рисолати аслии ѓазал аз љониби ў донист. Чунон ки 
Ќайсари Аминпур шоир ва мунаќќиди эронї таъкид до-
рад, асари њунарї набояд мањсули «суннатгароии сирф ва 
на навгароии мањз» бошад, «балки натиљаи бархурди на-
воварї ва суннат аст» Аминпур зикр мекунад, ки тањаввул 
ва такомули кулли асар мањсули иртибот ва таъсири му-
таќобилаи њамин суннат ва навоварї аст. Шоир Озар ин 
нуктаро низ хуб дарк кардааст, ки суннат ва навоварї дар 
њунар ва адабиёт бояд њамвора дар иртибот бо якдигар 
мавриди назар ќарор гиранд, зеро, бидуни шак, таъсири 
мутаќобила ва наќши муштараки ин ду дар бунёди шакли 
зењниву зоњирии асар таъсиргузор аст. 

Њамзамон мусаллам аст, ки суннат ва њам навоварии 
имрўз аз суннат ва навоварии дирўз фарќ мекунад ва ин 
маънї дар тањќиќоти зиёди муњаќќиќон бозгў шудааст. 
Агар ба андешањои Ќайсари Аминпур такя кунем, дар гу-
зашта «ѓолибан аз зовияи суннат ба навоварї менигари-
станд ва бар асоси суннат бар арзёбии он мепардохтанд ва 
дар давраи љадид ѓолибан аз дидгоњи навоварї ба суннат 
менигаранд», аммо Озар кўшиш дорад, бо истеъдод ва њу-
нари хеш суннат ва навоварии адабиро сурат ва мазмуни 
хос бахшад. Масалан, истифода аз вожањо ва истилоњо-
те, ки дар фанни шеършиносї роиљ аст, амсоли «ќофия», 
«вазн», «радиф», «маснавї», «ѓазал» њазорсолањост, ки дар 
адабиёти муосири мо барои тасвир ва маъниофаринї ба 
василаи тасвири бадеї истифода мешуданд, ба мисли:

Ќофия андешаму дилдори ман
Гўядам м-андеш љуз дидори ман.

         Румї
 Имрўз идомаи ин суннати ниёгон дар ѓазалњои шоир 

Озар хеле зебову тоза ба љилва омадааст. Бавежа, истифо-
даи зиёди вожаи «ѓазал» дар ѓазалњои шоир хотирмон аст. 
Тасвири нав ва ѓайриинтизор ба василаи ин вожа ба касра-
ти истифода дар сурудањояш имтиёз дорад. Ин маъниофа-
ринї, аввалан, муњаббати шоирро нисбат ба ин жанр ни-
шон медињад:

Набурд шеъри сапед аз дилам хаёли ѓазал,
Ки бори токи азал хўшањои тавфї аст.

Ва љои дигар низ мегўяд:
Ѓазал кабўтари зебост, љои тасдиќ аст,
Дилам бидуни ѓазал мубталои тазйиќ аст.

Сониян, ин тарзи офариниш ба диди наву модернии 
шоир ишора мекунад, мутаваљљењ мешавем, ки тахайюли 
шоир чї тозакорињо кардааст:

Ѓазал зи вусъати ранљи кашида хоњам гуфт,
Ду маснавї зи ду ашки чакида хоњам гуфт.

Ва:
Таровати ѓазали шабнамї гувоњ бувад, 
Абас насўхта шамъи ситора дар шаби мо.

			   *   *   *
Шаб, ки меомаду мањтоб ба пояш мерехт,
Ѓазале аз лаби њамранги њинояш мерехт.

			   *   *   *
Мусофирест, ки меояд аз диёри ѓазал,
Ба ѓайри ишќ надорад ба кўлбор бањор.

			   *   *   *
Суроѓи мо биё боре ба дунёи гирифторон,
Тараннум карда зери лаб ѓазалњои рањоиро.

			   *   *   *
Наёфтам ба баёзи нигоњи мањрўён
Ѓазалкарашма, ки дар чашми сурмасои ту буд.

Нуктаи дигари ќобили зикр ин аст, ки Озар дар эљоди 
шеъри нав ба мењвари амудии он, ки аз муњимтарин омил 
ва воситаи шинохти имконоти шеъри нав аст, таваљљўњи 
вежа дорад. Зимнан бояд гуфт, ки муњаќќиќон дар маври-
ди мењвари амудии шеър андешањояшонро иброз дошта-
анд ва агар бо хулосањои Абдулфазли Гулзорї ин маъниро 
баён созем: «манзур аз мењвари амудї аз оѓоз то анљоми 
шеър аст, чи дар забон, чи дар хаёл, чи дар мусиќї ва чи 
дар аносири маънавии шеър». Шоир хуб медонад, ки ваќ-
те шеър мењвари амудї дорад, њар яке аз аљзои он идомаи 
љузъи ќабливу муќаддимаи љузъи баъдї аст. Шеърњои «Ал-
лаи шањтутї», «Сарви дуо», «Падарам гандумаки гумшу-
да», «Гули бодом» ва дигарњо бо љозибаи мењвари амудии 
хеш бештар бадеият доранд. Дар ин шеърњо эњсос меша-
вад, ки шоир дар бунёди маънї ва тасвир пайдарњамии зе-
боеро риоя дорад, ба тавре ки бо бардоштани таѓйири љои 
бандњои шеърї дар бинои кулли шеър рањ пайдо мешавад. 
Мутаваљљењ мешавем, таъсирнокии маъниву тасвири шеъ-
ри зер бо риояи мењвари амудї бештар эњсос мегардад:

Модари ман
Дилашро рўи дастархонаш мегузошт.
Њанўз њам
Машоми ёдњоям
Аз бўи доманаш лабрез аст
Ва садои кафшњояшро
Аз он сўи фосилањо мешунавам.

Гулбастии рўмолаш
Шукуфоии дарахтро дошт
Ва ман дар хобњоям
Аллаи шањтутї мехўрдам.
Љунбиши гањвора мавзун буд,
Аллањои модарам низ,
Пас, чї гуна ман бояд
Шоир намешудам?!

Модарам дар куљо будани 
 Хушњолиро медонист
Ва њар гоњ, ки аз дар меомад,
Ќадре аз он ба дастам медод.
Эй вой, модарам,
 фаромўш кардї, ки бигўї
Он макон кадом аст?!

Мебинем, ки воќеан, агар дар ин шеър пайдарњамии 
тасвир риоя нашавад, таъсирнокии мўњтаво камтар мегар-
дад.

Яке кўдак
Ба дасташ латтаи андўњ
Ѓубор аз кафши бенангии мардум пок месозад.
Нигоњаш пур бувад аз яъс,
Нигоњаш пур бувад аз дард
Ва андешад ба љои ќавмсолорон:
Чї бояд хўрд?
Чї бояд кард?

Андешањои иљтимоии Озар дар шеъри мазкур хеле 
равшан баён шудааст. Бешак, шоир нафаре аст, ки аз дар-
ди љомеаву миллати хеш меандешад ва ин шўру исён ва но-
ризояти хешро ба шеър мерезадубо шеър мегўяд. 

Метавон гуфт, дар замони истиќлол шоирони тољик 
дар шеърашон баёни вазъи љомеа ва душвории замонро бо 
аёнњои иљтимої фаровон љо додаанд. Албатта, ин пади-
да аз рисолати шеър аст, ки дархури дарду ниёзњои љомеа 
бошад. Ва Озар низ ин рисолати шеърро бо камоли њунар-
варї ба љо овардааст:

Шер дар њар ќиссае, ки зикри номаш рафт,
Аз заифон пуштибон будаст.
Шер дар устурањои куњнаи мо ормон будаст.
Лек, эй шерони саггардида, ман дидам
Њайбати шериятон, афсўс,
То ба назди устухон будаст.

Он чи гуфта шуд, нигоњи иљмолї ба намунаи ашъо-
ри шоири хушсалиќа Озар буд, ки албатта, тањќиќи мўши-
кофонаеро таќозо мекунад, аммо дар њошияи ин назари 
иљмолї метавонем гўем, ки Озар аз љумлаи шоиронест, 
ки шеъраш метавонад, аз худаш дифоъ кунад. Аз он шо-
иронест, ки талош дорад, рисолати воќеии шоир будан ва 
шеър гуфтанро ба љо орад.

ШАБИ МАН ХИТТАИ ЛАБРЕЗИ ЗАР АСТ!
Наќди шеъри Адибаи Хуљандї

Шеър аз зершохањои њунар аст, ки бо созиши њиссу 
андеша эљод мешавад ва њунари интиќоли эњсос аз тариќи 
каломи мавзун аст. Дар баробари ин, наср њунари интиќо-
ли андеша ба тариќи каломи мавзун мебошад. Дуруст аст, 
ки дар њар ду офариниш андешаву эњсос ба кор гирифта 
мешавад, аммо таърихи адабиёт собит кардааст, ки дар 
шеър эњсос муќаддамтар аст ва дар наср андеша бештар 
мавќеъ дорад. Истеъдоди ба њам омадани эњсосу андеша-
ро дар љањони шеър уламо њунар унвон кардаанд, ки ин 
мањорат ба чигунагии љањони шоир, нигоњи ў ба шинох-
ти воќеият ва дарки андешањои солим алоќаманд аст, зеро 
адабиёт инъикоси воќеияти зиндагї аст.

Чунон ки адабиётшинос ва мунаќќиди шинохтаи 
тољик Сафар Абдулло мегўяд, «шеъри наѓз њамрози дили 
инсонњост, ба дарди њар кас даво мешавад, мушкили њар 
касро осон мекунад» (1, 20). 

Шояд аз ин љост, ки мењру пайванди халќи тољик ња-
зорсолањо ба шеъру адабиёт гусаста намешавад ва ин пай-
ванд рўз то рўз бастагии дучандеро ба бор меорад.

Воќеан, шеъри хуб чист ва шоири хуб кист? Дар ин 
маврид низ Сафар Абдулло андешањои љолибе дорад: «Су-
оли шоир кист ва шеъри хуб чист? – суолест, ки њамеша 
пешорўи андешамандон ќарор дошт ва ба эътирофи аѓлаб 
шеъри хуб њамон аст, ки завќи инсонї онро пазирад» ва, 
њамзамон, дар идомаи ин андешањо хулоса мекунад, ки 
шеъри хуб чизест, ки аз эњсосот, авотифу инфиолот ва њо-
лати рўњии соњиби худ, аз фикри даќиќи пурњаяљон ва хуни 
гарми тањрикшудаи як маѓзи пурљўш њикоят кунад» (1, 41).

Воќеан, ба ин хулосањои њакимона дар мавриди шеъ-
ри воќеї наметавон розї нашуд. Бешак, шеъри наѓз њамоне 

аст, ки завќи инсонї онро бипазирад. Шоири хуб нафаре 
њаст, ки метавонад шеъри хуб эљод кунад. Барои шоири хуб 
будан ба љуз истеъдоди Худодод њамзамон диду нигоњ ва 
љањонбинии тоза лозим аст. Шоир бояд њамќадами замон 
бошад. Тавонад љомеаро ба дунболи хеш бибарад ва дар ан-
дешањои мардум таъсиргузор бошад. Таъсир гузоштан дар 
андешаи мардум кори сањлу сода нест. Масъулият ва фидо-
корї мехоњад. Дарки њамин нукта шоираи тозабаён Адибаи 
Хуљандиро водор месозад, ки нисбат ба хеш сахтгир бошад. 
Нигоњу назари худро дар баробари ташаккули љомеаи муо-
сир тарбия кунад ва бозгўи розу ниёзу дарду армони мардум 
гардад. Ин талоши шоира аз китоби «Fунчаборон» (2012) 
ба хубї эњсос мешавад. Камолоти маънавии шоира аз китоб 
то китоб эњсос шуда, шоистаи тањсину ифтихор аст.

«Ѓунчаборон» китоби њаштуми шоира аст, ки ашъ-
ори солњои охирро ба хонанда пешкаш месозад. «Пайѓо-
ми сањар» (1994), «Гиряи ишќ» (1999), «Ситорачин» (2001), 
«Њиљрони офтоб» (2003), «Хокистари хуршед» (2005), 
«Фарёди хотирањо» (2005), «Накњати гулњои гумшуд» 
(2008) маљмўањои шеърие њастанд, ки то ин дам дастраси 
хонандагони шеъри ноб шуданд.

Ошної бо шеърњои китоби «Fунчаборон» моро бар 
он бовар њидоят намуд, ки Адиба талоши шоири хуб шу-
дан ва шеъри наѓз гуфтанро дорад. Хурсандиовар он аст, 
ки ин талошњо бењуда нестанд:

Аз риёзоти гунањ меоям,
То ба ибњоми њарос
Ва ба садбарги сапед, илтивои шабнам.
Њолиё, фурсати як чашма гиристан дорам
Аз кавири соат
Чашми ман ташнаи дидор омад (3, 50).

Чунон ки гуфтем, шеър баёни эњсос аст, ба василаи 
каломи мавзун ва ироаи андеша бояд бо эњсос омезиши 
зебо дошта бошад. Дар ин пораи шеър њамин эњсоси ба-

ланд ва андешаи солим бо каломи мавзун хеле зебо ба њам 
омадааст. Шоира аз дарду интизориву танњої хулосањои 
њакимона дорад:

Мантиќи умр нигоњ аст
ба дидори бурун аз пиндор,
дур аз ойина.
Ишќ овораи роњи ирфон
То фалак танњо буд.

Омезиши фалсафа ва ирфон дар ин мисраъњо гувоњи 
он аст, ки воќеан Адиба дар шинохти фалсафаи зиндагї 
ва ањдофи ирфон ќадами устуворе гузошта, дар ин росто 
комёб њам шудааст.

Дар китоб намунаи чунин руљўъњои ирфонї ва анде-
шањоии фалсафиро фаровон ба мушоњида гирифтан мум-
кин аст:

Пушти сар дирўзи рењлат карда аз дунё
Рў ба рўи чашм фардо нонамоён аст (3, 96).

Ва низ мехонем:
Бомдоде, ки пур аз бобунаи ирфон аст,
мешукуфад њама тасвир бар он як дидор
Ва пазиройтарин оина
чї ќадар бехабару бадбахт аст (3, 41).

Муњаќќиќ Сиёмаки Бањромпур мегўяд, ки пайванди 
ѓам бо адабиёт ва, бавежа, шеър чизест, ки бисёр-бисёр ба 
он ишора шудааст. Воќеан шунидаем, ки адабиёт аз рањими 
ранљ зоида мешавад ва наметавон инкор кард, ки барљаста-
тарин ашъори љањон аз пистони ѓам шир нўшидаанд.

Ва њамин эњсоси дард дар нигоштањои Адиба низ ба 
шеъраш љаззобї ато намудааст. Њар сатри шеър аз дили 
шоир руста, ба дили хонанда менишинад. Хонанда ба дард 
бетараф буда наметавонад. Њамзамон, таъкиди ин нукта-
ро низ зарур медонем, ки чї гуна баён шудани дарди шоир 
ва дарди љомеа низ дар сохтори шеър таъсиргузор аст:

Осмон рењлат намуд аз вожањои чашм,
Офтобе нест,

Баъд аз ин тор аст афкорам.
Баъд аз ин наќше надорад
Оина аз килки пиндорам.
Эй сањар, то кай намеої? (3, 159).

Шоира ба хубї мушоњидаашро бо андешањояш ба 
њам меомезад. Ў дардро аз маънои зоњириаш берун каши-
да, ба зењни шеър мерезад ва, ба ин васила, ба зењни хонан-
да роњ меёбад ва дар идома мегўяд:

Њељ кас бар љангали мармузи ашъорам намеояд,
Њељ кас то осмони сабзи пиндорам нашуд боло.

(3, 161)
Ва ё љои дигар:

Лањзањои умри шабнам дар канори гул,
Њаљми умри бовар аст, эй дўст! (3, 107).

Мушоњида шуд, ки шоира ба тасвир таваљљуњи вежа 
дорад, кўшиш мекунад тасвирњои тоза, љолиб ва дар зењни 
хонанда монданї офарад. Дар ин кор барояш диди шоиро-
наву завќи баландаш кўмак мекунанд. Агар гўем, ки Адиба 
дар ин маљмўа шоираи тасвиргарост, хато нахоњем кард. 
Шеърњои ин маљмўа оганда аз тасовири љолибу хондани-
анд. Кўшиши офаридани тасвирњои ѓайриинтизор ва ноб 
низ ба чашм мерасад ва ин кўшишњо то љое бењуда нестанд:

Навишта номаи ёдат дилам дар сад вараќ садбарг,
Бихон тасбењи шабнамро, куљо субњу куљо шом аст.

(3, 62)
Тасвирњои модернї хонандаро ба шавќ меоранд:

Торњои анкабути набз,
Љони моро баста дар ин маъсият
то чанд медоранд? (3, 155).

Ва низ
Меравам рў-рўи бељода,
То љавори азраќи андешаи њиљрон.
Меравам дар бистари заррини оташ
 Мисли парвона.

Мефурўзам ќандили гиря,
Дар шабистонњои макрўњи хаёли ту (3, 157).

Ин тасвир низ хеле љолиб аст ва зењнро менавозад:
Бод,
Риштаи умри пур аз оњанги баргонро
мезанад миќроз.
Баргњо барчош чун тасбењи барканда (3, 194).

Њунари тасвирофарї ва тахайюли офариниш ба шо-
ира имкон додааст, ки хазонрезро чунин зебо бо каломи 
мавзун ба завќи хонанда таќдим кунад.

Шоира аз оѓози фаъолияти эљодиаш ба офарини-
ши таркибњои тоза таваљљуњ дорад. Аслан шоири воќеї 
њамин гуна бояд бошад, пайваста дар љустуљўву омўзиш. 
Дар ин маљмўа низ бо эљоди таркибу ибороти дарози зебо 
маънии дилпазир офарида шудаанд. Ба унвони намуна 
ба чанд таркиби офаридаи шоира мутаваљљењ мешавем: 
«иблисњои сокини ќалби муњаррамат», «шомдидори андўњи 
ту», «дар сањоби ёдњоям номи ту борон», «тарљумони су-
хани сабзи чанорам», «наќши пои ману мо», «байти зар-
ринвожаи мижгон». Мебинем, ки вожањо мисли занљираи 
зебо пайвасти њунармандона ба њам ёфтаанд ва ин иборот 
њар кадом маънии ноберо дар худ нуњуфта, дар офарини-
ши тасвир хидмат мекунанд: Зиндагї дар паргор, гирди худ 
гаштани мост; Сањфа-сањфа дили садбаргро медињам ба 
кафи бод; Бомдоде, ки пур аз бобунаи ирфон аст; Ресмони 
оњ баста дар шохи дарахти шаб; Фасли сарди пиряхњои дили 
инсон, дурдасти бекаси имон; Мешукуфад ин ќадар садбарги 
оёт андар фитрати сабзи нигор; Чашма-чашма чашмасори 
мењрубон аз нигоњи чашм дорам; Сарњади соат дур аз хуш-
бахтии гулранги дидор аст. Бешак, ин таркибњо дар сохто-
ри тасвири шеъри адиба наќши муаззам дорад.

Ва боз далели ин њама андешаи љадид дар ќолаби куњан:
Офияте надоштам аз дили офатофарин,
Гул ба гул аз нигоњи ту ахтари вожа чидаам.

Дар афзоиши љанбаи њунарии шеър иборот хидмати 

шоиста дорад. Дарки ин маънї ба Адиба имкон медињад, 
ки дар ин росто навгонињои тоза ба тозаро таќдим созад. 
Офариниши ибороте, амсоли «сураи дидор», «илтивои ранг 
дар соат», «дањшатии шаб дар канори барф», «роњи беир-
фони наќши пой», «оби чашму шўрахоки роњи танњоии анде-
ша», «гунбади дайљури рањдурї», «гулбаргњои бехазони ашк», 
«фасли сарди пиряхњои дили инсон», «диёри гавњарини мазња-
би моњї», «замини оњанини дил», «дарахти гулфиони зикр», 
«сумани мањтоб», «гули садбарги боѓи ёд», «сураи дидор», 
«масењи офтоб», «фазои лољуварди дард», «боли товуси хи-
рад» аз мањорат ва истеъдоди муаллиф башорат медињанд:

Рафтаму бо ноз гуфтам: – Шањриёри ман!
Роњро бар сўи шабњои хиёнат мебарї то кай?
Гуфт: – Аъмоли ту аз ту, аз ман аст аз ман.
Гўрњои мо људо њастанд!

Гуфтанист, ки андешањои иљтимоии Адиба низ то ин 
китоб рушд ва тобиши тоза ба даст овардааст. Шеърњояш 
дар ќолаби зебову мунир ба иљтимоиёт пайванд мехўрад. 
Аслан шеър дар иљтимоъ сурудањое аст, ки ба миёни мар-
дум рафта ва рафторњоро тањти таъсир ќарор медињад, ба 
нигоњу андешаи мардум таъсир мегузорад.

Адабиётшиносони муосир бар онанд, ки шеър дар бо-
раи иљтимоъ, шеър аз иљтимоъ ва шеър дар иљтимоъ бо 
хусусиятњояшон аз њам тафовут доранд. Чунон ки хулоса 
мешавад, «шеър дар бораи иљтимоъ – шеъре, ки дар бораи 
мардум аз забони мардум бо забони мардум ва вежагињои 
љомеа суруда шудааст» (1, 8).

Воќеан, кам нестанд сурудањое, ки ба њар далел шои-
рон барои мардуми хеш сурудаанд. Ин сурудањоро мета-
вон ба чањор њавза таќсим кард:

1. Накўњишу сарзаниши зиштиву нооромии љомеа;
2. Сарзаниши рафтори бузургманишон;
3. Тањрики мардум ба созандагї ё мубориза бо зишти-

ву зишткорон;

4. Њамдардї бо мардум дар ѓам ва њодисањои иљтимої.
Аз ин дидгоњ шоира дар «Fунчаборон» бештар ба су-

рудани шеърњои иљтимоии дастаи дувум ва чањорум майл 
дорад. Офаридањояш дар мавриди сарзаниши рафторибу-
зургманишон ва њамдардї дар ѓам ва, ба ин васила, бозгўи 
њаводиси иљтимої хеле хонданианд:

Сањнаи холии толор ѓамангез аст,
Ба назар менарасад,
Раќсњое, ки зарангез аст
Ва тамошобинон њама дар бозоранд (3, 220).

Љои дигар барои баёни љанбаи иљтимої аз тасовири  
масоили иљтимої истифодаи њунармандона кардааст:

Оњ, аз ахбори њавосанљон шунидастам,
Чењрањо барфию боронист,
Хиттаи љонњо сияњсард аст (3, 90).

Дар њаќиќат андеша дар ин нигоштањо дар зењн ни-
шинанд. Чунончи, шоира хеле содаву самимї мегўяд:

Хостам дар банди худ гирам нигоњатро, 
Њасрато, чилкокули абрешимї кам буд.

Дар ин сатрњо маънии куњан дар тарзи баёни тоза ва, 
сониян, тахайюли модерну ноб љой дода шудааст. Њамин 
гуна тасовир ва баёни даќиќи андеша дар пораи зер низ 
эњсос мешаванд:

Эй њанўз аз чашмасори покии имон нишони 
музтару мањзун,

Эй њанўз исми шарифи ту шараф дар хотири савганд.
(3, 190)

Ва љои дигар:
Як интизор дар дили шаб гиря мекунад
– Чун шамъ мемурему намеояд офтоб (3, 90).

Ва:
Биёбоне, ки дар он маќдами Маљнуни мањзун
Мисли девони ѓазалњо љовидон монда
Зи себистони хомўшї

насими атрии зебої
Мисоли нома меояд (3, 129).

«Мерасад хуршеди фардоњо», «Расадхонаи ирфон», 
«Наљот», «Њиљрати дарё», «Наќшњои соати дайљури 
танњої», «Сўњбати барги сапедорї», «Fуруби шишањои 
сабз» ва ѓайра аз љумлаи ашъори хуби маљмўа ва намунаи 
мањсули фикру табъи баланди шоирии Адибаанд.

Дар баробари ин њама мањорату истеъдоди хуб му-
шоњида мешавад, ки чанд пораи шеърии ин маљмўа ба љуз 
тасвир чизи дигар надорад, њол он ки дар ибтидо созиши 
эњсосу андеша будани шеър таъкид шуда буд. Масалан, 
пораи:

Духтарак оинаро гум кард
Дигар ў худро намедиду намедонист.
Гул, ки беоина бемаъност, –

чандон љавобгўи он андешаву фалсафае нест, ки шоира 
мехост баён дорад. Маќсади муаллиф низ ба хонанда мар-
музу печида боќї мемонад. Зимнан ин нуктаро мунтаќи-
дон таъкид доранд: «Шеъри хуб он аст, ки хонанда барои 
дарки матлаб суроѓи шоир наояд». Аммо, ин нукта ба он 
маънї нест, ки бояд ба андозае сода навишт, ки хонанда ба 
суроѓи шеъри шоир наояд. Албатта, агар шоира ин шеъри 
кўтоњро такмил медод, хубтар мебуд.

Љои дигар низ («Матрук») айнан ба њамин вежагї 
бармехўрем:

Fунчањо
гулњо,
хазонњо,
Аз рањи оинаву соат гузар карданд.
Рангњо тарки назар карданд.
Тоирон парвоз, инсонњо сафар карданд.
Абрњо хуршедњоро дарди сар карданд
Ибтидоро интињо кардему
З-он оташ хабар карданд.

Ин сурудаи кўтоњ низ дар пояи он тасвиру андешаву 

эњсосе нест, ки дар шеърњои дигари маљмўа аз диду њунари 
волои шоира сар задааст.

Ин андеша ба њеч ваљњ ќимати маљмўаро паст наме-
кунад. Баъди ошної бо сурудањои «Fунчаборон» бар он 
бовар расидем, ки дар воќеъ, Адиба аз маљмўаи «Накња-
ти гулњои гумгашта» то «Fунчаборон» ба камолоти тозаи 
эљодї расидааст. Бахусус, дар самти тасвир дастовардњои 
аљибу ноб ва хонданиро соњиб шудааст, ки бешубња, на-
танњо комёбии шоира, балки дастоварди тозаи шеъри му-
осири тољикї аст.

Дар баёни андешањои ирфонї ва фалсафї низ ин ки-
тоб шоњиди такомули љиддии муаллиф аст. Истифодаи њу-
нармандона аз каломи бадеъ ва аносири созандаи тасвир 
низ ќобили тазаккур аст. 

Чизи дигар, ки мушоњида шуд, тафовути сатњи забо-
нии ин маљмўа аз маљмўањои дигар мебошад. Бояд бигўем, 
ки забони баъзе аз шеърњои шоира аз њад зиёд академї шу-
дааст. Дар баробари нигањ доштани рўњу равони забони 
ноби тољикї дар баъзе ашъор истифодаи вожањои арабї 
хеле зиёданд…

Воќеан, танњо талош ва љустуљўњои шоира буд, ки 
имрўз мањсули эљодаш писанди ањли назар гардид ва ўро 
метавон чун яке аз шоирањои соњибсабку соњибназар ва 
соњибэњтироми адабиёти муосири тољикї шиносем.

БО БОЛИ ПАРАСТУЊОИ ШЕЪР
НАЌДИ ШЕЪРИ ГУЛНОЗ 

Чунон ки исбот шудааст, адабиёти њар ќавму миллат 
баёнгари андеша, эњсос, эътиќод, одобу русум ва ба ибора-
те, љомеияти он аст, ки дар раванди замон бахше аз њуви-
яти он ќавму миллатро ба худ ихтисос медињад, яъне ада-
биёт аз бахшњои муаррификунандаи њар миллат шинохта 
шудааст. Ва бо ин хулосањо наметавон розї нашуд, зеро 
воќеиятеро дар худ нуњуфтаву баён месозанд.

Китоби тозаи шоира Гулноз зери унвони «Шаб дар 
паси ман буд» маљмўи шеърњои солњои охир эљодшударо 
фаро мегирад, ки зери назари Мубашшири Акбарзод дар 
нашриёти «Адиб», соли 2011 интишор ёфтааст.

Ошної бо ин китоби шоири љавони тољик бар он 
андеша мўътаќид мекунад, ки шоир талошњои пайваста 
дорад, то дар адабиёти муосири тољик бањри пешбурди 
шеър сањм дошта бошад. Бахшњои «Баъди як аср ту меої» 
– дафтари шеъри сапед, «Шаб фазои гумшуданњо нест» 
– дафтари чањорпорањо, «Бодбонакњои бепарво» – наму-
нањо аз дафтари ѓазал, «Шабамро сояи мањтобзан буд» 
– намунањои дубайтњое, ки хонандаро ба дунёи зебої њи-
доят мекунад ва љањони ботиниву дунёи хаёлоти шоираро 
бозгў њастанд. Хонандаи ин китоб андаруни байт – байти 
шеърњое, ки бонигоњи тоза ва диди модерни шоир офари-
да шудаанд, ба дунёи муаллиф, ки саршори отифаву зебо-
ињост, роњ меёбад:

Њама чиз кўчак шуд
бидуни ишќ, ки меафзуд (2,15).

Тасвирњои шоиронаву хулосањои аљиб ва андешањои 
мондагори Гулноз дар ин маљмўа зиёд ба чашм мерасанд. 
Чунончи, хеле самимї мегўяд:

Хобњо низ мураккаб шудаанд, афсўс
Ва ба ин партави испеди сукут
Низ кам меої.
Ман дигар хоб нахоњам кард (2,14).

Бо вуљуди содагии баён дар ин мисраъњо хонанда са-
мимияти хосро эњсос мекунад, ки ин маънї аз зебоишино-
сии шоира маншаъ мегирад:

Боз танњо будам
Ба њамон шакл, ки дўстам доштї,
Ба њамон њаљме, ки оѓўш накардї боре (2,16).

Андешањои Гулноз дар ин мисраъњо андозаи танњои-
ро бо ташбењ ба хонанда мерасонад, ки дар зењн монданї 
аст ва тарзи тасвир мўњтаворо дар зењн мондагор месозад. 
Мисраи «Ба њамон њаљме, ки оѓўш накардї боре» андозаи 
танњоиро баён медорад, ки воќеан њам шоирона ва бозгўи 
њасрати муаллиф аст.

Тасвир дар шеър, бавежа дар шеъри нав, аз аносири 
муњиму созандаи мўњтавост. Чигунагии тасвир ба чї гуна 
расонидани мўњтаво алоќаи зич дорад, ки ба сохтори шеър 
пайванд аст. Дар айни замон сохтори шеър ба мавзўъ ва 
мавзўъ ба вазъи иљтимои љомеа вобаста аст, офариниши 
тасвир ба тахайюл ва мањорати нигорандагии шоир. Ин 
аст, ки дараљаи њунари офариниши њар шоир сатњи шеъри 
ўро муайян мекунад. Дар ин замина, донишу љањонбинї 
низ мавќеи аввалдараља дошта, дар офариниши шеър кў-
мак мекунад:

Ва њамон ќуббаи тасбењ, ки сад дил дорад, 
				    ахтарон буданд (2,15). 

«Љонам пур аз тирамањ аст, дастам пур аз интизорї» 
гуфтани шоира њам хеле љолиб омадааст.

Дар шеърњои шаклан нав бозёфтњои шоиронаро зиёд 
мушоњида мекунем, ки шоиста ба тањсинанд.

Дар ин гуна шеърњо мўтавову шакл бо њам созиши 
зебо пайдо карда, маънї дар умќи вожањо љой гирифта-

аст. Хонанда барои дарки маънї ва њикмати сатрњои шеър 
бояд андеша кунад ва муњим он аст, ки бардоштњои њар на-
фар ба андозаи дид ва дониши худаш хоњад буд. Гулноз дар 
мавриди фалсафаи зиндагї зиёд андеша ронда, бардоштњои  
хубу хотирмон ба ќалам медињад ва мегўяд:

 Умед
 аз гузаштањои сабз
њанўзњои лољувардї
 ва ояндањои беранг
 Тирукамон сохт (2,28).
Њамин диду назарњо љое чунин тасвирро офарида:

 Анљири хуршед
 Дар шохсори дури уфуќ
Ѓизои аккаи шаб аст (2,36).

Ин тасвири хеле дилпазир аст, бо вуљуди кўњнагии 
сањнаи тасвир, яъне ѓуруб, ки њазорсолањо аз љониби шои-
рон њазор гуна ба риштаи тасвир кашида шудааст, Гулноз 
тавонистааст тасвири љолиберо пайдо кунад, ки бо тоза-
гии хеш зењни хонандаро мафтун сохта тавонад.

Њамин гуна зебоиро дар мисраъњои зер низ метавон 
мушоњида кард:

Тоблуи љони ширинам
даруни зарфи чини сапедии об меларзид (2,62).

Ва ё :
Савсани намози ёд атри шаб намуд эљод,
Эй сабо, куљо бурдї мушки бењтаринамро? (2,85)

 Дар аксари шеърњои маљмўа матлаб њаракат дорад 
ва аслан шеъри воќеї худ њаракат аст. Њаракати мўњтаво 
аз зоњири ашё ба асли њаќиќатњо. Ин аст, ки гўиши шоир 
њамвора дар матни шеър дар њаракат аст:

Истгоњи сабзи як ишќ аст
Орзуи бурдани ором
Дар љони сабо доѓ аст (2,62).

Ибрози ин нукта муњим аст, ки дар сапедгунањои Гул-

ноз таъбирофарињои њунармандона ва иборасозињо касро 
мутавваљљењ месозанд. Чунончи, «љилваи абр», «соати 
фурсатшумори умр», «нафасгумгаштагињои ту», «партави 
испеди сукут», «партави ойинањои осмон», «нигоњи хоб аз 
ављи само», «љабри сиёњи манљаниќи њаљр», «љуѓрофиёи 
шишабанди гарми телефон», «танаффусгоњи марги худ –
даруни чашмњои ў», «рўи фикри мунаввари субњ», «оњанги 
чакидан», «ситорањои ишќ», «дасти дурушти дањр», «наљо-
ти сабз», «бистари мављ», «тарашшуњи фурўѓи кўњсорони 
сапед», «чархболи ёди ту», «парниёи шом» тарокиб ва ибо-
роти зебоеанд, ки зењнро завќ мебахшанд. Ва шумори на-
мунањоро метавон зиёд ќатори њам чид, ки аз фаросат ва 
камолоти андешањои Гулноз хабар медињанд. Ва низ:

Љонам пур аз тирамоњ аст
Дастам пур аз интизорї (2,26).

			   *   *   *
Моњро медонам – нусхаи танњоии ман (2,47).

Назокати нуњуфтаи калом дар навиштањои ќолаби 
суннатї, бавежа ѓазал низ моро љолиб ба назар расиданд:

Эй дуртарин хаёли ширин, наздиктарин таборат астам,
Дурию валек рустаи ту дар њавзи сукути чашми нобам.
Талошњои тозагўињои шоира дар ин шакли шеърї 

низ аз назарњо пинњон намемонанд:
Туро, ки мечакам њанўз ба ибтикори ёдњо,
Љањон ба ѓам гузошта, гузаштаанд шодњо (2,82).
Дар баробари офариниши маънї дар ќолаби таобири 

ѓайриинтизор набзи замон ва нигоњи нав дар ѓазалњои шо-
ира эњсосшаванда аст, ки мегўяд:

Дасту пои фурсатро бастаму сафар кардам,
Самти безамоният бо ќатораи шабњо.
Љанбаъњои њунарии ѓазалњои Гулноз, ташбењоту там-

силоту кинояву рамз ва таъбироти дилангезаш аксаран 
нав ва љаззобанд, ки дар зењни шоира бо тахайёли нав ва 
диди модернї тарњрезї шудаанд:

Он бастаи пуффаке, ки рафт аз дастам,
Тифлист, ки мањнаварди њасратбор аст (2,90).

Бисёре аз ин намунањо, ки дар њаќиќат шоёни та-
ваќќуф ва таваљљўњ дар љодаи шинохти шеъри Гулноз 
њастанд, моро ба дунёи зебову мунири шоираи тозакалому 
тозанигоњ ошно сохта, бар он андеша мўътаќид мекунанд, 
ки Гулноз дар ќаламрави шеъри муосир гомњои устувору 
умедворкунанда мегузорад.

Пайнавишт:
1.	 Абдунабї Сатторзода. Куњна ва нав. – Душанбе: Адиб, 

2004. – 254 с.
2.	 Гулноз. Шаб дар паси ман буд. – Душанбе: Адиб, 2011. – с.
3.	 Мувањњид З. Шеър ва шинохт. – Тењрон: Марворид, 1377. – 

282 с.

ЉУСТУЉЎЕ АЗ МИСРАИ РЎЪЁ
ТО РАЊГУЗОРИ ЊАЌИЌАТ

Муњаќќиќи эронї Муњаммади Райњонї мегўяд, ки 
«шоир пайёмбари мулки вуљуд аст». Воќеан, шоирон нафа-
роне њастанд, ки бо аќлу дилу нигоњу назар эњсоси имрўзро 
ба фардо мебаранд, аз дирўз ба имрўз ва аз имрўз ба фардо 
паём мефиристанд.

Шояд шоиреро натавон пайдо кард, ки шеъраш аз 
хоки асолат ва шинохти њастиву миллат маншаъ ва реша 
нагирад. Шояд шоире набошад, ки шеърашро барои фардо 
насуруда бошад. Ва чуноне Аскар Њаким хулоса мекунад, 
«шеър кори дил аст… он ќудрате дорад ба нињонхонаи дилу 
нияти инсон рањ ёфта, онро во намояд ва бо меъёри садоќат 
ба ахлоќи инсонї бисанљад, ки ин кор аз дасти њељ додгуста-
ре намеояд. Ва он њукми њамеша ва њукми њаќќонист» (6, 7).

Ба назари мо, шоири хушќарења Нуралї Нурзод ња-
мин масъулияти башариро хеле хуб дарк намудааст. Ў 
шеъре месарояд, ки аз гузашта ба имрўз  омада, аз имрўз 
ба фардо сафар дорад. Ва шеъраш дар ин сафари азалият 
муаррифии шинохти асолати воќеии шеърро ба дўш дорад.

Ба дасти њаводорони шеъри ноби форсї расидани 
маљмўае бо унвони «Мењроби шукуфањо» аз љустуљўи пай-
вастаи шоири љавони тољик дарак медињад. Мутолиаи ки-
тоби мазкур маълум намуд, ки дар њаќиќат шоир аз «Азони 
танњої» (аввалин маљмўаи шеърњои шоир) то «Мењроби 
шукуфањо» ба камол расидааст ва басо талошу кўшишњои 
судманди шинохти шеъру шоириро ба љо оварда, ќадамаш 
дар мулки шеъри Аљам устувортару ќаламаш бурротар ва 
тасвиру тахайюлаш ѓанитар шуда, дар рушд ва такомули 
назми муосир сањме гузоштааст.

Дафтари шеъри «Мењроби шукуфањо» офаридањои 

тозаву ноби Нуралиро ба сони «гулвожањои шукуфтаи 
гулбони шеър» њам дар ќолаби суннатї ва њам дар шакли 
шеъри нав фаро гирифтааст. Ў кўшидааст «дар њамоиши 
ишќ», «дар боѓи бечароѓи шаб» «таќтеи садо» занад ва ба 
«инќилоби нур» расида, «шеъри сапеди шодї» хонад.

Маълум аст, ки сурат ва шакли шеър ба мўњтавои 
шеър марбут аст. Алиасѓари Шеърдўст мўњтаворо «яке аз 
аносири аљзои ташкилкунандаи шеър» медонад ва мегўяд, 
ки «бо таваљљўњ ва такассури (бисёрии) мавзўоте, ки ме-
тавонад андаруни шеър бошад, мўњтаво таѓйири љузъ дар 
сохтмони шеър ба њисоб равад» (7, 75).

Муњтавои шеър аз ду аносири асосї – эњсос ва анде-
ша сохта мешавад. Ба эътиќоди Ризо Бароњанї њар шеър 
аз се унсур ба вуљуд меояд. «Ин се амал шакли зоњирии 
шеър, шакли зењнии шеър ва мўњтаво ба якдигар марбут 
њастанд ва њаргиз наметавон ба диќќат онњоро аз њамди-
гар људо кард» (2, 96).

Шеърњои маљмўаи «Мењроби шукуфањо» аз он ки ња-
мин се унсури воќеии шеърро риоя кардаанд, хеле љаззоб 
ва хонданї эљод шудаанд.

Шакли зењнии шеър мўњтавои шеър нест, балки њара-
кати мўњтавост, таъсири мазомини шеър ба шакли зењнии 
сурудањо аст. Шеър он ваќт хуб садо медињад, ки мўњта-
вояш њис ва андешаро созиш дода тавонад. Нуралии Нур-
зод кўшиш кардааст, ки аз зоњири ашё ба асли њаќиќат роњ 
љўяд ва дар шеъраш ба созиши эњсосу андеша мушарраф 
шавад. Ў мегўяд:

Шаби зимистонї
Шаби сукути шодиям
канори љилвазори зулмати
ѓамистони хобњо.
Шабе, ки
беди сармохўрда меларзид
танњоиро

ва ранљ
фарёди маро то кўчаи абрњо мебурд…. (4, 4).

Мутаваљљењ мешавем, ки чї гуна дар саропои ин ми-
сраъњо эњсос ва андеша бо њам созиши зебо доранд ва њељ 
яке муќаддамтар аз дигаре нест. Ва ин созиш дар коргоњи 
хаёли шоир бо тахайюли ѓанї ба њам рехта шудааст. Ба-
хусус, мисраъњои «Шабе, ки беди сармохўрда меларзид, 
танњоиро ва ранљ фарёди маро то кўчаи абрњо мебурд…» 
шоиронаанд ва метавон гуфт, ки мисраъњои калидии шеъ-
ри фавќ мебошанд. Сењри тахайюли ин мисраъњо дар он 
аст, ки метавон аз онњо чанд маънї бардошт.

Вусъати тахайюли шоир аз бод љунбидани дарахтро 
дар шаби зимистон бар он маънї расонидааст, ки дарахт 
на аз боди сард, балки аз тарси танњої меларзад. Шоир 
ба василаи чунин тасвир дањшати танњоиро ёдрас меша-
вад. Ба андешаи мо, дарахти бед гуфтани шоир њам ишо-
ра бар таъкиди танњої аст, зеро дарахти бед нињолест, ки 
бор намеовард, вале аз чўби он гавњора месозанд ва дар 
баробари ин чўби бед асои рўзи азост. Яъне, њамеша танњо 
будани бед таъкиди мўњтавои асл аст. Мўњтавову маънї 
ва шакл дар ин мисраъ њамљоя њаракат мекунанд. Хулосаи 
ин мисраъ низ дар ёд монданист, зеро шоир мегўяд, «ранљ 
фарёди маро то кўчаи абрњо мебурд». Маънии «ранљи 
танњої маро гирён мекунад» њамин гуна зебо тасвир шуда-
аст. Мањорати шоир њам дар он аст, ки бе истифодаи во-
жаи «гиря» ишора ба «гиря кардан» мекунад. Маълум аст, 
ки аз абр борон мерезад ва боронро гиряи абр њам мегўянд 
ва шоир бо баёни њамин матлаб аз гиря кардан ва ѓами 
беандоза сухан мегўяд.

Њамин гуна тасвири зебои ин маъниро дар шеърњои 
зер низ пайдо кардан мумкин аст:

Мерезам
аз шаршараи фарёд
бар дўши бехудии худ… (4, 8).

Ва:
Барф меборад
ѓуссаборишро зи чашми осмон
ба њоли ман бо дард,
дар мурури соати беинтињои буданам
дар кўчае аз боѓи танњої (4, 19).

Дар шаклњои тозаи шеърї бозёфти шоирона ва хаёли 
шоир асоси бадеият ва заминаи шеърро ташкил медињад. 
Дар анвои шеъри нав корбасти тахайюли бадеї нисбат 
ба санъатњои бадеї бештар аст ва дар ин гуна нигоштањо 
шоир барои баёни тахайюл аз воситањои тасвири бадеї ис-
тифода мебарад:

Ин соат
Лабрез мешавам
Чакра-чакра паймонаи интизориро
менўшам љуръа-љуръа гулоби фароѓатро…(4, 9)

Ё
Зиндагї сурати як навъ хурўши дард
Кўчабоѓи яъс,
хонаи беишќ,
кулбаи торики танњої…

Дар ин шеърњо санъати такрор ва ташбењ дар эљоди 
тасвир корбурди зебо пайдо карда, «шеъри нав» равиши 
зебое ёфтааст.

Борњо таъкид кардем, ки љанбаи иљтимої-оммавї, 
љанбањои публитсистї ва сиёсї яке аз омилњои инкишофи 
равишњои шеъри нав мебошанд. Бинобар он, шеъри озод 
ва љанбањои сиёсиву иљтимої бо њам пайванди наздик до-
ранд ва инъикоси вазъияти иљтимоии давра боиси афзуда-
ни мањбубияти ин навъи шеърї байни хонандагон гарди-
дааст. Намунаи чунин шеърњо низ дар эљодиёти шоир зиёд 
дида мешаванд:

Фосиларо мехезам
Аз коргоњи худ

То ба хона
Он љо ки фаромўшии рўшанї
Ва хомўшии газу барќ аст.
Субњони Аъзамзод њам мегўяд:
Нафаси лўлањои хонаи ман њам ях кардаанд
Яъне, зиндагї бе об аст
Одат кардам (4, 33).

Масоили иљтимої, њаводиси иљтимої њамчун унсури 
тасвирсоз дар шеъри Нуралии Нурзод зиёд истифода ме-
шавад. Чунончи:

Ин љо
нишемани осмони ѓамњост
ва фурудгоњи њавопаймои андўњ.

Ё
Фанни ишќро додам бо бањои ду санљиш,
Аљзи кашфи ирфонам бурда фарри мактабро.

(4,78)
Ва низ

Садои занги мобилам 
 маро… бар манзили хуршед мехонад.

Дар шеъри дигар
Нав шудан мечархад замонаро
дар тафаккури роёна (4, 18).

Ин гуна намунањои шеърї, ки бунёди тасвираш бар ма-
соили иљтимої асос ёфтааст, дар маљмўаи мазкур бо касрати 
истифода имтиёз доранд.

Бењтарин намунаи њунармандонаи љанбаи иљтимої 
барои офариниши тасвири ѓайримунтазира шеъри «Тўфо-
ни Нўњи пиндор» аст. Дар шеъри мазкур шоир барои баёни 
андешаи фалсафиаш ба љанбањои иљтимої рўй овардааст. 
Тасвири иљтимої шакли зењниву зоњирии шеърро љозибаи 
бештаре додааст:

Сањар бо фикри ширин нўш кардан
як ќадањ чойи кабуди талх

Ва як финљони пур аз ќањваи андўњи танњої
Ба умеди чароѓонии зулматшоми озармоњ
Рањи бозор мегирам…
Даруни вусъати бозори Паншанбе
ба рўи растањо сад гуна ќанду ќурс,
яъне омили ширин намудан зиндагї доранд
бо пероњани чиниву эронї (4, 54).

Љанбаи иљтимої дар вожа-вожаи шеъри «Тўфони 
нўњи пиндор» эњсос мешавад ва шояд то имрўз зиёда шо-
ирон љанбаи иљтимоиро ба сифати василаи тасвири шеър 
истифода мекунанд. Чунин тасвирњои шоиронаву њунар-
мандона ба василаи истифодаи масоили иљтимоъ дар шеъ-
ри Доро Наљот, Фарзона ва Гулноз зиёд ба чашм мехўранд, 
ки далели вуруди бемайлони иљтимоиёт ба шеъри муосир 
аст. Чунончи, Шоири халќии Тољикистон Фарзона мегўяд:

Гармии бозор аст.
Гуна-гуна сухани зарби ќадамњову нафасњо
ба њам омехтаанд.
Лек якбора аз анбўњи садо
Як садои шиносу нарм људо шуд, ба гўши ман омад:
– Хоњарљон, вусмаи тар намехарї?
Ва ман нигоњ мекунам. Устодам. 
Ин зани љандапўш дўш ба мо
Дарси кимиё медод.
– Устод, шумо њам ба бозор омадед?
– Зиндагї…
Посухи ў содаву кўтоњ аст… (5, 107).

Мањорат ва завќи баланди шоирии Нуралии Нурзод 
имкон додаст, ки њамин гуна воќеоти одитарин ва мушки-
лоти рўзмарраи мардумро зебо ба тасвир кашад ва гўяд:

… Занги телефун аз фаросў медињад ово:
Барќро куштанд…
Чои талхи ѓуссаам бо ќањваи андўњ
Бе ќанди садоќат сард мемонад…

Рўшании охирини фонуси боварро
Мири шабњои замона мекунанд хомўш…(4, 55).

Албатта, љанбаи иљтимої ва истифодаи нодурусти он 
њамчун василаи тасвир метавонад шеърро аз нигоњи бадеи-
яти кул ва мўњтавои олї ба сатњи поён фарорад, аммо бояд 
таъкид кард, ки чунин њолат танњо дар сурате рух медињад, 
ки шоир шеър ва иљтиморо бо њам созиш дода натавонад 
ва љанбаи иљтиморо ба хитобаву даъватњои бемаврид ба-
дал намояд, зеро њаяљоне, ки тавассути хитоба ангеза меё-
бад, зудгузар аст.

Дарки њамин маънї ба Нуралии Нурзод имкон дода-
аст, ки шеърњои хуби иљтимої эљод кунад ва гўяд:

…Торикї тасвири изњори таљаллои Худовандї
дар хати пиндорњои сўфиёни ќарни бисти як
Фикри мо занљирбаста
дар хаёли тугмањои гунгу беэњсоси роёна.
Ишќи колое даруни растаи оинабанди
маркази савдои Номус аст… (4, 14).

Шеърњои «Таќтеи садо», «Инќилоби нур», «Занги 
фаромўшии дард», «Завќњо пир шуданд», «Дареѓи њанўз», 
«Дар боѓи бечароѓи шањр», «Шинохти модернї», «Адами 
садоќат», «Нўшбоде ба милоди гули бањман» дар маљмўа 
аз бењтарин ашъоре њастанд, ки бо љолибии тасвирњои шо-
иронаашон имтиёз доранд.

Бахши дигари маљмўаи «Мењроби шукуфањо»-ро ѓа-
залњои тозаэљоди шоир фаро гирифтаанд. Ин ќисматро 
муаллиф «Рўзи шанбе боз борон мерасад» унвон гузошта-
аст, ки фарогири 58 ѓазали ноб аст. Мањорати шоирии Ну-
ралї Нурзод дар ин бахш низ шоистаи таваљљуњ аст. Шоир 
дар ин самт низ кўшиш дорад, ки бо риояи ќавонини ња-
зорсола дар эљоди ѓазал тозакорї намояд. Агар ба бовари 
муњаќќиќ Муњаммади Носир такя намоем, «шеъри куњани 
порсї дар њудуди њазор сол ќабл дарун ва беруни худро аз 
њар навъ таѓйиру тањаввул њифз карда, бар се пояи аслї 

устувор будааст:
1. Сурат ва ќолаб ё сохтори берунии шеър, яъне ќолабњои 

махсус ва риояи авзони арўз ва низ ќофияву радиф.
2. Забони махсуси адабї, ки шеърро аз забони рўз-

марра ва илмї мутамойиз месохт.
3. Маънидор будан, бояд шеър маъниву мафњум до-

шта бошад» (3, 13).
Дар ѓазалњои Нуралии Нурзод дар баробари риояи 

ин се пояи аслии бунёд љустуљўњои фардии муаллиф эњсос 
мешавад. Шоир ба бадеияти тахайюл ва образ, тасвир ва 
диди шоирона таваљљўњи аввалиндараља дорад, мўњтаворо 
дар тасвир омезиш додааст, аз санъатњои бадеї фаровон 
истифода бурда, ба хасоиси жанрии он зиёд таваљљўњ на-
мудааст. Вазн, ќофияпардозї, офариниши радиф дар офа-
ридањои ин ќисмат риоя шудаанд.

Fазалњои «Даруни њуљраи шаб њайрати чашми сањар 
дорам», «Њасрати ёди ту ойинабадасти сањар аст», «Ё зиёда 
медонам, ё ки сахт нодонам», «Як нафас дилро ба ишќ омил 
кунам», «Як ѓазал сафар кардам рўи роњи оянда», «Турнаи 
ваќт мепарад сўи адам чи бошитоб», «Fазал мегиряд андўњи 
бахуноѓуштаабгорам», «На њавои гиря дорам, на дареѓи 
шодмонї»-ро метавон намунаи бењтарин офаридањои даф-
тари ѓазали ин маљмўа унвон кард. Ошноии беш бо ашъ-
ори шуарои классики форсу тољик ва пажўњиши мўшико-
фона дар ин самт дар эљоди ѓазалњои тоза таъсири мусбат 
гузоштаанд. Шоир ѓазали «Фурсати андешаро тањрики 
нав шояд дигар»-ро бо матлаи «Як мижа роњ аст аз мо то 
ба айвони фалак, Шавќ бар домони њиммат даст месояд 
дигар» (4, 77) љамъбаст мекунад.

Мўњтавои кўтоњии умрро њазорсолањост, ки шоирон 
тасвир мекунанд. Бењтарин тасвирро дар ин маънї Бедил 
офаридааст, ки мегўяд:

Ашк як лањза ба мижгон бор аст,
Фурсати умр њамин миќдор аст.

Нуралии Нурзод бо ишора ба њамин тасвир тасвири 
тозаи дигаре офаридааст. Бешак, мисраи «Як мижа роњ аст 
аз мо то ба айвони фалак» то љое ба матлаби Бедил ќаро-
бат дорад, аммо тарзи ифода дигар. Шоир кўшидааст, ки 
њамин тасвирро бо шеваи зебое идома дињад.

Њамин гуна ишора ба тасвир дар байти зер њам му-
шоњида мешавад:

Дарки рафтанат, эй дўст, осмони фарёд аст,
Кўњсори ѓамњоям бесутуни Фарњод аст (4, 75).

Дар бахши «Бањори сабзи истиѓно фаро рас…» рубої 
ва дубайтињои дар солњои охир эљодшудагирд омадаанд ва 
далолат бар он доранд, ки шоири тољик Нуралии Нурзод 
њам дар эљоди шеърњои модернї ва њам дар эљоди ќола-
бњои суннатї муваффаќ аст ва аз маљмўа то маљмўаи ди-
гараш ба комёбињои хуби эљодиву камолоти њунарї раси-
дааст.

Дар дафтари эљоди Нуралии Нурзод талош ва кў-
шишњои муваффаќона барои сароидани шеъри воќеї эњ-
сос мешавад, ки шоистаи тањният ва ифтихор аст.

ЯК ЧАМАН АНДЕШАЊОИ САБЗ
Дар наќду баррасии маљмўаи Нуралї Нурзод

«Такрори таронаи борон»

Ин маљмўа шеърњои тозаэљоди шоири хушзавќро 
фаро гирифта, бо мутолиаи он хонанда метавонад бо си-
силаи ашъори сапед ва ѓазалњову чањорпорањои дилниши-
ни муаллиф ошно шавад. Зимнан бояд гуфт, ки «Такрори 
таронаи борон» савумин маљмўаи шеърњои шоир баъд аз 
«Азони танњої» (Хуљанд, 2005) ва «Мењроби шукуфањо» 
(Хуљанд, соли 2010) аст.

Номи Нуралї Нурзод ва њунару истеъдоди зотии ин 
шоири хушсалиќа аз љониби мутахассисони соња дар дањ-
солаи ахир тавсиф шудааст. Ў њамчун шоири умедбахш, 
вориди адабиёти тољик шудааст. Аз нахустин маљмўа-
аш «Азони танњої» миёни хонандагон мањбубияти хосро 
соњиб шуд, зеро чунонки Суруш мегўяд: «Замони Нуралї 
дар шеъраш пайванд бо имрўзу дирўзу дигаррўз аст» ва 
душвор аст розї нашудан бо ин гуфтањои Суруш, ки «ан-
дешањои ў (Нуралї Нурзод) масали мурѓи хонагї мунњаси-
ри фазову замони танге нест, балки чун паррандаи хуршед 
баландпарвоз ва нурбору нурболу равшаноивусъат аст» 
(4, 3). Шеъри Н. Нурзод бо баёни модерн ва тахайюли ѓай-
риинтизору ноб хонандаро мафтун сохта, зењни зебоипа-
расти ўро навозиш мекунад. Шоир мегўяд:

Мушти дилам барои ту афшурда мешавад,
То фурсате, ки даст дињад рањми Кирдугор (4, 64).

 Мусалламан дарунмояи шеърро њар шоир аз аноси-
ри фарњанги љомеаи худаш ихтиёр мекунад ва албатта, чи-
гунагии вазъи љомеа ба чї гуфтани шоир сахт таъсиргузор 
аст, ин аст, ки шеъри њар шоир хонандаро бо фазои иљти-
моии замони худ ошно месозад. 

Дар шеърњои маљмўаи нави Нурзод низ рўњи замон 

инъикоси воќеї пайдо кардааст ва шоир кўшиш дорад, ки 
дар хаёл, забон ва аносири маънавии ашъораш замонї бо-
шад:

Бо худу лабтобу танњої
Дар миёни хуљраи сокит
Мебарам поён њамон коре, ки медонї.
–Хез маљмўи васоилро ба худ бардору боз о
			   њолиё, то дафтари кории ман.
Як пиёла чои сабзи ваќтро њамроњ менўшем (4, 17).

Медонем, ки шеър мањдудияти мавзўї надорад ва 
метавонад тамоми мазомини мавриди назари шоирро дар 
бар гирад ва муњим нест шеър дар кадом ќолаб гуфта шу-
дааст. Агар шоир њунарманд аст ва истеъдод дорад, мета-
вонад њам дар ќолаби суннатї ва њам дар шаклњои нави 
шеър мазомини гуногунро бо баёни тоза ба хонанда расо-
над. Ин гуна баёни њунармандонаро дар силсилаи шеърњои 
маљмўаи «Такрори таронаи борон» зиёд мушоњида кардан 
мумкин аст:

…Аз барои лањзањое, ки љавонмарганд
Сўгнома менависам.
Њайф аз фурсат!
Оњ аз марги замон!
Дар интишори як чаман андешањои сабз рўи мављи бод,
Боз њам сад оњ! (4, 26)

Ва низ шоир маънии баландро бо баёни тоза дар ќо-
лаби суннатї чунин гўяд:

Як рўз он мусофири андешањои сабз
Бар дењаи муњаббати ман мир мешавад (4, 65).

Шоир дар маљмўаи севуми худ аз яъсу дард, ки дар ду 
маљмўаи ќаблї њузури бештар доштанд, канораљўї карда, 
ба дарки фалсафаи њастї талош намудааст, ки умеди шоир 
сабзтар гардад.

Агар дар «Мењроби шукуфањо» бо дард ин мисраъњо-
ро зам-зама кунад:

Нигоњат мехарошад осмони шодии дилро,
Кунун аз дидагони абри њасрат ѓусса мешорам.
Ба марги лањзањо аз дасти ишќи хеш мегирям,
Надорам боварї гўї дили нуроние дорам (3, 67).

Дар «Такрори таронаи борон» мегўяд:
Эй бењтарин таљассуми рашки ситорањо,
Бар он чї нест, ѓам махўр, фардост интизор (4, 64).

Бо ин њама нављўиву навгўиву навпардозињо шоир 
тамоми эњтиромро бар адабиёти классикии форсї-тољикї 
ќоил аст ва аз нигоштањои намояндагони он илњоми тоза 
мегирад ва дар пайравї ба ќалами устодон замзама меку-
над. Чунончи, шикоят аз бевафоињои дањр ва номењрубо-
нињои бонуи зиндагї зиёд аз љониби устодони сухан бозгў 
шудааст. Аз љумла, Хољуи Кирмонї гуфта:

Дил дар ин пиразани ишвагари дањр мабанд,
К-ин арўсест, ки дар аќди басе домод аст.

Њамзамон њамин маъниро Хоља Њофиз чунин гўяд:
Маљў дурустии ањд аз љањони сустнињод,
Ки ин аљуза арўси њазор домод аст.

Авњадии Мароѓаї дар ин маънї чунин тасвир меку-
над:

Мадењ ба шањди дунё инони дил зинњор,
Ки ин аљуза арўси њазор домод аст.

Бо илњом аз ин суханварони мумтоз Нурзод мегўяд:
Арўси дањр мепўшад сари њар лањза тўри нав,
Шумори љумла домодаш ба рўзе садњазорон аст.

(4, 58)
Дар сурудањои маљмўа таъсири сабки ашъори Абул-

маонї Мирзо Бедил дар зењни хаёлпардози Нуралї Нурзод 
бештар ба мушоњида мерасад. Эњсос мешавад, ки шоир ба 
Бедил, ба ин шањаншоњи маъниофару тасвиргари адаби-
ёти форсї муњаббати хос дорад. Ин таъсирпазириро беш-
тар дар эљоди таркибвожањои шоир мушоњида мекунем, 
ки «ѓуссаобшеб» (ѓусса+об+шеб), садоќатношиносї (са-

доќат+ношинос+ї) ва амсоли инњо корбурди фаровон до-
ранд. Мо ин адешањоро зимни тањлили ду маљмўаи ќаблї 
низ изњор дошта будем, аммо аз шеърњои маљмўаи «Такро-
ри таронаи борон» эњсос мешавад, ки шоир бо ин таъсир-
пазирињо рушд карда, шахсияти худро њамчун шоир камол 
бахшидааст. Гуфтан бамаврид аст, ки ин таъсирпазирии 
шоир аз Бедил таќлиди мањз набуда, дар коргоњи равиш 
ва сабки хосаи муаллиф мушоњида мешавад ва таљассуми 
рўњи замон дар андешањои шоир ин вежагии њунарии Ну-
ралї Нурзодро таќвият медињад. Нурзод мегўяд:

Гуфтаву мегўї ќиссаи базебатро,
Шарра-шарра мешорї, ѓуссаобшебатро.
Эй бањори фаррухпай, як дањан бигў то кай,
Дери дер мехонї шашмаќоми себатро? (4, 69).

Дар шеърњои маљмўа маънињои ирфон ва фалсафаи 
зиндагї низ ќувват гирифтааст, ки бешубња, аз равнаќи њу-
нарии шоир шањодат медињад:

Чист бедорї, намедонї?
–Fафлат аз худ дур кардан,
Зиндагї дар кўњи огоњї
Шоха-шоха ќад кашидан то
Фарози шохаи сарви саодатмашраби ирфон…

(4, 8)
Ва љои дигар мегўяд:

Дар миёни тобае аз боѓ
ќад кашида як дарахти дигари бодом,
ки маѓзи он басо талх аст, талхи зањр.
Аммо дар љилав бигрифтани дарде,
ки дармонаш ба душворист,
талхии ин маѓз ширин аст (4, 13).

Баёни тазоди зиндагї дар мисраъњои мазкур ва фал-
сафаи аљибе, ки аз њар баде некеро метавон шинохт ва 
дарёфт, бо санъати тазоду муќобала хеле њунармандона ба 
шеър интиќол ёфтааст.

Дар пораи зер андешаи љолиби гўяндаро мушоњида 
мекунем:

Дигар шикоят аз сари ранљиданам макун,
Fайр аз њадиси наѓзи ту бад низ гуфтанист,
Оинагї тариќати мо њаст аз азал,
Бо ман бигў, азизи ман, њар чиз гуфтанист.

(4, 22)
Дар ин маљмўа шоир ба вожаи «боѓ» зиёд таваљљўњ 

дорад. «Боѓи дил», «боѓи ойина», «боѓи фаромўшї», «боѓи 
зардоят», «боѓи пурдарахт», «боѓи ѓам», «боѓи рўзгор», 
«боѓи лањза» аз љумлаи ибороте њастанд, ки ба василаи ин 
вожа эљод шудаанд. Чун боѓ сарчашмаи сабзишу ободї 
аст, метавон ба натиља расид, ки дар сурудањои шоир умед, 
орзу, дарки зиндагї, бовари фардо љои яъсу ноумедињо-
ро гирифтааст, ки дар ду маљмўаи аввал зиёдтар ба чашм 
мехўрданд. Чунончи, шоир мегўяд:

Маншин ба кунљи узлату ирфону орзу,
Рў-рўи мављи шавќи худ завраќсавор шав.

Ва низ хотиррасон мекунад:
Субњи имрўз
Бо шеъри наве оѓоз хоњам кард-
Бо шеъри сапеди рўз
Боѓи лањза атрафшон аст,
Њар нафас боди само аз њафтшањри ишќ
Мерасонад пайки нуронї,
Завќи будан дар дили акнун,-
Яъне аз бари домони субњи нав (4, 25).

Яке аз вежагињои дигаре, ки маљмўаи нави шоирро 
нисбат ба маљмўањои ќаблї фарќ медињад, истифодаи њу-
нармандонаи радиф дар ѓазалњо мебошад. Шоир дар аксар 
маврид аз ибораву калимоти ѓайриинтизор ва таркибњои 
рехташудаи мардумї истифодаи зебо дорад:

Паймонаро лабрез кун, имрўз рўзи бад набуд,
Дилро тарабангез кун, имрўз рўзи бад набуд.

(4, 72)

Радифњои «даст задему по задем», «буду гузашт», 
«карду рафт», «муборак бод, бод» ба офариниши маънии 
баланд ва таъмини тасвири зебо хидмат кардаанд.

«Такрори таронаи борон» бо нам-нами тахайюли 
ноби шоир як чаман андешаро сабз карда, хонандаро ба 
боѓистони маънї мебарад.

4.	 Нурзод Н. Такрори таронаи борон.–Хуљанд: Ношир, 2013.–212с.
5.	 Шарифов Х. Шоир ва шеър.–Душанбе: Адиб, 1998.–218 с.
6.	 Шамисо С. Нигоњи тоза ба бадеъ.–Тењрон: Интишороти Фирдавс, 

1370.–362 с.

ОЃОЗИ ЗЕБОИ ПАЙРОЊАИ МУНИР

Бо шеърњои аввалин китоби шоири љавон ва хушса-
лиќа Фирдавси Аъзам, «Абрњои обї» (2011) замоне ба ун-
вони муссањњењи ин китоб аз наздик ошно гаштам. Аллакай 
он замон дар зењни ман тасвирњову гуфторњои шоиронаи 
ин љавони љўянда таъсири зебое гузоштанд ва ман, ки ба 
шеъри муосир ва, бавежа, ба љанбањои њунариву иљтимоии 
он таваљљўњ дорам, хостам ин барги сабзи шоири навќа-
ламро аз нигоњи мухтассоти адабї низ омўзам. Маљмўаи 
мавриди назари мо 33 шеърро дар бар гирифта, аз 80 сафња 
бо ду хат – кирилї ва форсї таркиб ёфтааст.

Фирдавси Аъзам аз шогирдону пайравони хуби шоир 
ва адабиётшиноси соњибназар Нуралї Нурзод аст ки  мањора-
ту кўшишњои ўро мавсуф дар пешгуфтори маљмўаи нахустин 
дафтари шеъраш таъкид намудааст: «Танњо таваљљўњ ба 
номи маљмўа кофист, ки ба њузури андешањои шоирона 
ва таљаллии њунари шоирї дар сурудањои Фирдавс бовар 
њосил кунем». Зимнан, бино ба ёдоварии муњаќќиќ «самбу-
ли абр, бавежа абрњои обї маншаъ дар устураву боварњои 
оѓозини мардуми мо дорад ва он љо њам ба њамин абрњои 
обї чун тимсоли сарчашмаи самар, њосил ва неъмату зин-
дагї арљ гузошта мешуд. Ин абрњои обии пиндори Фир-
давс њам зотан мушобењи њамон абрњои асотирї њастанд, 
ки аз бухори оби зиндагї, ишќ, иљтимоъ, дарки фалсафаи 
рўз обистан шуда, њамеша шеъру андеша ва тафаккуру 
маърифат меборанд» (2,4).

Воќеан, мутолиаи навиштањои шоири љавон, нукоти 
љолибу зењннишин ва њарфњои зебову андешањои дилни-
шин маро ба иншои ин назарњо њидоят кард.

«Рўњи замон ва маърифати пешрафтњои модернии 
љањони муосир мўљиби он гаштааст, ки новобаста аз ќо-
лабњои суннатї ва нави шеър тафаккури љадид ба ашъори 

Фирдавси Аъзам ворид гардида, тозагии фикру андеша ва 
шеваи баёни ўро таъмин намояд. Ин таљаддуди фикриву 
маънавиро дар ќолаби шеъри суннатї њам љойгузин наму-
да, он љо ки мефармояд:

Зери чатри бекарони лањзањо
Зиндагї холї зи чуну чанд буд.

Таркиби «чатри бекарони лањзањо»-ро њам тасвир ва 
њам маънии тозаест, ки аз андешањои сарояндаи он бархо-
ста ва таљаллие аз маърифати замони навро сурати шоиро-
на бахшидааст» (2,5).

Њамин гуна таркибњои тозаро дар нигоштањои шоир 
зиёд пайдо кардем, ки зењнро навозиш мекунанд ва аз диду 
нигоњи тозаи муаллиф башорат медињанд. Хонанда аз та-
совире, ки аз таркибњои «хаймаи сабр», «наќше аз нури 
гули моњ», «шањри поки муњаббат», «њавзаки хотирањо», 
«сарои хуршед», «насими сабз», «айнаки хушбинї», «аза-
мати нигоњ», «дуди гули сигор», «умќи бањри бехудї», «хи-
ёбони булўрини пур аз отифањо», «чашмони чори панља-
ра», «шишаи хотирањо», «атри гули моњи шабрав», «хони 
сукут», «деви зулмати танњої», «лашкари бемењри абр», 
«нури гули хуршед», «садои пои хобњо» эљод шудаанд, ба 
олами зебої рањ мебарад.

Дар маљмўа шоир кадом мавзўъњоро ба тасвир мека-
шад?

Дар ин нигоришот ба мавзўоти доѓи рўз, тафсири 
муаммои иљтимої, эњсоси ишќу шарњи отифањои равонї 
бештар эътибор дода, тараннуми зиндагї ва ситоиши мо-
дар менамоянд. Муаллиф кўшидааст сурудањояшро аз до-
ираи якнавохтиву якрангї берун барад ва љањоншиносиву 
љањонбинияш дар ин роњ бар ў кўмак кардаанд.

Кўшиши ворид намудани андешањои фалсафї ба 
шеърњои ин маљмўа бозгўи онанд, ки воќеан, дар роњи 
эљод шоир гомњои љиддї нињоданист.

Ин фармудаи рањнамоии Ризо Бароњаниро, ки мегўяд 

«њаргиз набояд як андешаи фалсафиро ба таври сарењ во-
риди шеър кард, балки эњсоси як андешаро гирифт ва но-
худогоњона дар миёни ашё партофт» (1,107), метавон дар 
мисраъњои ѓазали «Пинњоншуда» ба мушоњида гирифт, ки 
намунањои хуби падидаи таваљљўњи муаллиф ба фалсафаи 
зиндагї аст:

Як олами мастурае дар њастиям пинњон шуда,
Ё раб, бигў, ман кистам, як мушти хоке љон шуда?!

(2, 58)
Албатта, дар адабиёти порсї ин маънї ва фалсафаи 

шинохти њастї борњо тасвир шуда ва ин тасвиру андеша 
низ хеле хотирмон сурат гирифтааст:

Њам Мусиву Исо манам, њам Одаму Њавво манам,
Ман худ намедонам киям, аз бањри чї инсон шуда?

(2, 58)
Дар маќтаи ѓазал низ хулосањои амиќи фалсафї 

ѓунљоиш ёфтаанд:
Бо ишќ комил гаштаву дар ишќ зоил мешавам,
Чун ишќ дарси муршиде аз мактаби ирфон шуда.

(2, 58)
Андешањо дар ин байтњо идомаи аќоиди фалсафї ва 

таваљљўњи муаллиф оид ба шинохти њастиву марг ва пай-
доиши коиноту инсон аст:

Оњ Мавлоно, биё, раќсе кунем,
Ман намечархам дар ин бозорњо!
То бидонам: кистам ё чистам?
Зери по бинњодаам инкорњо (2, 26).

Таваљљўњи шоир ба иљтимоъ ва пайванд задани љан-
баи иљтимої бо шеър аз вежагињои дигарест, ки зимни 
ошної ба шеъри шоири љавон ба назар расид. Мусаллам 
аст, ки адабиёт ва иљтимоиёт бо њам пайванди њамешагї 
доранд ва тазоњури тањаввулоти тозаи адабї бар авомили 
сиёсї ва фикрии љамъият марбут аст, зеро шоири њаќиќї 
аз халќ ва шеъри воќеї аз њодисоти зиндагї људо буда на-

метавонанд.
Иљтимоиёт мавзўъест, ки яке аз бузургтарин неъ-

матњои офаридгори љањон – зисти иљтимоии инсонро дар 
бар мегирад. Инсон бидуни зиндагии иљтимої наметаво-
над ниёзњои моддї ва маънавиашро бартараф кунад. Воќе-
ан њам, агар амиќан хулоса кунем, шеъре, ки аз авзову ањво-
ли иљтимої дур аст ва коркарди иљтимої надошта бошад, 
хаёлбофие беш нест. Њар шоире, ки бар наќши инсонї ва 
љойгоњи иљтимоии шеър арљ гузоштааст ва рисолати инсо-
ниву иљтимоиро аз вазифаи адабиёт медонад ва дар асари 
хеш њадафњои инсонї ва иљтимоиро пеш мегузорад, њаме-
ша шоири муваффаќ будааст.

Гуфтанист, ки бурузи иљтимоиёт дар шеър рўз то рўз эњ-
сосшавандаву намоди њузури иљтимоиёт дар шаклу шевањои 
гуногун шоиста ба таваљљўњ аст. Воќеан, имрўз дар њавзаи 
адабиёти муосири тољик намоди бењтарини нигоштањои 
иљтимої ба назар мерасанд. Ин шохаи шеъри муосир дар 
шеърњои Фирдавси Аъзам намоди хуберо ихтиёр карда-
аст. Мутаваљљењ мешавем:

Ё раб, ин афроди нокасро чї шуд?
Њарчи мехоњанд ба мо, он мекунанд.
Миллати ман бар алайњи ин њама,
Оќибат донам, ки тўфон мекунанд (2, 22).

Дар шеъри дигар аз бузургони миллат ва муносибат 
ба ањли илму фарњанг бо дареѓ ёд мекунад ва мегўяд:

Дареѓи Айниву аллома Дониш,
Бузургонро њаме террор карданд.
Бухорорo бухори об карда
Њазорон рахна бар девор карданд (2, 22).

Шоир дар пазириши иљтимоие, ки дар шеъраш эњсос 
мешавад, пайваста бар он мекўшад, ки гирењњои печ дар 
печи зиндагии мардумро дар ќаламрави андешањо бо ху-
лосаву бардоштњои љолиб бозкушояд. Шоир кўшиш дорад 
шеър ва, бавежа, шеъри иљтимоиро ба асолати худ бирасо-

над ва шарафёб ба њадафе гардад, ки зимни сурудани ин 
мўњтаво бар назар гирифта буд:

Дар хиёбонњои шањри ношинос
Зери борон меравад љўгиписар.
Бо тани урёну чашми интизор
Хира бар њар шайъу бар њар рањгузар (2, 68).

Миёни инсонњо «Банї Одам аъзои якдигаранд» яке 
аз маъруфтарин шиорњост ва, умуман, дар љавомее, ки зин-
дагони он «одамї ва одамиёнанд», бардошт ин аст, ки ин-
сонњо ба њамдигар, бахусус, бар ятимон мењр варзанд ва ин 
шоистатарин фазилати инсоният ва ќонуни њамзистї бояд 
бошад. Аммо, агар инсоне баландњиммат ва ормонгаро 
бо чашмони њайратзадаи худ бубинад, ки чї гуна кўдаке 
зору мўњтољ аст ва коре накунад, пас чї суд аз фарњанги 
мардуми мо?! Шоири љавон њамин маъниро хеле бамаврид 
ва њунармандона дар тасвироти худ истифода мекунад ва 
мегўяд:

Аз чї ин кибру ѓурури одамї?
Аз чї ин беэътиноињои мо?
Гар банї Одам бувад аъзои њам,
Пас куљо шуд ин њама даъвои мо?! (2, 68)

Ин таваљљўњ ба масоили иљтимоии љомеа ва пайван-
ди њунармандонаи он ба шеър моро хушбин месозад, ки 
Фирдавси Аъзам дар ин самт бо талошњои пайгираш мета-
вонад муваффаќ бошад.

Тасвир, тасвиргарої ва поэтика аз аносири муњиму 
созандаи шеър аст. Тахайюл, диди шоирона ва ковишњои 
њунармандона шеърро ба асолат наздик мебарад, ки суха-
ни пурмаънї дар ороиши перояи зебост. Унсурњои тасвир-
соз дар сурудањои маљмўаи мавриди назар хубу хотирмон 
сурат гирифта, хонандаро завќ мебахшанд.

Бањрамандии фаровон аз санъатњои бадеї, амсоли 
талмењ, ташбењ, таљнис, такрор, таззоду муќобала шеърро 
хонданї ва дар зењн монданї сохтаанд, ки чанд байтеро ба 

унвони намуна манзур медорем.
Истифодаи хуб аз санъати талмењ:

Фитнаи ишќи Зулайхоро нигар,
Юсуфи маъсум зиндон мекунанд (2, 20).

Тазоду муќобала:
Оњро дар сина зиндон мекунам,
Ашкро дар дида пинњон мекунам.
Хандаро бар рўи лаб бинњодаву
Ѓуссаро дар сина гирён мекунам (2, 24).

			   *   *   *
Хору гул дар чашми ошиќ як бувад,
Гул шукуфон мешавад аз хорњо (2, 14).

Ташхис:
Ба гўши њар ду дидаам садои пой мерасад,
Садои пои хобњо зи њар куљой мерасад (2, 62).

			   *   *   *
Зи дасти ёдњо дигар људо макун, ки ин замон
Ба пеши њар ду дидаам Хуљастарой мерасад (2, 62).

			   *   *   *
Борон меояд
Ва панљањояш
Шишаро мешўяд (2, 48).

			   *   *   *
Мурѓи дил аз боми хона пар кашид,
Холї шуд аз дона чун анборњо (2, 32).

Тахайюли љолиб дар ин мисраъњо ба назар мерасад:
То наяфтад сояе бар корњо,
Ишќ моро худ њазориспанд буд (2, 14).

			   *   *   *
Дигар намерасад хабар аз шањри ишќи ту,
Пои дилам ба дастаи занљир мешавад.
Дидам шабе ба хоб ки бекафш будаам,
Ин хоби ман бигў ту, чї таьбир мешавад? (2, 18).

Њамчунин шеърњои сапед дар ќолабњои кўчак низ ба 

хонанда завќ мебахшанд. Пўшида нест, хонандаи замони 
муосир, ки бо тараќќии босуръати фановарї дар бархўрд 
аст, имрўз бештар ба навиштањои њаљман хурд ва дорои 
маънии бузург таваљљўњ дорад. Сурудани ќолабњои кўчаки 
шеър аз шоир љањонбинї ва истеъдоди вежаро таќозо ме-
кунад, зеро дар њаљми хурд ѓунљоиш додани маънии зиёд, 
он њам бо тасвирњои дилпазир кори чандон осон нест. 
Чанд сурудаи кўтоње, ки дар маљмўа хондем, шоистаи таќ-
диранд:

Пушти он кўњ, ки номаш ишќ аст,
Шањраке њаст ба номи эњсос
Ва хиёбони булўрини пур аз отифањо
Хонаи мо онљост (2, 34).

Дар ин суруда љолибтарин нукта тахайюли шоир аст, 
ки тасвири ѓайриинтизорро ба вуљуд овардааст. Гунљоиши 
ин ќадар маъниву эњсос дар чанд мисраъ башорат аз диди 
модернии муаллиф медињад. Ин зеботарин сурудаи кўтоњи 
маљмўаи «Абрњои обї» аст.

Дар мавриди дигар низ њамчунин тасвирњои љолибро 
метавон назора кард:

Ман
Кавири ташнаам,
Эй абри мењрубон,
Дар зери сояам бигир,
Шояд…
Насими сабз бар пайкарам давад (2, 54).

Ин навгароиву навандешињо аз аввалин нигоштаи 
љавоншоири тољик аст, ки шамими тароват ва созандагї 
аз вожа-вожањои он ба машоми зењн мерасад.

Њамзамон бояд гўем, ки тасвир ва ањдофи шоир дар 
сурудаи кўтоњи «Як шабе» чандон равшан нест. Шоир ин 
љо хостааст, ки тасвирњои модерниву фалсафиро ба њам 
омезиш дињад ва аз танњої бигўяд, аммо, ба андешаи мо, 
тасвир ба он андозаи дилхоњ ва шоиста эљод нашудааст. 

Дар ин суруда хонанда ба осонї наметавонад дарк кунад, 
ки шоир чї гуфтан мехоњад. Албатта, ин ба њељ ваљњ ќима-
ти дигар шеърњои китобро поён намекунад. Аммо аз болои 
ин шеър дубора кор кардани шоирро маслињат медодем.

Ба андешаи мо, аз нигоњи тасвир ва маъниву мўњтаво 
ѓазали «Панљара» аз бењтарин ѓазал мебошад, ки бо тасо-
вир ва тахайюли офариниш ба куллї аз дигар навиштањо 
фарќ дорад. Дар ѓазали мазкур вазн, ќофияпардозї, офа-
риниши радиф хуб риоя шудааст.

Ин ѓазал дар фироќи модар ва ситоиши муњаббати 
модар суруда шудааст.Љолиб аст, ки шоир барои тасвири 
мавзўи миллионсола (тараннуми зан-модар аз рўзи аввали 
њастии адабиёт мавзўи муњимтарин барои ањли ќалам буд) 
тахайюли ѓайримунтазира ва тасвири тозаро ихтиёр кар-
даст. Агар мутаваљљењ шавем, дарк мекунем, ки чї ќадар 
дар офариниши ѓазал њунарманди баръало аст. Тасвирњо 
аз зоњири ашё ба зењнњо мераванд. Воќеияти як тасвир, ки 
нафаре пушти панљара нишаста, ёди модар мекунад, хеле 
зебову тоза ба ќолаби ѓазал рехта шудааст. Радифи ѓазал 
«панљара» ду маъниро ифода мекунад. Якум, њамон панља-
раи воќеї ва, дувум, худи муаллиф, ки дардњои худро аз 
забони панљара бозгў кардааст:

Дар пушти шишањо нафаре њаст интизор,
Модар, бубин ту синаи афгори панљара.

Дар ин байт мисраи «Модар, бубин ту синаи афгори 
панљара» метавонад далели гуфтањои боло бошад, яъне, 
манзур аз «синаи афгори панљара» њамон дилафгории на-
фари пушти панљара аст. Њамзамон аз мисраи мазкур ин 
маъниро метавон бардошт, ки дилафгории он нафар ба 
андозае аст, ки њатто синаи панљара аз дидани он реш-реш 
мегардад. Тасвир ин љо бо камоли њунарварї эљод шуда-
аст:

Ин љо сукути хонаи ман пора мешавад,
Фарёди синасўз бувад кори панљара.

Ва њамчунон ошиќонаву шоирона мегўяд:
Модар, канори панљараам шеър мешавї,
Эй поктар зи домани ашъори панљара!

Байти маќтаъ он ќадар тасвири тоза ва дилошўб до-
рад, ки хотири хонандаро навозиш мекунад:

Он ќадр ёд кардамат, мекашам кунун
Ман дасту пои фосила бар дори панљара (2, 74).

Њарчанд Фирдавси Аъзам дар оѓози роњи «дарозояш 
аз њазорсолањо убуркунанда» ќарор дорад, шеърњои хубаш 
ба амсоли «Тасвир», «Панљара», «Танњої», «Писари рус-
то», «Навои ной», «Дуди гули сигор», «Fурур», «Милоди 
ман», «Њиљрони модар», «Сарнавишт», «Љунун» башорат-
гари оѓози зебои пайроњаи мунир аст.

Мо, таманнои онро дорем, ки ин шоири умедбахш 
бар дунёи шеъри асил минбаъд низ бо љасорат ва њунар-
мандона ќадам бигзорад.

Пайнавишт:

2.	 Фирдавси Аъзам. Абрњои обї.–Хуљанд: Ношир, 2011.–80 с.
3.	 Хољаева М. Масъалањои сабкшиносї.–Хуљанд: Нашриёти давла-

тии ба номи Рањим Љалил, 1994.–223 с.
4.	 Шамси Ќайси Розї. ал-Мўъљам.–Душанбе: Адиб, 1991.–464 с.

ДАР ХИЁБОНИ ШЕЪР
Нигоње ба сурудањои Фирдавси Аъзам –

шоири љавони тољик

Адабиёти форсї-тољикї дар шумори ќадимтарин ва 
бонуфузтарин адабиёти љањон ќарор дорад ва шеъри фор-
сї мањбубтарин назми дунё аст. Шоирони номвари адаби-
ёти пурѓановати форсї бањри ворисон осори бебањое ба 
мерос гузоштаанд. Насли нави адибон талош доранд, ки 
дар баробари меросбари арзандаи гузаштагони хеш будан 
дар назму наср тозакорие бикунанд. Дар ин росто фаќат 
талошу омўзиш, истеъдод ва диду тахайюли модерн зару-
рат дорад. Хушбахтона, зумраи соњибистеъдодон миёни 
насли нав кам нестанд. 

Фирдавси Аъзам аз шоирони љавони њавзаи Хуљанд 
аст, ки тоза ба майдони адабиёт ва шеъру сухан ворид 
шуда, талош дорад, ки шеъри хуб гўяд ва шоири навгўву 
нављў бошад. То имрўз ду маљмўаи шеъраш бо номњои 
«Абрњои обї» (Хуљанд, 2012) ва «Як баѓал ѓазал» (Тењрон, 
2014, бознашр- Лондон, 2015) дастраси њаводорони шеър 
гардидаанд. 

Дебочаи ишќ
Дар наќди шеъри њамаи шоирон пеш аз њама ба ду 

пурсиш посух љустаанд. Шоир «чї мегўяд?» ва «чї тарз?» 
мегўяд. Мусалламан, зимни љустани суоли «чї мегўяд?» 
ба мўњтаво ва мавзўи шеър таваљљўњ мешавад. Суоли «чї 
тарз мегўяд?» бештар бо љанбаи њунарии осори шоир сару 
кор дорад. Љанбаи њунарї дар навбати худ мазмунофарї, 
тасвир ва тасвиргариву сувари хаёлро бар домон дорад. 
Зимни ошної бо «чї мегўяд?» ва «чї тарз мегўяд?»-и шоир 
мо метавонем арзиши воќеии њунар ва истеъдоди фитрии 
ўро мушаххас созем.

Мањорату истеъдоди шоири љавон Фирдавси Аъзам 
имрўз то љое аз љониби муњаќќиќони ватаниву хориљї эъ-
тироф шуда, аз љумла ба њузури андешањои шоирона ва 
таљаллии њунари шоирї дар сурудањои ўадабиётшиноси 
номвари тољик Нуралї Нурзод дар оѓози маљмўаи нахустин 
дафтари шеъри ў ишора кардааст (2, 4). Шоири эронї Мењ-
дии Бањманї соњиби маљмўаи «Як баѓал ѓазал»-ро «шои-
ри шўридањол» дида, ки «ѓами мардумони њамрўзгораш 
даѓдаѓаи даќоиќи ўст» (3, 11). Адабиётшинос Умриддин 
Юсуфї аз мањорати нигорандагї ва талошњои пайгиронаи 
ў дар роњи шеъри дуруст гуфтан истиќбол намуда, менави-
сад, ки «Фирдавс дар оѓози роњи шоирї ќарор дорад, шеъ-
раш гуворою равон аст. Љустуљў ва тозакорињои адабиаш 
дар заминаи равандњои умумии адабиёти имрўзи тољикї 
ба вуљуд омадаанд» (6). Дар бардошти муњаќќиќ њарчанд 
шоир дар ѓазалсарої нисбатан љавон аст, аммо андешањо, 
тарзи тасвир ва баёни ў тозагињо доранд. Дар ин навъи 
шеър кор кардан басо душвор аст, вале шоир саъй мевар-
зад, то аз таљрибаи ѓазалнависони муваффаќи адаби порсї 
бештар омўзад ва сухани худро гўяд» (6). 

Албатта, шеъри њар шоир ќолаби эњсосу андеша ва 
тафаккури ўст. Њамин эњсос ва тафаккур ба авзону ќофия, 
забону баён ва сабки шоир таъсир мегузорад ва шеъраш дар 
заминаи мулоњизањои зењниву зоњириаш шакл мегирад. Ин 
аст, ки як мавзўъ дар шеъри њар шоир бо рангу гунањои 
пуртафовут халќ мешавад. Масалан, ишќ мавзўи аввалияест, 
ки дар осори њамаи шоирон мавќеъ дорад, аммо тарзи ба-
ёни мавзўъ, тасвиру офариниш, дарунмоя ва эњсосњои шеър 
аз њам фарќ мекунанд, агарчанде барои баёни андешањо 
шуаро як забон ва ќавонини ягонаро истифода мекунанд. 
Пас, метавон гуфт, тарзи корбурди воситањои шаклї ва 
аносири њунарї ба эњсос, тафаккур ва диди шоирона сахт 
марбут аст. Њатто як мавзўъ дар осори як шоир ба сад ран-
гу тасвиру офариниш љилвагар мешавад. Њар шоир анде-

ша ва љањонбинии хос дорад. Бо пазириши ин њаќиќат, ки 
њунари офариниш кори зењнии њар њунарманд аст, таъкиди 
ин нукта низ њатмист, ки ба њунар рўњи замон таъсиргузор 
аст. Рўњи замон ба љањони шоир, сабк ва услуби баён таъ-
сир мегузорад ва аз сўхтанњо ба сохтанњо њидоят мекунад.

Зовияи андеша ва асолати мўњтаво
Њар шоире, ки ба гузашта ва ояндаи адабиёт эњти-

ром мегузорад ва дар талоши иљрои рисолати азалии илму 
адаб аст, ба он мекўшад, ки сабк ва услуби хосеро мушах-
хас созад. 

Сабк ва услуб – забон, баён ва андешаи хоси њар шоир 
аст, ки дар шеъраш шакл мегирад. Ин нукот шеъри шо-
ирро аз дигарон фарќ мегузорад. Тасвир, тасвиргарої ва 
сувари хаёл аз аносири муњиму созандаи шеър аст. Тахай-
юл, диди шоирона ва ковишњои њунармандона шеърро ба 
асолати аслиаш, ки сухани пурмаънї дар ороиши перояи 
зебост, наздик мебарад. Дар ин замина унсурњои тасвирсоз 
дар адабиётшиносї ба унвони каломи бадеъ ќабул шуда-
ву ќавонини худро дорад. Ин нукоти муњим дар сурудањои 
Фирдавси Аъзам хубу хотирмон сурат гирифтааст, ки хо-
нандаро завќ мебахшад:

Хирмани зулфи туро бод ба њам мерезад,
Бод дар мўи парешони ту мењан дорад (3,53).

Шоир ба њангоми мазмунофаринї аз санъати бадеї, 
амсоли талмењ, ташбењ, таљнис, такрор, тазоду муќобала 
корбурди љолиб намудааст, ки шеърашро хонданї ва мон-
данї сохтаанд:

Дебои ишќ менашиносї чаро азиз?
Ваќте ки ишќ тўњфаи арзандаи Худост (3,31).

Дар ин байти басо содаву дилнишин мо эњсоси лати-
фу мондагори шоирро мебинем, ки бо њунарвариаш ба хо-
нанда бори дигар њаќиќати зиндагиро ёдрас мешавад, ки 
ишќ аз мењрубонињои Худост ва њадяи гаронарзиш барои 

бандагонаш аст. Агар дар оѓози шоњроњи эљод як шоири 
љавон ба ин самимият ва зебої ин воќеияти азалиро маъ-
рифат карда, ба тасвири ѓайриинтизор ба ќолаби ѓазал 
рехтааст, метавон фардои муниреро аз оѓози ин роњ инти-
зор шуд. Љои дигар шоир њамчунин ошиќона мегўяд:

Ханда кардиву ман аз зовияи лабхандат,
Љазбаи тозаи лабханди Худоро дидам.

Корбурди њунармандона аз санъати тазоду муќобала 
дар байти зерин низ ба мушоњида мерасад:

Ќалбњомон бењарорат, синањомон сарди сард,
Манбаи гармии дил љуз оњи оташбор ку? (3,65)

Дар назари аввал чунин мерасад, ки офариниши тасвир 
дар ин байт рабте ба санъати тазод надорад, аммо мута-
ваљљењ бояд шуд, ки чї ќадар андешаи шоир бо ин санъати 
бадеї пайванди нозук ёфтааст. Лабрези оњи оташбор бу-
дани синањои сард тазоди аљиберо дар ин байт ба намоиш 
мегузорад.

Ин гуна тасвир дар байти зер низ ба чашм мерасад:
Хомўшаму даруни худам дод мезанам,
Андар сукути хешаму фарёд мезанам (3,33).

Шоир бо мазмунофаринии дилнишин, ки дар зами-
наи тахайюл ва диди шоирона сохта шуда ва аз нигоњи 
нави ў маншаъ мегирад, кўшиш дорад, ки шеърро ба асо-
латаш наздик кунад. 

Ѓазали «Борон» аз муваффаќтарин ѓазали маљмўаи 
«Як баѓал ѓазал» аст, ки бо камоли њунарварї эљод шуда, 
вазну оњанги (фаалоту, фоилотун, фаалоту фоилотун) хуш 
ва дилнишин дорад. Дар зењну зоњири абёти ѓазал њузури 
тахайюли ѓании муаллиф эњсос мешавад:

Ѓазале нависам имшаб, ѓазале барои борон,
Њамаро ба раќс орам ба таронањои борон (3,37).

Фирдавси Аъзам дар бештари навиштањои худ ба 
асолати мўњтавои шеър таваљљўњ дорад, тасвирро аз њад-
ди андеша берун мекашад. Яке аз њунарњое, ки боис ба 

пойдории калом ва номи шоир мешавад, истеъдод дар ис-
тифодаи дурусту њунармандонаи забон мебошад. Дар ин 
радиф завќу табъи суханвар наќши калидї дорад. Шоир 
тавассути завќу салиќаи хеш бо омўзиши мутуни гузашта-
гон ва забони љомеаи њамзисташ метавонад аз вожањо тар-
кибњои наву дилнишин офарад ва, ба ин васила, њунари 
баёни андешаро нав созад. Ин вежагї дар ашъори Фир-
давси Аъзам бо касрати истифодаи њунармандона ба му-
шоњида гирифта шуд. Шоир барои офариниши тасовири 
ноб таркибњои тозаро дар нигоштањои хеш зиёд ба кор 
гирифтааст, ки зењнро навозиш мекунанд. Бешак, њузури 
зиёди тарокиби дилангезу шоирона аз диду нигоњи тозаи 
муаллиф башорат медињад. Хонанда аз тасовире, ки ба ва-
силаи таркибњои љолиб эљод шудаанд, ба олами зебої рањ 
меёбад. Чунончи, «мактаби сухан», «оинсиратони замон», 
«оњанги ёд», «духтари шаб», «ашки ќалам», «шањомати бо-
рон», «тўњфаи арзандаи Худо», «љуѓрофиёи дард», «дарди 
иљтимоъ», «дарди дурї», «дарди ишќ», «дарду доѓи замон», 
«дарди Ватан», «пои борон», «навои борон», «дуои борон», 
«дастони санг», «хирмани зулф», «шишањои хотира», «да-
сту пои фосила», «шаби мў», «издињоми бекасї», «обиста-
ни андўњ», «шањри поки муњаббат» аз тарокибе њастанд, ки 
дар эљоди маъниву тасвири ноб хидмат кардаанд.

Дар баробари ин, ў дар навиштањои хеш, бавежа дар 
ѓазалњояш ба арзиши бадеї, динї, таърихї ва асотирї 
эњтиром меорад ва дар маънисозї аз ин арзишњо фаровон 
истифода мекунад.

Нигоњњои шоирона бар ойинаи нигоњ
Вожаи «нигоњ», ки дар луѓат чашмандозї барои ди-

дан маънї шудааст, дар адабиёти мо аз мањбубтарин вожа-
ест, ки шуаро барои тавсифу ситоиши он њунарпардозии 
бемислу монандеро анљом додаанд ва имрўз низ ин вожа 
њамчун серкорбурдтарин унсури тасвирсозу маъниофар 

љойгоњ ва мањбубияташро нигањ медорад. Ин аст, ки Фир-
давси Аъзам дар мазмунсозињояш нигоњњои дилпазири му-
хотабро бо шевањои нав ба љилва меорад:

Метарсам аз тањољуми сайёди дидањот, 
Дар чашми оњувонаат оё паланг нест? (3,63)

Дар ин байт тасвири ѓайриинтизору тахайюли ноби 
шоирро мушоњида мекунем, ки мўљиби офариниши маъ-
нии баланд бо диди нав шудааст. Дар ин мазмунсозї аз љо-
зибаи нигоњи чашмони ёр сухан ба миён рафтааст. Маънї 
низ бо диду назари нав пешкаш шудааст, яъне њамон шўру 
њаяљоне, ки аз нигоњи чашмони маъшуќ ба бор меояд, бо 
чунин тасвир омезиши ёфта, байти хуберо эљод кардааст. 
Дар ин байт мо бо тахайюли шоирона рў ба рў мешавем ва 
тасвири љолиберо пайдо мекунем. Шоир бо камоли њунар-
варї нигоњи ошиќкуши ёрро тараннум мекунад. Воќеан, 
садсолањост, ки дар адабиёти мо чашмони ёр ба «чашмони 
оњу» нисбат дода мешавад ва вожаи «сайёд» барои офари-
ниши тасвир корбурди зиёд дорад. Чунончи: 

Чї хуш сайди дилам кардї, бинозам чашми мастатро,
Ки кас мурѓони вањширо аз ин хуштар намегирад.

Њофиз
Камони сахт кї дод он латифбозуро,
Ки тири ѓамза тамом аст сайди оњуро.

Саъдї
Зи беморї надорад чашми ў парвои дил бурдан,
Вале дар сайди дилњо панљаи шер аст мижгонаш.

Соиби Табрезї
Бо илњом аз мероси гаронбањои гузаштагон шоири 

љавони тољик аз унсури тасвирофар – санъати ташбењ кор-
бурди аљиб намудааст, тахайюли шоирона ва диди муосир 
аввалан «дидањо», яъне чашмонро ба «сайёд» нисбат ме-
дињад /«метарсам аз тањољуми сайёди дидањот»/. Дар ми-
сраи дувум њамин «чашм» ба чашми оњу нисбат меёбад /
Дар чашми оњувонаат/ ва нигоњи чашмон ба њамлаи «па-

ланг» монанд мешавад. Агар мутаваљљењ шавем, дар баро-
бари «ташбењ ва истиора» дар дарунмояи ин тасвир «та-
зод» низ њунармандона ба кор рафтааст. Шоир гуфтанист, 
ки ман аз сайёди дидањот, яъне нигоњи чашмонат, ки рўњу 
равон ва ќарори маро ба шикор гирифтааст, метарсам. Ва 
дар лобалои њуљуми палангсифати чашмони оњумонанди 
ту бечора њастам. Оњу ва паланг бояд, ки дар муќобили 
њам ќарор бигиранд ва иттињоди ин ду ѓайриимкон аст, 
аммо дар љањони тахайюли Фирдавси Аъзам оњу ва паланг 
ба њам омадаанд, то шикори дили фигори ёр намоянд /Дар 
чашми оњувонаат оё паланг нест?/. Њамзамон тазоди дига-
ре таъсири тасвири ин байтро бештар намудааст. Маъму-
лан, оњу сайди паланг аст, ин љо сайёд бо сайд низ иттињод 
дорад. Ин тасвир бешак, ѓайриинтизору љаззоб аст ва аз 
навпардозии шоири љавон башорат медињад.

Дар тасвири дигар шоир аз нигоњи ёр овози ширине 
мешунавад, аз њарфњои бесадои чашмон лаззат мебарад, аз 
як дидор хушњол аст ва бо шавќ мегўяд:

Менавозад рўњро дидори гарми чашмњот,
Як нигањ ширинии овоз дорад чашми ту (6).

Даъфаи дигар аз нигоњи маъшуќ тољикона ашъори 
наѓзи Хоља (Њофиз)-ро мехонад, ошиќона зебої ва љилои 
чашмонро ба гулшану гулгашти мусаллои Шероз нисбат 
медињад. Сувари хаёли шоир бо истифодаи њунармандо-
на аз санъати ташбењ, талмењ ва нигоњи нав њунармандона 
љилва меёбад:

Дар нигоњат хондаам ашъори наѓзи Хољаро,
Љилвањои гулшани Шероз дорад чашми ту (6).

Дар идомаи ситоиши чашмони мухотаб хонанда бо 
байти бисёр љолиб ошно мешавад. Шоир аз нигоњи ёр бўи 
хуше пайдо мекунад ва ин атри ѓазал аст:

Мебарад атри нигоњат аќлу њушамро, магар
Шишаи атри ѓазалро боз дорад чашми ту? (6)

«Атри нигоњ« ва «шишаи атри ѓазал» дар ин тасвир 

аз тахайюли љадиди шоир дарак доранд, ки барњаќ дар 
офариниши тасвир њунармандона истифода шудаанд.

Љои дигар нигоњи ёр манбаи илњом ва халќкунанда 
аст. Шоир бар арзишмандии нигоњ савганд мехўрад:

Аз нигоњи ту ѓазалњои равон мерезад,
Њар нигоњат ба Худо арзиши гуфтан дорад (3,53).

Дар байти зер шоир бо таъбири «пои нигоњ» тасвири 
љолибе офаридааст: 

Рад мешавї миёни хиёбону аз ќафот,
Пои нигоњи рањгузаронат давиданист (6).

Ва низ:
Чун Худо дид, ки аз њар назаре нектарї,
Дар нигоњат караму лутфу њаё рехта аст (6).

Нигоњи маъшуќ дар сарзамини тафаккур ва тахайюли 
шоир тамомии шаб ошиќонро ѓазалхон мекунад. /Ошиќо-
натро тамоми шаб ѓазалхон мекунї/, пеши нигоњи махму-
ри дилбар шаробњои љањон шарманда њастанд /Шарманда 
мекунї ба нигоње шаробро/ ва аз зовияи нигоњи он ѓамгу-
сор њама љањон дар назари шоир нек менамояд /Аз нигоњи 
ту тамошои љањон нектар аст/. Њамин гуна тасвирњои дар ой-
инаи нигоњи шоир зиёд ба назар мерасанд, ки сутуданист. 

«Шоири оинањо»
Аз борикандешиву хаёлпарварии шоири љавон дар 

ќаламрави эљод танаввўи вожањои ашъораш гувоњанд, 
вале бо ин њама мушоњида мешавад, ки Фирдавси Аъзам 
ба бархе аз калимот муњаббати бештар дорад, дар офари-
ниши таркибњо ба калимањои «Оина», «Ѓазал», «Сабз» ва 
«Чароѓ» имтиёзи бештар медињад. Ба вежа, ба вожаи «Ой-
ина» зиёд ишќ меварзад. Чунон ки медонем, ойина василаи 
тасвири софу беѓаши љисмњост. Мањз њамин мушаххасоти 
оина аст, ки дар адабиёти мо чун тимсоли њаќиќату покї 
ва бериёї дар тасвир ба кор гирифта мешавад: 

Ойина чун наќши ту бинмуд рост,
Худ шикан, ойина шикастан хатост.

				   Низомї
Ойинае бигиру тамошои хеш кун,
Сўи чаман ба азми тамошо чї меравї?

Њилолї
Ман аз дилбастагињои ту бо ойина донистам,
Ки бар дидори худ, эй тозагул, ошиќтар аз мої.

Рањии Муайярї
Шоири љавони тољик дар ин росто низ њунарсанљї 

намуда, ба офариниши таркибњои дилнишин даст ёфтааст. 
Ибороте аз ќабили «шонањои ойина», «чашмњои ойина», 
«дили ойина», «дидаи ойина», «ойинаи хотирањо», «табо-
ри ойина», «даруни ойина», «рухи ойина», «рўи ойина», 
«сурати ойина», «њуши ойина», «чашми тори ойина», «ло-
иќи ойина», «њузури ойина», «дидаи ойинабин», «садоќати 
ойина», «ёди ойина» ва ѓайра њосили коргоњи тахайюлоти 
ў мебошанд.

Чу дар муќобили ойина рост истодї,
Ки њуши ойина аз ѓояти тамошо рафт (6).

Гарчи дар ин байт тасвир ба назар сода менамояд, 
аммо ин љо истифодаи њунарваронаи санъати иѓроќро 
шоњид мешавем. Њусну латофати нигор ба ѓояте васф шу-
дааст, ки њуш аз сари ойина паридааст. Яъне, ойина ба ин 
зебої моту њайрон шуда. 

Аз омадан ва дидори ѓайриинтизори дилбар шоду 
хушњол шудани хешро шоир ба гунаи ѓайримустаќим ба 
риштаи тасвир мекашад /Омадї, боз ба ойина сафоро ди-
дам/. Яъне, дар ойина сафоро дидан ба табъи болидаи хеш 
дар инъикоси ойина хушњолї дарёфтан аст. Ин љо шоир на 
мустаќим «ман аз омаданат сафо ёфтам» мегўяд, балки бо 
баёни шоирона «дар ойина сафо» мебинад:

Омадї, боз ба ойина сафоро дидам,
Ба дили хастаи худ сењри шафоро дидам (6).

Њамин гуна тасовири љолибро дар баробари ойина 
аз осори Фирдавси Аъзам зиёд пайдо кардан мумкин аст.

Эњсоси иљтимоиёт ва њунари офариниш
Шоири љавон дар нигоштањояш ба мавзўъњои доѓи 

рўз, тафсири муаммоњои иљтимої, эњсосоти ишќу шарњи 
отифањои равонї бештар эътибор дода, дар ин баро-
бар зиндагиро тараннум ва модарро ситоиш мекунад. 
Муњимтарин нукта, ки зимни ошної бо осори Фирдавси 
Аъзам ба зењн меояд, ин аст, ки ў ба дараљае кўшиш до-
рад сурудањояшро аз доираи якнавохтиву якрангї берун 
барад ва бо ин кор љањоншиносиву љањонбиниашро сай-
ќал дињад. Кўшиши ворид намудани андешањои фалсафї 
ба шеърњояш бозгўянд, ки воќеан, дар роњи эљод шоир 
гомњои љиддї нињоданист.

Ин нукта љоиз ба таъкид аст, ки њузури иљтимоиёт 
дар шеър фаќат як падидаи фардї нест, балки андешаву 
дарди љомеа аст, ки аз забони як нафар гуфта мешавад. 
Дар навиштањои Фирдавси Аъзам њамин андешањои иљти-
моиро ба мушоњида гирифан мумкин аст, ки аз сўзу гудози 
дарунии шоир маншаъ мегиранд. Ба таъбири шоири эронї 
Мањдии Бањманї Фирдавси Аъзам «бо табъи шикананда 
ва зудранљи шоиронаи худ аз сўзу гудози дарунии худ су-
хан ба миён оварда ва онњоро бо забони шеър вогўя меку-
над:

Чизе нагуфтаем ба љуз дардњои хеш,
Аммо алайњи мо њама тарфанд мезананд».

Аслан, шоир бояд дар ашъори иљтимої ѓамшарики 
мардуми њамзамонаш бошад ва, дар ин баробар, таърих, 
миллат ва фарњангу тамаддуни диёрашро васфу ситоиш 
бикунад, то ба њофизаи фаромўшї наравад. Шоир аз му-
аммоњои љањони куњан, таърих ва тамаддуни маънавии ин-
соният, зан-модар ва ишќу зебої, тазоди олами муосир ме-
андешад ва ин њамаро бо як тахайюли ѓайриинтизор ба та-

свир мекашад. Шеърњои иљтимої набояд инъикоси мањзи 
воќеањои давр бошад, бояд бозтоби њунарии ин гуна шеъ-
рњо ба эътибор гирифта шавад. Ин шохаи шеъри муосир 
дар шеърњои Фирдавси Аъзам намоди хуберо ба худ ихти-
ёр кардааст. Шоир дар бештари нигоштањояш аз масоили 
иљтимоъ мегўяд ва бештар аз дарду ранљи мардум андеша 
дорад. Мусаллам аст, ки адабиёт аз иљтимоъ ва масоили 
марбути он сарчашма мегирад. Ва дар њар давру замон шо-
ирон дар баёни вазъи замона њассос ва дар тасвири дарди 
љомеа масъул будаанд. Њамин эњсос дар ѓазалњои иљтимо-
ии Фирдавси Аъзам низ зиёд ба назар мерасад. Гарчанде 
шоир њоло љавон аст ва шояд таљрибаи зиндагии чандон 
комиле надорад ва худаш низ ба ин маънї гуфтааст:

Боз эњсосе даруни сина тўфон мекунад,
Дардњо бисёр дорам ќудрати изњор ку? (3,65)

Аммо бо ин њама, бештар аз њамсолони хеш аз дарди 
иљтимоъ мегўяд ва сурудањои иљтимоии фаровон дорад ва 
низ гўяд:

То кай сухан нагуфтан аз ин дарди иљтимоъ,
Бояд бигуфт, гарчи ки талханд мезананд (3,19).

Баёни мушкили рўзгор, муњољирати мењнатии њам-
ватанон дар нигоштањои шоир бештар аз дигар мавзўоти 
иљтимоист. Шоир бо дареѓу дард мегўяд:

Касе ба пош намекард кафши њиљратро,
Агар Ватан ватани обу нони мо мебуд. (3,25)

Аз «овардан» то «омадан»
Адабиётшиноси тољик Субњони Аъзамзод дар боби 

шинохти шеър хулосањои љолиберо пешнињод мекунад. Ба 
назари мавсуф дар адабиётшиносии муосири мо ва шино-
хти шеър ду мафњум бояд ба кор гирифта шавад, ки яке 
«шеъри навишта» ва дигаре «шеъри гуфта» аст. Субњони 
Аъзамзод «шеъри гуфта»-ро аз «шеъри навишта» бартар 
медонад ва таъкид медорад, ки «шеъри гуфта» њосили «љў-

шиш» аст (12). «Кўшиш»-у «љўшиш» дар сароиши шеър њо-
сили бардошти шоир ва муњаќќиќи эронї Алии Мўсавии 
Гарморўдї мебошад, ки муњаќќиќи тољик андешањои љо-
либи ўро дар шинохти моњияти шеър такмил додааст. Ада-
биётшиноси шинохта Муњаммадљони Шакурии Бухорої 
истилоњњои «шеъри омада» ва «шеъри оварда»-ро ба миён 
гузошта буд. Андешањои ин се адабиётшинос дар мавриди 
баррасии чигунагии шеър комилан судманданд. Њамеша 
дар адабиёти мо «шеъри омада» ва «шеъри оварда»-ро аз 
њам тафовут бахшидаанд. Мусалламан, «шеъри омада» ња-
монест, ки бидуни ихтиёр аз ќаъри дили шоир метаровад 
ва њосили «љўшиш»-њои шоирона аст. Аммо, дар баъзе њол 
«кўшиш»-и шеър гуфтан боиси тавлиди шеърњои начандон 
ќобили таваљљўњ мешавад ва гоње њамин кўшиш печидагўї 
ва њашв эљод мекунад, ки љозибаи шеърро коњиш медињад.

Дар ашъори Фирдавси Аъзам дар канори муваф-
фаќият баъзан шеърњои «оварда» низ ба назар мерасанд. 
Дар бархе сурудањояш гоњо калима, таркибу истилоњот ва 
мавзўъњои забонзадае њастанд, ки љозиба надоранд, кай-
фияти шеърро коњиш медињанд:

Ин љо нигоњи отифањо бељавоб шуд,
Мондан канори ин њама одамѓаданг, на.
Равшантар аз сапеда ба ту њарф мезанам,
Дигар дањони шеъру ѓазалро ѓаранг на. (3,41)

Дар сурудаи дигари хеш шоир мегўяд: 
Мо шишазодаему Шумо сангзодаед,
Лекин сазои шишадилон њам, ки санг нест! (3,49)

Дар ин байт дар баробари он ки «љўшиш»-и шоиро-
на эњсос намешавад, маънї муѓлаќ баён шудааст. Маълум 
аст, ки шоир њангоми эљоди ин байт дар олами малакутии 
илњом њузур надорад. Пайвандаки хилофии «лекин» низ 
бељо омадааст, яъне, хонанда ба осонї дарк наметавонад 
кард, ки њамин «лекин» чї ихтилоф дорад? Албатта, шояд 
шоир маќсади баёни андешаи хешро шарњ дода тавонад, 

аммо хонанда аз хондани ин байт маънии амиќ пайдо кар-
да наметавонад. Тасвир ва тахайюли шоир низ кўњна аст. 
Шишаву санг аз доираи тасвирњои њазорсола берун наба-
ромадаанд.

Байти зер ба таври маснўї сохта шуда, шоир барои 
баёни маънї аз диди шоирона мадад наљустааст:

Гоње, бадам, ќабул, валекин, зи мо маранљ,
Гоње агар баланд намудам садо, маранљ (3,51).

Дар ин байт низ маънї ва мантиќ равшан нест:
Ойинасиратони замон санг мехўранд,
Кори тамоми ойинањо инъикосианд (3,15). 

Байти мазкур дар баробари он ки тињї аз аносири та-
свирсоз аст ва баёни сода дорад, дар мисраи дувум касро ба 
андеша водор мекунад, ки гўянда дар зермаънии мисраи 
«Кори тамоми ойинањо инъикосианд» чї нуктаеро баён 
доштанї аст. Бале, кори ойина таљаллї ва нишон додани 
воќеиятест, ки инъикос мешавад, вале ин маънї ба байти 
аввал чї таносуби маъної дорад? Алњол дар бораи таносу-
би тасвир њарфе намезанем. 

Дар бархе сурудањо  ќоидањои сарфиву нањвии забо-
ни тољикї аз мадди назар дур шудааст. Чунончи:

Миллати ман бар алайњи ин њама
Оќибат донам, ки тўфон мекунанд (2,20).

Миллат – иттињоди одамон дар заминаи умумияти 
забон, таърих ва марзу бум аст, вале бо вуљуди ин мувофиќ 
ба муќаррароти забони тољикї миллат њамчун мухотаби 
шахси танњо бояд бо хабари танњо корбурд шавад. Мис-
ли «Миллати ман сарбаландї мекунад». Шоир дар байти 
мазкур ба љои хабари «мекунад», «мекунанд»-ро истифода 
кардааст. Албатта, ба хотири риояи радифи ѓазал «меку-
нанд»  ин иштибоњ рух додааст. Муаллиф бояд ба эътибор 
бигарад, ки риояи ќавонини вазнї моро ба њељ ваљњ аз ри-
ояти ќавонини забони тољикї озод намекунад. 

Дар баробари он ки бархе аз сурудањои Фирдавси Аъ-

зам холї аз тасвирњои наванд ва ба тарзи маснўї эљод шу-
даанд, ба шеърњои «навишта» шомиланд. Таъкид кардан 
љоиз аст, ки чунин навиштањо дар марњалаи аввали эљоди-
яш эњсос мешуд ва имрўз шоир сурудањои наѓзу пурљўши 
зиёд дорад. Мушоњида мешавад, ки Фирдавси Аъзам дар 
дарозои таљрибаи хеш аз «овардан» то «омадан» мерасад 
ва миёни шеър «гуфтан»-у шеър «навшитан» фарќ мегузо-
рад. Умед бар он дорем, ки дар љодаи пур аз печу хами 
эљод шеърњои наѓзе хоњад гуфт, ки њосили љўшишњои шо-
ирона бошанд.

Мизони авзон
Шеър дар баробари ин ки каломи мухайял аст, оњанг 

ва мавзунии ба худ хос дорад, мизони ин назму таносубро 
фанни арўз гўянд. Омўзиши илми арўзу ќофия дар адаби 
форсї њамеша мавќеи аввал дошта, асоси бунёдии шеър 
мањсуб мешуд. Хонандаи ашъор низ аз оњанги калом беш-
тар мутаваљљењи маънї мегардад, яъне шоир шакли зењни-
ро бо шакли зоњирї бояд пайванди зебое бахшад. Барои 
он ки љўшиши шоирона мавзун ба ќолаб нишинад, шоирро 
огоњии комил аз мизони авзон њатмист. Рољеъ ба ин пањлўи 
офариниши калом муњаќќиќин аз ибтидо то ба имрўз омў-
зиш ва пажўњиши зиёде анљом додаанд, ки адаби муосир дар 
заминаи ин муќаррарот ва нишододу дастовардњо рушд до-
рад. Дар шеъри форсї њудуди 300 навъ оњанг (вазн) мављуд 
аст. Илова бар ин, таркибњои нав байни аркони оњангњои 
гуногуни дигаре њам метавон сохт. Машњуртарини оњан-
гњо сиву як вазнанд. Албатта, хонандаи огоњ дар мавриди 
чї будани арўз ва маќоми он дар назми форсї маълумоти 
кофї дорад ва зарурати ёддошти дубораи ин мушаххасо-
тро намебинем. 

Дар роњи эљод Фирдавси Аъзам ќадам ба ќадам дар 
шинохту корбурди вазни шеъри форсї омўзиши судманде 
анљом медињад, ки натиљаи ин шинохт дар дурустии оњан-



– 249 –

ги сурудањояш эњсос мешавад. Дар ибтидо гоњо дар баъзе 
сурудањояш мушкилии вазнї ба назар мерасид:

Аммо хушам аз ин ки ба ёди ту меравам,
Њарчанд пои зиндагї занљир мешавад (2,18).

Дар мисраи дувуми байт коњиши вазн ба дид расид.
Дар мисраи дувуми байти зер шоир ба хотири вазн ба 

њашви вожаи «ту» роњ додааст:
Дидам шабе ба хоб, ки бекафш будаам,
Ин хоби ман бигў ту, чї таъбир мешавад?

Дар нигоштањои солњои баъд ин камбуд аз миён раф-
тааст. Дар эљоди ѓазал таваљљўњу инояти гўянда бештар ба 
вазнњои рамали мусаммани солим (фоилотун, фоилотун, 
фоилотун, фоилотун), рамали мусаммани мањзуф (фои-
лотун, фоилотун, фоилотун фоилун), рамали мусаммани 
махбун (фаалотун фаалотун фаалотун фаалотун), Раљази 
мусаммани солим (мустафъилун мустафъилун мустафъ-
илун мустафъилун), музореъи мусмани ахраби макфуфи 
мањзуф (мафъулу фоъилоту мафоъилу фоъилун) љолиби 
таваљљўњ аст. Аз ин оњангњо шоир ба вазни музореъи му-
саммани ахраби макфуфи мањзуф бештар майл дорад. Чу-
нончи, аз маљмўи 30 ѓазали «Як баѓал ѓазал» –18 ѓазал бо 
њамин вазн суруда шудааст. Дар шеърњои нав низ риояи 
хуби оњангу вазн ба чашм мерасад, ки зина ба зина бењбуд 
ёфтааст.

Роњи сапед...
Кўшишњои пурбори Фирдавси Аъзам моро бар ин 

андеша мўътаќид месозад, ки вай дар роњи офариниши ка-
ломи мавзун шахси тасодуфї нест. Ќаламаш сабз аст ва 
рў ба љониби хуршед то сарсабзињо расиданист. Бештар 
дар ќаволиби суннатї шеър мегўяд. Миёни ин ќолабњо ба 
ѓазал афзалият медињад. Кўшиш дорад дар ростои суру-
дани ѓазали муосир комёб шавад, агарчанде дар суруда-
ни шеърњои нимої низ бад нест. Дар ибтидо ба эљодиёти 

ў таъсири адабиёти муосири Эрон эњсос мешуд, гоњо му-
наќќидон аз истифодаи вожањои эронї дар сурудањояш ёд-
рас мешуданд. Аммо, ба андешаи мо, забони форсиро ба 
вожањои эрониву тољикї људо кардан чандон дуруст нест. Бо 
вуљуди ин, оњиста-оњиста Фирдавси Азъам роњу равиши 
худро дар олами шеър фароњам меорад, минбаъд ин шо-
ири умедбахш асолати шеърро њифз ва рисолати шоириро 
дар сатњи камолот ба љо хоњад овард.

ОЛАМЕ АЗ ТАСАВВУРИ ЗЕБОИ ИШЌ
Назаре ба навиштањои шоири љавон Эњсон Раљабї

Нашриёти «Ношир»-и шањри Хуљанд дафтари на-
хустини ашъори шоири љавон Эњсон Раљабиро тањти ун-
вони «Як чењра табассум» интишор намуд, ки шомили 160 
сањифа буда, анвои суннатї ва сапеди сурудањои ўро фаро 
гирифтааст. 

Аз андешагоњи парвоз ва љовидоназори тахайюли 
шоири љавону умедбахш Эњсон Раљабї Нуралї Нурзод – 
номзади илмњои филологї, узви Иттифоќи нависандагони 
Тољикистон дар пешгуфтори китоб њарф задааст. Ба бова-
ри ў Эњсон Раљабї «дар шумори он љавонони босаодати 
адабпажўњ ва њам адабпарвар ќарор дорад, ки аз имконо-
ти омўзишии фароњамомада барои такмили шеър ва изњо-
ри ибтикороти тоза бар пояи ин шароит босамар истифо-
да мекунад» (5, 6).

Воќеан, зимни ошної бо сурудањои маљмўаи аввалин 
шоњиди ибтикори зиёд ва нигоњњои тозаи муаллиф мешавем.

Мутмаинан, шеваи шоирї аз кайфияти калом људо 
буда наметавонад ва каломи мавзуну дилнишин аз њунару 
истеъдод ва диду нигоњи шоир маншаъ мегирад. Мањсули 
андешањои шоир, ки дар ин маљмўа гирд омадаанд, њосили 
бардошт аз фалсафаи њастї, омадан ва рафтан, ишќу зин-
дагї, дарду иљтимоъ аст, ки шоир бо ин љавонї маърифат 
кардааст:

Донистам
Зиндагиро
Як ќалам њикояти дурўѓ
Ва сад дурўѓ аз китоби афсона
Ва сад афсона аз њаќиќати талх (5, 29).

Шоири љавон ба хулоса мерасад, ки: 
Фосиларо бояд шинохт

Аз рўњ то љисм 
Аз сол то аср
 аз љавонї то миёнсолї… (5, 27)

Ин андешањо дар адабиёти беш аз њазорсолаи мо ба 
чандин тасвиру оњанг баён шудаанд. Эњсон Раљабї кў-
шиш кардааст, нигоњи наву модерниро дар баёни андешаи 
куњан истифода кунад. Ин диди модернї тасвирњои љоли-
беро пешорўи хонанда мегузорад:

Шаб бењтарин фурсат
барои расидан ба духтари субњ…
Ба фурсат бояд эњтиром варзид
Фурсати будан бо Ў (5, 27).

Љои дигар андешањои фалсафии шоир асоси тасвир 
ва маънии љолибе шудаанд ва шоир њунармандона мегўяд:

…Пас, бигў
Омадан дар рафтан хулоса мешавад,
Ё рафтан дар омадан?
Њастї аз нестї ибтидо мегирад,
Ё нестї аз њастї?
Њамачї дар дунёст, 
Ё дунё дар њамачї? (5, 20)

 Мусалламан, дарунмояи шеърро њар шоир аз аноси-
ри фарњанги љомеаи худаш ихтиёр мекунад ва, албатта, чи-
гунагии вазъи љомеа ба чї гуфтани шоир хеле таъсиргузор 
аст. адабиётшинос Матлубаи Мирзоюнус ќайд кардааст, 
«асли матлаб шахсияти шоир ва дунёи зењни ўст, зеро асо-
лати њунар дар тасвир падид меояд, ки он њам зодаи эњсосу 
отифаву таљрибаи гўянда аст» (1, 185). 

Дар мавриди инъикоси манзарањои воќеии зиндагї 
дар шеъри Эњсон Раљабї Нуралї Нурзод таъкид мекунад: 
«…Ба сарњади шеър кўчонидани ин њама манзарањои зин-
дагии воќеї, ки њамакнун дар бори хотирањо мањфузанд, 
баробари иќтизои њунари нигорандагї, мушоњидаву бар-
дошт ва нигоњи шоиронаро хостор аст» (5, 9). Эњсон Раља-

бї бо мушоњида ва нигоњњои шоиронааш дар эљоди маъ-
нињои ноб кўшишњои муфид ба љой гузоштааст. Маънио-
фарии шоир аз мушоњида ва натиљагириву бардоштњояш 
маншаъ мегирад. Аз ин ашъор бо чигунагии дунёи зењнии 
шоир ошно мешавем:

Момаам
Алифбо намедонист
Аммо,
«Шоњнома»-и зиндагї хонда буд
Дар мадраси Имон, Инсоф, Садоќат (5, 56).

Ин гуна андешањои иљтимоии љомеа дар сурудањои 
ин маљмўа бо фаровонии корбурд имтиёз доранд. Дар 
сурудањои шоир рўњи замон инъикос ёфтааст. Њамзамон 
шоир иљтимоъро ба сифати унсури маънисоз ва тасвиро-
фар истифода мекунад:

Дилам мехоњад
Равам ба бозор
Кампиракони пистафурўшу 
Салафанфурўшро
Табрик гўям,
Ба иди гулњо,
Љавонї,
Ошиќї (5, 76).

Дар баробари баёни мавзўоти гуногун дар эљодиёти 
шоири љавон нуктаи бисёр муњиме, ки дар маъниофариву 
тасвирсозї мутаваљљењ месозад, ибораву таркибњое мебо-
шанд, ки ба василаи вожањои ѓайришоирона эљод шуда, 
бадеияти баланди шеърро таъмин кардаанд. Ин гуна ибо-
рот дар шеърњои маљмўаи «Як чењра табассум» корбурди 
фаровон доранд. Чунончи, ибораи таркибии «Дастони 
дурушти ќисмат» басо шоирона омадааст, аммо дар асл 
«дурушт» вожаи шоирона нест, аммо ба њам овардани се 
вожа «даст», «дурушт» ва «ќисмат» таркиби љолибу дар 
зењнмонданї эљод кардааст. Ибораи таъсиргузори «ќабзаи 

сахти таќдир» танњо дар натиљаи ба њам омадани «ќабза, 
сахт ва таќдир» нав ба назар мерасад. «Чашми берањми 
зиндагї» низ аз њамин гуна вежагї бархурдор буда, шоир 
дар ин њамоиши калимот ба таъсирнокии мўњтаво низ та-
ваљљўњ кардааст. Агар мутаваљљењ шавем, шоир метаво-
нист аз вожањои «чашм» ва «зиндагї» як таркиби љолиб 
офарад ва «чашми зиндагї» гўяд. Аммо бо њузури вожаи 
«берањм» таъсири ин таркиб ва тозагии тасвир таъмин шу-
дааст. «Чашми берањми зиндагї» таъсири мўњтаворо беш-
тар месозад. 

Дар сурудањои Э. Раљабї корбурди њунармандонаи 
калимот дар маъниофарї шоистаи тањсин аст. Шоир ба ва-
силаи иборањои зебое, амсоли «мижгони абр», «шањри хо-
тир», «чашмони кўчањо», «гули мењрубонї», «хандаи аќл», 
«растаи некандешон», «пешонии девор», «занљири умр», 
«саломи гуноњ», «панљаи хаёл», «садои хомўшї», «нияти 
сабз», «рагњои гули орзу», «дўкони андешањои сабз», «гул-
дастаи мењр», «дарахти тафаккур», «кўњи сабр», «кўлвори 
њасрат», «тахтасанги ирода», «оташи хиљолат», «баргњои 
хиљолат», «вараќи оњарии рухсор», «ќаламрави фироќ», 
«фаромўшхонаи тафаккур», «гулдони хотира», «лолаи 
сурхи хиљолат», «чашмони кўри зиндагї» маънињои нобе-
ро эљод ва шеъри дилнишинеро тараннум мекунад:

Ман
Шикоят аз дастони дурушти таќдир надорам.
Шикоят аз дастони ту дорам,
Ки замоне овезаи гарданам буданд.
Имрўз,
Бо ангушти инкор
Сўям ишорат доранд (5, 97).

 Љолибии тасвир ин љост, ки шоир тасвири ѓайриин-
тизорро пешорўи хонанда мегузорад. Хонанда аз шико-
ят ба ќисмат ва таќдир зиёд шунидааст, аммо аз таќдир 
шикоят накардан ва гунањкорро муаррифї намудан аз 

нигоњи дигари шоири љавон дарак медињад. Яъне, шоир 
намехоњад дар паси вожаи таќдир аз воќеият ва омилњои 
сар задани хатоњо пинњон шавад. «Шикоят аз дастони ту 
дорам» мисраи калидии банди мазкур аст, ки табъи нозуки 
хонандаи муосирро мутаваљљењи хеш месозад.

Дар ќисмате аз маљмўаи «Як чењра табассум» суру-
дањои кўтоњи Эњсон Раљабиро мутолиа мекунем. Эњсос ме-
шавад, ки шоир мехоњад дар эљоди сурудањои кўтоњ низ ба 
тозакорї ноил шавад. Дар ин замина талоши муваффаќи 
ўро мушоњида кардан мумкин аст. Аслан, шеъри кўтоњ су-
рудан мањорат ва истеъдоди волоро таќозо дорад, зеро дар 
ќолаби кўчак баён доштани андешањои бузург кори сањлу 
сода нест. Сурудаи кўтоњ новобаста аз он ки дар чанд мисраъ 
љамъбаст мешавад, дар хеш бояд хулоса ва натиљањои му-
шаххаси фалсафї ва иљтимоиро љой дињад. Навиштани су-
рудаи кўтоњ на ба њар шоири њунарманд даст медињад. Дар 
ин гуна нигошта бештар таъсири замон ва диди муаллиф-
ро мушоњида мекунем. Сурудањои кўтоњи Эњсон Раљабї 
аксаран њамин гуна вежагиро касб кардааст. Шоир мегўяд:

Ба чашмонат
Ташбењ наёфтам
Чашмонат 
Шабењи чашмонат (5, 133).

Дар сурудаи мазкур мо бењтарин ташбењ ва тасвир-
ро дар мавриди васфи чашмони ёр мушоњида мекунем, 
ки ин њама содагї љозибаи фавќулода доранд. Тасвири 
кўњнаи «васфи чашмони ёр» бо баёни нав ѓайриинтизор 
эљод шудааст. Дар ин навъ сурудањо хулоса, яъне, мисраи 
охир бояд пурќувват бошад ва тамоми тасвирро равшан 
кунад. Ин љо тасвири «Чашмонат шабењи чашмонат» 
пурра аз ин мушаххасот бархурдор аст. Агар таваљљўњ 
кунем, дар ин суруда вожаи зиёд истифода нашудааст. 
Шоир танњо бо ду вожаи калидї – «чашм» ва «ташбењ» 
маънии љолиб ва љавобгў ба завќи хонандаи муосирро ме-

офарад. Калимаи «чашм» дар ин суруда се даъфа такрор 
мешавад, ташбењ бошад, бо истифодаи синоним ду бор. 
Аммо истеъдоди шоир аз ду вожа як шеър меофарад, ки 
як љањон маънї дорад. Яъне, адами танаввўи вожањоро 
шоир њунармандона дар тасвир ба кор гирифтааст. Ис-
тифодаи босалиќа аз санъати такрор низ дар ин сурудаи 
кўтоњ шоистаи зикр аст.

Тасвири аљиби дорои маънии баланди фалсафї дар 
кўтоњсурудаи зер ба мушоњида мерасад:

Аз шайтон бояд омўхт 
Рисолати буданро! (5, 132)

Воќеан, натиљагирї ва хулосањои шоири љавон дар 
ин кўтоњсуруда низ њунармандона ба ќолаби тасвир рехта 
шудааст. Шояд миёни муњаќќиќин рољеъ ба ин навъи суру-
да фикру назарњои гуногун ба миён оянд, аммо, ба њар њол, 
дар он њузури андеша ва баёни модернии тасвир инкорна-
шаванда аст. 

Баробари ин њама тозагўї дар кўтоњсурудањои шоир 
тасвирњои кўњна ва кўшишњои бебарори баёни сухани 
тоза эњсос мешаванд, масалан, дар пораи зер бадеияти 
шеъриро аслан эњсос намекунем ва баёну маънї низ хеле 
обшуставу кўњнаанд:

Аљаб ноз дорад Шабнам,
Чун хуршед ба дидораш ояд,
Мегурезад! (5, 61).

Дар ин суруда мўњтаво кўњна ва тарзи баёни нав бе-
барор анљом ёфтааст.

 Дар шеъри сапеди «Муњаббат њаст» дарунмояи басо 
зебову тасвирњои љолиберо мушоњида мекунем, шоир хеле 
равону дилнишин њосили андешањояшро дар њар вожа 
таљаллї медињад, аммо, мутаассифона, бо вуљуди ин да-
рунмоя ва тафаккури љолиб шеър ба камбуди шаклї – 
риоя нашудани ќофия рў ба рў шудааст. Дар банди аввали 
шеър шоир «тарам», «дилам», «мастиям», «њастиям»-ро 

ќофия мебандад. Аммо пасванди «ам»-ро ба сифати ќофия 
ќабул кардан чандон сањењ нест. Пас «тар», «дил», «њастї» 
ва «мастї» ба њамдигар ќофия буда наметавонанд. Њамин 
мушкил дар банди дувуми шеър низ ба мушоњида меояд. 
Шоир «чашмњоям»-у «хандањоям»-ро ќофия намудааст, 
лекин «њоям» ин љо вазифаи пасвандро иљро карда, на-
метавонад чун њарфи ќофия ќабул шавад, аз ин љост, ки 
«чашм» ва «ханда» њамќофия намешавад.

Яъне, метавон гуфт, дар бархе маврид шакли зењнии 
шеър бо шакли зоњирї созиш наёфтаанд.

Дар бахши шаклњои суннатї бо чанд ѓазал ва рубо-
иву дубайтии Эњсон Раљабї ошно мешавем. Ба назар ме-
расад, ки шоир ба шаклњои наву модернии баён нисбатан 
бартарї медињад. Дар сурудањои суннатї низ тахайюл ва 
кўшиши баёни нави шоир эњсос мешавад. 

Дар шаш ѓазал ба бањри њазаљ бештар таваљљўњ сурат 
гирифтааст. Ѓазалњо дар вазни њазаљи мусаммани ахраб 
(мустафъилу мафъўлун мустафъилу мафъўлун ва ё мафъ-
ўлу мафоїлун мафъўлу мафоїлун) –

Њар лањза, ки мехонам, бозам њама нодонам,
Аз рафта пушаймонам, з-оянда парешонам (5, 146).

				    *   *   *
Шўридатар аз дардам, печидатар аз оњам,
Бигзашта туро падруд, оянда намехоњам (5,148).

ва њазаљи мусаммани ахраби макфуфи мањзуф (мастаъ-
филу мастаъфилу мастаъфилу фоъил) эљод шудаанд:

Рўзи чї саид аст туро дидану мурдан,
Аз дањр њамин ишќи ту бигрифтану бурдан. 

(5, 149)
Зимни ошної бо чакидањои шоир дар ќолабњои ру-

бої, дубайтї ва ѓазал низ баъзан мушкили вазн ба чашм 
мерасад. Чунончи, шоир ѓазали «Њарфи аввал њарфи охар 
нест»-ро бо вазне (фоилотун фоилотун фаъ) оѓоз кардааст, 
аммо аз чї сабабе дар мисраъњои баъдї оњанги ѓазал таѓй-

ир (фоъилотун мафоиъилу фаъал) меёбад. Дар дубайтии 
зер услуби баён ва ќофияву радиф риоя нашудааст:

Ту рўзе меравї, медонам, афсўс,
Арўсе мешавї, медонам, афсўс.
Вале ман дар сари роњи ту умре
Ба ёди омадат мемонам, афсўс (5, 155).

Аз нигоњи мушаххасот ва ќавонини шеърї дар байти 
аввал «меравї», «мешавї» ќофия, «медонам афсўс» радиф 
аст. Дар байти сонї чунин ќофия ва радифро мушоњида 
намекунем. Дар ин байт «афсўс» радиф буда, «мемонам» 
бо «медонам» ќофия шудааст, ки дуруст нест.

Дар њошияи ин назари иљмолї метавонем гўем, 
ки Эњсон Раљабї тавассути њунару истеъдод ва завќу 
салиќаи хуш дар љодаи офариниши каломи мухайял 
гомњои аввалинро устуворона менињад. Дар ин пайроња 
ба њунарвари љавон огоњии хуб аз мероси адабиёти клас-
сикї ва муосир, бањрабардорї аз адабиёти њамзабонон, 
бархўрди зиёд аз адабиёти љањон ва ќонуниятњои наза-
рии шеъри форсї-тољикї мададгор хоњад буд. Завќу са-
лиќа ва нигоњи наву талошњои пайвастаи Эњсон Раљабї 
бар ин бовар мўътаќид месозад, ки дар ояндаи наздик 
дар майдони адабиёт шоири соњибсабку соњибистеъдод 
муаррифї хоњад шуд ва ба рушди шеъри муосири тољик 
сањм хоњад гузошт. 

САБКИ ШЕЪРИ ЗУЛОЛ ВА ИСТИЌБОЛИ ОН

Аз рўзе, ки шеъри зулол ба олами адабиёти муоси-
ри форсї ворид шуд, чанд муддат гузашт ва сабки љадиди 
ин навъ њаводорон ва пайравонашро пайдо кард. Имрўз 
бархе шоирони порсигў аз мамолики Эрону Афѓонистон, 
Тољикистон, Озарбойљон, Арабистон ва соири давлатњо 
дар ин сабк эљод мекунанд. 

Дар ин фурсат мољарои шеъри зулол њам ба миён 
омад ва чунин даъво пайдо шуд, ки сабки ин навъи шеър 
дархури адабиёти муосир наметавонад буд ва агар ќобили 
ќабул њаст, чизе беш аз ќолаби навбатї нест.

Ба ин маънї, сабки шеъри зулол баробари зуњур кар-
данаш аз љониби бештари муњаќќиќони Эрон мавриди ин-
тиќоди шадид ќарор гирифт. Яке аз мухолифони ин сабк 
шоир ва мунаќќид Сайидсулаймонпури Урумї зимни як 
наќди шадид ин сабки навзуњурро дар «Сомонаи шоирони 
порсизабон» ќобили ќабул надонист ва андешаву ќавони-
ни бар ин сабк ихтисосёфтаро лаѓв кард. Ин шоири эронї 
гуфтааст, ки њудудан бисту чанд сол пеш ин ибтикор тавас-
сути шоире ба номи Муњаммади Фардин (1315-1389 њиљрї) 
дар бархе анљуманњои адабї матрањ шудааст, ки баъдан 
тавзењоти фаннияшро дар китобе бо номи «Оњанги ишќи 
пўё» мунташир сохт. Урумї ин ќолабро њамчун сабки ља-
дид напазируфта, иддао дорад, ки онро Муњаммади Фар-
дин бо номи «Оњанг» ќаблан суруда буд.

Бино ба таъкиди Саидсулаймонпур «њар ќолаби ќа-
димї ё љадид, ки мўњтавои заиф ва такрориро дар забони 
заиф ироа дињад, роњ ба љое намебарад» (5,6). Комилан ду-
руст аст. Новобаста аз он, ки дар кадом ќолаб шеър эљод 
мешавад – ѓазал, ќасида, рубої, шеъри сапед ва нимої, 
њамзамон шеъри зулол – агар мўњтавои ѓанї ва забони 
нобу олї надошта бошад, њељ гоњ ба дили хонанда роњ на-

меёбад ва дархури ниёзњояш низ наметавонад бошад. Бањс 
перомуни њамчун сабки тозаи адабиёт пазируфта шудан 
ё нашудани шеъри зулол муњаќќиќинро ба ду гурўњ људо 
кард. Мухолифони чун сабки тозаи адабиёти пазируфта 
шудани шеъри зулол бар онанд, ки он дар хушбиноната-
рин њолат иддаои як ќолаб дорад, на эљоди як сабк. 

Аммо мувофиќон умеду бовар ба ояндаи неки шеъ-
ри зулол доранд, дар пазирої ва омўзиши ин сабканд. 
Минљумла, бунёдгузори сабки шеъри зулол Абулфазли 
Додо бар ин наќди усулии љаноби Сайидсулаймонпур по-
сух ироа карда ва дурустию сањењии ин сабкро бо далелњои 
илмї ба исбот расониданї шудааст.

Додо мўътаќид аст, ки агар дар љањон сабки адабие 
ироа шавад, ки бештар аз се нафар (донишмандон) амалан 
аз он сабк њимоят кунанд, пас он сабки муваффаќ аст.

Имрўз теъдоди зулолсароён ва шумори он шоироне, 
ки бар ин сабк шеьр менависанд, дар њоли афзоиш аст ва 
ба тадриљ зулолсароёни афѓонию эронию тољик дар њоли 
зуњур кардан њастанд. Бино ба иттилои сайтњои шеърии 
форсї имрўз дар љањон беш аз 200 нафар бо ин сабк шеър 
месароянд. Абулфазли Додо Билвердї, Марзия Хадир, Яз-
дон Салоњї, Мањдии Гўрони Урумї, Тоњира (Митро) Араб, 
Муњаммадрасули Бовандпур, Алиризо Азимї, Масъуди 
Љаъфарзода, Муњаммади Љањонгирї, Сайиди Миртолибї, 
Бењзоди Чањортангї, Марзия Ављї, Мањдии Юсуфинажод 
(Лўливаш), Њамид Њамидзода (Эрон), Сайид Мустафои 
Соис, Фахими Орин, Карим Њайдарзода (Солик), Саид-
зоњири Мўсавї (Афѓонистон), Аъзами Хуљаста, Бењрўзи 
Забењуллоњ, Зафар Сўфии Фарѓонї, Абдулвоњиди Зевар, 
Фирдавси Аъзам, Андари Хуросонї шоироне њастанд, ки 
сабки љадидро хуш пазируфтанд ва ашъори зулоли ноб 
эљод мекунанд.

Пас, ин ду сол ба шеъри зулол чї дод ва ба мувофиќо-
ну муќобилон барои будан ва ё набуданаш чун сабки шеъ-

рї чї далоиле ба бор овард?
Оё сабки шеъри зулол метавонад мўњтаво ва забони 

ноб дошта бошад, яъне, хешро аз чунин бардоштњо – «њар 
ќолаби ќадимї ё љадид, ки мўњтавои заиф ва такрориро 
дар забони заиф ироа дињад, роњ ба љое намебарад» –ди-
фоъ кунад.

Аксари ањли тањќиќ бар ин назаранд, ки шеъри нав аз 
шеъри суннатї, ки имрўз дар адабиёти муосир чун сабки 
маъмулии шеърї шинохта шудааст, бо мухтассоти забонї, 
фикрї ва адабии хеш тафовут дорад. Сабки шеъри зулол 
чї?

Мувофиќон ва зулолсароён хасоиси куллии сабки 
љадиди зулолро бад-ин гуна мешиносанд ва чунин таъ-
риф кардаанд: «Шеърест, бо тўли вазни зина ба зина, ки 
ба таври мусовї аз кам шурўъ шуда ва дар кам низ ба ит-
мом мерасад. Ин навъи шеър дорои 5 ило 11 сатр мебошад. 
Аз лињози вазн тўлонитарин сатр, ки сатри миёна ё ќалби 
шеър мебошад, «сатри модар» ва сатрњои атрофи онро «са-
трњои ќарина» мегўянд. Шеъри зулол дорои ду навъ (арўз 
ва озод) аст, ки њар кадом барои худ усул ва таърифи хоса 
дорад. Ба таври куллї, шеъри зулолро ба чањор навъ таќ-
сим кардаанд: а) Зулоли арўзи ќофиядор, б) Зулоли арўзи 
бидуни ќофия, в) Зулоли озод, г) Зулоли пайваста. 

Зулолгўён таъкид доранд, ки дар њар чањор навъи 
фавќ ќонуни куллии шеъри зулол муроот мешавад, лекин 
байни њам тафовут доранд ва ин тафовутро чунин шарњ 
додаанд:

– дар шеъри зулоли арўзи ќофиядор вазн бо оњанги 
мусиќиёии равони арузї пеш меравад ва аз ќофия ба тавре 
њисобшуда истифода мешавад. Ба ин тартиб, ки ду сатри 
аввалу дувум, сатри охир ва баќияи сатрњо якдармиён до-
рои ќофиянд.

– дар шеъри зулоли арўзи бидуни ќофия вазн бо 
оњанги мусиќиёии равони арўзї пеш меравад, аммо шоир 

муќайяд ба ќофия нест, метавонад, аслан истифода наку-
над ва ё дар ду-се сатр ба унвони орояи адабї љињати зебої 
ба кор бубарад.

– дар шеъри зулоли озод аз оњанги равони арўзї ба-
рои сатрњо истифода намешавад ва, мусалламан, радиф ва 
ќофия њам даркор нест.

 – дар шеъри зулоли пайваста ду ё чанд мисраъ пушти 
сари њам дар як мазмун навишта мешаванд. Ба иборае, 
агар дар мавзўе ду ё чанд шеъри зулолро зери њам ќарор 
дињем, онро зулоли пайваста мегўянд. Дар ин њол њам тамо-
ми сатрњои ќарина ва сатрњои модар бо љуфтњои њамтиро-
зашон дар як вазну оњанг ва ё дар як андозаи њиљої ќарор 
дошта, аз се навъ иборат мешавнд:

а) шеъри зулоли пайвастаи арўзи ќофиядор;
б) шеъри зулоли пайвастаи арўзи бидуни ќофия;
в) шеъри зулоли пайвастаи озод.
Шоирони зулолгў талош доранд, ки ин сабки тоза 

дар адабиёти муосир асолати воќеии шеърро ба љо оварда 
тавонад. Пайравони ин навъ шеър новобаста аз бањсњои 
ањли назар дар сабки нав эљод мекунанд. Чунончи, шоири 
тољик Бењрўзи Забењуллоњ мегўяд: 

Зулолро дуруд,
Хурўши чашмаи гулобро дуруд,

Фурўѓи шеьри ошиќони офтобро дуруд,
Камоли маъниву фасоњату балоѓати сухан турост!

Ба шеъри шоири замона – инќилобро дуруд,
Зулоли сода, бениќобро дуруд,

Зулоли нобро дуруд!
Љанбањои њунариву вежагињои сабкии шеъри зулол 

ва бурду бохташ дар давоми њастии он дар арсаи адабиёти 
порсї чї гуна буд?

Омўзиши мо низ иќдоми муќаддамотї буд барои ши-
нохти воќеии ин сабк.

Шеьри зулол дорои навиштори хос, баёну забони хос 

ва дорои ритми мусиќиёии хос аст. Ба иддаои пайравон он 
чї шеъри зулолро аз дигар шеърњои муосир људо мекунад, 
доштани ќолаби беназир ва ќонунманд будани он аст ва 
њатто баррасии ќолабаш аз лињози сохтори берунї ва назм 
низ аз дигар шеърњо фарќ мекунад. (5)

Пас, шоирони зулолнавис аз ин сабке, ки забони хос 
ва навиштори вежаро таќозо дорад, чї гуна њунарварї 
кардаанд? Дар ин нигоњ бештар дунболи њамин пурсиш 
будем, ки шеъри зулол дар арсаи адабиёти имрўз чї дасто-
вардеро ба пай овард ва чї камї дошт? 

Дар асл ба таъкиди шоири номвари тољик Доро 
Наљот «…шеър тафаккур аст, ки дар сатњи баланди завќу 
дониш ќарор дорад». Њузури њамин завќи баланду дониш 
ва тафаккури ѓайримунтазира дар сабки шеъри зулол ба 
мушоњида мерасад?

Имрўзњо шеъри зулоли Абулфазли Додо Билвердиро 
аз намунаи бењтарини ин сабк мешиносад. Шоир дар шеъ-
ри «Fарибтар биљўш» чунин тасвирњои маъниро бо анде-
шањои шоирона ба ќалам мекашад:

Ситора шав,
Ба шеърам истиора шав,

Каме зи пардаи киноя дур бош,
Ба ёдам, эй дили шикаста, чун њазорпора шав.

Гузори губтањои хурд ба зери абрувонат обшорњо,
Лаболаб ошиќона бош, аз ин хаёли вожгун ба ављњо савора шав,

Fарибтар биљўш, то музоб санги љўшро равона кун,
Fарибтар бисўз, то шаби башар шарора шав.

Ва боз кун дањони сарди боѓро,
Барои лола чора шав,

Бањора шав.
Дар ин шеъри зулол нахустин нуктае, ки хонандаро 

мутаваљљењ мекунад, мусиќияти калом аст, ки дар натиљаи 
риояти ќавонини сабкї ироа шудааст. Њамин мусиќият хо-
нандаро ба сўи маънии шеър мекашад ва ба василаи шакли 

зоњирї хонанда ба шакли зењнии навиштор таваљљўњ меку-
над. Ошноии хуб бо ќавонини сабкї ва мусиќияти калом, 
ки шоир бо он хуб мусаллањ аст, аз интихоби вожањо дар 
шеъри зулоли фавќ равшан аст. Метавон гуфт, њарфи «ш» 
занљираи пайвасткунандаи савтияти ин шеъри зулол аст. 

Мусаллам аст, ки бадеияти шеър љанбањои њунарии 
он – сабки бадеї, ќонуниятњои жанрї, ритму оњанг, образ-
нокии сухани бадеї аст. Тањќиќу баррасии љанбањои њу-
нарии шеъри зулол ковиши амиќу даќиќро таќозо дорад, 
зеро рушду такомули шеъри зулол ба нерўманд шудани 
љанбањои њунарии шеър тавъам мебошад. Зимнан бояд 
гуфт, ки барои офариниши шеър танњо мазмуни олї ки-
фоят намекунад ва гарчанде асоси шеър маънї аст, баёни 
зебову муассири мўњтаво зарурати шеърист. Ин зарурати 
шеърї, пеш аз њама, тасвири хаёл ва забони шеър аст. Ал-
батта, бадеияти шеър дар адабиётшиносии муосир бесо-
биќа набуд ва ин њунар аз адабиёти чандњазорсолаи мо об 
мехўрад. 

Сабки тозаэљоди зулол низ бояд аз ин љанба шодоб 
бошад. Дар ин шеъри зулол Додо Билвердї корбурди 
њунариро густариш ва маънии бикрро дар тасвири ноб 
ѓунљоиш медињад ва мегўяд: «Гузори губтањои хурд ба зери 
абрувонат обшорњо; Лаболаб ошиќона бош, аз ин хаёли 
вожгун ба ављњо савора шав». Ба василаи ин тасвир хонан-
да аз гузори губтањои тасвир лаболаб ошиќона мешавад, 
ки њадафњои воќеии шоир аз тараннуми ин шеъри зулол 
дар бањорона намудани атрофиён аст. Таркибњои воќеан 
шоиронаи «Гузори губтањои хурд», «ба зери абрувонат об-
шорњо», «дањони сарди боѓ», «Барои лола чора шав» дар 
таъмини бадеияти суруда хидмат кардаанд.

Мушоњида шуд, ки риояи мушаххасоти сабкї барои ба-
ёни мўњтаво ва корбурди њунармандонаи васоили тасвирсоз 
– санъатњои бадеї халал ворид накардааст. Яъне, мўњтаво 
дар ќафаси ќолаб зиндонї нест, балки созиши зебои шак-

ли зењнї ва зоњирии суруда эњсос мешавад.
Дар шеъри зулоли дигаре ба унвони «Њакро бичин» 

(шеъри зулоли арўзи пайвастаи ќофиядор) Додо мегўяд:
Эй боѓбон,

Бархез аз хоби гарон!
Об аз гулўи нањр мерезад ба чоњ

Рањме барои ѓунчањои ошиќи ширинзабон.
Инак, ту бели ишќро бар даст гир

Бозуи дил кун имтињон.
Бархез, њон!

Дар ин шеъри зулол бар иловаи он ки шоир мушахас-
соти сабкиву адабиро риоя намудааст, ба баррасии мавзўи 
иљтимої мепардозад ва хулосањояшро шоирона бозгў ме-
кунад: «Бозуи дил кун имтињон; Бархез, њон!» «бели ишќ», 
«бозуи дил» тасвирњои тозаанд ва таъмингари поэтикаи 
шеъри модерн.

Албатта, њастанд ашъори зулоле, ки чандон дархури 
ниёзи хонанда ва адабиёт шуда наметавонад ва шоир дар 
эљоди шеъри зулол побанди ќафаси ќавонини сабкї мегар-
дад, аммо ин далел наметавонад ба њузури сабки шеъри 
зулол хати бутлон кашад, зеро чигунагии офариниш дар 
сабкњои гуногуни шеърї ба мањорати њунарии шоирон 
алоќаманд аст, на ба риояи ќонуни матрањшуда. 

Аъзами Хуљаста зиёд талош дорад, ки дар ќолаби 
шеъри зулол андешањояшро њунармандонаву шоирона та-
свир намояд, то сабки шеъри зулол низ рисолати шеърро 
ба љо оварда тавонад. 

Барои тасдиќи андешањо китоби «Чашмаи зулол»-ро 
вараќгардон мекунем. Воќеан, шеъри шоир дар вараќњои 
сабзи хаёлаш эљод мешаванд, саодатманд њамон шоире 
аст, ки гуфтааш дар зиёда маврид бесобиќаанд. Гузашта 
аз ин, њузури андешањои ирфонї, фалсафї, ошиќї ва иљти-
мої дар шеър ќимати онро боло мебаранд.

Ормони аслии Аъзами Хуљаста низ шоири саодат-



– 266 –

манд будан аст. Ба бовар метавон гуфт, ки имрўз ба ў ин 
саодат даст додааст:

Ту нагў, ки дур шудї аз ман
На!
Њамон гуна ки дар худат истодаї
Ту низ дар манї
Ва ман туро
Чу соя…
На!
Чу љон њамеша дар вуљуди ташнаам
Дар ин сароби зиндагї
Нигоњ доштаам,
Ки дар кавири ноумедињо
Умеди рустани дубораам шавї
Ва атри хандањои ту
Тараннуми бањор дар вуљуди ман
Дар ин хазони зиндагї шавад.

Ин љо мехоњем ба нигоњ ва тасвирњои шоирона дар 
сабки љадиди зулолсарої таваљљўњ кунем. Метавон гуфт, 
ки шоир ба истиќлоли эљодї расида ва андешањои бикраш 
дар сабки нави шеърї – зулол њулул кардааст.

Аксари навиштањои зулоли шоир содаву самимиянд 
ва, баробари ин, њама содагї дар жарф-жарфи њар вожа 
маънињои бикр нуњуфта, ки бо тасвир ва тахайюли ѓайри-
интизор таваљљўњи хонандаро ба худ мекашанд:

Бињишт
Урду зада

Бо лола дар ёла
Лаби чу сабза раќсон аст

Насиму атр мепечад бо њам
Ба сањро абр мегиряд
Ва ман бе ту бо ёди ту

Урду задам
Бе ту.

Воќеан, тасвирњо самимиянд ва бо сабки тоза омези-
ши зебо ёфтаанд:

Бояд фаромўшат кунам
Фарёдро чун њалќа дар гўшат кунам

Ёди туро берун кунам аз тори пуди хотирам
Дар олами матрукае чун муртаде бо ѓам њамоѓўшат кунам
Берун шавам аз банди Ту в-аз нав бисозам хешро, то дар 

љањони бешу кам
На, на! Мабодо инчунин, Ман бе ту њељам, њељ, њељ

Мастона о, бо бўса гулпўшат кунам
Чун љоми май нўшат кунам

Дар ин шеъри зулол низ диди шоир вусъат ёфта, фал-
сафаи инкори инкорро тобиши зебои тасвир бахшида, ба 
василаи ин мўњтавои кул «Ман бе ту њељам, њељ, њељ» ќув-
ват бахшидааст. Санъати такрор низ њамин вазифаро ба 
дўш гирифтааст «њељам, њељ, њељ». Ба андешаи мо, мисраи 
«Бояд фаромўшат кунам», чанд мисраи дигар, хоса «На, 
на! Мабодо инчунин, Ман бе ту њељам, њељ, њељ» њадафи 
шоирро дар бозтоби маънии воќеии зулол равшану пур-
таъсир мекунад.

Љои дигар шоир мегўяд:
Чора

Чу дидамат, нигоњ
Ба ман намекунї, зи сина оњ

Кашидаму зи сарнавишти шуму зишти худ,
Ки бар муроди мо нашуд, паноњ

Биљустам аз Илоњ
Мебинем, ки андешањои шоирона дар ќолаби шеъри 

зулол ѓунљоиши зебо ва тобиши дилрабо падид овардаанд. 
Маъмулан дар рушди љанбаи њунарии шеър иборот ва тар-
кибњои тоза мавќеи хос доранд. Фикр мекунем, дар сабки 
зулол низ бояд њамин нукта омили муњими таъмини баде-
ияти шеър бошад. Дар шеъри зулоли шоири тољик њамин 
гуна тарокиб бо касрати истифода имтиёз пайдо кардаанд: 

«ќолабу ќобу ќилу ќол», «табассум беибо гул карда дар 
боѓи лабон», «дар зулфи шумо пои дилам овехт», «муња-
ббати пиёдаам зи сояњои њисори ту гузашт», «рўи барги 
нарми Марям», «кавири интизори пурсароби бе уфуќ», 
«дарахти бенавои пайкарам љавонањо зада ба шоху барги 
сабз», «пару боли хоби манро кас надид», «чини пешонї 
уту шуд аз насими нигањат» ва ѓайра. Ин тарокиб аз диди 
модернї ва тахайюли ѓайримунтазираи шоир в гувоњї ме-
дињанд.

Ў мегўяд:
Шоири шеъри зулолам,

Њарфњою вожањоям шарњи њолам.
Мисраъњоям обшорон, њар њиљо чун мављи об

Байтњои зина-зина њам вуљудам, њам заволу њам камолам.
Нек бингар, шеъри ман чун акси дил ё ќатра аст,

Яъне, ман дур аз фазои ќилу ќолам,
Посухи садњо саволам.

*   *   *
Гиряњо ханда шуданд,

Ашкњо ахтари рахшанда шуданд,
Чини пешонї уту шуд зи насими нигањат,

Њарчи ожанг ба рухсори љабин буд, њама ранда шуданд.
Оре, оре, зи ќадамњои Ту дар олами ишќ,

Орзуњои дилам зинда шуданд,
Мањи тобанда шуданд.

Дар шеъри зулоли мазкур андешаи маъмулї бо диди 
модерн омезиш ёфта, шоир тасовири ноб эљод карданист. 
Воќеан, дар адабиёти классикиву муосир тасвири «гиряњо 
ханда шуданд» зиёд ба чашм мехўрад, аммо Аъзами 
Хуљаста дар коргоњи хаёли хеш ин тасвирро љилои модер-
нї бахшида, идоматан мегўяд: «Чини пешонї уту шуд зи 
насими нигањат / њарчи ожанг ба рухсори љабин буд, њама 
ранда шуданд» ва ин гуна тахайюл ва офариниши тасвир 

башорат аз диди нави шоир медињад. Ду мисраи мазкур-
ро мисраи калидии тасвир дар ин шеъри зулол шинохтан 
лозим аст. Мењвари тасвири шеъри зулол – андешаи тоза 
дар мисраъњои «Чини пешонї уту шуд зи насими нигањат 
/њарчи ожанг ба рухсори љабин буд, њама ранда шуданд» 
ѓунљоиш ёфтааст. 

Ќайд гардид, ки чигунагии љанбањои њунарии шеър 
пеш аз њама ба иќтидори њунарии њар шоир марбут аст. Ва 
шеъри зулоли зер бо номи «Ќанд мехоњам» аз њамин дид ва 
љањони њунарии шоир бозгў аст:

Лабат ку? Ќанд мехоњам,
Fаминам, нозанин, лабханд мехоњам,

Забонатро макун чун барги истењзо арўсаквор,
Ки ман бањри тамос бо ќалби ту симкартаи њушманд мехоњам.

Мазан ќайчї ба гесўят, ки гар љабри ту боло шуд
Барои куштани худ банд мехоњам

Ва бо пайванд мехоњам.
Ин шеъри зулол бо он ки њамаи хусусиятњои сабки-

ро риоят мекунад, бархурде аз њунари нигорандагии шоир 
ва диди модерни ў гирифтааст. Савтиёт ва поэтикаи суру-
даи мазкур низ зењни хонандаро навозиш мекунад. Шакли 
зоњирї ва зењнии мўњтаво ба њам пайвасти зебо ёфтааст. 
Сатри модар низ аз тасвири модерн сероб аст: «Ки ман 
бањри тамос бо ќалби ту симкартаи њушманд мехоњам». 
«Симкартаи њушманд» маъмултатарин симкорте аст, ки 
имрўз дар љањон мавриди истифода ќарор дорад. Ва пай-
дост, ки симкартаро љомеа барои тамос истифода мекунад 
ва њамин фанноварии замонро шоири муосир ба шеъри зу-
лоли хеш мекашад ва мегўяд: «бањри тамос бо ќалби ту» 
«симкартаи њушманд мехоњам». Ин тасвир мўњтаворо му-
ассир ба љилва овардааст.

Њамин гуна тасвири дар зењн монданї дар шеъри зу-
лоли «Артиши ќалб»-и шоири эронї Муњаммадрасули Бо-
вандпур хонандаро бо љозибааш мафтун мекунад:



– 270 –

То ки шудам масти ту,
Љоми муњаббат задам аз дасти ту,

Шамс хиљил гашт парешону нигоњат намуд,
Моњиву бас муфтахирам гар бишавам чокари дарбасти ту,
Дидамату артиши ќалбам аљабо гашта ба тасхири ду пилки кабуд.
Чабњаи ишќ омадаам то ки кунам буду набудам ба фидои њамаи њасти ту
Дилкашиву мањвашиву боѓчаи найшакар андар дањанат бар суљуд,

Кушта шудам бо хами абрўи гање фавќу гање пушти ту,
Лаъли яман талъаташ аз гавњари рўят рабуд,

Таркиши љоду равад аз шасти ту,
Боиси пайвасти ту.

Фаќат мисраи «Дилкашиву мањвашиву боѓчаи най-
шакар андар дањанат бар суљуд» метавонад бозгўи пањно 
ва имконоти њунарварї дар ќавонини тозаи шеър бошад. 

Яке аз шеърњои Мањдии Юсуфинажод (Лўливаш) ба 
номи «Шоирам кардї» намунаи хуби ашъори зулол аст:

Фазои зењн ошуб аст,
Нигоњи мунтазир бар љода маслуб аст,

Тарак нишастааст бар сутуни сабри ман бону.
Чї фикр кардаї, ки сабри айюб аст?

Бирас, ки буданат хуб аст!
***

Fазал ѓазал дуо кардам,
Зулоли шењр назри лањзањо кардам,

Сапед то сапеда рух ба рух дахил шуд бар моњ.
Бубин кабўтаронаваш чињо кардам,

Ба шењр иќтидо кардам.
Ин шеъри зулол дар ритми якнавохт ва дилнишин 

эљод шуда, мўњтавояш низ шоистаи таваљљўњ аст. Агар бар 
«сутури модар» назар дўзем, аз диду њунар ва истеъдоди 
шоир огоњ хоњем шуд: «Тарак нишастааст бар сутуни сабри 
ман бону», «Сапед то сапеда рух ба рух дањил шуд бар мо». 
Мафњум дар сатрњои модарии шеъри зулол бар ављ мера-
сад. Сатри модарии ин шеъри зулол тасвиркории зебо аст. 

Њамин гуна тасвирро зиёд пушти њам чидан имкон 
дорад: «Ало, дењќон, биё бар дашту сањро, то зи дасти 
хок зар гирем; Зимистон рафту гармо чашми сармасти 
дарахтонро дубора мекушояд, оњ» (Фањими Орин, шоири 
афѓон), «Фурсате дењ, то ки бо як бўса аз нав, нав шавам», 
«Бо шукўњи як њамоѓўшї сазоворам намо» (Яздон Солењї, 
шоири эронї), «Амон аз ин дили сангат, ки бемењр асту 
беоташ», «Чу испандам, ки дар оташ фитодастам» (Бењзо-
ди Чањортангї), «Рухро аён кай мекунї, бепарда гў пўсида 
љон; Кай? Юсуфо, гаште занї дар Мисри љон» (Муњам-
мади Љањонгирї, шоири эронї), «Манам то шаб ба љаш-
не дар рухат мастона хуш будам ва гирёндида хандидам» 
(Муњаммадрасули Бовандпур, шоири эронї), «Ту мечар-
хию танњої зи боѓи доманат гулњо ба фарши хона мепо-
шад», «Каломи ошиќонаро, нигоњи шоиронаро, садои чун 
таронаро; Таљассуму таровате зи боѓи истихора омадї, са-
лом», «Ва аз танини ў пиёлаи вуљуди ман пур аз шароб», 
«Солуни ёдњои ман; Аз коби акси ишќи сабзи ту пур аст» 
(Аъзами Хуљаста, шоири тољик). 

Њамин тавр, дарунмояи шеъри зулол аз мазомини зе-
рин шакл гирифтааст:

а) ирфон ва ишќи Худо;
б) ишќ, муњаббат ва сарчашмаи зебоињо;
в) иљтимоиёт ва њаводиси рўзгор;
г) тасовири зебоињои табиат;
д) бархурди инсон бо љањон.
Шоирон дар баёни мазмуну мўњтаво асосан ба ду 

тарзи баён такя намудаанд.
Аввалан, барои инъикоси мавзўъ аз баёни ошкоро ва 

урёни андеша истифода шудааст;
Дувум, шуаро барои инъикоси мавзўъ аз баёни сам-

булї мадад љустаанд. Њар ду тарзи баёни мавзўъ ва мўњта-
во хосияте доранд.

Дар шеъри зулол барои бознамоии њаводис ва ифо-

даи мушаххаси дардњои љомеа бештар аз баёни самбулї 
суд љуста ва мўњтаво бо диди шоиронаи љадид ва бадеияти 
хуб пешкаши хонанда гаштааст.

Албатта, мо дар ин нигошта танњо ба дунёи тасвир, 
тахайюл ва диди шоирона дар сабки шеъри зулол диќќат 
кардем. Фикр мекунем, ба њар њол сабки шеъри зулол ба 
адабиёти муосир ворид шуд ва чї гуна ќабул шудани ин 
сабк аз љониби њаводорон, пеш аз њама, ба мањорати њуна-
рии шоирони мо иртиботи ногусастанї дорад.

Њимоятгарони пойдории шеъри зулолро зарур аст, то 
дар чунин мавќеият ба унвони таъсиргузорон ва бунёдгу-
зорони сабки шеъри зулол талоши бештар дошта бошанд, 
бо эљоди њунармандонаи ашъори пурмаъно, ки сохтора-
шон аз тасовири нобу дилнишин шодоб аст, арсаи адаби-
ёти имрўзи моро гуњарбор кунанд. 

ЧАШМАНДОЗИ НАВ БА АДБИЁТИ МИЛЛЇ
Матлубаи Мирзоюнус. Адабиёти миллї ва 

муколамаи фарњангњо (Хуљанд, 2016)

Китоби нави адабиётшиноси шинохтаи тољик Матлу-
баи Мирзоюнус «Адабиёти миллї ва муколамаи фарњан-
гњо» маќолањои мухталиферо дар мавриди масъалањои 
умдаи адабиётшиносї дар бар мегирад.

Дар ин китоб нуктањои муњими марбут ба адабиёти 
форсу тољик, адабиёти муосир, наќди адабї, равобити ада-
бї, муколамаи фарњангњо ва шинохти мероси занони су-
ханвари форсу тољик мавриди баррасї ќарор гирифтаанд.

 То имрўз Матлубаи Мирзоюнус бо бештар аз 200 
асари илмї ба рушди адабиётшиносии тољик сањм гузо-
штааст.Китобњои арзишманди ў «Дар љустуљўи љони су-
хан», «Масъалањои сабкшиносї», «Тањлили услуби осори 
адабї», «»Пушкин и Восток», «Голубая родина Фирдоуси» 
ва ѓайра дар шинохти масъалањои умдаи таърихи адабиёт 
ва рушди адабиётшиносии тољик наќши мунир доранд.

Матлубаи Мирзоюнус дар тадќиќоти хеш бештар ба 
бозгўи наќш ва маќомизанони суханвар дар таърихи ада-
биёти форсї, зиндагиву осор ва вижагињои суханварии 
занони порсигўй таваљљўњ карда, рисолањое аз силсилаи 
«Хубони форсигў» – «Сиришке дар лола» (Нигоњ ба зин-
дагї ва осори Робияи Балхї), «Шукуфаи андўњ» (Нигоње 
ба зиндагї ва ашъориФурўѓи Фаррухзод), «Шамъи тироз» 
(Нигоње ба зиндагї ва осори Мањастї),«Њамзоди тўфон» 
(Нигоње ба зиндагї ва ашъори Гулрухсор)-ро низ ба табъ 
расонидааст.

Китоби «Адабиёти миллї ва муколамаи фарњангњо», 
дар роњи шинохти назму наср ва наќди адабии марњалањои 
гуногуни таърихи адабиёт муфид буда, шомили њафт бахш 
аст ва чунон ки муаллиф дар пешгуфтори китоби мазкур 

ќайд мекунад, «маќолоти дохили бахшњо на аз рўи тартиби 
навишташуданашон, балки тибќи замони зиндагии адибо-
не, ки дар бораашон сухан меравад, љойгузингаштаанд».

Муаллифи асар бахшњоро аз рўи алоќамандии мазму-
ну мўњтаво дастабандї кардааст. Бахши аввали маљмўа«-
Масъалањои таърихи адабиёт ва сабкшиносї» унвон до-
шта, дувоздањ маќоларо дар шинохти баъзе аз мушахха-
сотиадабиёти классикї муттањид мекунад. Дар ин бахш 
масъалаи сабки шеър дар асрњои Х-ХII, вежагињои шеъри 
оламгири Рўдакї, њамоњанги рубоиёти Хайём ва Мањастї, 
шарњи девони Њофизу њунармандии Камол ва мушаххасо-
ти шеъри ў, Фахрии Њиравї ва «Љавоњир-ул-аљоиб»-и ў ва 
бисёр дигар масъалањои адабиёти классикї мавриди омў-
зиш ва баррасїќарор гирифтааст.

Баррасии масъалањои умдаи адабиёти имрўрро мета-
вон дар бахши«Љусторе дар адабиёти муосир» пайдо кард. 
Омўзиш ва баррасии масоили шеъри муосири тољик аз љо-
ниби муаллиф зимни шинохти «Љараёнњои шеъри муосири 
тољик ва масоили рушдишеъри сапед дар Тољикистон»мў-
шикофонаву нуктасанљона сурат гирифта, натиљањои љо-
либеро пешорўи хонанда мегузорад. Љолиб он аст, ки на-
хуст муаллиф ба хонанда мањфуми «муосир»-ро равшан 
месозад ва ба натиља мерасад, ки «њини даврабандии шеъ-
ри муосири тољикї мањфуми «муосир» ба маънии густурда 
дар назар аст, давраи охири адабиёт ва табаддулоти бу-
зурги сиёсиву фарњангї ва иљтимоиву иќтисодии кишвар».

 Назарияњои муќаддимавии адабиётшинос хонандаро 
ба таври иљмолї бо љараёни шеъри муосири тољик ошно 
мекунад. Ба андешаи Матлубаи Мирзоюнус «њоло шеъри 
нав дар Тољикистон ба ду шохаи мустаќил људо шудааст, 
ки яке «арўзи озод» ва дигаре «шеъри сапед» ном гириф-
та, онро дар Ѓарб «шеъри модерн», «шеъри мансур», дар 
Эрон «хусравонї ва ё навхусравонї»» мегўянд. Зимнан ў 
интишори ин навъи шеърро (шеъри сапед дар назар аст) 

дар Тољикистон босуръат, вале наќди онро заиф арзёбї 
мекунад. Ќайд мекунад, ки ќавонини ин навъи шеър њанўз 
таъйид нашудааст. Тањлилњои сатњи забон ва њунару ќа-
вонини ин навъи сурудањои шоирони тољик, вежагињо ва 
бурду бохти ин навъи шеър аз љониби адабиётшинос, беш-
тар бо такя ба назарияњои адабиётшиносони љањонї рав-
шан шудааст. Муаллиф ба натиља мерасад, ки «дар адаби-
ёти мо низ асри шеъри нав ва сабки нав фаро расидааст». 
Ба бовари Матлубаи Мирзоюнус тамоми љараёнњо њуќуќи 
зистан доранд ва мањаки арљгузорї танњо њунар аст ва ал-
батта, наметавон бо ин гуфторњои њакимона розї нашуд.

Нигоришоти муњаќќиќ аз таъсири сабки њиндї ба 
шеъри муосири Тољикистонро низ бо дарунмояи баланди 
илмї, арзишмандтарин бахши китоб метавон унвон кард. 
Албатта, назари муаллиф рољеъ ба масъалаи шеъри муо-
сири тољикї иљмолї сурат гирифтааст, аммо аз њамин ко-
вишњои иљмолї низ хулосањои пурбореро метавон пайдо 
кард. Муаллиф зикр мекунад, ки «таъсири сабки њиндї ба 
шеъри имрўзаи тољикї бо ду роњ сурат мегирад:

1. Мустаќим – бо роњи шинохти вежагињои њунар ва 
шеваи маънигузинии шоирони мактаби њиндї;

2. Ѓайримустаќим – тавассути ашъори Сўњроби Си-
пењрї ва пайравони шеъри ў».

Андешањо рољеъ ба вежагињои сабки Лоиќ Шералї, 
таъсири Мавлавї ба шеъри муосири Тољикистон низ дар 
њамин бахш пешкаши ањли тањќиќ ва њаводорони адаби-
ёт шудааст. Нигоњи иљмолии муаллиф ба як достони на-
втарњи Бањманёр низ дар њамин ќисмат љойгузин шуда, дар 
шинохти сабку услуби ин нависандаи навгўву нављў кўмак 
мекунад. Натиљагирињо рољеъ ба насри Бањманёр даќиќ ва 
асоснок љараён гирифтааст. Хонанда тавассути рањнамо-
ињои Матлубаи Мирзоюнус аз зоњиру зењни навиштањои 
Бањманёр огоњ мешавад.

Бахше аз китоби «Адабиёти миллї ва муколамаи 

фарњангњо» ба«Хубони порсигў» ихтисос шудааст, ки бар-
доштњои муаллифро рољеъ ба вежагињои шеъри занони 
суханвар фаро мегирад. Ба ин маънї бахши аъзами фаъо-
лияти адабиётшиносии Матлубаи Мирзоюнус ба шинохти 
љойгоњи занони суханвар бахшида шудааст. 

Дар ин маљмўа ба бахши мустаќил ихтисос шудани 
маќолањо рољеъ ба занони суханвар аз садоќати муњаќќиќ 
ба ин пањлўи шинохт ва омўзиш дарак медињад. Мо метаво-
нем дар ин ќисмат дар мавриди Мастураи Курдистонї, Пар-
вини Эътисомї, Симини Бењбањонї, Гулрухсор ва бисёр ди-
гарон иттилоъ ва натиљањои љолиберо пайдо кунем.

Чунончи, вежагињои осори Симини Бењбањонї дар ду 
маќола њаллу фасл шудааст. Дар маќолаи нахуст агар мав-
зўву мазомин ва љанбањои њунарии ѓазалњои Симин бозгў 
шуда бошанд, ситамситезии Симини Бењбањонї дар маќо-
лаи сонї баррасї ёфтааст. Матлубаи Мирзоюнус Симини 
Бењбањониро «аз табори озодихоњон» унвон мекунад, ва 
мўътаќид аст, ки «бо шеъру ќалам алайњи ситаму истибдод 
шамшери ќалам мекашад». 

Насри Гулрухсор низ дар ин кисмати китоб мавриди 
тањлили адабиётшинос ќарор гирифтааст. Дар ин ниго-
шта муаллиф сабки нависандагии Гулрухсорро ба хонанда 
ошно ва њунармандии ўро дар љодаи наср бозгў намудааст. 
Хонанда дар ин навиштањо Гулрухсори нависандаро дар-
меёбад, ки дар нигориши наср низ дасти ќавї дорад.

Бахши «Аз Ховар то Фаранг» чањор маќолаи хонда-
нии олимаро фаро гирифта, метавонем дар ин ќисмати ки-
тоб дар боби «Наќши Њофиз дар шеъри Пушкин», «Таъси-
ри осори форсї ба осори Сергей Есенин», «Девони ѓарбию 
шарќї» муфассалан огоњ шавем. 

 Бахши љолиби «Наќду баррасї» аз боби љойгоњи 
наќди адабї дар адабиётшиносии муосир маводи љолиби 
таваљљуње дорад. Љусторњои муњаќќиќ бо њамкоронаш ба 
мукаррар шудани мушаххасоти муњим ва умдаи таърихи 

наќди адабї мусоидат карда, самараи хуб ва матлубе дар 
пай доштаанд.

Хотироти адабиётшиноси номвари тољик дар маври-
ди устодони илму адаби тољик дар бахши «Ёднома» дар 
шакли мењрномањои муаллиф ба устодони зиндаёд Муњам-
мад Осимї, Муњаммадљони Шакурї ва Абдулманнони 
Насриддин њастанд, ки бо ќалами шево рўи сањфа омада-
анд. Ин ёдномањо танњо номаи мењру ихлос нест. Бавежа, 
нигоштаи «Устоди беназири ман», ки дар бораи устод 
Муњаммадљон Шакурї дар баробари муњаббати шогирдо-
на буданаш, барои шинохти чойгоњи шахсияти камназири 
ин адабиётшиноси тољик мадад мекунад. 

Бахши «Сафарнома», ки аз ќисмати охири китоби 
мазкур аст, сафарномањои муаллифро фаро гирифтааст. 
Муаллиф зимни бозгўи хотироти хеш аз сафарњои хотир-
мон лањазоти љолиберо ба хонанда бозгў мекунад. Хонан-
да њини мутолиа гўё њамсафари нигоранда мешавад. Ќала-
ми сафарноманигории ў низ ќобили таваљљўњ аст.

Метавон гуфт, китоби «Адабиёти миллї ва мукола-
маи фарњангњо» љузъе аз андешањои муаллиф перомуни 
масоили мухталифи адабиёт ва муколамаи фарњангњост, 
ки метавонад ба шинохти адабиёт дар шароити имрўз ва 
адабиётшиносии муосири тољик сањм бигирад. 

НАМУНАЕ АЗ ТАЊЌИЌИ ИЉТИМОИИ 
ТАЪРИХИ АДАБИЁТШИНОСЇ

Субњони Аъзамзод. Адабиётшиносии тољик 
ва љустуљуњои илмии Лутфулло Бузургзода

(Хуљанд, 2009)

Мусаллам аст, ки дигаргунињои мубрами бозсозии 
ањди горбачёвї ва пасон фаро расидани даврони пурљў-
ши Истиќлоли миллии Љумњурии Тољикистон дар канори 
љабњањои мухталифи њаёти иљтимоиву сиёсї ва фарњангї 
ба вазъи илмњои љомеашиносї, аз чумла фазои адабиёт-
шиносї ва наќди адабии тољик низ таъсири хос гузошт. Ба 
таќозои чораљўињои муњими сиёсиву иљтимої ва талаботи 
расмии давлати шўравї ва њизби коммунист ба матоли-
би таърихи адабиёт ва наќди адабї аз нав руљўъ шуд ва ин 
амр аз фаро расидани марњалаи сифатан нав дар љусторњои 
илмии адабиётшиносї мужда дод. Меъёри нигоњ ва бар-
расї дар наќду сухансанљї таѓйир пазируфт. Барои ада-
биёт ва адабиётшиносї заминањои хубу воќеии озодигўи-
ву озодандешї фароњам омаданд. Ин гуна фазои нав дар 
сохтори сиёсиву иљтимоии нимаи дувуми солњои 80-уми 
асри ХХ барои минбаъд рањо ёфтани муњаќќиќон ва озод 
шудани афкори онон аз чањорчўбаи танги идеологї шаро-
ит ба вуљуд овард. Ба тадриљ усул ва мабонии нисбатан 
устувор ва ќадамњои созгортаре барои фароњам оварда-
ни модели дигари наќду сухансанљї ва ба вуљуд овардани 
тадќиќи ѓайриидеологї ва хориљ аз мафкураи мањдудна-
зари расмии марксистї корвар гардид. Бо ин њама навхе-
зињои фикрї адабиёт аз гузаштаи иљтимоъгаронааш ба 
куллї људо нашуд, балки нигоњу назари мунтаќидона ба 
мазмуну моњияти мероси адабии замони шўравї як амри 

воќеї шинохта гардид.
Дар баррасињои илмии муњаќќиќону адибони номии 

русу тољик И. Брагинский, С. Улуѓзода, М. Турсунзода, 
Ш. Њусейнзода, А. Мирзоев, Х. Мирзозода, С. Табаров, 
Н. Маъсумї, М. Шукуров, А. Маниёзов, А. Сайфуллоев, 
Љ. Баќозода, Х. Шарифов, А. Сатторов ва дигарон вежа-
гињои умдаи адабиёт ва наќди адабии тољикии даврони 
шўравї бозгў шудаанд. Бо ин њама, тадќиќи масъалањои 
шаклгирии афкори адабї дар замони шўравї, дар маљмўъ, 
чигунагии бунёди таърихиву назарии наќди адабї ва ада-
биётшиносї дар замони шўравї дар ќолаби чанд маќола 
ва бархе аз дастурњои таълимї сурат гирифтаасту халос. 

Дар давраи Истиќлоли миллии кишвар, яъне пас 
аз солњои 90-уми асри мозї омўзиши таърихи ташакку-
ли адабиётшиносї роњи комилан наву људогона гардид 
ва табиист, ки ин роњи баргузида усулан шакл гирифт ва 
дар ин марњала асосан тадќиќи љанбаи сиёсиву иљтимо-
ии наќди адабии шўравї маъмул гардид, ки ба назари мо 
ин таваљљўњ ва бознигарї аз замони босзозии горбачёвї 
дар нимаи дувуми солњои 80-уми асри ХХ оѓоз меёбад. 
Мављи навназарї дар асарњои зумрае аз муњаќќиќини дав-
рони бозсозї С. Табаров, М. Шукуров, А. Сайфуллоев, 
Х. Асозода ва дигарон пайгирї шудааст. Дар робита ба 
ин навандешињо адабиётшиноси номї Абдухолиќ Набиев 
дар муќаддимаи рисолаи «Адабиёт ва наќди адабї» (1993) 
таъкид кардааст, ки дар он давра «тарзи зиндагї, савияи 
шууру тафаккури сиёсиву иљтимої ва эстетикию адабї ба 
таљдиди назар ниёз пайдо намуд. Бо шарофати бозсозї, 
ривољи демократия ва ошкорбаёнї тасаввури мо дар бо-
раи гузаштаи адабиёту наќди адабї ва рисолати онњо дар 
њаёти љомеа, озодии эљодкор ва иртиботи он ба воќеият, 
нисбат ба мањфумњои синфият ва партиявият хеле таѓйир 
пазируфт ва мушаххасиву пањно пайдо намуд». 

Ин шохаи пурбори адабиётшиносї ва наќди адабии 

тољик бо кўшишњои шодравон Маъруф Раљабї низ шакли 
басташудаи илмї ба даст овард. Манзури мо дар ин боб 
нашри силсилаи пажўњишњо, аз љумла ду китоби љиддии 
муњаќќиќ дар амри шинохти навини нањзати љадидия дар 
Осиёи Миёна («Ислом: Љадидия ва инќилоб») ва асосњои 
назариву эстетикии адабиёти тољик дар солњои 1920-1954 
(«Таърихи танќид ва адабиётшиносї») мебошанд, ки за-
минањои нави шинохти таърихи афкори адабиро дар ин 
марњала бунёд гузоштанд. «Ба фикри ман» (2003), «Сотим 
Улуѓзода – абармарди набард ва андеша» (2005) низ дар 
ростои навназарї ќобили таваљљўњанд. 

Имрўз њам таваљљўњ ба шинохти тахассусмандонаи 
таърихи афкори адабї, адабиётшиносї ва наќди адабии 
давраи шўравї кам нест. Омўзиши љусторњои илмии ада-
биётшиносї, бешубња, ба ривољи худшиносии миллї ва 
худсозии таърихї мусоидат карда, чунин пажўњишњо дар 
фањмиши амиќи масоили адабї наќши бориз доранд. Дар 
ин рањгузар адабиётшиноси нављў Субњони Аъзамзод низ 
ба омўзиши таърихи адабиётшиносии муосири тољик дар 
даврањои аввали шўравї завќи бештар зоњир карда, дар 
ин љода љустуљўи зиёде ба роњ мондааст. Матолиби таљди-
ди назар ба адабиёт ва наќди адабии тољикии садаи бист 
дар рисолањои арзишманди «Адабиётшиносии тољик ва 
љусторњои илмии Лутфулло Бузургзода» (Хуљанд: Нури 
маърифат, 2009.–248 с.), «Адабиёт ва маърифати наќд» 
(Хуљанд: Анис, 2012.–200 с.) назаррас пайгирї шудаанд. 

Рисолаи «Адабиётшиносии тољик ва љустуљўњои ил-
мии Лутфулло Бузургзода» дар мењвари осори тањќиќии 
марбут ба масоили умдатарини таърихи адабиётшиносї 
ва наќди адабии тољик арзишу ањамияти бештаре дошта, 
он њосили натиља ва бардоштњои илмии муаллиф дар ин 
замина ба шумор меравад. 

Дастраси ањли илму адаб гардидани ин китоб, ки ба 
шинохти амиќи нукоти муњими адабиётшиносии давраи њас-

сосу пурошўби тољик мусоидат мекунад ва ба масоили зиёд, 
муаммову бањсу мунозирањо дар ин замина равшанї меан-
дозад, ќадами устуворе дар дарки мавзўъ метавонад бошад.

Муаллиф бо такя ба манбаъњои муњими фаровон 
ва ба кор гирифтани асноди пурарзиши таърихи замони 
шўравї пайваста кўшиш ба харљ додааст, ки дар ду боб 
самтњои мухталифи маърифати таърихи адабиёти пешини 
форсї-тољикиро дар робита ба талабот ва сатњи нигоњи 
замони пуршиддати дигаргунињои мафкуравии солњои 
30-40-уми асри ХХ таъйин ва, дар ин ќарина, олами љу-
сторњои илмии олими шањиди љанги шараф Лутфулло Бу-
зургзодаро мўшикофона баррасї намояд. 

Мутолиаи асар ба ањли тањќиќ ва хонандае, ки ба 
маљрои равандњои иљтимої дар он солњо бетафовут нест, 
имкон фароњам меорад, ки оид ба кашмакашњои ќавмиву 
нажодї дар адабиётшиносї ва ховаршиносї, назарияњои 
мухталифи сиёсатро дар заминаи мероси классикии фор-
сї-тољикї, самтњои тањќиќи адабиёти гузаштаву имрўзи 
тољик, масоили табдил ва таљдиди назар дар илми адаби-
ётшиносї, муаммои «таќсим»-и мерос дар байни тољико-
ну эрониён ва масъалаи истилоњи «форсу тољик»на танњо 
иттилои комил гирад, балки аз хулосаву натиљањои он дар 
амиќ бурдани пажўњишњои баъдї ба кор барад.

Муаллиф зимни тадќиќи муаммоњои умдаи таърихї 
ва назарии адабиётшиносии тољик дар солњои 30-40-уми 
асри гузашта ќайд мекунад, ки «яке аз кўшишњои ба на-
зар намоёни татќиќоти ин давра (солњои бозсозї ва баъди 
он дар назар аст – шарњи мо) ба миён гузоштани тарњи нави 
омўзишу баррасии таърихи адабиёт аст» ва муътаќид аст, ки 
«пажўњиши љанбањои гуногуни адабиётшиносии солњои 30-
40 садаи ХХ – вежагї, андешаи илмї, усулњои баррасї, наќши 
афкори пажўњишгарї, дар маљмўъ, самти асосї ва муаммои 
ташаккули наќду адабиётшиносии муосири точикї моро ба 
аслу маншаи печидаи ин бахши илм наздик мебарад» (с. 4).

Ба ин маънї, дар рисола кўшиш ба харљ рафтааст, ки 
шаклгирии адабиётшиносї дар замони пурихтилофи бањ-
су мунозирањо, вежагињо, андешањои илмї, усулњои бар-
расї, заминањои афкори илмї, самтњои бањрагирии ада-
биётшиносии тољик аз адабиётшиносии даврони ќаблї ва 
ѓайра бозгў шаванд. Дар ин рисола арзиши пажўњишњои 
марбута дар алоќамандї ба рўйдодњои иљтимоии замон 
муќаррар шудааст. Аз перомуни он маълум мегардад, ки 
дар ин марњала тањќиќоти адабиётшиносї ва наќд бо такя 
ба воќеањои иљтимоии даврон шакл гирифта, тавассути он 
ба ташвиќу тарѓиби густурдаи мафкураи марксистї зами-
на фароњам омадааст. Аз ин љињат, тањлилу омўзиши ма-
соили ихтилофи синфию мафкуравии адибону ноќидон ва 
мухолифати фикру назари онон арзиши назаррас ёфта, аз 
ин љињат ба шаклгирии наќди адабї дар ин марњала та-
ваљљўњи хос сурат гирифтааст. 

Дар рисола њангоми бозгўи табдил ва таљдиди назар 
дар адабиётшиносї ба љойгоњи китоби тазкирамонанди 
«Намунањои адабиёти тољик» (1940), ки бо саъю талоши 
њайати босалоњияти илму адаб фароњам оварда шудааст, аз 
назари боздид ва ислоњу такмили андешањои илмї дар ро-
бита ва ќиёс бо тазкираи «Намунаи адабиёти тољик» (1926) 
ањамият дода шудааст. Ин маљмўа бо њама нуќсу заъфи тад-
вин марњалаи муњими таваљљўњ ба мероси адабї ва меро-
спажўњї дар замони худ шинохта ва арзиш пайдо кардааст. 

Боби дувуми рисола ба шинохти рўзгор ва мероси 
олими намоён Лутфулло Бузургзода бахшида шуда, аз 
мутолиаи он хонанда пеш аз њама бо маќоми илмї ва му-
аммои осори тањќиќии ў ошно мешавад ва ўро ба сифати 
олими сермањсул ва соњибназар мешиносад. 

Муаллиф бо њадафи бозгўи наќши арзишманди Л. 
Бузургзода дар шаклгирии илми суханшиносии тољикии 
солњои 30-40-уми асри ХХ тарњи рўзгор ва осори ўро дар 
се дастаи аслї ба миён гузошта, барои дарки моњияти 

фаъолияти забоншиносї, лањљашиносї, адабиётшиносї, 
фолклоршиносї ва гирдоварии мероси шифоњї аз љониби 
ин олими пурмањсул замина гузоштааст.

Ин ќисмати пажўњиш низ ба таври хеле пурдомана 
тарњрезї шуда, огањии зимнї аз љараёни бањсњои марбут 
ба шинохти Лутфулло Бузургзода дар фосилаи солњои да-
роз, бањсњои мутафовиту мутаноќиз рољеъ ба рўзгор ва 
муаммои мероси илмии ин олим имкон фароњам меорад, 
ки нукоти мўйшикофу мубоњисаангез ба доираи тањлилу 
баррасї ворид гардад. Аз ин љињат муњаќќиќ дар арзёбии 
мавзўъ раванди бањсњои бардавомеро бо мањорати хос на-
моён карда, дар радифи муњаќќиќони љиддиназар ќарор 
гирифтааст, ки фикр мекунем, то љое дар ин замина тавфиќ 
бо ўст. Истифодаву бањрамандї аз таълифоти А. Хромов, 
А. Болдирев, С. Табаров, А. Сатторзода, В. Самад, М. Ќо-
симова, Б. Шермуњаммадов ва дигарон боиси шинохти 
бештари олими номвар гаштааст.

Ин боби рисола аз лињози намоён кардани маќоми 
густурдаи шахсияти олим аз арзиш ва ањамияти бештар бар-
хурдор буда, ба таври густурда ба шинохти падидаи њайрато-
вари Лутфулло Бузургзода ва сањми ў дар љањони илми тољи-
ки он солњо мусоидат мекунад. Наќду баррасии хоси замон, 
рўзгор ва муаммои осори илмии муњаќќиќи шинохтаи тољик 
аз муњимтарин нукоти аслии рисола мањсуб мешавад.

Ба таъкиди муњаќќиќ «љусторњои илмии филологии 
Л. Бузургзода дар контексти љараёнгирии суханшиносии 
тољикии нимаи дувуми солњои 30-юм ва ибтидои 40-уми 
садаи бист арзиши муњим» дошта, рукнњои муњими забон, 
адабиёт ва фарњанги мардуми тољикро дар бар гирифтааст.

Хулосањои муаллиф дар чањордањ нукта дастабандї 
шуда, муњимтарин масъалањоро дар бар мегиранд. Ошної бо 
мўњтавои рисола имкон медињад, ки хонанда рољеъ ба вазъи 
адабиётшиносии тољики даврони шўравї, бавежа то нимаи 
дувуми солњои 40-уми асри ХХ иттилоъ ба даст оварад. Рисо-
ла дар адабиётшиносї љойгоњи хос дошта метавонад. 

МУСОЊИБАЊО 



– 286 –

«ОБ АГАР САДПОРА 
ГАРДАД, БОЗ ЊАМ ОШНОСТ»

Мусоњиба бо рўзноманигор, адабиётшинос
ва шоир Њумайро Накњат Дастгирзода*

Њумайро Накњат Дастгирзода 26-уми майи соли 1961 
дар Кобул ба дунё омадааст. Шуѓли падар ўро водошта, ки 
дар се шањр ва шаш мактаб ба тањсил пардозад. Ахиран 
синфи 12-умро дар литсеи Заргунаи Кобул хатм намуда, са-
нади фароѓат ба даст овардааст. Соли 1980 шомили Дониш-
кадаи њуќуќ ва улуми сиёсии Донишгоњи Кобул шуда, соли 
1983 онро хатм кардааст.

Мадраки доктории адабиётшиносиро аз Донишгоњи 
София бар асоси ќарордоди байни иттињодияњои адибони 
Афѓонистон ва Булѓориё гирифтааст.

Зимни тадрис њамчунин корњои адабї ва журналистї 
доштааст. Ба маљаллањои «Жвандун» ва «Овоз» менавишт 
ва масьули сањифа буд. Дар давраи тадрис дар донишгоњ 
илова бар омодасозии сањифањои вежа дар маљаллаи «Овоз» 
дар барномањои «Њафт авранг», «Замзамањои шабњангом», 
«Аз њар чаман сумане» ва радиёву маљалла њамкор буд.

Кори расмиро соли 1984 дар радиёи Афѓонистон оѓоз 
карда ва ба навиштану тањияи барномањои адабие, амсоли 
«Гузаргоњи шеър» оид ба таърихи шеъри форсї, барномаи 
«Дунёи китоб» дар наќду муаррифии китоб пардохтааст.

Соли 1986 бо дархости Иттињодияи нависандагон ба 
њайси мураббї дар анљумани нависандагони љавон ба кор 
омад. Зимни кор дар анљуман ба таъсиси мањфилњои адабї 
дар тамоми макотибу муассисоти тањсилї ва Донишгоњи 
Кобул муваффаќ шуд.

Њарчанд нахустин гузидаи шеьри ў «Шатти обии 
рањої» соли 1981 дар навбати чопи китобњои Иттињоди-
яи навсиандагон ќарор дошт, аммо дар соли 1991 иќболи чоп 

ёфт.
То имрўз китобњое аз ў, амсоли «Шатти обии рањої» 

(Кобул, 1991), «Ѓазали ѓариби ѓурбат» (Кобул, 2003), «Ба 
даври оташу дареѓ» (Стокголм, 2009), «Офтоби овора» 
(Лейден, Њуланд, 2012), «Њеч натвон гуфт дар панљоњ сол» 
(Лейден, Њуланд, Кобул, 2012), «Талх дар оташ» (Њирот, 
2013), «Аз сапеда лабрез» (Њирот, 2013), «Аз пуст то пустер» 
(Њирот, 2013), «Кўчањои равшани моњ» (Њуланд, 2013), 
«Парворањои Пиндор» (Њуланд, 2014) ба чоп расидаанд.

Аз хушбахтињои бону Њумайро яке саодати дидор ва 
дўстї бо бењтарин нависандањои форсизабон мебошад. Аз 
номоварони адабиёти форсї дар Афѓонистон, Эрон ва Тољи-
кистон бо Ањмади Љовид, Восифи Бохтарї, Латифи Но-
зимї, Розиќ Фонї, Ањмади Шомлу, Њамиди Мусаддиќ, Си-
мини Бењбањонї, Мањмуди Давлатободї, Шафеии Кадканї, 
Лоиќ Шералї, Салимшоњи Њалимшоњ, Искандари Хатлонї 
ва Гулрухсор Сафиева ошно буда ва файзи сўњбат бар-
доштааст.

Бону Њумайро аз соли 1999 дар Голандия зиндагї меку-
над ва дар донишгоњи Утрехт (University of Applied Sciences 
Utrecht) фаъолият дорад.

Шукронаи Истиќлоли давлатї аст, ки баробари даст 
ёфтан ба ин неъмати бебањо мардуми шарафманди тољик 
дубора ба асолати хеш пайваст, бештар аз пештар барои 
шинохти муќаддасоти хеш талош намуд ва тарѓибу эњёи 
тамаддуни њазорсоларо вазифаи шарафманд донист. Ин 
њама бедории миллї дар партави сиёсати давлат рўњу раво-
ни тоза пайдо кард. Дар ин замина равобити мардуми фор-
сизабон дубора эњё шуд, ба вежа равобити фарњангї, ки ња-
зорсолањо аз як реша об мехўранд, пайванди воќеї ёфт. Ањли 
фарњанги Тољикистону Афѓонистон ва Эрон аз мањдудияти 
тањмилии замони Шўравї озод шуданд ва имкони огањии 
сариваќт аз дастовардњои њамдигарро пайдо карданд. Бар-
гузории мулоќоту сўњбатњо ва рўзњои фарњангї миёни се 

кишвари ба њам дўсту бародар бо маром љараён дорад. 
Њумайро Накњат Дастгирзода аз чењрањои шинохтаи 

адаби Афѓонистон аст. Бо бањрамандї аз имкон бо ин бо-
нуи шинохтаи шеъру адаби Афѓонистон дар атрофи забон 
ва адабиёти се кишвари форсизабон – Тољикистон, Афѓони-
стон ва Эрон сўњбате анљом додем, ки дар зер манзур мегар-
дад.

– Бону Накњат Дастгирзода, мо медонем, ки њамчун 
рўзноманигор, адабиётшинос ва шоири хушсалиќа зиёд ба 
равобити мардуми форсизабон таваљљўњу муњаббат доред. 
Њамин муњаббат буд, ки моро бо њам ошно кард. Сароѓоз аз 
људо кардани фурсат барои сўњбат сипос дорем. 

Медонем, ки дар замони Шўравї равобити фарњангї 
ва адабии миёни мардуми форсизабони Эрон, Афѓонистон 
ва Тољикистон дар сатњи хеле мањдуд ва инњисори сиёсат 
ќарор дошт. Ин њол ба адабиёти афѓон чї таъсире дошт? 

– Нахуст аз хонандагон ќаноатманд њастам ва аз ин 
номаи пурмењратон сипос мекунам, ки заминаи њамдилї 
ба њиммати Шумо мусоид шуд. «Об агар садпора гардад 
боз њам ошност». Ин гуфта, ба ќаламрави мухталифи за-
бони форсї – Эрон, Афѓонистон ва Тољикистон дуруст 
меояд. Бо вуљуди душворињои ворид омада бар забон боз 
забон забон асту њамзабонон бо тамоми номулоиматї дар 
љустуљўи якдигаранд, пулњои шикастаи робитаро дубора 
обод мекунанд. Иќдомњои нохушоянди сиёсї боис шуданд, 
ки забон дар се кишвари њамзабон тафовут пайдо кард ва 
сохтори нањвии вожагонї таѓйир пазируфт. Бо салтанат 
ёфтани забони русї дар кишвари Тољикистон ва нуфузи 
камназири забонњои туркиву фаронсавї дар Эрон, њамза-
мон устувор ёфтани забонњои пашту, урду ва инглисї дар 
Афѓонистон вожањои асили забон берун ва муодилњои бе-
гона љойгузини онњо шуданд. Пиёлаи форсї дар кишваре 
«стакан» шуд, дар кишвари дигар «глос» ва дар кишвари 
севум «финљон». Хушбахтона, пиёла њанўз ривољ дораду 

њаст.
Ин таѓйири забонро метавон дар се маврид баррасї 

кард:
1. Нахуст, канор гузошта шудани вожањои забон дар 

баробари љойгузинии вожањои бегона; 2. Сохтмони тар-
кибњои тоза дар кишварњои форсизабон, ки аз ду кишва-
ри дигар тафовут дорад, масалан, «бемористон» дар Эрон, 
«шифохона» дар Афѓонистон, «касалхона» дар Тољики-
стон; 3. Роиљ сохтани вожањои бегона дар забон аз њисоби 
вожањои забонњои бонуфузи берунї, масалан, донишгоњ – 
вожаи форсии таркибёфта аз вожаи «дониш» ва пасванди 
«гоњ», «юниверситї» (лотинї) дар Тољикистон ва «пуњан-
тун» (таркибе аз забони пашту) дар Афѓонистон.

Дар тамоми ин маворид он чи муштарак мемонад, бе-
гона сохтани забони форсї барои форсизабонњои њаммарз 
аст. Њоло агар афѓонї «глос» бихоњад, эронї «финљон»-е 
ба дасташ намедињад ва тољик «стакан» таклиф намекунад, 
ё агар эронї роњи «бемористон»-ро дар Душанбе бипур-
сад, ўро ба «касалхона» ва дар Афѓонистон ўро ба «шифо-
хона» намебаранд, њам агар ки  афѓонистонї дар Тењрон 
бихоњад ба «пуњантун» биравад, касе ўро ба «донишгоњ» ва 
дар Душанбе ўро ба «юниверситї» роњнамої намекунад, 
зеро гўяндагони забон дар њар сарзамин вожањое сохтанд 
ва роиљ намудаанд, ки дар ду кишвари дигар ноошно ва 
бегонаанд. Шадидтарин нукта вазъи рутбањои илмї дар се 
кишвар аст. Дар кишварњои Эрону Афѓонистон муодилњо 
барои лаќабњои лотин эљод шуда, ки пайдост дар Эрон ин 
муодилњо аз форсї сохта шудааст ва дар Афѓонистон аз 
пашту ва пашту, бо он ки яке аз ду забони расмї аст ва 
дар сарќонун наќши бештар ё бартар надорад, аммо дар 
амал дар соњаи зиёд њежмунї дорад. Масалан, тамоми рут-
бањои низомї ва судя ва сохторњои судї, пулис, низомї до-
рои номњои паштуанд. «Додрас»-и форсї дар Афѓонистон 
«Саранвол» аст. Ин љафо, ки худ кам нест, аз як сў, забони 

мардуми њамзабонро то њадди зиёд ба гўяндагони он дур 
аз фањм месозад, аммо љафои муњимтар њам бар ин забон 
раво доштаанд ва он табдили расмулхат дар Тољикистон 
аст, ки забони навишториро аз дастрас дур сохтааст.

Ба тафовути лањљаву гуйишњои забон бовар дорем, 
ки он хоси забони форсї нест ва њамаи забонњои зиндаи 
дунё дорои гўйишњо ё диалекти мутафовитанд.

Дар тамоми даврањое, ки адабиёти форсї лањљањои 
минтаќањои мухталиф аз њам мутафовит будаанд, аммо ин 
тафовутњо фаќат дар забони гуфторї буда ва дар забони 
навишторї тафовутњо ё андак будаанд ё аслан дар забони 
навишторї усуле њоким будааст, ки ин забонро аз шаклу 
нањве бархурдор месохтааст. Масалан, дар оѓози адаби 
форсї дар Самарќанд Рўдакиро дорем ва дар Балх Робиаи 
Балхиро. Ин ду шоир аз фарњанги вожагони воњиде исти-
фода мебаранд ва сохтори нањвии воњидеро пайравї ме-
кунанд. Ин раванд то ќарни ХII-и њиљрї ба њамин шакл 
идома ёфтааст. Он чи иттифоќ афтодааст, сабкњои шеърие 
буда, ки дар манотиќи мухталифе падид омадааст: Сабки 
хуросонї, ироќї ва њиндї. 

Бешак, дар њамон замонњо њам забони гуфтории ин ма-
нотиќ аз њам тафовут дошта ва шояд дорои вожањои вежаи 
худ буданд. Муштарак будани забони навиштор ва расмул-
хат рози њамзабонии гўяндагони ин забон дар манотиќи 
мухталиф бо њама тавофути гуфторї ва лањљавї будааст. 
Таѓйири хат дар Тољикистон амалан робита бо ин кишварро 
мањдуд кард ва робитаи забони навишторї, ки наќши муњи-
ме дар шаклдињии шеъру насри форсї дорад, бо Тољикистон 
дигар рахна ёфт. Дастрасї ба теъдоде аз ашъор ва китобњое 
мумкин буд, ки ба алифбои арабї нигориши дубора меёф-
танд ва ё ба ќавли тољикон ба хати форсї кўчонда мешуданд. 
Албатта, ин вазъият барои рушди забони форсї номуносиб 
аст. Аз ин лињоз, Форсї дар Эрон ягона забони расмї аст, ки 
фурсати рушди бештаре ёфт. Дар он кишвар китобњои беш-

таре ба чоп расиданд ва ин китобњо дар Афѓонистон њам хо-
нандаи фаровон доштанд. Боз дар Эрон буд, ки тарљумаи фа-
ровоне аз забонњои мухталиф сурат гирифта ва бо ин тарљу-
мањо аз Афѓонистон хонандањои адабиёти љањон афзуданд. 
Забони русї амалан забони идорї ва расмї буд. Русњо дар 
кишвари мо барои муаррифии адабиёти худ талоше накар-
данд, то бењтарин намунањои адабиёти русро тарљума кунанд 
ва ба дастраси хонандагон ќарор дињанд. Достону романњои 
машњури русиро мо дар тарљумаи мутарљимони эронї хон-
дем. Ба њамин шакл камтар аз забони форсии Эрону Афѓони-
стон достону шеър ба алифбои кирилї баргардонда шуд, то 
дар дастраси хонандаи тољик ќарор бигиранд.

Ба хотирам њаст, ки дар кўдакиям дар толори «Кобул 
нандорї» консерти њунармандони тољик ба хотири љашни 
истиќлол баргузор шуда буд. Марди баландќомату бисёр 
хушсадое дар оѓози консерт шеъри «Ќалби модар»-ро аз 
Эраљ Мирзо хонд. Шодравон падарам њамаи шеърро бо 
ў њамсадо замзама мекарданд, диктор тољик буд, шеъри 
эронї дар Кобул хонда мешуд ва падарам саропо дар  шавќ 
буд ва ман бо он хониш, ба он лањља ва он шакл хониши 
шеър дилбастагии жарф пайдо кардам. Аммо чанд нафар 
дар Тољикистон метавонист шеъри шоирони Эрону Афѓо-
нистонро бихонад.

Дар солњои њукумати Њизби демократики халќи 
Афѓонистон робитаи байни давлатњои Афѓонистон ва 
Тољикистон устувортар шуд ва рафтуомадњои њайатњои 
фарњангї заминаи ошноиро мусоид сохт. Дар ин даврон 
хонандањои шањрњои калони Афѓонистон бо номњои шо-
ирону нависандагони бузурги тољик ошно шуданд, аммо 
њанўз њам шеъру достони ин кишвар барои мо комилан 
дастрас набуду нашуд. Тољикистон низ талоши ќобили та-
ваљљўње барои чопи китобњои форсї ба алифбои кирилї 
надошт, то адабиёти форсии хориљи марзњояшро ба дохил 
бишиносонад.

Бо он чи гуфтем, то ин љо як њаќиќат ошкоро дида 
мешавад ва он аз њам бегонагии шохањои сегонаи забон 
буд. Адабиёти форсии Афѓонистон аз Эрон таъсири зиёд 
пазируфт ва таќрибан худро бо Эрон дохили як раванди 
рушд медонист, аммо бо Тољикистон робита надошт. Таъ-
сири манфї њамин људо мондан ва бегона мондан буд, ки 
робитаи фарњангии њамзабонњо дар њадди робитањои си-
ёсї ва рафтуомадњои њайатњои расмї мањдуд шуда буд. Мо 
аз шеъру таронаву достони якдигар, ки тасвиргари њаёти 
иљтимоии мо буданд, дур афтодем. Бо љараёнњои забону 
адаб дар ду сўи сарњад бегона шудем. Тољикон дар њамсо-
ягии забони русї метавонистанд пули васле байни форсї 
ва бахше аз адабиёти љањонї бошанд, ки нашуданд ва агар 
њам адабиёти худашон аз адабиёти русї асар пазируфта 
буд, мо аз он боз њам дур будем. 

– Агар дар мавриди забони шеър биандешем, шеъ-
ри имрўзи тољик аз лињози забон ба забони мардум хеле 
наздикї дорад, забони шоирони бузурги имрўз чун устодон 
Муъмин Ќаноат, Бозор Собир, Лоиќ Шералї, Гулрухсор 
њамон забони мањаллии Тољикистон аст. Дар муќоиса бо 
забони шеъри тољик забони шеъри шоирони афѓонистонї то 
чї њад ба забони мардум наздикї дорад?

– Забони форсї яке аз забонњоест, ки дар он байни 
забони гуфтору навиштор тафовути равшану мушаххасе 
њаст. Ин марз барои шоирон њамвора сурхтарин рангро 
доштааст. Дар тамоми даврањо бегумон забони гуфтор 
хеле мутафовит аз забони навиштор будааст. Бовар дорем, 
ки њаргиз мардуми Шероз бо шеваи Њофизу Саъдї њарф 
назада ва забони мардуми кўчаву бозори Нишобур ба забо-
ни Умари Хайём монанд набудааст. Дар ин кор боз наќши 
худи шоирон бисёр муњим будааст, ки забони навиштор-
ро дур аз дастраси забони муколама ва забони муњовара 
нигањ медоштанд. Шояд ба ин шакл мехостанд забонро 
розолуд бисозанд, то асаргузории шеърро боло бибаранд. 

Ин ташвиш то андозае дар шеър љо боз кард, ки вожањо 
ба шоирона ва ѓайришоирона таќсим шуданд. Шоире, ки 
ин даѓдаѓаро надошт, Бобо Тоњири Урён буд, ки њам бо 
лањља ва њам бо иборањо ва вожањои роиљ дар забони мар-
дум дубайтї суруд. Дар миёни шоирони классик Носири 
Хусрав ва Мавлоно бо забони гуфтор наздикии бешумо-
ре доранд. Дар мактаби њиндї истифода аз вожаву иборат 
ва таркиб, тиккакалом ва зарбулмасал чунон афзоиш ёфт, 
ки ба яке аз мухтассоти муњими ин сабк табдил шуд, аммо 
боз њам тафовутњое байни гуфтору навиштор њамчунон 
побарљо боќї мондаанд. Имрўз дар Эрон ва Афѓонистон 
огоњона талошњое барои наздик шудани ин ду пояи забон 
сурат мегирад, аммо боз њам шеър њанўз хусусияти забони 
фохири навишторро дорад. Дар Афѓонистон ба истиснои 
чанд шеър забону лањљаи гуфторї вориди шеър нашуда-
аст. Аммо дар Эрон шеъри бешуморе ба лањљаи тењронї 
суруда шудааст. Аз Фурўѓ то Шомлу шоирони бешуморе 
талош карданд то забони шеърро ба забони рўзонаи мар-
дум наздик созанд. Албатта Фурўѓ ин талошро дар вазну 
ритм њам анљом додааст ва хеле аз шеърњои Фурўѓ ба рит-
ми табиии забон наздиканд. Он чї дар шеъри шоирони 
бузургвори тољик мутаваљљењ шудаам, нањви забон аст, ки 
ба забони гуфтор наздик аст. Ман шеърњои бону Гулрух-
сорро аз забони худаш дар як барнома шунидам. Љолиб 
аст, агар барои хонандаи мисли ман се шеър аз се шоир аз 
се кишвари форсизабонро бихонед, ба суръат метавонам 
кишвари њар шоирро бишиносам, дар њоле ки Шумо ин та-
фовутро дар шеъри Рўдакї ва Робиаи Балхї ва ё Мавлоно 
Љалолуддин ва Саъдї, ки муосири њаманд ва бегумон аз 
љарёни шеърї ва адабии замонашон мутаассиранд, дарна-
меёбед. Баъд аз ин тафсил бояд бигўям, ки ин амр дар Эро-
ну Афѓонистон агар иттифоќ њам афтода бошад, бештари 
гароишњои чанд шоир аст ва њаргиз ба њайси љарёни адабї 
ва шеърї зуњур накардааст. Дар шеъри шоирони Афѓо-

нистон шояд аз муосирин битавон аз Сўфии Ашќарї ном 
бурд ва ё шояд аз Валии Тавоф – шоири бесавод ва Биби 
Саманбу, ин шоирон ва шоирони ношинохтаи дубайтињо 
шабоњатеро, ки Шумо дар назар доред, бо забони мардум 
доштаанд. Аммо, њамон тавр ки гуфтам, инњо гароишњои 
завќии иддае аз шоиронанд ва на як љараёни огоњона дар 
љињати њамсў сохтани ду пояи забон.

– Њамон тавр ки медонед, ба далели мањдудияти 
пажўњиш ва марсум будани хати кирилї дар Тољикистон 
шеъри тољик дар Эрон ва Афѓонистон ношинохта боќї мон-
дааст. Назари шумо дар ин маврид чї аст?

– Њаќиќати талхеро ёдовар шудед. Он чи ман дар оѓо-
зи сўњбат ёд кардам, бегумон, љафои бузургест, бар забони 
форсї ва форсизабонњои Тољикистон. Шумо аз ношинох-
та мондани адабиёти муосири тољик ба форсизабонњои 
Афѓонистон ва Эрон ёд кардед. Дур мондани форсиза-
бонњои Тољикистон аз адабиёти классики форсї ва ада-
биёти муосири кишварњои њамзабон ба он расид, ки љуз 
теъдоди андаке аз китобњои классик ба алифбои кирилї 
бознависї нашуд. Амалан хониши фаровардањои адабии 
кишварњои Эрон ва Афѓонистон барои хонандањои тољик 
номумкин шуд. Мардуми тољик дар ин муддат ба ду забон 
шеър метавонистанд бихонанд, ки њар ду ба кирилї нигошта 
мешуданд. Яке форсї ва дигаре русї. Аз ин рў, асаргузо-
рии забону шеъри русї ва он чї ба забони русї тарљума 
мешуд, бар забону адаби форсии тољикї бештар аз асар-
гузории адабиёт дар њамсоягиаш шуд. Инак, имрўз ваќте 
шеъри Тољикистонро мехонем, ин асарпазириро равшан 
мебинем. Албатта, асарпазирї дар шеъри Эрон ва Афѓо-
нистон њам аз шеъри бахшњои дигари љањон машњуд аст, 
аммо мањсур будани шеъри тољик ба забону адаби русї 
ўро аз шеъри ду кишвари форсизабони њамсояаш ва дар 
њаќиќат аз пайкари воњиди шеъри форсї чун тофтаи људо 
бофта сохтааст.

Дар замони љумњурии демократї дар Афѓонистон 
мо њам њафтаи адабиёти русї доштем, конфронсњои бешу-
море дар бораи адабиёти сусиёлистї ва адабиёти Шўравї 
доштем, сафарњои адибони Афѓонистон ба шўравї ва 
баръаксашро доштем. Шеъри фаровоне аз забони русї ба 
форсї тарљума шуданд, аммо истиќболи хубе рух надод. 
Асари он конфросњо зиёд мањсус набуд. Бештар мардум аз 
адабиёти мамнўъ таъсир пазируфтанд. Масалан, таъсири 
Сортр ва аз њамсояњо таъсири доктор Шариатї бештар аз 
дигарон буд. Яъне, талоши давлат дар шаклдињии адаби-
ёти сусиёлистї мањдуд монд ва њамагонї нашуд. Шакли 
шеъри форсї дар кишвари ман идомаи њамон шеъри ња-
зорсолаи форсї буд, њатто вожагони кўњна ба кундї аз 
шеър берун мешуданд. Ин њол дар Эрон сареътар буд ва 
таъсири тарљумањои фаровоне, ки аз забонњои гуногун ња-
марўза вориди бозор мешуданд, дар осори адибони Эрон 
равшан ба назар мерасид. Таронањои Блитис дар тарљу-
маи Шуљоъуддини Шифо, аз як сў, шоирони бешумореро 
ба сўи худ кашида буд ва шеърњои мењаниву озодихоњо-
наи Амрикои Лотин аз сўи дигар. Ин таъсирот бо вуруди 
нањзати тарљума ба Афѓонистон низ эњсос мешуд. Аз љо-
ниби дигар, њанўз ашъори классик, сўфиёна ва сурудањои 
хонаќоњї, бахусус, ѓазалњои мактаби њиндї дар Афѓони-
стон пайравони худро доштанд. Дар Эрон њам шеърњои 
мазњабї дар маросимњои мазњабї равнаќ наёфта буд, њар-
чанд ин навъ шеър иќболи чопро намеёфт ё камтар меёфт. 
Аммо дар Тољикистон шеъри форсї дар њамаи шаклњояш 
нафас мекашид, аз вазни классик то Нимої ва то шеъри 
оњангин ё Шомлуї канори њам пазиранда ва хонанда до-
штанд. Албатта, дар миёни наќди адабї салиќааш ба хо-
нанда тањмил мешуд, илзоман шеъри бидуни паёми сиёсї 
ва иљтимоиро мунтаќидин љиддї намегирифтанд. Аммо 
пазирандаи асар људо аз наќдкунанда робитаашро бо шеър 
барќарор мекард. Аз ин рў, шеъри Ашќариро аз бар ме-

карданд ва овозхонњо ба шеърњояш оњанг мебастанд. Дар 
мањфилњои равшанфикрї ашъори сиёсї мехонданд. Бад-
бахтона, шеъри тољик на дар мањфилњои равшанфикрї, 
ки бештар аз морксизм мутаассир буданд, хонда мешуд ва 
на дар мањфилњои мусиќї ва тараб. Дар сафарњои овоз-
хонњои тољик оњангњои мањаллии тољик мавриди писанду 
истиќболи фаровони мардум ќарор мегирифт. Рўзи баъд 
аз консерт овози онон аз кўю барзан шунида мешуд, њу-
нармандон онњоро бозмехонданд. Њунар њукм барнадорад 
ва ба ќавонини худ роњ меравад, ба њељ ќоида љуз ќоидањои 
њунарї пойбанд нест. Агар шеъри тољикї бо хати форсї 
вориди сарзаминњои форсї мешуд, шояд ин шакл бегона 
намемонд, мо ба номњои калони бузургони тољик бе он 
ки осорашонро хонда бошем, њурмат доштем ва эшонро 
дўст медоштем. Дар консертњои расмї гоње ба шеърњое аз 
ин бузургон, ки хонда мешуд, мардум каф мекўбиданд ва 
онњоро истиќбол мекарданд, аммо он гуна ки мо њам осо-
ри Нимо (назму наср), Фурўѓи Фаррухзод, Нодирпур ва 
дигар шоирони эрониро дар ихтиёр доштем ва њафтавору 
маљаллањои эроние, ки ба бозорњои мо сарозер мешуданд, 
моро бо тозањои шеъру достони эронї ошно месохт, набуд. 
Ин љодаи яктарафа буд, ки хонандаи шеърро дар ватани 
ман бо шеър ошно мекард, хонандаи шеър дар Эрон њам 
аз хондану ошно шудан бо шеъри Тољикистон ба хотири 
алифбои кирилї мањрум буд ва њам бо шеъру адаби Афѓо-
нистон ноошно. Афѓонистон аз сиёсати дузабонї ранљ 
мебурд. Барои чопи як асари форсї бояд як асари пашту 
чоп мешуд ва кори чоп њам давлатї буд. Аз сўе матбуоти 
Афѓонистон камкор буд, љуз ду-се маљалла бо тирожи кам 
ва чанд рўзномаи расмї мо низ ќудрати табодули фарњан-
гї бо Эронро надоштем, ин хонандаи афѓонї буд, ки бо 
адаби тољику эронї ба навъе ошно буд, пулњои робита ха-
роб буд, агар аз Афѓонистон чизе ба Тољикистон мерафт, 
њатман хонда намешуд, љуз тавассути теъдоди каме, ки 

њанўз ќодир ба хондани расмулхати арабї буданд ва дар 
Эрон њам шеър имкони бештаре дошт то наср, зеро дар на-
сри мо он ќадар вожањои пашту ва англисї ворид буданд, 
ки барои хонанда фањмидани матлабро душвор месохт. Ба 
њар њол, ин људосозие, ки ба гумони ман бо роњњои мухта-
лиф ва огоњона бар забони форсї ва форсизабонон тањмил 
шуд, на танњо бар тољикон асари номатлуб дошт, балки 
бар Эрону Афѓонистон њам таъсир дошт.

– Њарчанд ин пурсиш бисёр куллї аст, аммо лутфан 
дар чањорчўбаи њамин сўњбат назаратонро бигўед. Шеъри 
имрўзи Афѓонистон дар муќоиса бо шеъри 100 соли ќабл чї 
муваффаќият ва љойгоњро касб кардааст? Ба назари Шумо 
шеъри афѓон то чї андоза дар ин масир муваффаќ буд?

– Пурсиши бисёр куллї ва хеле посухи муфассал ме-
хоњад, аммо, то он љо ки мумкин бошад, мекўшам дар њад-
ди ин мусоњиба посухе дињам.

Агар ба таври даќиќ ба 100 сол аќиб биравем ва рў ба рўи 
таќвим истем, соли 1915-ро хоњем дид. Рўзгори ошуфтаи си-
ёсї ва даѓдаѓаи шўришу сўиќасдњост. Шеър низ дар ин замон 
њоли хуше надорад. Аммо оѓозшавии як навъ навгарої дар 
шеър аст. Ба таври кул шеър дучори кўњнагии забон, тасвир ва 
мавзўъ аст. Аммо 100 сол роњи пурпечу хамеро, ки рафт, инак, 
дастњои шеър аз навоварї дар њама арсањо пур аст.

Нигоњ кунед, имрўз љавонон мекўшанд то шакли ља-
диде дар шеъри имрўзи форсї љой бидињанд, ки ба он шеъ-
ри постмодерн мегўянд. Ин талош идомаи мантиќии руш-
ди шеър аст, зеро то он љо ки расидем, чанд иттифоќи бу-
зург афтодааст: ва вуљуд омадани шеъри нимої, ба вуљуд 
омадани шеъри шомлуї ё оњангин, ворид шудани мавзўо-
ти иљтимої ва сиёсї ба шакли бисёр мутафовите аз дирўз, 
таѓйири забони шеър. Дар Афѓонистон тањаввулот аз адаб 
дар фанни шеър шурўъ шуд ва бо шеъри:

Ваќти шеъру шоирї бигзашту рафт,
Ваќти сењру соњирї бигзашту рафт,-

ба шеър вазифаи тоза дода шуд ва он ин ки мазму-
ни шеър бояд номулоиматии иљтимої, пешрафти тамаддун 
ва дастовардњои љадиди санъату фан бошад. Дар оѓози ин 
давра шоњномасарої дубора ривољ ёфта буд, ѓазалсарої 
ба шеваи Бедил маъмултарин шева буд, аммо ба тадриљ 
шевањои љадид љои худ боз карданд. Зиёд шудани маљалла 
ва рўзнома, барномаи адабї, радио њам дар шаклдињї ва 
пазириши таѓйироти шеър кўмак шуданд. Ин шакл буд, ки 
шеъри форсї дар Афѓонистон њарчанд шароити мусоиди 
чопу нашри Эронро надошт, аммо бо роњи худ рафт ва ба 
зудї наќднигоронашро ёфт. Ба хотири шароити номусо-
ид чопи девонњои шеър, китобњои наќд, тарљумањои наза-
рии теюрии адабиёт ва наќди шеър ба кундї пеш мерафт. 
Аммо шеъри имрўз дурахши вежаи пешрафт дорад. Агар 
шеъри 100 соли пешро канори шеъри имрўзи Афѓонистон 
бигузорем, тафовутњоро бисёр ошкор мебинем. Бо он ки аз 
нигоњи забон боз њам форсї аст ва боз њам њамон вожањои 
ошнои забони модарист, аммо дигар симои тоза дорад. Ин 
таѓйирот на танњо дар шеър, дар наср њам иттифоќ афто-
дааст. Насри адабї ва насри илмиву рўзномаигорї дигар 
комилан симо иваз кардааст.

Дастовардњои насру назми Афѓонистон бо вуљу-
ди душворињо зиёд аст. Забон дар љараёнњои мутафовит 
борњо рушд дидааст. Гоњ талош барои сарасозї дар кори 
иддае аз нависандагон вожањои бегонаро рондааст ва за-
моне талош барои модернї сохтани забон ба василаи ид-
дае аз нависандањо таркибњои тоза ва гоње њам вожањои 
илмї аз забонњои бегонаро вориди забон сохтааст, дар 
канори он полиси давлати Афѓонистон њам барои ворид 
кардани вожањое аз забони пашту њамчунон ба ќуввати 
хеш боќї буд. Аммо ишќи мардум ба шеъру забон забонро 
арзанда ва зинда нигањ доштааст. Дар сї соли ахир забону 
адаби форсї рушди хеле сареъ дошт. Њарчанд дар ин се 
дања шеъри форсии Афѓонистонро дар њавзањои Машњаду 

Пешовар ва Кобул дар канори шеъри муњољират дар Ав-
рупо ва Амрико бояд дид, аммо рушди забон ва адабиёт 
бо њама парокандагї чашмгир аст. Ва ин рушд то њаддест, 
ки забони насру назми мо бо 30 сол пеш ба шакле равшан 
фарќ мешавад. На танњо дар њавзаи шаклу ќолаб, балки 
аз нигоњи мазмуну баён. Имрўз шеъри занон дар Афѓони-
стон ќобили таваљљўњ аст. Занони шоира имрўз мисли за-
нони 50 сол пеш аз забонњои ѓайриљинсиятї истифода на-
мекунанд, барои шеърашон њам мавзўъњои мумкин муљоз 
ва номумкин ѓайримуљозро намешиносанд. Љасурона бар 
суннатњо метозанд ва далерона аз њаќќи инсоне, ки зан аст, 
њарф мезананд.

Дар ин дарозмуддат шеъри сиёсии мо њам аз анде-
шањои росту чап пур шуд ва рўзгори сонсур бар андешаро 
њам таљриба кард, ба озодии баёни андеша њам расид, имрўз 
мебинем, ки сонсурњои зењнии шоир њам дар шеърњо дарњам 
шикастааст. Тарс аз пазириш ва адами пазириш њам фурў 
рехтааст. Ин рўйдодњо сабаб шуд, ки шеър ба дунёе аз озодї 
роњ ёбад. Тоблуњоро њам бишканад ва роњи худро ба пои 
худ бипаймояд. Маълум нест чї теъдоде аз ин гароишњо ва 
навгароњоро шеър бипазирад ва бо худ ба оянда бикашо-
над. Аммо ин равшан аст, ки дигар ин забон ва ин шеър 
бо шиддати суръат ба роњ афтодааст. Лањнњо ва забонњо ва 
шаклњои мутафовитеро таљриба мекунад. Њавзаи вожаго-
нашро рўз ба рўз густариши бештар медињад, аз шакл то 
бешаклиро мепаймояд. Дар як калом шеъри Афѓонистон 
дар ин сад сол муваффаќона љодаи таѓйиру тањаввулро ба 
нафъи симои тоза мепаймояд. Хушбахтї ин љост, ки њамза-
мон тамоми шаклњо ва жанрњои шеъри классик њам ба шак-
ли мувозї ба њастиашон идома додаанд ва идома медињанд.

– Њарчанд дар боло рољеъ ба ин мавзўъ ишорањое на-
мудед, аммо боз моилем бипурсем, ки тањаввули сиёсї ва 
иљтимоие, ки дар кишвари Афѓонистон дар чанд дањсолаи 
ахир ба амал омад, ба густариши шеъри сиёсї дар Афѓонистон 

чї таъсир гузошт. Шеъри сиёсии Афѓонистон бо шеъри му-
осири Эрон ќобили муќоиса аст?

– Бале, дар посух ба саволи пешинатон ба таври гуза-
ро ба ин мавзўъ ишора кардам. Бояд як хати равшан бика-
шем ва он хати идеологї аст. Оѓози тањаввулоти сиёсї нук-
таи ављи ин навъ шеър дар Афѓонистон буд. Аммо, пеш аз 
он шеъри сиёсї ва шеър бо дарунмояи иљтимої дар зењни 
зиёиён љои муњиме касб карда буд ва наќди равшанфикро-
наи мо шеърро фаќат аз нигоњи мўњтаво ба хубу бад таќ-
сим мекард. Шеъре, ки дар он садои гиряи ятим ва шевани 
пиразани гурусна набуд ва шеъре, ки аз он хонаи вайро-
на, хони золим ва коргари мазлум дида намешуд, арзиши 
камтаре дошт. Шеъри ин давра даъватномае ба майдони 
мубориза ва садои муќовимати мардум буд. «Мардум» дар 
зењни пайравони њар идеологї њузур доштанд ва комилу 
тамом буданд ва дар тавофуќи комил бо ироакунандагони 
идеологї ќарор доштанд. Албатта, ин шеърњо дар шакл-
дињии зењнияти иљтимої комилан беасар набуданд ва дар 
даврањои тазоњурот дар донишгоњ ва дар љодањои шањрњои 
бузург ин нерўи шеърї буд, ки эњсосоти љавононро нисбат 
ба Ватан ва ояндаи сиёсї тањрик мекард ва боз ин мўњтавои 
шеъри сиёсї буд, ки љавонони рањгузари он иљтимоъњоро 
дар шаклдињии ояндаи сиёсї шарик месохт. Бисёре аз ин 
шеърњо ба таври такбайтњое ба њайси шиор истифода ме-
шуданд ва ин такбайтњо њамвора бар забони мардум равон 
буд ва, бидуни тардид, ваќте шеъре борњо бар забон љорї 
шавад, бар зењн низ асар мегузорад. Аммо таъсири шиору 
шеъри сиёсии чапї аз ќишри зиёї дуртар нарафт. Дар он та-
раф ростгароён шеъри худро доштанд ва онњо шеърњояшон-
ро дар тазоњурот мехонданд ва мардуми диндор ва алоќа-
манд ба дину мазњаб бо эшон њамроњ мешуданд. Аммо ин 
навъ шеър, њамон тавр ки ёд кардам, ављашро дар солњои 
тањаввули сиёсии кишвари Афѓонистон бозшинохт. Дар 
дохили кишвар шеърњое, ки дар нашрияњо чоп мешуданд, 

маъмулан шеърњое буданд, ки дар таъйиди давлату њизб 
суруда мешуданд, ё аз канори њодисањо бесадо убур ме-
карданд ва ё он ќадар забони намодин доштанд, ки камтар 
фањмида мешуд. Дар он сўи сарњадњо номњо равшантар аз 
ин сўи марз буд, вожањои муљоњид ва љоњид ва муњољират 
ва ѓурбат дар шеъри шоирони муќими Эрон ва Пешовар 
бисёр ба кор бурда мешуданд. Мўњтавои шеъри сиёсиро са-
лиќањо таъйин мекарданд. Дар сўе, ки љињод љараён дошт, 
бархе иќдом «ќањрамонї» ва «инсондустї» ва «худодўстї» 
хонда мешуданд, аммо њамин иќдом дар љабњаи муќобилро 
«ватанфурўшї», «инсонкушї» ва «динситезї» меномиданд. 
Тарафе, ки давлати њизби демократ бар он њоким буд, айни 
ин салиќаро дошт. Ин дар як калом мўњтавои шеъри сиёсї 
дар солњои љанг буд. Љанг дар њар ду сў шеърро мўњтавои 
мутлаќ дода буд: бад ва хуб. Устод Халилї аз бузургтарин 
шоирони муосири мо аст, ки дар Эрон ва Тољикистон низ 
шинохта шудааст, ў дар шеъре мегўяд:

Гўед ба Наврўз, ки имсол наояд, 
Дар кишвари мотамзадагон рањ накушояд.

Шоири дигар дар васфи туфанги муљоњид шеъре су-
рудааст. Дар ин сў њам, сарбозони Шўравї асир гаштанд, 
имтињон рух дод ва алоќамандон ширкат карданд, шеъ-
рњое дар васфи сарбозон суруданд.

Баъд аз фурўпошии режими демократикї дар кишвар 
шеъри сиёсї дар сурудањои настолжї, њасрату андўњ ва 
парешонї идома ёфт ва симо иваз кард. Бисёр мавзўо-
ти шеърии ин замон бештар аз њар давраи шеъри форсї 
дар Афѓонистон рў заданд. Аз як сў, бо тарњи андешањои 
морксистї фарњанги вожањои шеър тозагї ба даст овард, аз 
сўе, бо ќиёмњои динї дар баробари њукумати демократик 
асотири динї ва вожањои динї дар шеър дубора роњ ёфтанд. 
Шеърњои марсия, мадњ, шеъри њикамї ва таълимї дар ка-
нори шеъри ишќї ва ирфонї ва сиёсї љо боз карданд.

Дар ќисмати дувуми пурсишатон бояд бигўям, ки дар 

оѓоз шеъри сиёсии мо бо шеъри Эрон наздикии фаровон 
дошт. Њар ду кишвар дорои гароиши наздики сиёсї буданд 
ва дар ду кишвар пайравони њар ду навъ идеология фаровон 
буданд. Шеъри сиёсии Афѓонистон ва Эронро метавон бо 
њам муќоиса кард. Њар ду кишвар ба хотири шеър ќурбонї до-
данд. Шоирони бешуморе дар Афѓонистон ё ба хотири таал-
луќашон ба њизб ё ба хотири шеърашон зиндонї ё нобуд шу-
данд, ин кор дар Эрон њам шуд. Пас, агар ин шеър бар миллат 
таъсири фавќулодае надошта, бар давлатњо доштааст ва ќу-
дратњои давлатиро тарсондааст. Ин навъ шеър бар нашри-
яњо тарс густарда буд, зеро касе онњоро чоп намекард, дар 
Эрон њам њамин тавр буд. Ин шеърњо садои гурўње аз зиёиён 
буданд, ки њукуматњо онњоро таъйидашон месохтанд. Аммо 
ваќте ба љои таъйид танќид ва эътирозашонро мешунид, аз 
чопу нашр сар бозмезад ва сарояндагони онро зиндонї ме-
сохт. Албатта, ин њаќиќатро бояд бигўям, ки сарояндаго-
ни шеърњои муќовимат маъмулан аъзои њизбњои мухолифи 
давлат буданд ё шоирони вобаста ба давлат, ки муљоњидин 
ва нерўњояшон дар замони љанги дохилї бо ин даста аз шо-
ирон бархўрди тунде доштанд. Дар Эрон њам фаровон аз 
куштану зиндонї шудани шоироне шунидаем, ки шояд дар 
ќадами нахуст узвияташон дар як њизби мухолиф асли да-
лел ва шеъри сиёсиашон бањона буда бошад. Дар системњои 
тагњизбї ва истибдоди андеша асл бар нафйи физикии му-
холиф аст. Ин шеърњо дар зењни мардум буданд, аммо дар 
солњои љанг асари фаровоне надоштанд. Ман дар солњои 
муќовимат дар Афѓонистон будам ва мардуми бешуморе 
ба асли муќовимат, бе он ки ба ин ё он њизби сиёсї, ки дар 
љабњањои мухолифи давлат ќарор доштанд, алоќаманд бу-
данд; ба муќовимат ва нафаси муќовимат бовар доштанд, 
аммо дар тамоми ин солњо шеъре аз он сўи сарњадњо наё-
мад, ки дар забони мардум хонда шавад. Дар њамин даврон 
шеъри зер аз Раззоќи Фонї, ки дар дохили Афѓонистон ва 
мутаассир аз рўйдодњои дохилї нигошта шуда буд, воќеан 

бар забонњо љорї ва борњо бар он оњангњо сохта шуд ва та-
вассути овозхонњои Афѓонистон њам дар њамон замон ва 
њам баъд аз он дар даврони муњољират хонда шуд:

Њама љо дукони ранг аст, њама ранг мефурўшанд,
Дили ман ба шиша сўзад, њама санг мефурўшанд.

Дар Эрон низ ду љарёни шеъри сиёсї њамзамон рушд 
кардааст: шеъри сиёсии мувофиќи давлат ва шеърии сиё-
сии мухолиф. Фарќи бузурги љараёни шеъри сиёсии Эрон 
бо Афѓонистон шояд дар ин бошад, ки онњо ба чоп чї дар 
дохил, чї дар хориљ дастраст доштанд. Шеърашон пай-
васта дар дастраси хонандагони сарзамини худашон ва 
сарзаминњои њамрўзгор ва њамзабон ќарор гирифтааст. 
Дар њоле ки шеъри Афѓонистон ва Тољикистон аз ин неъ-
мат бањраманд набудааст.

– Аз чењрањои матрањи адабиёти муосири Афѓонистон 
дар Тољикистон устодон Халилуллоњи Халилї, Восифи 
Бохтарї, Абдулќањњори Осї ва чанд тани дигар шинохта 
шудаанд. Дар Афѓонистон бо шеъру адаби тољик то чї ан-
доза ошної доред?

– Мо низ бо шоирону нависандагони Тољикистон ош-
ної дорем. Номњое чун Садриддини Айнї, Мўъмин Ќано-
ат, Лоиќ Шералї, Гулрухсор Сафиева, Салимшоњ Њалим-
шоњ, шодравон Искандари Хатлонї, љаноби Аскар Њаким 
ва азизони дигаре, ки њамин лањза номњояшонро ба хотир 
надорам, хеле мўътабаранд. Аммо ин теъдод то замоне, ки 
ман дар дохили кишвар будам, бештар дар байни шоиро-
ну нависандагони афѓон шўњрат доштанд. Умедворам бо 
наздик шудани робитањо навиштори ин нависандагон дар 
дастраси хонандагони кишварњои Афѓонистон ва Эрон ќа-
рор гирифта бошанд.

– Сипос ба чунин сўњбати самимї, Њумайробонуи ги-
ромї, ба саодати рўзгор ва њамкории минбаъда умед мебандем.

– Саломату сарбаланд бошед, дўстони хубам!

ДАР ЧИГУНАГИИ НАЌДИ АДАБЇ 
ВА ШЕВАИ КОРИ МУНАЌЌИД

Сўњбат бо адабиётшинос ва мунаќќид 
Субњони Аъзамзод

– Дар наќди адабї имрўз чї изњори назаре метавон 
кард?

– Зиндагї саросар иборат аз наќд аст. Моњияти 
«наќд» шинохт аст, шинохти арзиш, кашфи мањосин ва ма-
ойби (њусну айби) чизе, дарки сара аз носара, тамизи хуб 
аз бад, тарљењи зебо аз зишт, ки ба интихоби чизи бењтар 
ё андешаи хуб мерасонад. Инсон баъзан аз касе ё чизе айб 
мељўяд, ки ин низ вежагии наќќодї буда, маънии интихо-
би чизи бењтарро дорад. Дар бисёр маврид ноќид аз диди 
ањли љомеа одами хуб, хоса аз диди шоир ё нависанда шах-
си матлуб набуд. Бо вуљуди ин, рисолати мунаќќид чун 
кошифи аслии њаќиќат аз давраи бостон бебањс аст. Бозо-
ри наќд дар кишварњои пешрафта њамеша гарм буд. Наќд 
нерўи тавонманд аст, ки ба мадори адабиёт љони тоза ме-
бахшад....

Наќди навини адабии тољик таърихан анъанањои хуб 
дошт. Имрўз мактаби адабиётшиносї ва ноќидии насли 
корваре чун Садриддин Айнї, Абдурауфи Фитрат, Тўраќул 
Зењнї, Сотим Улуѓзода, Рањим Њошим, Абдулѓанї Мир-
зоев, Шарифљон Њусейнзода, Холиќ Мирзозода, Соњиб 
Табаров, Муњаммадљон Шакурї, Хуршеда Отахонова, 
Абдуќодир Маниёзов, Атахон Сайфуллоев, Худої Шари-
фов, Рањими Мусулмониёни Ќубодиёнї, Абдунабї Сат-
торзода, Љўрахон Баќозода, Юсуфи Акбарзода, Абдувалї 
Давронов ва дањњо дигар пайравони онон манбаи муњими 
пешбурди кори наќду наќќодї мањсуб мешавад. Ошноии 

густурда бо наќди тахассусии адабї дар заминаи адабиёти 
гузаштаву имрўз моро бо сифоти хуб ва муњими наќќодї 
ошно месозад, ки дар як сўњбат наметавон пањлўњои мух-
талифи онро арзёбї кард. Дар замони мо гуфтугў дар боби 
њастии наќд ва баќои он зиёда муњим ба назар мерасад. Ба 
ин маънї, албатта омўзишу бањрагирї аз дастовардњо, дар 
айни њол, мушкилоти наќд моро аз чигунагии сиришти 
аслии ин шохаи тафаккури адабї ошно месозад. Дигаргу-
нињои сиёсиву иљтимоии охири садаи бист ба ин соња таъ-
сири хос расонид. Ноќидони њирфаї њамеша нукташиноси 
беминнати адабиёт ва дастовардњои наќди адабї будаанд, 
сари њалли муаммои он кўшиши пайваста ба харљ дода-
анд, гоњо аз вазъи ноњинљори наќд ташвиш доранд, ин ќа-
зияро дар љаласањои мухталифи Иттифоќи нависандагон, 
матбуот ва дар китоби људогонаашон матрањ мекунанд. 
Имрўз устодони гаронмоя, чењрањои фозилу фарњехта ва 
мунаќќидони шинохтаи тољик Худої Шарифов, Абдунабї 
Сатторзода, Абдухолиќ Набавї, Аскар Њаким ва дигарон 
воќеан аз зумраи пешравони соњибдид ва мубтакири нањ-
зати наќди адабї дар заминаи адабиёти имрўзи тољиканд, 
ки њаќќи бузурги ќазовати адабиёт ва осори њунари ада-
биро дар љањони ормонњои тољикї бар дўш доранд. Дар 
осори онон њастии наќд бо тамоми шукўњу азамат пеши 
назари хонанда ба љилва меояд. Њастии наќд гоњо бо завќи 
салим, меъёри хос, бо диди тахассусї интиќод шудааст 
(аз љумла, ба маќолоти илмии мунаќќидон Х. Шарифов, 
А. Сатторзода, Ю. Акбарзода, А. Абдусаттор, А. Давро-
нов, Ш. Исрофилниё, Р. Вањњоб, М. Аљамї, М. Акбарзод 
ва дигарон таваљљљўњ шавад). Дар мавриди дигар, бархе 
маќолоти муњаќќиќон ба бознамоии тавсифии вазъи уму-
мии адабиётшиносї ва наќди адабии тољик дар замони ис-
тиќлоли миллї бахшида шудаанд (З. Ѓаффорова, Т. Кел-
диёров). Мо низ дар чанд навиштаи худ ба ин ќазия рўи 
ниёз овардем (аз љумла дар маљмўаи «Адабиёт ва маъри-

фати наќд»). Ба назари мо, изњори назар дар заминаи њаёт 
ва њастии наќд бояд бо назардошти њусн ва заъфу камбу-
дии он сурат гирад. Арзёбии сирф танќидии њолати наќд, 
албатта, як сў ва ё як љониби наќд аст. Ба ин маънї, баъ-
зан дар пероњани ба назар хушнамуди «љасорати адабї» 
хубињо дар паси парда нонамо мемонанд, андешањо танњо 
ба ошкор кардани заъфи малака ва норасои сирфии наќд 
равона мегарданд, њимматњо танњо дар дўхтани «љомаи 
беќасаб» бар андоми наќд зоњир мешаванд. Љасорат ин 
нест, ки бе фаро гирифтани кунљу гўша ва канору даруну 
бурун, дарњаму барњам аз њастии наќд бонги хатар занем. 
Ёдам меояд, устоди адабиётшиноси мо, ноќиди фаќид Аб-
дувалї Давронов дар маќолае марбут ба адабиёти солњои 
азими мушкилоти иљтимоии Тољикистон бо номи «Инсоф 
он аст, ки бударо њаст гўем!» (1995) ба теъдоде аз мунки-
рони ваќти равандњои љории адабу наќд аз шинохти баин-
софонаи неъматњои адабї њушдор дода, хеле хуб талќин 
карда буд, ки ИНСОФ моњиятан маънии ба буда ќаноат 
намудан, ба буда такмил бахшидан, аз инкор канор гириф-
тан, бо вуљуди муаммо ва мушкил некназар, хубнигар ва 
хушандеш буданро дорад. Ин њаргиз ба он маънї нест, ки 
танќид дар наќд вуљуд надошта бошад. Ў низ табиатан дар 
сиришт хислати тезутунди танќид, интиќод дошт, аммо 
онро бо камоли дарки масъулияти наќд, нигоњ доштани 
амонат ва бо тамоми назокатшиносї анљом медод. Диди 
мункир ва танќиди яксў бидуни аз нињон берун кашидани 
њусни њаќиќии табиї фазилату хислати хуб нест, фазилату 
одоб ва фањмишу фаросат дар наќд аввалан ошкор карда-
ни њусни нињон, пас баршуморди нуќсон ва айб аст. Дар 
ќонуни урфї ва ќонуни нозуксанљи суханшиносии фор-
сї-тољикї беваљњ ин матлаб ба сифати њукм ва меъёри ќа-
зовату назарсанљї шинохта нашудааст, ки «наќд шинохти 
мањосин ва маойиб аст». Гузаштагон сараву носараи њус-
ни барњаќро бо камоли назокати сухансанљї изњор мекар-

данд. Ин муњокима бояд бе ѓараз, холї аз халал ба маљро 
ва бидуни љўшу шўр додани амбитсия ва нафрату адоват 
сурат бигирад. Бо вуљуди ин эроди мо як арзишу ањамия-
ти чунин муњокима, бањси ба назари аввал носавоб риояи 
пояи гуногунандешї ва вуљуд доштани ду ё чанд фикри 
мухолиф дар боби ќазияи наќд аст, ки аз он њам суде бар 
манфиати пешрафти наќд њосил мешавад. Мо хоњем ё на-
хоњем, – ин њам ќонунияти рушди диалектикї аст, – фикри 
мухолиф бояд њатман сар занад ва гуфта шавад. Вагарна аз 
куљо ин андешарониву доварї? Як падидаи мубрам ва на-
тиљаи муфиди мунозирањои марбута он аст, ки барои дар 
тарозуи наќди сара санљидани осори љиддии интиќодї за-
мина фароњам меоварад. Маъмулан наќди наќд (танќиди 
танќид, критика критики) критерияи таљрибашудае дорад, 
ки бояд ба љойгоњи осор дар перомуни худаш бањои муно-
сиб дињад. 

– Имрўзњо дар доирањои адабї аз сукути ин соња зиёд 
сухан рафта, бештар бар онанд, ки наќди комилу огоњона 
кам навишта мешавад.

– Њамчунон ки гуфтем, набояд њастии наќдро ба кул-
лї дар њоли сукут ќарор дод. Дар баррасии масъалањои 
умдаи таърих ва назарияи адабиёти форсии тољикї, таъри-
хи илми адабиётшиносї ва наќди адабї, матншиносї, наќ-
ду мутун, сабкшиносї, манбаъшиносї, шинохти чењрањои 
мумтози адабї ва наќди гузаштаю имрўзи тољик, равоби-
ти адабї ва тарљума, дастрасї ба мутуни гаронќадри ада-
биёти форсї-тољикї корњои назаррас ва арзишманд зиёд 
анљом ёфтаанд. Дар ин роњ гоме устувор нињода шуда 
ва дастовардњои назаррас дар ихтиёри наќди адабї њаст. 
Ростї њузури чанд насли ноќиди хушсалиќае чун Соњиб 
Табаров, Муњаммадљони Шакурї, Хуршеда Отахонова, 
Худої Шарифов, Рањими Мусулмониён, Абдунабї Сат-
торзода, Љўра Баќозода, Юсуфи Акбарзода, Њамроќул 
Шодиќулов, Худойназар Асозода, Абдухолиќ Набавї, 

Абдурањмони Абдуманнон, Шоњзамон Рањмонов, Аскар 
Њаким, Аламхон Кўчаров, Абдушукури Абдусаттор, 
Љумъа Њамроев, Азимљон Аминов, Неъматљон Файзулло-
ев, Маъруфи Раљабї, Абдулманнони Насриддин, Сафар 
Абдулло, Ќодири Рустам, Абдувалї Давронов, Матлубаи 
Мирзоюнус, Бањори Хуррамзод, Абдуљаббор Рањмонзода, 
Муњаммадюсуф Имомзода, Носирљони Салимї, Карома-
туллоњи Шукруллоњї, Шамсиддин Солењов, Умар Сафар, 
Муњаммадалии Аљамї, Рустами Вањњоб, Шањобиддини 
Шуљоъ ва дигарон аз њар љињат дар равнаќи наќди адабї 
хеле хушоянд будааст. Аммо, бо вуљуди пешрафти назар-
рас ба арзишдињии осори њунарии муосир бањои интиќо-
дие низ метавон дод. Хоса, ба назари мо дар ќиёс ба наќди 
шеър наќди наср аз лињози сувари хаёл ва љанбањои њунарї 
вусъати кам дорад. Дар робита ба ин њол диди њунарман-
дона ва назари интиќодї ба осори мансур ва маќоми наср 
ба љуз кўшиши профессори шодравон Атахон Сайфуллоев 
(китоби сељилдаи «Уфуќњои тозаи наср») ва бархе аз на-
виштањои шогирдони мактаби адабиётшиносии ў (аз љум-
ла, Замира Ўлмасова), Абдухолиќ Набавї («Љусторњо ва 
ибтикорот дар наср») ва бархе шогирдони ў (Абдуљали-
ли Амон) чандон кофї нест. Аз адабиётшиносони насли 
навтари тољик Саидумрон Саидов, Тољибой Султонзода, 
Сарфароз Юнусов, Љаъфар Холмўъминов, Мисбоњиддин 
Мањмудзода, Нурмуњаммад Одинаев, Шарифљон Тољи-
боев, Нуралї Нурзод, Умриддини Нўшин, Бањром Мир-
саидов, Тайиба Бобоева, Шодї Шарифниё, Мухлиса Ну-
руллоева, Сурайё Њакимова, Шоира Пўлодова, Ромизи 
Абдуллоњ, Эњсон Раљабї, Бањроми Рањматзод, Мўњриддин 
Сабурї, Толиби Луќмон ва дигарон дар замони ормонњои 
истиќлолї ба наќди шеър ва гоњо наќди наср рўй оварда, 
рисолаву маќолањо таълиф кардаанд. 

Шохаи таваљљўњи њадди бештари мунаќќидони 
соњибкасб аз њисоби мавзўъњои мухталифи адабиётши-

носї – таърихи адабиёт, назарияи адабиёт, матншиносї, 
тарљума, равобити адабї ва ѓайра доманаи васеъ пайдо 
карда, аз ин сабаб, бештари онон имкон наёфтаанд, ки ба 
таври људогона ва њамешагї оид ба њастиву нестии наќд 
дар заминаи наср зиёд андешанд. Дар замони мо мављуди-
яти наќди тахассусї ё набудани он бори асосиро мекашад.  

Саволе сар мезанад: Сабаби асосии аз раванди љории 
наќди наср дур рафтану дур гирифтани ноќидони соњиб-
фазл ва шуѓли лањзавї будани наќд барои бархе аз онњо 
дар ваќту фазои гуногун дар чист? Бубинед: Дар фосилаи 
ќариб сї сол дар иртибот ба љўшу хурўши сиёсиву иљти-
мої ва фарњангии љомеа олами самти љусторњои бархе му-
наќќидони мубтакир ошкоро таѓйир пазируфт. Масалан, 
диќќати адабиётшиноси маъруфи тољик Соњиб Табаров 
дар айёми пурбори солории умр ба тањќиќи маорифпар-
варї ва љадидия, љойгоњи адибони љадид Фитрат, Мунзим, 
Бењбудї ва дигарон саргарм буд ва, хушбахтона, дар ин 
маврид муњимтарин ва љолибтарин асарњо нашр гарди-
данд. Ноќиди барўманд ва соњибмактаби тољик Муњам-
мадљони Шакурї таъкид кардааст, ки солњои 60-70-уми 
садаи бист дар наќди адабї фаъол буд. Ў аз нимаи дувуми 
солњои 80-ум ба пажўњиши масъалањои забони тољикї, 
хештаншиносї ва муносибатњои байналмилалї, дар баро-
бари ин, аз аввали солњои 90-уми садаи бист вобаста ба 
поён шудани шуури миллї дар љомеа, ќувват ёфтани шуу-
ри музофї ва рух додани љанги дохилии њамватанї ба ќа-
зияи муњим ва мубрами худшиносї, омилњои харобовар ва 
хатарњои он дар љомеа, инсонгароии омўзиш, забони мил-
лї, барномаи ислоњи мактаб мутаваљљењ шуда, китобњои 
пурарзише ба вуљуд овардааст, ки љанбаи љомеашиносї 
доранд: «Забони мо – њастии мо» (1992), «Хуросон аст, ин 
љо!» (1996, 1997, 2005), «Истиќлол ва худшиносии иљтимо-
иву маънавї» (1998), «Равшангари бузург» (2001, 2006), 
«Инсонгароии омўзиш ва забони миллї» (2002), «Сарна-

вишти форсии тољикии Фарорўд дар садаи бист» (2003, 
2005), «Садри Бухоро» (2001, 2005), «Фитнаи инќилоби Бу-
хоро» (2010), «Пантуркизм ва сарнавишти таърихии тољи-
кон» (2010). Фаъолияти шахсиятњои пешбар ва таъсиргу-
зори наќди адабї Рањими Мусулмониёни Ќубодиёнї 
(шодравон), Абдунабї Сатторзода, Сафар Абдулло ва 
чанде дигар муддате ба маљрои сиёсат, муборизаи сиёсї ва 
мавзўоти дигари илму адаб омезиш ёфт. Табиист, ки дар 
ин њол ба бархе аз тињигоњи наќди адабї рў ба рў мешавем. 
Бо ин њама, Рањими Мусулмониёни Ќубодиёнї дар Эрон 
хеле корњои назаррас дар такмили заминањои наќди шеъри 
муосири тољик анљом дод, ки китобњое амсоли «Забон ва 
адабиёти форсї дар Фарорўд» (1997), «Шеъри ѓарќи хун» 
(дар бораи Бозор Собир, 1998) ва чандин маќола аз боби 
шеъри муосири тољик дар нашрияњои форсї, нашри ашъо-
ри шоирони тољик дар Эрон далели ин нуктаанд. Бо њама 
саргаштагиву парешонї ва бохти фикрї хидмати ин до-
нишманди тољик сазовори бањрамандии хос бояд бошад. 
Бо бозгашти Абдунабї Сатторзода ба Ватан ва њузури 
фаъоли ў наќд боз њам рамаќ гирифт. Чанд китоби арзиш-
манд дар заминаи таърихчаи афкори назарии адабии фор-
сии тољикї ва теъдоде аз маќолоти аз лињози ќимати мето-
дологї назаррас дар чигунагии шинохти љанбањои усуливу 
назарии наќди адабии имрўзи тољик чењраи ўро ба сифати 
назарияпардози усулї ва камќиёси равандњо менамоёнад. 
Чашмандози адабиётшиносии Сафар Абдулло дар ки-
тобњои «Виљдони бедори адабиёт» (2001), «Нури сухан» 
(2005), «Магические мосты» (2005), «Рўшаноии сухан» 
(2015) таљассум ёфтаанд. Бо вуљуди ин, вусъати арзу тўли 
бозљустњои ў дар риштањои мухталифи эроншиносї имкон 
надодааст, ки доиман дар ѓавру ѓами њастии наќди адаби 
имрўз ќарор гирад. Аз фавти ноќидони фаъолу таъсиргу-
зори адабиёти муосири тољик Љўра Баќозода, Худойназар 
Асозода, Маъруфи Раљабї, Абдувалї Давронов, ки ду на-

фари сонї дар айни ављу барори эљод дунёи ормонњои ада-
биро тарк карданд, сафи ноќидони ростин ва тахассусї 
коста шуд. Худойназар Асозода бо вуљуди ноќиди соњиб-
касб ва довари беминнати наќди рўз будан дар арзи 15-20 
соли фаъолияти назаррасаш бештар сари мавзўоти умдаи 
таърихи адабиёти садаи бист, чењранигории шахсиятњои 
мунири тољику форсизабон ќарор дошт. Юсуфи Акбарзо-
да он гуна, ки солњои 70-80-уми садаи бист ноќиди фаъолу 
асаргузор, толиби њаллу фасли муаммои наќд мањсуб ме-
шуд, дар замони имрўз камтар ба љараёни феълї назар до-
рад. Он чанд асари муњиму арзишманд бо номњои «Нубуѓи 
шоир ва булуѓи шеър» (2003), «Тадќиќи шеър аз дидгоњи 
нав» (2009), «Рисолати шоир ва шеър» (2009), «Шеъри 
тољикии нимаи дувуми садаи бист» (2011), «Адибону ноќи-
дон» (2013) асосан марбут ба љусторњои ќаблї ва љараёни 
пешинаи адабианд. Дар ин фурсати таърих бештар ба ан-
дешаи љомеашиносї таваљљўњ зоњир кардааст. Яке аз ноќи-
дони соњибназар, академик Носирљони Салимї – доираву 
доманаи љустори пажўњиширо аз њисоби наќди насри дав-
рони классикї вусъати беандоза бахшида, њамчун соњиби 
ибтикори вежа дар нашру табъи осори пурбори гузашта-
гон дар љомеа шўњрат ва эътибори хос дарёфт. Наќду 
таќризњо дар сањифањои маљаллаи «Садои Шарќ»-и солњои 
80-90-уми асри ХХ, рисолаи пурбори «Маърифати бадеии 
таърих» (1997) дар заминаи масъалањои њофизаи таърихї 
дар насри муосири тољик пурбањову пурбањс буданд, аз ин 
рў, ангезаи зиёди ањли адаб ва тањќиќ ба бор оварданд. Аб-
духолиќ Набавї ќаблан ба сифати шахсияти соњибќадами 
устувор дар наќди насри равоншиносї зањмат дошт ва 
асарњое чун «Эљоди бадеї, инсон ва замон» (1983), «Тасви-
ри олами ботинии инсон, нависанда ва замон» (1987) на-
моёнгари завќи хос ва таљрибаи пурбор дар ин роњ ба шу-
мор мераванд, аммо мавсуф аз аввали солњои 90-уми асри 
гузашта ба тањќиќи сањифањои норавшану дурахшони таъ-

рихи танќиди адабии тољик шуѓл пайдо кард, дар ин зами-
на ба дастоварде ноил гардид. Бо вуљуди ин, китоби ар-
зишманди «Љусторњо ва ибтикорот дар наср» (2007) то љое 
холигоњи наќди насрро дар замони мо пур мекунад. Каро-
матуллоњи Шукруллоњї дар солњои 80-уми садаи бист ба 
сифати ноќиди касбї ва соњиби диди хос ба фазои наќди 
адабї ворид шуд, ки нашри маќолањои пурбањс дар 
маљаллаи «Садои Шарќ» далели ин нукта аст, аммо, 
маљрои љусторњои ўро замона дигар кард. Шукр, китоби 
тозаи ў дар наќди насри нависандаи пешрави тољик Сор-
бон ба њастии наќди адабї рамаќи дигар бахшид, ки баён-
гари майлу ормонгарої дар ин арса мебошад. Шамсиддин 
Солењов ба сифати муњаќќиќи хуби насри муосир пайван-
дашро аз маљрои наќди наср асосан наканда, њузураш дар 
муаррифии равандњои љорї фаъол аст. Дар чанд сол наќди 
нависандагии тољик низ андак аз имкони ќобили таваљљўње 
бархурдор буд. Дар ин бахш аз китобњои адибони пешраве 
чун Абдулњамиди Самад, Гулназар, Доро Наљот, Фарзона, 
Низом Ќосим, Мубашшири Акбарзод ва дигарон метавон 
ёд кард. Бо вуљуди ин, омилњое, ки номбар шуданд, камтар 
заминаеро дар роњи парвариши насли нави ноќид бо 
густурдагии диду имкони васеи мутолиа аз љањони ор-
монњои наќд фароњам оварданд. Љавононе, ки имрўз 
нисбатан фаъол ва соњиби ќалами тањќиќ њастанд, дар дав-
раи ошўбу камзарфї ба ин кор дил бастанд, ки албатта њу-
зури онон муњим аст. Иддае аз љавонон бањраманд аз сар-
чашмањои фикрии арабї ва форсї-тољикї, иддаи дигар 
файзбор аз имконияти андешаи модернї дар адабиётанд, 
бархе онон на аз ину на он файз бардошта, шояд танњо 
хоњиш ва муњаббати ширкат дар ин шохаи тафаккури ада-
бї онњоро ќаламбадаст кардааст. Имрўз шуѓли мунаќќид 
ба наќди шеъру наср, асосан, на ба унвони шохаи мустаќил 
ва људогона, балки дар њоли хушомад ва ё пешомад сурат 
мегирад. Албатта, имрўз наќди адабї шуѓли њамешагии 

мунаќќид нест, ки аз пушти он рўзї ў гузарад. Бо вуљуди 
ин, сабаби аслии камбуди наќди наср парвариш наёфтани 
мунаќќидони љавобгў ва наќди созгор ба завќу ќарења ва 
сатњи фикри адибони мубтакир бояд бошад. Барои наќди 
воќеии љањони ормонњои адибони мубтакире њамчун Бањ-
манёр ё Фарзона њунаре дар сатњи нубуѓи эљодии эшонро 
бояд дошт. Шеършиносон њам бар ин аќидаанд, ки «чун 
шеъри имрўз шеъри тафаккур ва њунар аст, наќде ин гуна 
љавобгўи шинохти њунар ва тафаккури шоиронаро таќозо 
дорад.» Ин нуктаро айнан дар мавриди наср метавон изњор 
кард. Мањсули њунарии нависандагони пешрави тољик 
Ўрун Кўњзод, Сорбон, Абдулњамид Самадов, Бањманёр, 
Бароти Абдурањмон, Юнус Юсуфї, Абдурофеъ Рабиев ва 
дигарон бо вуљуди арзёбии хуб аз љониби иддае аз ноќидо-
ни соњибтахассус боз њам бештар ба наќди тахассусии њу-
нарї ниёз дорад. Сабаби дигари заъфи наќди наср, – агар 
њузури мунири адибони насли пешравро сарфи назар ку-
нем, – камњузурии насри баъдии боз њам фаъол ва нерўманд 
дар баробари насли њунарманди шоир ва ё носирони њунар-
манд аст, ки ба падид омадани мањсули наќди таъсиргузор 
камтар мадад мекунад. Шояд яке аз сабабњои умдаи аз 
наќди наср дурї љустани зубдагони наќди њунарї, ноќидо-
ни соњибтахассус дар ин нукта нуњуфта бошад. Хоњ нохоњ 
дунё гузарон аст, ноќиди воќеии њунар нубуѓи хоси ноќи-
диро бо худ хоњад бурд, ки як амри табиист. Пас, њоли наќ-
ди шеър ва насри њунармандона ба чї њол хоњад афтид, 
чун дар љомеа ба наќди комилиёри њунарї њамеша ниёз 
буду њаст?! Аз ин љињат, диди интиќодї ба осори адабиёт 
ва маќоми осори адабї ба назар чандон басанда нест: Ё 
мутолиа нашуда ё кам мутолиа шуда ё худи осор дастнорас 
буда ё адами заъфи завќу ќариња ва камбањрагї аз љањони 
мутолиа барои баррасї имкон надода ё умуман нодида ги-
рифта шудааст. Сухани тоза гуфтан ва арзёбии мунсифона 
кардан аз таќозои муњими наќди адабї аст, ки дар натиљаи 

бањрамандї аз имконоти густурдаи наќду наќќодии вата-
ниву љањонї имкон дорад. Дигар камбудии наќд, хоса, дар 
байни насли нави ноќид заъф ё адами истиќлоли назар дар 
шинохти умдаи адабиёт ва маърифати комили адабї аст, 
ки аз вежагии асосии кори ноќиди адаб дар гузашта мањ-
суб мешуд. Мањсули наќди насли имрўз дар бисёр маврид 
наќде нест, ки бар пояи истиќлоли фикр ва бовару эътимод 
ба донишу маърифати саросарии гузашта ва имрўзаи ада-
бї фароњам омада бошад. Навиштањои адабиётшиносї 
бештар љанбаи умумї доранд, масоили умдаи адабї 
камтар фароњам омаданд. 

– Бо вуљуди ин, имрўз миёни муњаќќиќон истилоњоте, 
амсоли «шевањои наќди пешрав», «шевањои љадиди наќд» 
ба чашм мерасанд. Дар шинохти њаводиси адабї ин исти-
лоњот чї асаре доранд?

– Яке аз самарањои солњои охир роњ ёфтани нигоњи 
модернї дар наќди шеър мебошад. Дар шинохти шеър ва 
кашфи оини шеърнависї дарки вусъати назар ва умќи ни-
гоњи шоирона ба ашё, замон ва иљтимоиёт хеле муњим аст, 
ки аз ноќид донишу биниши амиќ таќозо дорад. Ин аст, ки 
бархе ноќидон бо ба кор гирифтани истилоњњое аз ќабили 
«шевањои наќди пешрав» ва ё «шевањои љадиди наќд» ба 
навиштани наќдњои њунармандона имкон ёфтанд. Яъне, ин 
ба маънии наздик шудани мунаќќид ба офаридани асари 
наќд чун шеър мебошад. Манбаи асосии офариниши наќд 
мисли офариниши шеър – илњом аст. Агар дар наќд низ чун 
дар шеър хаёл ва њиссомезї меъёри асосї ба шумор равад, 
фикр мекунам, басо љолиб хоњад буд. Ин мањсул бо наќди 
завќї, наќди суварї, наќди импрессион ва ѓайра омезиши 
хос дарёбад, бањраи фаровон ба алоќамандон даст хоњад 
дод. Истилоњоте, ки ном бурдед, бештар ба «наќди шоиро-
на» ва «наќди халлоќ» (наќди офаринишї) хос аст. 

– Дар як нигоштаатон аз ривољу равнаќ пайдо карда-
ни равияи ба истилоњ «наќди тавсифї» ё «наќди ситоишї» 

таъкид кардаед. Дар ин замина чї матлабе метавон изњор 
кард? 

Нафаќат ман, балки бисёр андешамандони наќ-
ди имрўз аз равияњои бозоргиршудаи «таърифи адабї», 
«танќиди бефикр», «танќиди дўстона», «наќди ошноию 
хешутаборї», «наќди бартерї» ва ѓайра изњори нигаронї 
кардаанд. Устод Сатторзода ба сифати яке аз њакамони 
ростини наќди имрўз ин истилоњњоро вориди тафаккури 
наќќодии мо кардаанд. Ба ин маънї, равияњои мазкур дар 
муќобили «наќди асил» ва «наќди њунарї» ба вуљуд омада-
анд. Аз ин рў, њузури «наќди тавсифї» ё «наќди ситоишї» 
дар баробари ин равияњо амри табиист ва њарфи тоза њам 
нест. Аммо, ин гуна мањсул аслу сифати воќеии наќдро боз 
намекунад. Њељ гоњ маънаван њаќ бар мо нест, ки сифату 
арзиши аслии наќдро ба асоси мањсули хом, яксара, яксў-
нигарона ва рўзакиву зўракї рўи сафња омада ва оварда 
равшан намоем ва ба муаллифони ин осор аз диди наќди 
фаъол бањо дињем...

– Рушди бемайлони техника ва имкони бештари ба 
омма расонидани навиштањои адибону шоирон ба василаи 
шабакањои интернетї дар баробари мусоидат ба рушди ада-
биёт ва наќди адабї домани сурудањои каммояро густурда-
аст. Дар ин раванд мунаќќидон ба чї назаранд? 

– Ман то њол ба назари расмии њељ мунаќќид дар ин 
замина барнахўрдаам. Андешаам ин аст, ки набояд ин ва-
сила манбаи интишори сурудањои фурўмоя ќарор биги-
рад. Имрўз интернет василаи асосии пахшу нашр аст, ки 
љойгоњи бањра ва истифодаи китобу маљалларо то љое танг 
мекунад. Бо вуљуди ин, онро ба сифати падидаи мусбат 
ва василаи коромад ба кор бурдан љоиз аст. Албатта, дар 
интернет, хоса ойинаи фейсбук дар баробари шеъри сара, 
андешаи зебо ва назари хос боз ба дањњо намунаи шеъри 
бефурўѓ, андешаи бемоя, назари носара бармехўрем, ки 
хоњу нохоњ дил ѓаш мекунад. Маводи гурўњњои адабї, на-



– 316 –

виштањои адабии торнамоњои интернетї зиёд ѓашу самин 
(лоѓариву кўтоњї) доранд. Ба назар гирем, ки бењтарин 
шева дар ин маврид худдории огоњона ва дарки амиќи ма-
съулияти гузориши мавод дар ин торнамоњо бояд бошад. 
Танњо њавасбозиву дўст доштани шеъру сухану наќд ва 
майлу хоњиши њузур доштан дар равандњо аз роњи шаба-
кањо маънии огоњии комил аз адабиёт, дарки масъулияти 
хоси суханвариро надорад. Дар њоле ки аксари муалли-
фони носараи мавод ба љараёни аслии адабиёт ворид не-
станд, китобњои муњим дар шеваи шеърнависї ва наќќодї 
нахондаанд, чї гуна имкон доранд аз ўњдаи шинохти хуби 
мизону мањаки он бароянд? Баёни андешаи сара, эљоди 
шеъри ноби хушгувор ва хосаву хотирмон гуфтани матлаб 
њамеша аз кўшишњои аслии ањли завќ буд, ки бояд онро 
њифз кард...

– Дар боби робитањо дар наќди адабї байни кишварњои 
њамзабон, аз ќабили Эрону Афѓонистон низ андешањо мух-
талиф њастанд. Ин робита ба наќди муосир чї дод ва оё 
бањрабардории тарафайн ба таври бояду шояд ба роњ монда 
шудааст?

– Анъанаи наќди адабї дар Тољикистон дар истиќбо-
ли хос аз суннатњои классикї, шевањои наќди русиву уру-
пої ва усули адабиётшиносиву наќќодии шарќї (бештар 
эронї) идома дошта ва дорад. Хусусан, аз охири солњои 
80-уми асри гузашта бо баробари боз шудани дари роби-
тањои адабиву илмї ва фарњангї бо кишварњои форсиза-
бон дар наќд низ роњи нав падид омад. Масалан, шеваи 
тањќиќи мусиќии шеърї дар илми адабиётшиносии мо бо 
истиќболи хушбинонаи пажўњишњои арзишманди дониш-
манди номии Эрон, Муњаммадризо Шафеии Кадканї, 
аз љумла китоби «Мусиќии шеър» ривољи бештар пайдо 
кард. Бештари мунаќќидон дар арзёбии осори адабї афзун 
ба шевањои урфии наќду-ш-шеъри форсї-тољикї ба њар 
роњу васила аз завќу ќарењаи сухансанљони пешрави му-

осири Эрон Ризо Бароњанї, Муњаммади Њуќуќї, Шафеии 
Кадканї, Сируси Шамисо бањра бардоштаанд. Њузури 
мунири ноќидони эронї – Алиасѓари Шеърдўст, Саидалї 
Мўсавии Гарморўдї, Алиризои Ќазва, Ќањрамони Сулай-
монї дар љомеаи адабї ва фарњангии Тољикистон, фаъо-
лияти густурда ва табъу нашри силсилаи наќдњои онњо оид 
ба мавќеияти шеъри имрўзи тољик, равуои мунаќќидони 
тољик ба Эрон, ширкат дар њамоишњои шеър ва адабиёти 
муосири форсї ва ѓайра барои вусъати таърихиву назарии 
наќди мо хеле муфид буданд. Ба ин маънї, тарњи наќди 
адабї ва адабиётшиносии миллии имрўзи тољикро чунин 
таљрибаи тањќиќи асолати шеър, наср ва осори дигар рўњу 
равони хос бахшидааст. Дар шинохти падидаи «шеъри 
нав» ба бештари адабиётшиносони тољик ќазовати оли-
мони эронї чун манбаи муњими бањрамандї хидмат кар-
дааст. Бархе аз муњаќќиќони тољик аќида доранд, ки то 
марњалаи кашфи меъёри тозаи наќду баррасии шеъри нав 
аз ќаволиби тайёри шеършиносии Эрон истифода шавад, 
то интиќоди шеър дар кишвари мо њам љойгоњи хос дарё-
бад. Баъзе мунаќќидон ба равиши «тафсири адабї», ки 
ноќидони эронї, аз љумла Сируси Шамисо пайгирї кар-
даанд, њамчун падидаи мубрами њунарї ва фикрї наздик 
шудаанд. Пайравони ин шева каломи адабиро «шабакае аз 
равобити маъної ва лафзї»-и байни вожаву љумла ба шу-
мор меоваранд. Тафсири адабї тавзењи «равобити лафзї 
ва маъноии байни калимот ва љумалот аст».

Дар омади сухан як нуктаро шарњ додан мехоњам, 
ки дар љомеаи тољикон китоби омўзишие барои до-
нишпажўњон чун «Наќди адабї» дар сатњи таълифоти Аб-
дуњусайни Зарринкўб ва ё Сируси Шамисо дар ихтиёр нест. 
Ин албатта ба он маънї нест, ки ба њастии наќди адабии 
тољик ва љойгоњи пажўњишњои арзандаи мунаќќидони худї 
носипосї ё ношукрї кунем. Сухан дар мавриди бањраман-
дї аз розу ниёзи нињону нуњуфтаи наќд ва ќимати аслии 

шинохт аз чашмандози дигарон меравад. Ин намунањои 
наќд хеле усулї ва куллї њастанд. Муаллифон аз бисёр на-
зариёти куллии љањони наќд огоњанд. Мо нигарон будем, 
ки дар Тољикистон лоаќал баргардонии чунин китобњо су-
рат нагирифта ва алоќамандони тољик ба ин китобњо рўй 
наовардаанд. Аммо хеле хуш ва ибратангез аст, ки ба то-
загї китоби гаронмояи Абдулњусайни Зарринкўб «Наќди 
адабї» бо кўшишу њиммати адабиётшиноси хушкори мо 
Кароматуллоњи Шукруллоњї дар нашриёти «Ирфон» ба 
табъ расид, бо вуљуди ин, таассуф дорем, ки теъдоди ин 
асар хеле кам, сад нусха асту халос. Афзоиши теъдоди ин 
китоб хеле бамаврид ва чорасоз мебуд. Њамзамон, бисёр 
арзанда хоњад буд, агар «Наќди адабї»-и Сируси Шамисо 
низ ба алоќамандони тољик ва равандагони љањони наќди 
рўз бозгардон ва бозшиносї шавад, ки дар роњи огоњии 
бештари насли нави ноќидон аз гўшањои торикии наќд хуб 
мусоидат мекард. 

Бархе мунаќќидон ба ин фикранд, ки дар ќиёс ба наќ-
ди муосири Эрон наќди шеър дар кишвари мо дар сатњи 
нисбатан поён ќарор дорад. Бидуни бањс дар сањењї ва ё 
носањењиаш ин андеша дар роњи ќувват ёфтани завќи муо-
мила ва табодули назар дар байни ноќидон муассир буда, 
омили асосии падид омадани андешаи боз њам равша-
ну комил ва бастшудае хоњад буд. Дар маљмўъ, чашман-
доз ва мунозироте, ки дар робита бо фаъолияти адабї ва 
пажўњишњои олимони эронї рољеъ ба мавќеи шеъри фор-
сї-тољикї сурат гирифтаанд, ба таъмини асос ва ќонуни-
яти наќди адабї – ин шохаи аъзами тафаккури адабї ва 
бозгўи сифатњои вежаи он ба њамзамонон фароњам овар-
данд. Бо ин њама, гуфтанї нестам, ки наќди адабии Эрон 
меъёри ягонаву мањаки бемисл ва манбаи аслии нафаскашї 
ба наќди имрўзи тољик аст, балки шевањои наќди адабии 
русї, урупої, амрикої ва кишварњои дигари шарќї им-
кони бештари ѓановат бахшидани тафаккури наќќодиро 

доранд. Дар ин роњ низ наќди адабии мо аз бархе таљри-
бањои умда бархурдор аст, ки минбаъд бештар бояд ба кор 
гирифт ва корро пеш бурд.

– Мунаќќид аз назари Шумо кист?
– Вежагии асосии мунаќќид бањрамандї аз мато-

либи фаровон, огањии бештар аз осори адаби пурбор ва 
пурпањнои классикии гузашта, ошної бо шеъри муосири 
форсї-тољикї, мутолиаи бештар аз осори фикрии љањонї, 
равандшиносї ва огањї аз љараёнњои адабии љањон, кўши-
ши амиќравї дар наќд ва даст ёфтан ба тањлиле умќиву 
жарфї ва ѓайра аст. Ноќидони имрўз бояд «насле нав аз 
донишљўён ва адибони тарбиятшуда» бошанд, ки дар ши-
нохти зоти адабиёт ва назарияњои адабї ба тафаккур ва 
тааммул раванд, ќонуниятњои равандњои адабиро љустуљў 
намоянд. Асли кори наќду ноќид назарияпардозист, на тав-
зењгарї! Ин нукта таълифоти имрўзаи адабиётшинос ва 
мунаќќидро аз тавзењи асар рањо мегардонад. Наќд тавзењ 
нест, кашф аст, ноќид кашшофи рагњои хунгузари адаби-
ёт! Ноќидї ва адабиётшиносї табиати фазлгарої ва фази-
латпарастиро напарастад. Ин хислати ноќидонро Сируси 
Шамисо интиќод мекунад ва чунин њукм дорад: «...адаби-
ётро бояд аввалан, аз чанги шабањи фузало наљот дод ва, 
сониян, фузалои ростин – дар маънои суннатии он – бояд 
бидонанд, ки дар маънии «фазл» таѓйир ва тањаввуле ши-
гарф рух додааст». 

Фикр мекунам, асолати њунар, дониши устувори на-
зарї наќди адабро аз ќолабу равиши мањдуди фикр рањо 
мебахшад. 

– Барои суњбат ташаккур!

МОРО ЉОДАИ БЕИНТИЊОИ
БОЗЁФТУ ДАСТОВАРДЊО ИНТИЗОР АСТ!

Мусоњиба бо Фахриддин Насриддинов –
директори Муассисаи давлатии

Маркази илмии Камоли Хуљандї

Оѓози моњи сентябри соли 2014 Ќарори Раиси вилоя-
ти Суѓд Абдурањмон Ќодирї дар бораи таъсиси Муасси-
саи давлатии «Маркази илмии Камоли Хуљандї» ба тасвиб 
расид. Албатта, таъсис ёфтани муассисаи бонуфузи илмї 
дар маркази вилоят барои шинохти њамаљонибаву муарри-
фии бештари Камоли Хуљандї ба љањониён мусоидат хоњад 
кард ва хушхабаре буд ба ањли илму адаб ва кулли мардуми 
кишвар.

Роњбарии ин муассисаи илмиро доктори илмњои фило-
логї, профессор Фахриддин Насриддинов ба зимма дошта, 
он якљоя бо муњаќќиќони вилоят барои шинохти пањлўњои 
тањќиќ нашудаи зиндагї ва осори Хоља Камол талош дорад. 

Аз бунёд шудани ин Муассисаи илмї фурсати зиёд на-
гузашта, аллакай аз самараи кори онњо пайѓоми хубе мешу-
навем. Баргузории Озмуни камолхонї, семинарњои муфиди 
илмї ва мањфилњои камолшиносї дар маркази вилоят аз ав-
валин чорабинињои ин муассиса мебошанд. 

Бовар дорем, ин пайроњаи мунири пажўњиш дар ши-
нохти Хоља Камол љодаи беинтињои бозёфту дастовардњо-
ро ба рўи мо боз хоњад кард. 

Дар оѓози кору фаъолият ин марказ чї азму талош ва 
ниятњо дорад? Бо маќсади ошної пайдо кардан бо ањдофу 
талошњои муњаќќиќони ин маркази илмї сўњбате доштем 
бо Фахриддин Насриддинов, ки онро пешкаши хонандагони 
азиз мегардонем. 

– Бешак, бо ташаббус ва дастгирии Маќомоти иљро-
ияи њокимияти давлатии вилояти Суѓд таъсис ёфтани мар-
кази бонуфузи илмї самараи истиќлолияти давлатї буда, 
аз татбиќи њамаљонибаи сиёсати фарњангпарвари Сарвари 
давлат дарак медињад.

Пеш аз њама, дар баробари шодбошии арзи њастї кар-
дани ин муассисаи бонуфузи илмї, пурсиданї њастем, ки 
дар ибтидо оѓози кор чї гуна аст? 

– Бале, ба тасвиб расидани ин ќарори хирадмандона 
аз љониби Раиси вилоят, мо, ањли илму адаби кишварро 
хеле рўњбаланду шод намуд. 

Муассисаи давлатии «Маркази илмии Камоли Хуљан-
дї» аз моњи октябр бевосита ба фаъолият шурўъ кард. 
Дар ибтидо заминањои кор тарњрезї шуд, ки чї корњоро 
бояд ба анљом расонем. Дар њамин замина мо аввал та-
ваљљўњ кардем, ки то имрўз дар мавриди шинохти Камо-
ли Хуљандї дар љањон чї корњо ба анљом расидааст. Му-
салламан, вазифаи аввалиндараљаи марказ ба даст овар-
дани пажўњишњои баанљомрасида аст. Барои он ки самти 
тањќиќ ва пањлўњои омўзиш мушаххас шавад, мо бояд аз 
ин тањќиќот огоњї дошта бошем, яъне, тамоми маводе, ки 
дар мавриди Камоли Хуљандї њаст, чї дар Тољикистон, 
чї берун аз он, љамъ намоем ва он ба шакли китоб чоп 
шавад. Бо ин маќсад талоши нахустини мо омода намуда-
ни «Китобшиносии Камоли Хуљандї» буд, ки њаштод дар 
сад ин китоб барои нашр омода шудааст. Бо анљом додани 
ин кор дарк кардем, ки хеле пањлўњои ноомўхтаи шахси-
ят, љањонбинї ва ашъори Камоли Хуљандї њанўз боќист. 
Дарёфтем, ки барои муаррифии чењраи Шайх Камоли 
Хуљандї ва пањлўњои ноомўхтаи ашъори ў, умуман камол-
шиносї бисёр корњои љолиби илмиро ба анљом расонидан 
мумкин аст. Њамчунин зарурати ба ќалам овардани «До-
нишномаи Камоли Хуљандї»-ро ба хубї эњсос намуда, дар 
ин самт низ азм намудем. Дар ин замина кор болои тањияи 

номномањои Донишнома љараён дорад. Дар наќша аст, ки 
аз нимаи дувуми њамин сол навиштани маќолањоро дар ин 
хусус оѓоз кунем. 

Кори дигари муњим барои шиносонидани шоир ба 
љомеа шахсияти Камоли Хуљандиро бо тарз ва услуби 
сода ва мушаххас ошно кардан аст, ки бо ин маќсад кито-
би «Маърифати Камоли Хуљандї» (Саду як саволу љавоб 
дар шинохти Камоли Хуљандї) омодаи чоп аст. Ин китоб 
муњимтарин маълумотро дар мавриди зиндагї, љањонбинї 
ва ашъори Камоли Хуљандї бо усули саволу љавоб ба хо-
нанда бозгў менамояд. «Сарчашмањои маърифати Камо-
ли Хуљандї» китоби дигаре аст, ки тањия мешавад. Дар 
ин китоб сарчашмањои куњан дар бораи Камоли Хуљандї 
љамъ оварда шудааст. Дар назар аст, ки аз љониби Марка-
зи илмии Камоли Хуљандї дар соли 2015 шонздањ китоб 
ба нашр расонида шавад. 

Њамзамон, иќдом бар таъсиси фаслномаи илмї-ада-
бии «Камоли Хуљандї» аз љониби Вазорати фарњанг хуш 
пазируфта шуд. Ин фаслнома аз ду бахш иборат хоњад 
буд. Бахши аввал маќолањои тадќиќї ва бахши дувум 
матнњои адабї-таърихиеро дар бар хоњанд гирифт. Зеро 
бисёр рисолањо, матнњо ва муќаддимањое њастанд, ки 
имрўз ба адабиётшиносон дастрас нест. Барои осон шу-
дани ин мушкилот фаслнома маводи нодирро нашр хоњад 
кард, ки, албатта, аз манфиат холї нест.

– Тариќи расонањо иттилоъ ёфтем, ки Маркази илмии 
Камоли Хуљандї барои ба даст овардани нусхаи дастхатњои 
осори Камол кўшиш дорад. Талошњои Марказ дар ин самт 
чї натиља дод?

– Бале, барои ба даст овардани нусхаи дастхатњои 
осори Камол талоши бисёр дорем, ин аст, ки «Маркази ил-
мии Камоли Хуљандї» ба љамъоварии дастхатњои девони 
Камоли Хуљандї шурўъ намуд. Рўзњои наздик як нусха аз 
девони хаттии Камоли Хуљандї, ки дар китобхонаи Осто-

ни Ќудси Разавии Љумњурии Исломии Эрон тањти шумо-
раи 527 нигањдорї мешавад, дастрас хоњад шуд. Барои 
овардани шаш нусхаи дигар, ки дар китобхонањои дигари 
ин кишвар ќарор доранд, талош дорем. Бо ин маќсад ба-
рои гирифтани нусхањои хаттии девони Камоли Хуљандї 
бо раёсати китобхонаи Маљлиси Шўрои исломии Тењрон 
гуфтугузор анљом додаем. Бояд аз љониби намояндагони 
Тењрон нусхаи ду адад дастхати Камоли Хуљандї ба мо 
дастрас шавад. Ният дорем, сї нусхаи хаттии девони Ка-
молро, ки берун аз кишвари мо ќарор доранд, то љашни 
Наврўз ба даст орем. 

– Барои ба љањониён бештару хубтар муаррифї кар-
дани Камоли Хуљандї тарљумаи осори шоир ба забонњои 
русї, англисї, немисї ва ѓайра муњим аст. Њамзамон барои 
тарљумаи осори назмї мутахассисони њирфаї мебояд, ки 
дар баробари забон аз ќавонини шеър огоњ бошанд. Оё мар-
каз дар самти тарљумаи осор низ фаъолият хоњад кард?

– Бале, дар баробари он, ки Камоли Хуљандї шахси-
яти љањонист, мо бояд дар роњи муаррифии Хоља Камол 
талоши бештар намоем. Бинобар ин, хуб мешуд, на танњо 
тарљумаи осори шоир ба роњ монда шавад, балки тамоми 
пажўњишњои марказ ба забонњои хориљї муаррифї гар-
данд. Феълан, мо талош дорем, ки дар ин масир низ ќа-
дамњои нахустинро гузорем. Умед дорам, дар ояндањои 
наздик ба ин маќсадњо низ ноил мешавем. 

То имрўз сомонаи махсуси Камоли Хуљандї бо се за-
бон ва чањор хат омода шуд ва он низ ба наздикї роњандо-
зї мешавад. Дар сомона талош намудем, ки муњимтарин 
матлабњо бо хати форсї гузошта шаванд, матлабњо ба хат-
ти инглисї низ тањия шуданд. 

Ният дорем хулосањои фаслномаро њам, ки то љашни 
Наврўз шумораи нахустини он интишор мешавад, бо хат-
ти форсї тањия кунем, то доираи хонандањои мо берун аз 
кишвар доман густарад. 

Дар самти тарљума ба забонњои дигар кормандони 
мо метавонанд як ќисми маводро ба хатти форсї тањия на-
моянд ва њатто барои навиштан бо забонњои арабї ва русї 
тавон доранд. Дар оянда мутахассисони њирфаии забони 
инглисиро љалб мекунем. Бовар дорам, ки ин кор минбаъд 
сол ба сол тавсеа меёбад, умедвор њастем, ки дар оянда 
олимону мутахассисон љамъ шуда, осори Камоли Хуљан-
дї ба тамоми забонњои зиндаву маќбулу пазирои имрўз 
тарљума мешавад.

– Њамкорї бо марказњои илмии кишварњои хориљ, аз 
љумла Русия, Эрону Афѓонистон чї гуна ба роњ монда ме-
шавад?

– Мусаллам аст, ки марказњои илмї бояд њамеша 
дар њамкорї ќарор дошта бошанд. Љузъи барномањо буд, 
ки ба њайъати тањририяи фаслномаи «Камоли Хуљандї» 
устодони берунаро аз њар кишвар як ё ду нафар љалб на-
моем. Муњакќиќони эронї, покистонї, пажўњишгарон аз 
Туркия, ки дар бахши адабиёти форсї кор мекунанд, аз 
таъсис ёфтани чунин Маркази илмї изњори шодмонї ва 
ќаноатмандї намуда, омодагиашонро барои вусъати њам-
корї иброз доштанд, ки ин нахустгомњои њамкории суд-
манди мо шањодат медињад.

Бояд таъкид намоям, ки Маркази илмии Камоли 
Хуљандї танњо мањдуд ба шинохт ва муаррифии Камоли 
Хуљандї нест, ин нукта дар Оинномаи Марказ низ зикр 
шудааст. Дар оиннома таъкид шудааст, ки њар чї ба илм 
ва таърихи миллати тољик алоќаманд аст, мавриди омў-
зиш ќарор гирад. Дар ин Марказ оид ба шоирон, сухан-
варон ва донишмандони тољик низ тадќиќот анљом хоњем 
дод.

– Таљдиди Боѓи фарњангии ба номи Камоли Хуљандї 
ва бунёд гардидани њавлию чорбоѓи шоир њамчун осоргоњи 
ин орифи бузург аз љониби шањрвандон истиќболи гарм ёфт. 
Лутфан равшан намоед, ки чаро мањз «Чорбоѓ»?

– Аслан чорбоѓ ин як навъи боѓдории хосаи Хуљан-
ду Мовароуннањр дар ањди ќадим буд. Дар ин љо аз њама 
бештар боѓњои анору зардолу вашафтолуву ангур маъмул 
буданд. Он нафароне, ки имконият доштанд, њатман боѓ 
бунёд мекарданд, ки ин чор навъ меваро дошт. Имрўз њам 
бо такя ба сарчашмањои таърихї дар канори боѓи Камоли 
Хуљандї њамин навъ боѓро эњё карда истодаанд. Маќсад 
аз бунёди чорбоѓ, ки дар гузашта дар Хуљанд хеле маъмул 
буд, эњёи рамзи боѓдории шањри Хуљанд мебошад. Чор-
боѓи Камоли Хуљандї ба он маънї нест, ки Шайх њатман 
чунин боѓ доштаанд. Эњёи боѓ ба маъноест, ки дар шањри 
шоир чунин як анъана буд ва сарчашмањо низ ин нуктаро 
таъйид мекунанд ва бо такя бар њамин сарчашмањо таърих-
шиносон пешнињод карданд, ки бар канори њамон китоб-
хонае, ки бунёд мешавад чорбоѓу сарњавз њатман бошад. 
Њамзамон барои пурра кардани захираи њавлї-осоргоњи 
Хоља Камоли Хуљандї алњол дастхатњо, китобњои чопњои 
сангию литографї, асбобњои рўзгори ќадимаю асримиёна-
гї, сарулибос ва дигар намуди колои рўзгор љамъ ва ха-
рида мешаванд. Мардум инро хуб истиќбол карданд. Мо 
њудуди њафтод китобро барои харидан пешнињод кардем. 
Дар баробари ин, ба харидории китобњои нодир низ кў-
шиш намуда истодаем. Ин иќдоми хуб аст, ки Раиси ви-
лояти Суѓд барои љамъ овардани китоб ва ашёи таърихї 
талош доранд. 

Дар Боѓи Камол китобхона ва осорхона низ мавриди 
бањрабардорї ќарор хоњад гирифт. Бовар дорам, ки Муас-
сисаи давлатии «Маљмааи таърихї-адабї ва фарњангии ба 
номи Камоли Хуљандї» мавриди писанди шањрвандон ва 
мењмонони кишвар мегардад. 

– Имсол баргузории кадом чорабинињо дар назар аст? 
– Семинари њафтаинаи марказ мунтазам фаъолият 

дорад. Мањфили камолшиносони љавон ва камолхонї бо 
адибон пайваста баргузор хохад шуд. Баъдан баргузории 

конфронси илмї-байналмилалї дар наќша њаст.
Айни њол барои ташкили китобхона дар марказ кў-

шиш дорем. Ду навъ китобхона ташкил мешавад – яке, 
бахши ганљинаи дастхатњо ва, дигаре, китобњои марбут ба 
омўзиш. Яъне, кутуби тазкира, девон, таърихнома, луѓат-
нома ва фарњангњо дар китобхона фароњам оварда меша-
ванд. 

– Сипос, барои чунин сўњбати хуб. Ба пажўњиш ва 
корњои марказ муваффаќият хоњонем!

– Саломат бошед, ташаккур!

ТЕАТР БОЯД БА ЗИНДАГЇ ТАКОН ДИЊАД

Боиси хушнудист, ки соли 2015 аз љониби Раиси вило-
яти Суѓд соли рушди соњаи фарњанг эълон гашт. Албатта, 
чунин ибтикор ба афзудани рушди бемайлони соња ва беш-
тар гардидани талоши кормандони соња дар ин самт мусо-
идат хоњад кард. 

Дар ин замина яке аз аввалин ќарори Раиси вилоят дар 
бораи таъсиси «Киностудияи «Суѓдсинамо»» аз 14-уми ян-
вари соли 2015 ба тавсиб расид, ки бешубња, хабари хуше 
аст барои масъулони соња ва њаводорони синамои тољик. 

Тибќи ќарори Раиси вилояти Суѓд коргардони љавони 
тољик Муњиддин Љўраев директори «Суѓдсинамо» таъйин 
гардид.

Дар ин боб бо коргардони љавону умедбахш Муњиддин 
Љўраев сўњбате доштем, ки фишурдаи он манзури хонанда-
гон мешавад.

Муаррифї:
Муњиддини Музаффар 24-уми апрели соли 1987 дар 

шањри Конибодом ба дунё омадааст. Хатмкардаи шўъбаи 
актёри драма ва кинои Донишкадаи давлатии санъати Тољи-
кистон ба номи Мирзо Турсунзода буда, соли 2008 мактаби 
«Синамо»-и назди Иттифоќи синамогарони Тољикистон-
ро ба њайси сенариячї-коргардон ба итмом расонидааст. 
Корагдони филми њуљљатии «Канд», филми њунарии «Ор-
монњо», «Ормонњо-2», «Паймон» мебошад. Намоишномааш 
«Модар-Ватан» соли 2010 дар нахустин фестивали љумњу-
риявии театри љавонони Тољикистон «Нигоњи нав» соњиби 
Шоњљоиза (Гран-прї) гардидааст. Хатмкардаи мактаби 
«Сауна-драма»-и театри «Илњом»-и шањри Тошканд ва 
узви Иттифоќи синамогарони Тољикистон мебошад.

– Муњиддин, аввалан ба шумо ва дар шахсияти Шумо 

ба тамоми њунармандон ва кулли мардуми тољик таъсис 
ёфтани киностудияи «Суѓдсинамо»-ро муборакбод мегўям. 
Бар њамагон маълум аст, ки њадаф аз тасвиби ќарори маз-
кур рушду нумўи њамаљонибаи санъати филмофарї, тањияи 
филмномањои баландмазмун, пур намудани фазои холии 
синамои тољик ва муаррифии Тољикистон бо филмњои хуб 
ба љањон мебошад. Барои расидан ба ин њадафњо оѓози кор 
чї гуна аст?

– Бояд гуфт чунин иќдом дар минтаќањои кишвар 
бори аввал дар вилояти Суѓд сурат мегирад. Киностудия 
бо пешнињоди гурўњи филмофарони љавони боистеъдод 
ва дастгирии бевоситаи Раиси вилояти Суѓд Абдурањмон 
Ќодирї ба фаъолият оѓоз кард. Гуфта шудааст, ки кино-
студияи «Суѓдсинамо» фаъолияташро дар заминаи Театри 
давлатии ба номи Тўњфа Фозиловаи шањри Конибодом ба 
роњ мемонад ва албатта, бањри расидан ба њадаф ва маќ-
садњо тамоми њунарварони вилоят сафарбар хоњанд шуд. 
Наќша хеле доманадор аст, ки бояд дастгирї шавад. То 
имрўз рўзноманигорон дар мавриди наќшаву фаъолият аз 
мо зиёд пурсон шуданд, аммо дар навбати аввал мо бояд 
мањсули мењанти худро пешкаш кунем. Дар њоли њозир бо 
дили гарму пурумед ба кор оѓоз кардем.

– Соли рафта барои Муњиддини Музаффар чї гуна 
сол буд? 

– Соли 2014 бисёр соли бобарор буд. Дар ин муддат 
тавассути њунару истеъдод ва намоишномањои нав ба нав 
бовари мардумро нисбат ба санъати театр ва кино дубо-
ра афзудем. Филми «Паймон», ки тањрикдињандаи асосии 
ташкили киностудия дар вилояти Суѓд буд, дастоварди 
нахустини мо дар ин сол аст. Баргузор шудани намоиши 
мазкур дар пойтахти кишвар ва маркази вилоят нишони 
дастгириву ѓамхории пайвастаи њукумати кишвар ва ви-
лоят мебошад.

Филми «Паймон» дар бораи њаёти љавонон буда, 

муаммои људошавии хонаводагї, нашинохтани асли хеш 
ва асли якдигарро дар бар мегирад. Муаллифи филми 
«Паймон» Бахтиёр Каримов  аст. Мудири филм Осими 
Орифпур, продюссер – Дилошўб Орифзода аст. Навор-
бардорони филм Наврўз Саидов ва Бахтовар Сафаров бу-
данд. Њунармандони шинохтаи синамои тољик, ба мисли 
Ќурбони Собир, Сирољиддин Ѓафурї, Тањмина Раљабова, 
Хуршед Мустафоев дар ин филм наќши асосї офариданд. 
Муваффаќияти мо дар он аст, ки тавонистем, як гурўњ ља-
вонони боистеъдодро сарљамъ намоем. Хушнуд ва сарба-
ландем, ки ин филм аз љониби њаводорони синамои тољик 
хуб ќабул шуда, сазовори бањои арзандаву баланди мута-
хассисон гардид.

Афзун бар ин, талош намудем, ки намоишномањои 
хубро ба сањна гузорем. Намоишномањое, ки ба мардум 
наздик бошанд, проблемаву мушкилоти онњоро баррасї 
кунанд. Яке аз чунин намоишномањо, ки соли рафта аз 
љониби тамошбинон хуб пазируфта шуд, «Модар, ман 
зан мегирам» буд. Намоишнома аз рўи асари Рифкин бо 
тарљума ва тањрири шоир Озарахш рўи сањна омад. Ин на-
моишномае буд, ки аз њаёти имрўзи мардум гирифта шуда, 
мушкили зиёде, аз ќабили харољоти барзиёд дар тўю маъ-
ракањо, хеле љавон хонадор шудани насли нав ва ба зин-
дагии мустаќил омода набудани ононро инъикос мекунад. 
Мутаассифона, имрўз дар тасаввури мардум фикрњои ѓа-
лат дар мавриди оиладоршавии љавонон рушд мекунад, ки 
хатарноктарини он барваќт ба шавњар додани духтарон 
аст, падару модарон аллакай замони дар мактаби миёна 
хондан духтаронро номзад мекунанд, то аз «бозор» намо-
нанд. Имрўз аксари ќишри љомеа агар духтар то 20-солагї 
ба шавњар набарояд, инро фољиа медонанд. Ё баъзе падару 
модарон фикр мекунанд, ки агар фарзанд бо љињозу ашё ва 
мебелњои ќимматтарин ба хонаи шавњар раванд, бообрўву 
хушбахт мешавад. Аммо ба донишу малака, одобу ахлоќ 

ва њунармандии фарзанд ањамият намедињанд. Агар ба 
омор назар дўзем, садњо хонавода аз бонк ќарз гирифта, 
тўй мекунанд. Бешубња, ин мушкили шумораи яки љомеа 
аст, ки фавран бояд решакан шавад.

– Яъне, театр бояд барои фањмонидани сабабњои ба 
миён омадани муаммову мушкилоти љомеа ва љустуљўи 
роњњои њалли проблемањо сањм гирад.

– Бале, ин вазифаи муќаддаси театр аст. Франс Кафка 
мегўяд, «барои он ки театр ба зиндагї такон дињад, бояд 
нерўмандтар ва пурмањсултар аз зиндагии њаррўза бо-
шад». Яъне, бояд мо мушкилоти њаррўзаро тавассути њу-
нар нерўманду таъсиргузор созем. Баррасии мушкилоти 
харљњои барзиёд дар тўю маърака, ошкор кардани са-
бабњои вайрон шудани хонаводањои љавон, ботил будани 
аќидањои ѓалати тамошобинон ва мусоидат кардан ба 
вусъати љањонбинии онон дар ин намоишнома маќсади ав-
валиндараљаи мо аст. 

Пўшида нест, наќши театр, синамо, телевизион ва 
рўзнома дар таъсир гузоштан ба афкори мардум бориз 
аст. Бинобар ин, моро зарур аст, ки корро аз одитарин 
ва кўчактарин масъалањое, ки њар лањза љомеаи моро ба 
ташвиш меорад, оѓоз кунем. Наќши театр дар ин самт хеле 
бузург аст. Театр бояд њамарўза чунин мавзўъњоро њам аз 
љињати равонї ва њам аз љињати моддї-иљтимої тавассути 
њунар баррасї кунад.

Мутаассифона, шароити корї бењбудї мехоњад. Мо 
наметавонем, ки масалан, намоишномае, ки либоси зебо 
дошта бошад, сањна ороиши зебо ва тарѓиби зебо ба сањна 
гузорем, имконияти молї дасти моро кўтањ месозад. Те-
атр бояд дар маркази шањр тахтаи эълон ва дар телевизи-
он њамарўза тарѓибот дошта бошад, ба постери худ соњиб 
бошад, аммо барои тарѓиб пул зарур аст, ки дар аксар мав-
рид дар ин самт танќисї мекашем. 

– Шумо дар мавриди боварии мардум ёдрас шудед.  

Лутфан мегуфтед, ки шумо кадом боварро дар назар доштед 
ва барои ба даст омади он чї тадбирњо амалї шуд?

– Фарњанги театр, одоби ба театр рафтан, таваљљўњ 
ба барномањои театрї як муддат аз доираи завќу эътибори 
мардум дур афтода буд ва имрўз дубора бедор намудани 
њамин тамоюли фарњанги театрї дар ќалби тамошобин аз 
мо, њунармандон сахт вобаста аст.

Агар ба мардум намошномањои хубу дархури дарди 
љомеа пешкаш шаванд, албатта ба тамошои намоишнома 
меоянд. Намоишномае, ки дар онњо муаммову мушкили 
љомеа бозгў мешаванд, бояд бештар ба сањна гузошта ша-
ванд. Њар коре, ки дар ин самт аз мо, њунармандон вобаста 
аст, оњиста-оњиста амалї мешавад, аммо барои ин бештар 
кор кардан лозим аст. Нигоњи гарму дастгирии воќеї низ 
барои њунармандон зарур аст.

– Дастгирї дар кадом самт?
– Дар њама самт. Њунарманд он ваќт бо тамоми њастї 

ба кор дода мешавад, ки шароити хуби кориву маишї 
дошта бошад. Хонааш обод, ризќу рўзиш басанда бошад. 
Он гоњ вай тамоми тамаркузи худро фаќат барои эљод ме-
бахшад, аммо, мутаассифона, имрўз ин хел нест. Њунар-
мандони болаёќатеро мешиносам, ки имрўз дар муњољи-
рати мењнатианд, дар бозор машѓули мењнатанд. Хеле ме-
хоњам њунару истеъдоди ин нафарон ба манфиати љомеа, 
барои рушди санъати тољик равона шавад. Умед дорам, 
оњиста-оњиста њамааш хуб мешавад. 

– Ба фикри шумо њамчун коргардон ва актёр барои 
љалби таваљљўњи тамошобин ба љуз тарѓибу ташвиќ чї кор 
бояд кард?

– Пеш аз њама бояд асарњои хубро бо нигоњи наву 
тоза рўи сањна овард. Шабу рўз бояд фикр кунем, ки кадом 
асарро ба сањна гузорем, то тамошобин театрро дўст до-
рад. Бояд талош кунем, ки намоишњои мо табиї бошанд. 
Бояд театр, пеш аз њама, коргардон њамќадами замон бо-

шад. Имрўз мардум хеле пеш рафта, њаррўз аз интернет 
филмњои хуб тамошо мекунанд. Театри мо бошад, имрўз 
шароити хуби техникї надорад. Зимнан бояд гўям, ки бо 
як муњайё намудани шароити корї мушкил њал намеша-
вад, зеро мутахассиси болаёќат намерасад. 

Дар ин замина ба мо синамо кўмак карда метаво-
над, зеро он чењрањое, ки дар синамо шинохта мешаванд 
ва мухлиси зиёд пайдо мекунад, мухлисони хешро ба театр 
оварда метавонад. Яъне, мо ба воситаи синамо чењрањоро 
муаррифї карда, мухлисонро ба театр оварда метавонем. 

– Медонем, ки шумо ба наздикї ба шањри Бишкеки 
Љумњурии Ќирѓизистон сафарї корї доштед. Бардоштњои 
Шумо аз ин сафар. 

– Дар Бишкек бо ташаббуси дафтари Швейсари бо 
намояндагони њунари љумњурињои њамсояи Ќирѓизистон, 
Ўзбекистон ва Тољикистон бисёр конфронси хуб гузашт. 
Конфронс сањми санъатро дар густариши дўстии халќњо 
баррасї намуд. Карл Тису, санъатшиноси шинохта аз 
таљрибаи худ ба мо дарс гуфт. Аз таљрибањое харф зад, ки 
чї бояд кард, то театр мардумї шавад? Чї гуна бояд пуле 
сохт, то театр, осорхона, синамо, санъати рассомї ба мар-
дум наздик шаванд. Бояд чї корњоро ба сомон расонид, то 
мардум ба театр биёянд. 

Аз таљрибањое, ки Карл Тиссу наќл кард, маълум 
шуд, ки ин масъала на танњо масъалаи Осиёи Миёна аст, 
љалби тамошобин ба театр имрўз масъалаи љањонї шуда-
аст. Масалан, дар Швейтсария њам мардум як андоза аз 
осорхонањо, театрњо дур шудаанд.

Дар ин конфронс мо дар мавриди љалби мардум ба 
театр табодули назар намуда, роњњои барќарор намудани 
робитаи мардум ва театрро љустуљў намудем. Баъди ин 
конфронс лоињае пешнињод намудем, ки ба робитаи байни 
мактаббачањо ва театр мусоидат хоњад кард. Барои баргу-
зор намудани лоиња мо аллакай омодагї дорем. Умед до-

рам, натиљаи дилхоњ ба даст меоварем.
– Наќшањои шумо. 
– Наќша зиёд, талош мекунем ба амалї шудани он, 

феълан барои наворбардории филми нав омодагї меравад.
– Муваффаќ бошед. Барои сўњбати самимї сипос!
– Ташаккур!

